
Ӑста тӗрӗҫӗ
Сӑн ӳкерчӗкре хитре кулакан 

чӑваш хӗрарӑмӗ - А. Саранцева. 
Унпа эпӗ Ишеевкӑра паллашрӑм. 
«Чӑваш шӑпчӑкӗ» зона конкурсне 
вӑл Унтӑрти (Ульяновск районӗ) 
ф ольклор  уш кӑнӗпе пӗрле 
килнӗччӗ. У нсӑр пуҫне 
куракансене тӗлӗнмелле илемлӗ 
тӗрёсемпе тыткӑнларӗ. Мӗн кӑна 
ҫук кунта: алшӑлли, сапггун, кӗпе, 
минтер пичӗ, турӑш умӗ тата ьпти 
те — пурӗ 29 япала. Ҫынсем 
тӗрёсене пӗшкӗне-пӗшкӗне, тыта- 
тыта пӑхаҫҫӗ.

Анна ку ӗҫ патне ачаллах 
туртӑннӑ, пӗрремӗш тутӑрне 6-
мӗш класрах тӗрленӗ, амӑш ҫулӗпе 
кайнӑ. Каярах, Теччӗ педучилищинче вӗреннӗ ҫулсенче, тӗплёнрех, 
ҫине тӑрса ӗҫлеме пуҫлать.

— Мана тӗрлеме питӗ кӑмӑла каять. Ӑҫта та пулсан хитре тёрӗ 
курсан тӳрех ӳкерсе илетӗп, кайран усӑ куратӑп. Хӑш-пӗрне хамах 
шухӑшласа кӑларатӑп, — тет Анна Николаевна.

Ӑста тӗрӗҫӗ Унтӑрта 11 ҫул пурӑнать (Тӑхӑрьяла кӗрекен Кивӗ 
Мертлӗ ялӗнче ҫуралса ӳснӗ). Шкулта 2-мӗш класс ачисене вёрентет. 
Пӗлӗвне Ульяновск педуниверситетӗнче ӳстерет.

«Канаш», 15 №, 1998 ҫ., ака, 18.



Атте-анне чӗлхине вӗренме 
тӗллев лартрӑм

Е П П

Ман чӑвашла калаҫакан, ҫав вӑхӑтрах чӑвашла вула пӗлместпёр 
текен чӑвашсене, «Канаш» хаҫата ҫырӑнман ентешсене ырӑ тӗслӗх 
илсе кӑтартас килет.

Наталья Лазареван ашшӗ-амӑшӗ чӑваш, анчах хӗр Ульяновскра 
ӳссе ҫитӗннӗ. Ҫавӑнпа та тӑван чӗлхепе калаҫман. Шкулта вара 
питӗ хастар пулнӑ, тӗрлӗ конкурссене, викторинӑсене хутшӑнса 
пӗрре мар ҫӗнтернӗ. Англи ҫӗршывӗнче ирттернӗ викторинӑра та 
мала тухнӑ вӑл. Уншӑн ӑна икӗ эрнене ҫак ҫёршыва курса ҫӳреме 
чӗннӗ. Анчах хӗр унта кайман.

Шкул пӗтерсен Наталья Ульяновск патшалӑх университетӗнчи 
лингвистикӑпа халӑхсен хушшинчи ҫыхӑнусен факультетне кӗрет. 
Йӗркеллӗ вӗренсе тухать. Студент чухне те чӑваш хӗрӗ хастарлӑхӗпе 
палӑрать. Вӗренӳре акӑлчан тата нимёҫ чӗлхисене туптать. Хӑй тӗллӗн 
финн чӗлхине алла илет. Европӑра ирттерекен конкурссене 
хутшӑнать, темиҫе хутчен ҫӗнтерӳҫӗ пулса ют ҫӗршывсене кайса 
килет. Юлашкинчен вӑл Германире «Кёльн хыпарӗсем» хаҫатра ҫур 
ҫул стажировка иртрё. Кёльн хулинчен вӑл «Канаш» хаҫата нумай 
материал ярса пачӗ, вулакансем вёсемпе паллашма пултарчӗҫ. Чӑвашла 
вӗренес, «Канаш» хаҫата ҫырӑнса илес шухӑш пур тетчӗ вӑл 
калаҫура.

Халӗ Н.Лазарева область правительствинче ӗҫлет. Пирӗн редакцие 
кӗркелесе тухать. Пӗррехинче ҫапла Наталья: «Темиҫе ют чӗлхе 
вӗрентӗм. Ма тӑван чёлхене пӗлместӗп-ха тесе шутлатӑп. Ҫавӑнпа 
атте-анне чӗлхине вӗренмех тӗллев лартрӑм», - терӗ татӑклӑн. Вара 
хӑйӗн ӗҫӗсем пирки каласа пачӗ.

Наталья чӑваш чӗлхине Г.А.Деггярёвӑн «Изучаем чувашский 
язык» кӗнекипе (Шупашкар,1995) усӑ курса алла илме тытӑннӑ. 
Хӑй вӗреннине хӗр Интернетра ҫырса пырать — чӑвашла пӗлмен 
ҫынсене усӑ пултӑр тесе. Кашни ҫын ҫак страницӑна кӗрсе Наталья 
вӗреннине сӑнаса пыма тата хӑй те унпа пӗрле чӑвашла вӗренме 
пултарать: Natalia_eI.livejomal.com. Ӳркенмесен уҫса пӑхӑр ӑна.

Акӑ мӗн ҫырать чӑваш хӗрё унта: «Ёҫ, тренировкӑсем, куҫарусем, 
килти юсав ёҫӗсем, тантӑшсен ҫуралнӑ кунӗсем... Пушӑ вӑхӑт тупма 
питӗ йывӑр. Анчах эпӗ парӑнмастӑп. Ёҫ кунӗсенче чӗлхе вӗренсе 
ларма майсем ҫукпа пӗрех. Пӗтём шанчӑк — канмалли кунсенче. Ун 
чухне эпӗ чӑвашла вӗренме ларатӑп. Хам ӗҫе аннене кӑтартатӑп. Вӑл



ман йӑнӑшсене тӳрлетет. Кашни эрнере «Канат» хаҫат килессе 
кӗтетӗп. Тата Шупашкара кайса килес ӗмӗт пур. Чӑвашла-вырӑсла 
тата вырӑсла-чӑвашла словарьсем туянас килет».

Куртӑмӑр ӗнтӗ, Наталья чӑвашла пачах пёлмен. Анчах унӑн 
ашшӗ-амӑшӗн чӗлхине вӗренес кӑмӑлӗ, туртӑмё пысӑк. Ҫавӑнпа та 
вӑл йывӑрлӑхсенчен хӑрамасть, малалла хӑюллӑн талпӑнать. «Канаш» 
хаҫата ҫырӑнса илет, вула пӗлместӗп тесе кутӑнланса тӑмасть.

Ҫывӑх вӑхӑтра Наталья редакцие кӗрсе пирӗнпе чӑвашла калаҫма 
пуҫласан нимӗн чухлӗ те тёлӗнместпӗр!

«Канаш», 2011 ҫ., 9 №.



Ашмарин — чӑваш чӗлхи 
пӗлӗвне хываканни

Чӑваш чӗлхи пӗлӗвне тӗпчес ӗҫе вырӑс ҫынни Н.И. Ашмарин 
пуҫланӑ. Вӑл 1870 ҫулта авӑн уйӑхӗн 22-мӗшӗнче Етёрнере ҫуралнӑ. 
Ун кукамӑшӗ чӑваш пулнӑ.

Чулхулари гимназире вӗреннӗ чухне Николай Иванович хӑй 
тӗллӗн чӑваш, араб, перс, турккӑ чӗлхисене вёреннӗ. Унтан вӑл 
Мускаври Хӗвелтухӑҫ чӗлхисен Лазарев институтне вӗренме кӗрет. 
Пӗрремӗш курсрах «Очерк народной поэзии у чуваш» статья ҫырать, 
ӑна 1892 ҫулта «Этнофафическое обозрение» журналта пичетлет. 
Юлашки курсра вӑл чӑваш чёлхин фонетики тата морфологийё 
пирки материалсем пуҫтарма тытӑнать. Ун никӗсӗ ҫинче малтанхи 
чаваш фамматикин алҫырӑвне хатёрлет.

1894 ҫулта Н.И. Ашмарин Хусана куҫать, тутар чёлхине вёрентет. 
Ҫав вӑхӑтрах тутарла тата чӑвашла тухакан изданисене тёрёслесе 
тӑрать. Чӑваш чӗлхине малалла тёпчесе 1898 ҫулта «Материалы для 
исследования чувашского языка» ӗҫ пичетлесе кӑларать. 1902 ҫулта 
ун тепӗр пысӑк ӗҫӗ кун ҫути курать — «Болгары и чуваши». Унта 
вӑл чӑвашсем пӑлхарсенчен пулса кайнине ӑнлантарса парать. (1937 
ҫулта ку ӗҫе «контрреволюци кӗнеки» теҫҫё, авторне «буржуаллӑ 
националист» ят параҫҫё.)

17 томлӑ «Чӑваш сӑмахӗсен кӗнеки» вара — Н.И. Ашмаринӑн чи 
пысӑк ёҫё, унӑн хакӗ ҫук. Унта 40 пин ытла сӑмах кӗнӗ. Ӑна хатӗрлеме 
автор 30 ҫул ытла тӑрӑшнӑ. Ҫак ӗҫе Чӗмпӗр чӑваш шкулӗнче 
вӗренекенсем, ялти вӗрентӳҫёсем пуҫтарнӑ халӑх сӑмахлӑхӗ те нумай 
кӗнӗ. Вӗсене автора И.Я. Яковлев тата Ф.Н. Никифоров панӑ. «Чӑваш 
сӑмахӗсен кӗнекин» пёрремӗш томӗ Хусанта 1910 ҫулта гухнӑ, 
иккӗмёшӗ — 1912 ҫулта. Вырӑс тата ют ҫӗршыв ӑсчахӗсем ку кӗнекене 
пысӑк хак панӑ.

Н .И . Ашмарин чӑваш чӗлхи тытӑмне те тӗпченӗ. «Опыт 
исследования чувашского синтаксиса» ӗҫӗн пӗрремӗш пайӗ 1903 
ҫулта Хусанта пичетленнӗ, иккӗмёш пайӗ — 1923 ҫулта Чӗмпӗрте.

Николай Ивановичпа арӑмӗн 6 ача пулнӑ. Укҫа-тенкӗ енчен 
йывӑрлӑх курнипе вӑл 1920 ҫулта Хусантан Чёмпёре куҫать, кунти 
Чӑваш вӗрентӳ институтӗнче ӗҫлет, чӑваш чёлхине вӗрентет. 1923 
ҫулта ку института пӗтереҫҫӗ. Н.И. Ашмарин Чӗмпӗртен Баку хулине 
тухса каять, университетра вёрентме пуҫлать. 1925 ҫулта ӑна тӗрӗк 
чӗлхисен докторён ятне параҫҫӗ.



Бакура та вӑл чӑваш чёлхине пӑрахмасть, «Подражание в языках 
Среднего Поволжья» ӗҫе вёҫлет. 1925 ҫулта Шупашкарта «Сборник 
чувашских пословиц» тухать.

1926 ҫулта профессор Хусана тавранӑть. Хӗвелтухӑҫ педагогика 
институтӗнче чӑваш уйрӑмне уҫассишӗн нумай вӑй хурать. Вӑл 
Шупашкарта та пулкаланӑ, унти наука учрежденийӗсемпе ҫыхӑну 
тытнӑ. 1927 ҫулта ӑна Чӑваш АССРӗн тӗпёҫтӑвкомён членне суйлаҫҫӗ, 
1923 ҫултан вара — СССР Наука академии член-корреспонденчӗ.

Николай Иванович Ашмарин 1933 ҫулхи ҫурла уйӑхӗн 26-мӗшӗнче 
Хусанта вилнӗ.

Тӗрӗк тёнчинчи паллӑ ӑсчах С.Е. Малов ҫапла ҫырнӑ: «Чӑваш 
халӑхё хӑйне телейлӗ теме пултарать, мӗншӗн тесен ун Н.И. Ашмарин 
хӑварнӑ паха словарь пур».

«Канаш», 14 №, 2004 ҫ., ака, 1.



Роль СМИ в пропаганде идеи 
единства российского народа

(Выступление главного редактора газеты «Канаш» Николая 
Ларионова на круглом столе на тему «День народного единства — 
символ единства страны» в правительстве Ульяновской области 2

ноября 2010 года.)

В современном мире средства массовой информации (СМИ) 
играют огромную роль в пропаганде идеи единства российского 
народа. Нужно сказать, что вообще политика вне СМ И не 
осуществляется. Любая газета, в том числе и на национальном языке, 
является организатором, объединителем и пропагандистом.

Народ в период социальной нестабильности более подвержен 
внуш ению . П оэтому нам вместе с работой по поднятию  
национального самосознания, повышению культурного уровня 
народа нужно вести грамотную политику по пропаганде идеи 
единства и дружбы. Дружба народов, единство народов по указу и 
провозглашению не происходят, они строятся на прочной основе. 
Мосты для неё во многом возводят люди творческого труда, 
немаловажную роль здесь играют и журналисты.

В первую очередь нам нужно возродить духовные начала, ибо, 
как сказал академик Дмитрий Лихачёв, никакие экономические 
законы не смогут работать, если нравственность и культура народа 
на низком уровне. Наша многонациональность — сила. Но она 
может из фактора силы перейти в фактор слабости, если не будут 
удовлетворены духовные потребности разных народов. Но ни одному 
народу развал России невыгоден, потому что , если выживет Россия 
- выживут и остальные народы. Ключевое значение для духовного 
развития многонационального российского народа имеет русская 
культура. Невозможно говорить о духовном развитии любого народа 
России в отрыве от возрождения, сохранения и развития русской 
культуры. Не зря ведь великий чувашский просветитель Иван 
Яковлев завещал своим соплеменникам: «Любите Россию, верьте 
в неё, и она будет вам матерью».

Мы также помним слова великого писателя Чингиза Айтматова. 
Он писал, что каждый народ хочет быть не только сытым, но и 
вечным. В этих условиях от государства требуются меры, 
обеспечивающие преемственность развития национальных культур,



взвешенная национальная политика, направленная на духовные 
запросы народов России. Назрел закон о национальной политике 
на государственном уровне. Представление о быстром стирании 
национальных различий несостоятельно.

Добрым примером, схемой построения национальной политики 
может послужить многонациональная Ульяновская область, где 
региональные власти уже более 20 лет усиленно и успешно 
занимаются этим вопросом. При дотации правительства области 
сегодня в нашем регионе выходят три газеты на национальных языках 
коренных народов области: мордовская — «Ялгат», татарская -  
«Эмет», чуваш ская — «Канаш». Таким набором , такой 
многоликостью может похвастаться далеко не каждый регион нашей 
страны. Чувашские газеты, кроме, Чувашской Республики, при 
помощи региональных властей выходят всего в пяти регионах России. 
Ульяновские чуваши в период перестройки вторыми в стране — 
после Башкортостана — начали издавать областную газету на родном 
языке. И в этом году первыми в России выпустили 1000-ый номер 
газеты «Канаш», в нынешнем декабре газете исполнится 21 год.

Одной из основных задач средств массовой информации является 
сдерживание направления высвобождающейся национальной энергии 
в негативное русло. Отсюда необходимость подъёма национальной 
культуры, воспитание граждан страны в духе уважения других 
культур, в духе сотрудничества и созидания. Национальные газеты 
здесь должны быть на передовой, улавливать настроение своего 
народа, формировать позитивное мнение о других народах , учить 
перенимать у них положительные качества. Только так мы можем 
построить новую Россию, где единство всех народов будет признаком 
мощи и процветания нашего Отечества.

«Канаш», 2010 ҫ., 45 №.



Вӑйла халӑхсем - хӑватлӑ Раҫҫей
Атӑлҫи — нумай наци пурӑнакан тӑрӑх. Ульяновск облаҫӗ пирки 

те ҫакнах каламалла, унта 111 наци ҫынни пурӑнать. Облаҫра 
пурӑнакансен виҫҫӗмӗш пайӗ -  вырӑс мар халӑхсем. Тутар, чӑваш, 
мордва халӑхӗсем кунта темиҫе ҫӗр ҫул пурӑнаҫҫӗ. Телее, пирӗн 
хутлӑхра нацисен хушшинче хирёҫӳ пулман-ха. Малашне те тӗрлё 
халӑхсем килӗштерсе пурӑнччӑр тесе область пуҫлӑхёсем пысӑк тимлӗх 
уйӑраҫҫё.

Ҫак ыйтупа Сергей Морозов кӗпёрнатгӑр облаҫра пурӑнакан 
халӑхсен автономи, общество, ентешлёх пуҫлӑхёсене, хаҫат 
редакторёсене, тён ҫыннисене пуҫтарчӗ. Ҫакӑнта вӑл нацисен 
хушшинчи ҫыхӑнӑва лайӑхлатмалли ятарлӑ профаммӑпа паллаштарчё.

Пирён область 2006 ҫулхи кӑрлач (январь) уйӑхӗнче Раҫҫейри 
регионсенчен малтисен шутёнче 131-мӗш саккуна пурнӑҫа кёртме 
пуҫлать. Ҫак лару-тӑрура наци ыйтӑвёсемпе мӗнлерех ёҫлемелле? Ку 
пурне те пӑшӑрхантарать.

- Саккунсем улшӑнсан та наци политикине тёрёс тытса пымалла. 
Тёрлӗ нацисем вӑйлӑ, кӑмӑллӑ пулни пирӗн патшалӑх вӑйлӑ пулнине 
пӗлтерет. Хирёҫӳ ӑҫтан тухать? Тӗллевсем пёр пек пулманинчен.

taB&nna та пирӗн кашни нацийён ыйтӑвёсене тивёҫтерес пулать. 
ҫе куллен, тӗрлӗ енлӗ илсе пымалла. Ҫулталӑкра пёрре Акатуй е 

Сабантуй ирггернипе ҫеҫ ҫырлахмалла мар. Наци культурисене 
аталантаракан центр малашне методика центрӗ пулмалла. Вырсарни 
шкулӗсем, этнолагерьсем, этномузейсем хута каймалла. Кашни ҫул 
чи лайӑх ансамбльсен юррисенчен хатёрленё компакт-дисксем 
кӑлармалла, -  тесе палӑртрӗ кёпёрнаттӑр хӑйён сӑмахӗнче.

Кашни халӑх ҫамрӑксен парламентне делегатсем ямалла. Кёнеке 
кӑларас ёҫ валли 1,5 миллион тенкӗ уйӑрнӑ. Унта грант тытӑмёпе 
усӑ курёҫ. Кӗпӗрнаттӑр сайчё ҫинче наци ыйтӑвёсемпе ҫыхӑннӑ 
ҫырусем пулманине палӑртрёҫ. Малашне область администраци 
ҫумӗнче Национальноҫсен канашӗ ӗҫлё. Унта тёрлӗ халӑх ҫыннисене 
суйлёҫ. Облаҫра наци ыйтӑвӗсене ҫутатса тӑракан пётёмёшле журнал 
та кирлё (Тутарстанра вӑл пур — «АНКО» ятлӑ). Регионсем 
хушшинчи культура килёшёвӗсене ҫӗнетсе тачӑ ҫыхӑнура ёҫлемелле.

Облаҫри чӑвашсен наципе культура автономийӗн пуҫлӑхё В. Сваев 
пуринчен малтан сӑмах илчӗ.

— Автономисем районсенчи ялсемпе ҫыхӑнса ӗҫлессинс пӗрремёш 
вырӑна хураҫҫӗ. Ҫакӑ вырӑнти наци юхӑмне аталантарма пулӑшать.



Ҫапах та ҫителӗксӗр пекрех-ха ку. Ман шутпа, унчченхи йӑласене 
чӗртсе тӑратмалла иаян. Сӑмахран, питӗ лайӑх йӑла пурччӗ: ялсем, 
райомсем творчество отчечӗ паратчӗҫ. Ҫакна ма чёртес мар? Шкулта 
тӑван чӗлхене вӗрентессине те пӑрахӑҫламалла мар, ҫӗнӗ классем 
уҫмалла. Чӑнлӑ районӗнчи чӑваш хаҫатне хупас ыйту сиксе тухни те 
пӑшӑрхантарать пире. Чӑваш районӗнче чӑваш хаҫачӗ — пулмаллах. 
Тӑван чӗлхепе радиокӑларӑмсем те йёркелесе янӑччӗ. Шел, ӗҫ малалла 
каймарӗ. «Еткер» тата «Чишме» телекӑларӑмсене те ҫухатас марччӗ. 
Ҫынсем вӗсене хӑнӑхнӑ, ыйтаҫҫӗ. Наци политики валли укҫа 
шеллемелле мар. Ырӑ пулӑмсем, хутшӑнусем пирён пурнӑҫа малалла 
яма пулӑшаҫҫӗ, — терӗ Владимир Ильич.

Вӑл ҫаплах кӗпӗрнаттӑра ҫывӑх вӑхӑтра И.Я. Яковлев просветитель 
палӑкне лартассине пӗлтерчӗ. С. Морозов: «Кун пек ырӑ ӗҫсене 
эпир ырлатпӑр. Палӑксем хулана илем кӳреҫҫӗ. Ку палӑк валли 
область бюджетӗнчен укҫа-тенкӗ уйӑратпӑрах», - терё.

Тухса калаҫакансенчен пӗри: «Историрен ҫакӑ паллӑ. Хуть те 
мӗнле вӑрҫӑ-харҫӑ та икӗ сӑлтавпа ҫеҫ сиксе тухнӑ: хёрарӑма 
пайламанни тата пёр-пӗр халӑх тепӗрне хёсӗрлеме тытӑнни. Хирӗҫӳ 
ан тухтӑр тесен кашни халӑхӑн культура ыйтӑвёсене тивӗҫтермелле. 
Тавах Турра, пирӗн облаҫра ку ӗҫ йёркеллех пырать», - терё.

Кӗпёрнаттӑр 2006 ҫула Ҫамрӑксен ҫулӗ тесе палӑртнӑ, ҫавӑнпа та 
малашнехи ёҫсене ҫамрӑксене ытларах явӑҫтармалла, ӑс-тӑн енчен 
воспитани ёҫӗ тӑтӑшах илсе пымалла.

Хӑйне хисеплемен халӑха ыттисем хисеплемёҫ. Хӑвна хисеплеччӗр 
тесен вара тӑван чёлхене хисеплемелле, юратмалла. Никам та тӑван 
чёлхешён мӑнаҫланас туйӑмпа ҫуралмасть, ӑна пӗчёкҫӗллех ӑша 
хывмалла, малалла аталантармалла. Кӑркӑссен паллӑ ҫыравҫи Чингиз 
Айтматов: «Кашни халӑх тутӑ пуласшӑн ҫеҫ пурӑнмасть, ӗмӗрсем 
хушши йӑхне тӑсасшӑн»,- тесе ҫырнӑ.. Урӑхла каласан — чёлхине, 
культурине сыхласа хӑварасшӑн. Ку ӗҫе пӗр самантра тума ҫук, 
патшалӑх политики кирлӗ. Нумаях пулмасть паллӑ артист Кирилл 
Лавров телевизорпа ҫапла каларӗ: «Нимӗнле экономика ӳсӗмӗсем те 
халӑх ӑс-тӑн енчен хавшанине тавӑраймаҫҫё». Ҫак сӑмахсемпе эпир 
килёшетпӗр.

Ҫёр ҫинчи кашни халӑх — уйрӑм чечек. Ҫыхӑра вӗсем мӗн чухлӗ 
нумай, ҫавӑн чухлӗ ҫыххи илемлӗрех.

«Канаш», 2005 ҫ., 46 №.



“Вирялсем” гакмака мӗнле 
выляҫҫӗ-ши?”

Юлашки вӑхӑтра чӑваш эстради ҫинчен илтсенех чӗрене йӗппе 
чикнё пектуйӑнать. Ҫавӑнпа та Н. Смирнован “Каллех чӑваш эстрада 
пирки” статйине (“Хыпар” хаҫат, 2001 ҫул, 195№) вуласан хам 
шухӑша пӗлтермесӗр тӑма вӑй ҫитереймерём.

Чӑнах та, мӗн чухлӗ ҫӳп-ҫап, пылчӑк илсе кӗреҫҫӗ чӑваш чёлхине, 
тӑван культурӑна ҫак виҫӗ куна килнӗ “ҫӑлтӑрсем”. Сӑмахӗсене мӗнле 
чӗлхепе ҫырни — паллӑ мар. Ятарлӑ тӑлмач кирлӗ — чӑвашларан 
чӑвашла куҫарма. Кӗвви шӑй-шай, сасси хӑй-хай. Упӑте пек, питне- 
куҫне пӗркелет, йӑлтти-ялтти сиккелет, унӑн-кунӑн хӑлаҫланать ку 
“ҫӑлтӑр”. Ҫак самантрах пукан ҫинчен тӑрса тухса каяс килет. Ун 
вырӑнне вара эпир алӑ ҫупатпӑр. Ҫакӑ артиста вырӑнсӑр мухтани 
пулать-ҫке. Кайран, паллах, вӑл ҫакӑншӑн ӑнкару шайӗпе пире ачапа 
танлаштарать.

Кунта эпӗ те, Н. Смирнова пекех, пӗтӗм артистсене пӗр калӑпа 
лартасшӑн мар. Янӑравлӑ та илемлӗ, уҫӑ та ҫепӗҫ сасӑллисем пур 
пирён. Вӗсем — пирён мӑнаҫлӑхӑмӑр: хӑйсене те, итлекен-куракана 
та хисеплеҫҫӗ. Ҫавӑнпа ӑсталӑхӗ те ҫӳллӗ шайра.

Пӗррехинче эпӗ “Хыпарта” чӑваш эстради пирки сӑмах 
хускатнӑччӗ. Сӑввисене диалект сӑмахӗсемпе, вырӑсла шухӑшласа 
чӑваш сӑмахӗсемпе ҫыраҫҫӗ. Вӗсене тӗрӗслекен те, йӗркене кӗртекен 
те ҫук. Акӑ чи юлашкинчен илтнӗ “шедевр”. Пӗр ҫамрӑк радиопа 
ҫапла юрларё: “Сан ҫинчен тунсӑхлатӑп”. Ҫапла ӑҫти чӑвашсем 
калаҫаҫҫӗ-ши, ӑҫтан тупнӑ ку сӑмахсене? Чӑвашлах каламалла пулсан 
— “сансӑр тунсӑхлатӑп” темелле-ха. Кунта вара вырӑсларан “скучаю 
по тебе” тенине ҫавӑн пек тӳррӗн куҫарнӑ-и ӗнтӗ?.. Калама та пӗлес 
ҫук. Халӗ ҫакна пӗтӗм чӑваш халӑхӗ итлет. Ачасем, ҫамрӑксем вара 
ҫак сӑмахсене ҫыракан тата юрлакан ҫынсене тӗслӗх вырӑнне хума 
пултараҫҫӗ. Вёсемшӗн ҫак сӑмах ҫаврӑнӑшӗ норма пулса юлма 
пултарать. Ҫакӑ хӑрушӑ. Ҫакӑн пек “шедеврсене” вёҫӗ-хӗррисӗр тӑсма 
пулать. Ку ӑшлӑхӗ (содержанийӗ) пулчӗ-ха.

Кӑштах форми ҫинчен калаҫӑпӑр. Каллех юлашки тӗслӗхсем. 
Шупашкарти пасарта аудиокассета сутакан киоск умӗнче тӑратӑп, 
футляр ҫийӗсене вулатӑп. “Эстрада юррисем пуххи” (Чӑваш ташши, 
7-мӗш альбом), “Чун чӗререн” (Катя Петрова), “Сан ҫуралнӑ кун 
ятпа” (И. Шинжаев), “ Мӗншӗн ши” (И. Шинжаев)... Пӗрремӗш 
тӗслӗхёнче “юррисем” вырӑнне “юррисен” кирлӗ, иккӗмӗшӗнче — 
дефис ҫук, виҫҫӗмӗшӗнче — “Сан ҫуралнӑ куну ячӗпе” темелле (ку

та тӗрӗсех мар-ха, чӑвашла ҫуралнӑ кун мар, менелник теҫҫӗ), 
тӑваттӑмёшӗнче — каллех дефис ҫук. Этюк Витти кассети ҫинче 
вара “Вирял, мал ень, тури, анатри чӑваш такмакёсене вылить” тенё. 
Чӑн-чӑн ребус, пуҫватмӑш! Вирьялпа (ҫапла ҫырмалла-ха ӑна, ҫемҫелӗх 
паллипе) тури чӑвашсем пёр мар-ши вара? Пӗр мар пулсан вирьялсем 
ӑҫта пурӑнаҫҫӗ, турисем ӑҫта пурӑнаҫҫӗ? “Ен” сӑмах хыҫҫӑн ҫемҫелӗх 
палли лартмалла мар. Ҫитменнине, такмакёсене каламасть — 
“вылять”. Вырӑссем чӑнах та “играет на гармошке” теҫҫӗ. Анчах 
чӑвашсем (чӑннисем, кассета ҫине ҫыракансем мар) “купӑс калать” 
теҫҫӗ. Такмаката вылямаҫҫӗ, калаҫҫӗ. Пӗр предложенире миҫе йӑнӑш! 
Куна ҫыраканӗ шкулта чӑваш чӗлхипе “2” паллӑсӑр пуҫне ним те 
илсе курман пулӗ. Ҫапах та темиҫе пин тиражпа тухакан япала ҫине 
“хӑйён чӗлхипе” (ку чӑваш чӗлхинчен темиҫе ҫухрӑмра тӑрать, 
юнашар та мар) ҫырма хӑю ҫитерет.

Сӑмахӑма Н. Смирнова шухӑшӗпех вӗҫлесшӗн. Ҫак мӑшкӑла 
чарасчӗ. Кунта власть хӑйӗн сӑмахне ҫирӗппӗн каламалла. Чӑваш 
Республикин культурӑпа национальноҫсен ёҫӗсен министерстви ку 
япалана хӑй ҫине илмелле. Сӑмах куписенчен юрӑ туса ҫынсен 
хӑлхисене юхтарас марччӗ, сцена ҫинчен енне-енне ҫӳп-ҫап сапалас 
марччё. Кашни сӑвӑ ӑста ҫынсен алли витёр тухсан, кассета ҫине 
ҫырнисене чӗлхене лайӑх пӗлекен ҫын тӗрӗслесе кӑларсан малашне 
пире чӑваш эстради савӑнтарӗ ҫеҫ. Ҫакӑн пек пӑшӑрханса, тарӑхса 
ҫырма та сӑлтав юлмё.

“Канаш”, 2001 ҫ,, 48 № , чӳк, 30.



Вышкӑра — чӑваш чӗлхи уявё
Вышкӑ ялӗнче авалтанпа мӑкшӑсем пурӑннӑ. 1980-мӗш ҫулсем 

хыҫҫӑн вара кунта тӗрлӗ наци ҫыннисем килсе тӗпленме пуҫланӑ, 
мӗншӗн тесен ӗҫлеме тата пурӑнма лайӑх условисем пулнӑ. Чӑвашсем 
те сахал мар кунта. Пёр паллакан ҫын ун пирки шӳглесе ҫапла 
каларӗ: «Утаканни, чупаканни, ӗҫлекеннни — пурте чӑваш». Унӑн 
сӑмахӗнче чӑнлӑх ытларах.

Чӑваш ёҫлеме пултарнине пурте пӗлеҫҫӗ-ха. Канас енӗпе вара? 
Вӑл та япӑх мар. Вырӑнти пуҫлӑхсем, культура ҫыннисем ӑна 
ҫителӗклӗ тимлӗх уйӑраҫҫӗ, тӗрлӗ мероприятисем ирттереҫҫӗ.

Раштав уйӑхӗн 12-мӗшӗнче ялти Культура ҫуртӗнче И.Я. Яковлев 
ҫуралнӑранпа 150 ҫул ҫитнине халалласа «Чӑваш чӗлхи уявӗ» пулчӗ. 
Ана хатёрлесе ирттерекенсем пӗртӑван Никоноровасем — Анна, 
Полина, Вера — пулчӗҫ. Уява ҫывӑхри ялсенче пурӑнакан чӑвашсене 
те чӗнме манман, Вырӑс Беденьгаран, Тутар Беденьгаран, 
Салмановкӑран, Унтӑртан килнӗ хӑнасем пурччё.

Вышкӑсем патне хӑнана ҫак кун «Канаш» хаҫатҫумӗнчи «Шевле» 
литпӗрлешӗвӗн членӗсем те ҫитрӗҫ: А. Ашкеров, JI. Данилов, Н. 
Ларионов. Вӗсем куракансем умӗнче сӑвӑ вуларӗҫ, хӑйсен творчество 
ҫулӗ ҫинчен каласа пачӗҫ, тӑван чӗлхе пӗлтерӗшне палӑртрӗҫ. Калаҫӑва 
ҫапла пётӗмлетме пулать: хӑвна хисеплени, аннене, халӑха, тӑван 
ҫӗршыва юратни тӑван чӗлхене хисепленинчен пуҫланать.

Ун хыҫҫӑн сцена ҫине юрӑҫсем тухрӗҫ. Салмановкӑри «Ҫӑлкуҫ» 
чӑваш ансамблӗн ертӳҫи Н. Малышев тата ҫак коллектив юрӑҫи 
М.Карсакова куракансене нумай илемлӗ юрӑ-кӗвӗ парнелерӗҫ. Мария 
ӑсталӑхне чылайӑшӗ лайӑх пӗлет, вӑл кӑҫалхи «Чӑваш шӑпчӑкӗ» тӗп 
концертра хутшӑнма та тивёҫлӗ пулнӑччӗ. Пӗртӑван Никоноровасем 
те унран кая мар, пӗлмен чӑваш юрри те ҫук. Куракансем пурне те 
алӑ ҫупса тав турӗҫ.

Уява йӗркелекенсем тутлӑ чӑваш сӑрине тума та манман, унпа 
хӑнасене пурне те сайларӗҫ. Чӑваш кӗнекисен выставкине те уҫнӑччӗ. 
Ҫак кун унти кӗнекесен шучӗ тата ӳсрӗ, мӗншӗн тесен хӑнасем килти 
библиотекӑран илсе килнисене парнелерӗҫ. Унтӑртан килнӗ 
учительница А. Саранцева ҫакӑнта асаггесемпе асаннесен тумне 
кӑтарма хунӑ: тӑла чӑлха, пир кӗпе тата ытти те.

Пухӑннисем пирӗн редакци илсе пынӑ чӑвашла юрӑсен 
кассетисене, календарьсене туянма пултарчӗҫ.

Палӑртса хӑвармалла: уяв тивӗҫлӗ шайра иргрё. Ӑна йӗркелекенсем



тӑрӑшни куҫкӗрет. Вӗсем спонсорсем тупма та пултарнӑ. Ҫавӑнпа 
хӑнасем кӑмӑлсӑр юлмарӗҫ. Вӗсене кашнине асӑнмалӑх парне пачӗҫ. 
Укҫа-тенкӗпе пулӑшакансем вара ҫаксем пулчӗҫ: Унтӑрти Ленин 
ячӗллӗ санатори (тёп врачӗ Ш.С. Усманов) тата «Вышкинское» хуҫалӑх 
(председателӗ В.А. Хакимов). Паллах, вӗсене ҫынсен нушине 
ӑнланнӑшӑн, культурӑна пулӑшма пултарнӑшӑн тав сӑмахё каламалла.

Ҫакна уява йӗркелекенсем те тивӗҫлӗ. Тӑрӑшсан ӗҫ тума пулать 
иккен. Ҫутӑ тӗллев те чун ӑнтӑлӑвӗ ҫеҫ кирлӗ. Никоноровасем «ӗҫлеме 
йывӑр», «укҫа ҫук» теме юратакансене ырӑ тӗслёх кӑтартса пачӗҫ, ял 
халӑхне савӑнтарчӗҫ.

Ульяновск районӗ.

«Канат», 52 №, 1998 ҫ.



Емӗт пулсан шанӑҫ пур
Ҫын яланах ӗмӗтпе пурӑнать. Паян — ӗнертен, ыран — паянтан, 

кӑҫал - иртнӗ ҫултан, килес ҫул — ку ҫултан авантарах пуласса 
шанатпӑр эпир. Ёмӗтленни пурте тӳрре тухаймасан та вӑл пире 
хавхалантарса тӑрать, малалла талпӑнма вӑй парать.

«Канаш» хаҫат редакци йышӗн тӗллевӗсем пысӑк — хамӑр хаҫата 
облаҫри кашни чӑваш ҫемйине ҫитересси. Иртнӗ 2003 ҫул тӗрлӗ 
пулӑмпа асра юлчӗ. Облаҫри чӑвашсен наципе культура автономии 
черетлӗ конференцийӗ пулчӗ, уявсем, мероприятисем кёрлесе иртрӗҫ. 
Чёмпӗр чӑвашӗсен ушкӑнӗ пӗрремӗш хут Мускаври Акатуя хутшӑнчӗ. 
Облаҫри Саккунсем кӑларакан Пухӑва тата Патшалӑх Думине 
депутатсем суйларӑмӑр. Сире, хаклӑ вулакансем, пӗлтермелли 
хыпарсем тупӑнсах тӑчӗҫ. Ҫӗнё хыпарсене васкасах ҫырса тӑтӑмӑр, 
сирӗн пурнӑҫӑра интереслёрех, пуянрах тума тӑрӑшрӑмӑр. Сӑнарӑр 
пулсан ҫакна та курма пултартӑр: иккёмӗш ҫурҫуллӑхра ялсене 
нумай тухса ҫӳрерёмёр, страници-страниципех хресчен пурнӑҫне 
ҫутатса патӑмӑр. Чӑнлӑ районёнчи кашни чӑваш ялне ҫитрӗмёр, 
пуҫлӑхсемпе, ёҫ ҫыннисемпе тёл пултӑмӑр, вёсен нушине пӗлме 
тӑрӑшрӑмӑр. Кӑҫал та ҫак ёҫе пӑрахӑҫлама шутламастпӑр, ытти 
районсенче те пулса курӑпӑр.

Хаҫат тиражӗ кӑҫал кӑштах ӳсрӗ-ха, анчах вӑл пире тивӗҫтермест. 
Облаҫри 120 пине яхӑн (кивӗ ҫырав тӑрӑх) чӑваша пин ытларах 
экземпляр питӗ сахал. Танлаштарма: Тутарстанра 134 пин чӑваш, 
«Сувар» хаҫатӑн тиражӗ — 6 пин ытла экземпляр; Пушкӑртстанра 
120 пин чӑваш, «Урал сасси» 3 пин ҫурӑ тиражпа тухать. Эпир, 
чӗмпӗрсем, кӳршӗре пурӑнакан ентешсенчен мӗн чухлӗ кайра тӑнине 
куратӑр-и? Ҫакӑн сӑлтавне пӗлес килет пирӗн. Вулакансем, эсир 
мӗн калама пултаратӑр? Шухӑшӑрсене, сӗнӗвӗрсене пире пӗлтерсен 
питӗ лайӑх пулӗччӗ.

Пӗр сӑлтавне пӗлтерме пултаратӑп. Нумаях пулмасть Шупашкара 
кайса килтӗм. «Ялав» журнал редакцинче ҫак темӑпа сӑмах 
хускатрӑмӑр. Унта нумай ҫул вӑй хуракан ҫын ҫапла каларё: «Чӑваш 
Республикин Профессиллӗ писательсен союзёнче 150 ҫынна яхӑн 
тӑрать. Ҫавсенчен аллӑшӗ ҫеҫ пирӗн журнала ҫырӑнса илет. Хӑйсем 
пурте хайлавсем ҫыраҫҫё, пирён пата пичетлеме илсе килеҫҫӗ. Ҫыравҫӑ 
та илемлӗ литература журналне ҫырӑнса илмесен ыттисем пирки 
мён каламалла ёнтё?»

Шел, пирӗн тӑрӑхра та палӑрать ку пулам. Интеллигенци



ҫыннисем — вӗрентӳҫёсем, ҫыравҫӑсем, пуҫлӑхсем тата ыттисем — 
чи малтан ҫырӑнса илмелле пек «Канаша», ыттисене тӗслӗх 
кӑтартмалла.

Халӑх культури шайне ҫынсем кӗнеке, хаҫат-журнал вулани тӑрӑх 
виҫеҫҫӗ. Ку енчен пӑхсан пирӗн малалла талпӑнмалла та 
талпӑнмалла-ха.

Халӑх пур пулсан ун чӗлхи те, культури те, аталанӑвӗ те пур. 
Хаҫатӑмӑрӑн тӗллевӗ те ҫакӑнпах ҫыхӑннӑ - хыпара халӑха ҫитересси, 
ҫынсенчи ӑнлавсене йӗркелесси, пӗр-пӗринпе хутшӑнма пулӑшасси, 
халӑх ӑнланулӑхне ӳстересси. И.Я. Яковлев сӑмахӗсене аса илер-ха: 
«Халӑхӑн ӑс-тӑнӗпе унӑн пӗтӗм тӗнчекурӑмне тӑван чӗлхе чун парать. 
Тӑван чӗлхесӗр чӑ.н-чӑн пӗлӳ ҫук. Чӑвашсен ҫак тарана упраннӑ 
мулӗ вӑл -  чӗлхе, юрӑ, тӗрӗ».

Ак тата Ю. Сементер поэт мӗн ҫырать: «Пурӑн, шӑкӑлчи 
чӗлхемӗр! Пурӑн, шӑнкӑрти чӗлхемӗр! Утакан ҫын умӗнче утма 
ҫулне уҫса пыр, ырӑ ҫыннӑн чунӗнче ырӑ шухӑш хушса пыр, 
пӗчӗккине пысӑк ту, сусӑррине сывӑ ту! Эй, чӗлхемӗр! Ылтӑнпа 
виҫейми таса тупра! Ҫакӑ ҫутӑ тӗнчере хӑйне чӑваш теекен, 
пултӑранпа ыр пулан, сӑрапала сӑйланан халӑх пёрлӗхне упра!»

Ҫапларах вӑл тӑван чӗлхе пӗлтерёшӗ. Ӑна куҫ шӑрҫине упранӑ 
пек упрас пулать. Ҫак ӗҫе паянах гытӑнмалла — ыран кая юлма 
пултарать. Чи малтан ҫамрӑксене явӑҫтармалла, унсӑрӑн ӑрусен 
ҫыхӑнӑвӗ, ҫӗрнӗ ҫип евӗр, татӑлас хӑрушлӑх пур.

Танлаштарса пӑхар-ха. XIX ӗмӗрте сайра-сайра кӗнеке кӑларнӑ 
чухне Чӗмпӗр чӑваш шкулне, И.Я. Яковлев патне темиҫе кӗнеке 
илессишӗн чӑвашсем ҫӗр-ҫӗр ҫухрӑмран пынӑ. Паян вара почта 
урлӑ хаҫатҫырӑнса илесси те пирӗншӗн йывӑрлӑха ҫаврӑнать.

Ҫакна манар мар: тавракурӑма, пӗлӗве мӗн чухлӗ ӳстеретпёр, 
культура, ӑс-тӑн енчен ҫавӑн чухлӗ маларах каятпӑр. Ҫавӑн чухне 
ҫеҫ ытти халӑхсем пире чӑннипех хисеплӗҫ.

Юлашкинчен ҫакна калас килет. Эпир редакцие кӗрсе тухнӑ, 
шӑнкӑравланӑ, ҫыру ҫырнӑ кашни ҫынна паллатпӑр, астӑватпӑр, 
хисеплетпӗр. Ҫӗнӗ ҫулта хамӑр туссене, мӗнпур вулакансене чи 
лайӑххине сунас килет: сывлӑх пултӑр, вӑй-хӑват ан иксӗлтӗр, 
ҫемьере юратупа тӑнӑҫлӑх хуҫаланччӑр, телей курки тӑкӑнса 
тӑтӑр. Чи пахи вара - ёмӗтсем ан сӳнччӗр. Ёмӗт — халӑхӑн ҫуначё, 
вӑл пире шанӑҫ парать. Шанчӑкпа пурӑнма чылай ҫӑмӑлтарах.

«Канаш» хаҫат сире малашне те шанчӑк пама тӑрӑшӗ.

«Канаш», 1-2 № , 2004 ҫ.

Ӗҫпе сӑмах ҫыхӑнса тӑччӑр
Паян эпир Чӗмпӗр Ен чӑвашӗсен Аслӑ Пухӑвне пуҫтарӑнтӑмӑр. 

Делегатсем мӗнле ӗҫленинчен эпир тата темиҫе ҫул хӑш ҫулпа 
пырасси килет.

Паллах, конференцире тавлашуллӑ самантсем те пулӗҫ, хӗрӳллӗ 
калаҫакансем те тупӑнӗҫ. Ҫапла кирлех те пулӗ, мёншӗн тесен 
тавлашура чӑнлӑх ҫуралать теҫҫӗ. Анчах та ҫакна манса каймалла 
мар: калаҫу, тавлашу кунӗ — пуш уйӑхӗн 5-мӗшӗ — хӑвӑрт иртсе 
кайӗ. Ыран ҫитӗ — пуш уйӑхӗн 6-мӗшӗ. Вара каллех кулленхи 
ӗҫсем пуҫланӗҫ — вӗҫӗ-хӗрри ҫук. Кам пурнӑҫласа пырӗ-ши ҫавсене?

Эпӗ Чӗмпӗр чӑвашӗсен юхӑмӗнче аппаланма тытӑнни вунӑ ҫул 
ӗнтӗ. Тӗрлӗ вырӑнта ӗҫлесе пӑхрӑм, тӗрлӗ мероприятисем ирттернӗ 
ҫӗре хутшӑнма тӳрӗ килчӗ. Ҫавӑнпа та кӑштах пӗтӗмлетӳ тума хӑю 
ҫитеретӗп. Кулленхи ӗҫсене пурнӑҫланакансем, йывӑр лава 
туртакансем — пӗр ҫынсемех. Нумай калаҫмаҫҫё вёсем — ӗҫне ытларах 
тӑваҫҫӗ.

Паллах, ҫын умне тухса хӗрӳллӗн калаҫасси, мӗскер-тӗр шантарасси 
— пысӑк ӑсталӑх. Кашни ҫын пултараймасть ун пек. Анчах та сӑмах 
каланипе кӑна ӗҫё пулмасть вӗт-ха. Ёҫне пурнӑҫлас тесен чылай 
тӑрӑшмалла. Ҫыншӑн, обществӑшӑн вара кашнинех тӑрӑшасси 
килмест. Ҫавӑнпа та чылай чухне сӑмахпа ӗҫ пӗр-пӗринпе ҫыхӑнса 
тӑраймаҫҫӗ. Сӑмахӗ пур — ӗҫӗ ҫук. Ҫавӑн пеккисем вара хӑш чухне - 
чи хытӑ калаҫакансем. Ахальтен каламаҫҫӗ вӗт ваттисем: «Сӑмахпа 
мар, ӗҫпе васка».

Акӑ мӗн патне илсе пырасшӑн эпӗ. Ҫынна ун ӗҫӗ тӑрӑх хаклама 
вӗренер. Кашни ҫын хыҫӗнче мӗнле-тӗр ӗҫ пултӑр. Ҫавӑнпа та 
автономии пулас президиумне, ӗҫтавкомне чӑннипех те халӑх 
пуласлӑхӗшӗн ҫунакан, ҫак идейӑшӑн тӑрӑшма пултаракан хастарсене 
суйласчӗ. Тепӗр хут калатӑп: кашни ҫын пысӑк усӑ параймасть кунта, 
мӗншӗн тесен алӑпа та пуҫпа кӑна мар, чунпа ёҫлемелле пулать.

Пуш сӑмах ҫапакансем — килеҫҫӗ те каяҫҫӗ. Пултаруллӑ чӑваш 
халӑхӗн вара малалла пӑхса пурӑнмалла, аталанмалла. Чӗлхепе ҫеҫ 
мар, чунпа чӑваш пулар.

Час-часах пурнӑҫра ҫапла пулса тухать: халӑх ҫинче хӑйсене 
хӑйсем мухтама, илемлӗн кӑтартма пёлекенсене тӳрех куратпӑр, 
мухтатпӑр. Нумай сӑмах каламасӑр, сӑпайлӑн, тӑрӑшса ӗҫлекенсене 
асӑрхасах каймастпӑр. Тӗрӗссипе, пётӗм ӗҫ ҫавсем ҫинче тытӑнса 
тӑрать. Манса каяр мар: нумай чух ирсӗр ӗҫе илемлӗ сӑмахсем каласа



тӑваҫҫӗ. Ҫавӑнпа та пуш сӑмахсене тӳрех ӗненер мар. Вӑхӑт кам 
мӗнле тӗллевпе мӗн тунисене хуллен кӑтартса пырать. Хастарлӑха 
суйлавсем, пухусем вӑхӑтӗнче ҫеҫ кӑтартас марччӗ. Ун чухне 
чӑннипехте аслӑ та мӑнаҫлӑ халӑх пулӑпӑр. Пӗр-пӗринчен уйрӑлса, 
пӗр-пӗрне усал туса телейлӗ пулас ҫук эпир. Пирте пёрлӗх ҫукки 
ыттисемшӗн савӑнӑҫ ҫеҫ пулӗ.

Пултаруллӑ ҫын темле йывӑрлӑхран та тухма пӗлет, ӑсли унта 
лекмест. Вёсен уйрӑмлӑхӗ ҫавӑнта. Алла пулсан ӑслӑ пулар, хамӑрган 
ҫынна култарар мар, йывӑрлӑха кӗрсе ӳкер мар.

Чӑвашсем авалтанпах ҫурт купалама, пысӑк ӗҫсем тума нимене 
пуҫтарӑннӑ, пӗр-пӗрне пулӑшма васканӑ. Паянхи нимере те эпир 
ҫӗнӗ ҫурт ҫӗклесе хурар -  КИЛЁШӲЛЁХ ҪУРЧЁ.

Вара пирӗн малашнехи ӗҫсем те ӑнса пырӗҫ.

«Каваш», 10 №, 2003 ҫ.



«Канаш» редакцийӗ — Чӗмпӗр Ен 
чӑвашӗсен культура вучахӗ

УОЧНКА III суйлавпа отчёт конференцийӗнче 
Николай Ларионов делегат тухса каланӑ сӑмах

«Канаш» хаҫат тухма тытӑннӑранпа 17 ҫул ытла иртрё. Пирӗн 
рсдакци ҫак вӑхӑтра чӑннипех Чӗмпӗр Ен чӑвашӗсен культура центрӗ 
пулса тӑчӗ. Кунсерен вуншар ҫын кӗрсе тухать, ҫулталӑкне 1 пин 
ытла ҫыру илетпёр.

Тӳрех ҫакна палӑртмалла: регион пуҫлӑхӗсем пулӑшнипе Раҫҫейре 
пурӗ те виҫӗ чӑваш хаҫачӗ кӑна йӗркеллӗ тухать (Чӑваш  
Республикине шутламасӑр) — Тутарстанра, Пушкӑртстанра тата 
Ульяновск облаҫӗнче. Ҫавӑнпа та хамӑр область влаҫӗсене пирӗн тав 
тумалла. Вӗсем укҫа-тенкӗ ыйтӑвӗ мӗнле йывӑр пулсан та наци 
хаҫачӗсене кӑларма мелеем тупаҫҫех.

Хаҫатӑн тӗллевӗ — наципе культура автономии тӗллевӗпе пёр 
килет: сапаланса пурӑнакан чӑвашсене пёр чӑмӑра пуҫтарасси, вӗсенче 
наци туйӑмне вӑратасси, тӑван чӗлхене, йӑла-йӗркене сыхласа 
хӑварасси. Урӑхла каласан чӑваша ЧӐВАШ пулма пулӑшасси.

Ку ӗҫ ҫӑмӑл мар. 1956 ҫулта Чӗмпӗр чӑваш шкулне хупса хунӑ, 
чӑваш ялӗсенче ачасене тӑван чӗлхепе вӗрентме пӑрахнӑ хыҫҫӑн 
халӑхӑн пысӑк пайё вырӑсланнӑ, тӑван тымарсене маннӑ. Халӗ вара 
ачасене тӑван чӗлхене ют чӗлхе вӗрентнӗ пек вӗрентмелле. Ку япалана 
пёр кунра та, пӗр ҫулта та тума ҫук. Ку ыйтупа ҫанӑ тавӑрса, пӗр 
чарӑнми ӗҫлемелле, нумай вӑй хумалла.

Редакции ӗҫё — нумайрах чӑваша хамӑр культурӑпа паллаштарасси, 
хаҫат тиражне ӳстересси. Ҫакна каламалла: маларах асӑннӑ сӑлтава 
пула хаҫат ҫырӑнакансен шучё питӗ йывӑрпа ӳсет. Хамӑра хамӑр 
хисеплени, тӑван халӑха юратни ҫитмест хальлёхе.

Ман ҫакӑнта редакцие пулӑшакан ҫынсене асӑнса хӑварас килет. 
Икё ҫул каялла хаҫат тухма тытӑнни 15 ҫул ҫитнине уявларӑмӑр. 
Ҫак мероприятие ирттерме «Эртел» ушкӑн арёсем пулӑшрёҫ, укҫа- 
тенкё уйӑрчёҫ. Ку уява хӑнасем облаҫран, Раҫҫейён тӗрлӗ хулисенчен 
килнёччӗ. Ҫаплах кулленхи пурнӑҫра пулӑшу аллине тӑсакансем те 
самаях. Чи малтан кунта Чӑнлӑ район пуҫлӑхне X.В.Рамазанова 
палӑртмалла. Вӑл уяв ирггерме те укҫа-тенкё панӑччё, пёлтӗр редакцие 
компьютер парнелерё, календарьсем кӑларма укҫа уйӑрчӗ. Хаҫат



тираже те Ханяфи Валиевич ку ыйтӑва тимлӗх уйӑрма пуҫласан ҫак 
районта палӑрмалла ӳсрё. Мӗнле ыйтупа пырсан та Ханяфи Валиевич 
пире пулӑшма тӑрӑшать. Ҫаплах ҫак районта хаҫат тиражне ӳстерме 
пулӑшакансене — ял хуҫалӑх ертӳҫисене палӑртмалла: Наиль 
Зарифович Гайниев, Александр Герасимович Медков, Николай 
Васильевич Афанасьев, Илья Владимирович Ятманов, Николай 
Петрович Сайгушев, Сергей Анатольевич Клопков, Геннадий 
Макарович Мулянов тата ыттисем. Ҫаплах Мелекесс районёнчи 
пӗртӑван Беспаловсем те хаҫата яланах пулӑшма хатёр. Юлашки 
вӑхӑтра фермерсен хуҫалӑхӗсен пуҫлӑхӗсемпе ҫыхӑнусене 
лайӑхлатрӑмӑр. Хаҫата тӗрлӗ енӗпе пулӑшакансене коллектив ятӗнчен 
тав тӑватӑп.

Иртнӗ конференцире эпӗ редакции материаллӑ бази чухӑнни 
ҫинчен каланӑччӗ. Ҫак тапхӑрта чылай япала туянма май тупрӑмӑр: 
виҫё компьютерпа пуянлантӑмӑр (пёрне «Ульяновскмебель» пӗрлёх 
пуҫлӑхӗ Анатолий Георгиевич Еленкин парнелерӗ, уншӑн пысӑк 
тав), телефакс, икё принтер, сканер, ксерокс, икӗ компьютер сӗтелӗ, 
икӗ цифрӑллӑ фотоаппарат, диктофон туянтӑмӑр. Телефон 
линийӗнчен уйӑрнӑ электронлӑ почта пур. Ҫаксем ӗҫе чылай 
ҫӑмӑллатаҫҫӗ. Малашне вара редакцири сётел-пукана ҫёнетмелле.

Хаҫат редакцийё вырӑнти чӑваш ҫыравҫисен кёнекисене кӑларас 
ӗҫе илсе пырать. Тӑватӑ ҫул хушшинче редакци пулӑшнипе 30 кӗнеке 
ытлӑ кӑларнӑ, ҫав шутра пёлтёр кӑна — 13. Кӑҫал «Шевле» 
литпӗрлешёве йӗркелесе янӑранпа 10 ҫул ҫитет. Ҫитес вӑхӑтра ҫак 
ятпа уяв йӗркелемелле тата альманах кӑлармалла пулать.

Ачасене, ҫамрӑксене хаҫат ӗҫне явӑҫтарас тесе тӗрлӗ рубрикӑсем, 
ятарлӑ страницӑсем уҫатпӑр, ҫулсерен конкурссем йёркелетпӗр. 
Сӑмахран, халӗ ултӑ конкурс пырать. Унта кашни ҫын хутшӑнма 
пултарать. Ҫӗнтерӳҫёсене парнесемпе чыслатпӑр.

Область пуҫлӑхёсем наци хаҫачёсене кӑларма пулӑшаҫҫӗ терӗмӗр 
ёнтӗ. Анчах хамӑра хамӑр та пулӑшмалла. Чи лайӑх пулӑшу — кашни 
чӑваш ҫемйи «Канаш» ҫырӑнса илни. Тёрлё сӑлтавсем тупса ӑна 
ҫырӑнас теменни чӑвашсене чыс кӳмест. «Канаш» хаҫата ҫырӑнса 
илмен чӑвашсене ҫакӑн пек тӗслӗх илсе кӑтартас килет. Ҫёнӗ 
Ульяновскра пурӑнакан вырӑс ҫынни Сергей Чуркин (арӑмӗ чӑваш) 
пирён хаҫата хӑй ҫырӑнса илнипе ҫеҫ ҫырлахмасть, кашни ҫурҫуллӑхра 
тата 10 ҫынна тупса ҫырӑнтарать. Ку ҫын — хаҫатӑн чӑн-чӑн тусӗ, 
чӑваш халӑх патриочӗ. Ун пеккисен шутне Николай Розова та кӗртме 
пулать. Вӑл та хӑй укҫипех темиҫе ҫынна ҫырӑнтарать, хӑйӗн 
материалёсем тухнӑ хаҫата тӳлесе хушма заказ парать, редакцие тӗрлё



енёпе пулӑшма тӑрӑшать.
Чӑваш тӗнчи аслӑ. Чӗмпӗр Ен -  ун пӗр пайӗ. Ҫакӑнта чӑвашлӑх 

аталанса пыни пӗтӗм чӑваш тӗнчине вӑйлатать. Ҫак ӗҫре вара "Канаш" 
хаҫат чӑвашсене пӗр-пӗринпе тата тӗрлӗ власть тытӑмӗсемпе 
ҫыхӑнтарса тӑрать, федераци политикине тытса пырать. Наци 
хутшӑнӑвӗсен ҫӗнетӳ тапхӑрӗнче ку ӗҫӗн пӗлтерӗшӗ ытла та пысӑк, 
ҫав вӑхӑтрах — яваплӑхӗ те.

Чӑваш халӑхне ҫутта кӑларакан И.Я.Яковлев тӑван халӑхран ан 
вӑтанӑр, эсир вёсен хушшинчен тухнӑ, ӗҫлессе те вӗсемшӗн ӗҫпемелле 
тенӗ. "Канаш" хаҫат ӗҫченӗсем шӑпах тӑван халӑх пуласлӑхӗшён вӑй 
хураҫҫӗ. Вӗсем лайӑх ӑнланаҫҫӗ: пурнӑҫри пулӑмсене кашнинех 
укҫапа виҫме ҫук, наци хаҫатне кӑларса услам тӑваймӑн. Эпир 
пулас ӑрусем валли ӗҫлетпӗр, ҫак ҫӗр ҫинче илемлӗ чӑваш чӗлхи 
ӗмӗр-ӗмӗр янратӑр тесе тӑрӑшатпӑр. Кашни чӑваша ҫак ӗҫе хутшӑнма 
чӗнетпӗр.

♦Канаш», 2007 ҫ., 23 №.



«Канаш» - тӑван чӗлхе управҫи
Хисеплӗ ентешсем, хаклӑ вулаканӑмӑрсем!

Чи малтанах сире ҫывхарса килекен Ҫӗнӗ ҫул ячӗпе ӑшшӑн 
саламлатӑп, ырлӑх-сывлӑх, телей сунатӑп. Хӗл мучи кашни ҫемьене 
савнӑҫ та тулӑх пурнӑҫ илсе килтӗр.

Чӗмпӗр хули - чӑвашсен сӑваплӑ вырӑнӗ. Кунта 1868 ҫулта 
халӑхӑмӑрӑн улӑп ывӑлӗ И.Я. Яковлев тӗнчипе паллӑ чӑваш шкулне 
уҫнӑ. Пирӗн ҫӗнӗ ҫырулӑх та ҫакӑнта никӗсленнӗ, пӗрремӗш букварь 
те ҫакӑнтанах тухнӑ. Культурӑмӑр никӗсё Чёмпӗрте хывӑннӑ.

Шел, 1956 ҫулта И.Я. Яковлев шкулне облӗҫтӑвком йышӑнӑвёпе 
килёшӳллён хупса хураҫҫё. Пирён тӑрӑхра чӑваш чёлхи вӑйсӑрланма 
пуҫлать. Ирӗксӗрех вырӑсланма, тӑван чӗлхерен именме тытӑнтӑмӑр.

Демократа текен саманан ҫил варкӑшӗ Чёмпёр Ен чӑвашёсемшён 
те ӑшӑ хыпар илсе килчӗ. 1989 ҫулхи раштавӑн 30-мёшӗнче «Канаш» 
хаҫатӑн 1-мёш номерӗ ҫапӑнса тухрё. Вӑл сапаланма пуҫланӑ 
ентешёмёрсене пёр чӑмӑра пуҫтарчё, халӑх ӑнланулӑхне ӳстерме 
пулӑшрё. Хаҫатӑн чи ҫивёч теми палӑрчё: нумай мӑшкӑл тӳснӗ чӑваш 
чёлхине шкулта вӗрентмелле, халӑхра наци мӑнаҫлӑхне ҫуратмалла, 
хамӑрӑн культурӑна, йӑла-йёркене тавӑрмалла.

Ҫак тапхӑрта чылай аталантӑмӑр, сахал мар ёҫ турӑмӑр. 
Тёллевӗмӗрсем тата пысӑк. Ун пирки И.Я. Яковлев ҫапла ҫырнӑ: 
«Инородецсем (Раҫҫейри вырӑс мар халӑхсене ҫапла каланӑ.-Н.Л.) 
вырӑс халӑхӗн аслӑ ҫемйине ҫирӗппӗн кӗрсе вырнаҫмалла, анчах та 
унта усрав ывӑл пулса мар, пер тан праваллӑ ачасем пулма кёмелле».

Раҫҫейре (Чӑваш Енсёр пуҫне) темиҫе регионта ҫеҫ чӑвашла 
хаҫатсем тухса тӑраҫҫё. Хаҫат - халӑха аталанма, ҫӳллӗрех шая 
ҫӗкленме пулӑшакан вӑйлӑ хатёр. Область администрацийё «Канаша» 
кӑларма укҫа-тенкё уйӑрать, пире пулӑшма тӑрӑшать. Анчах хамӑра 
хамӑр та пулӑшма вӑхӑт ҫитнё ӗнтё. Сӑмахламалли тапхӑр иртрё, 
курӑмлӑ ӗҫсем кирлӗ. Пӗрремӗш утӑм тума «Канаш» хаҫат ҫырӑнса 
илмелле. Унӑн тиражӗ паян никама та тивёҫтереймест — 1300 
экземпляра яхӑн (облаҫра 111 пин чӑваш пурӑнать). Пӗр хаҫат 
вӑтамран 85 ҫынна лекет. Танлаштарма ҫак цифрӑсене илсе 
кӑтартатӑп. Тутарстанра чӑваш хаҫатне 6 пин ҫемье ҫырӑнса илет 
(унта 130 пине яхӑн чӑваш пурӑнать). Пӗр хаҫат 27 ҫынна лекет. 
Пушкӑртстанра «Урал сасси» тиражё 3 пин те 600 экземпляр (унта 
118 пин чӑваш). Пӗр хаҫат 33 ҫынна лекет. Куратӑр ӗнтӗ, эпир



кӳршӗ регионти тӑванӑмӑрсенчен хальлӗхе кайра-ха. Малашне ҫак 
уйрӑмлӑха пӗтересчӗ.

Хамӑрӑн чи ҫывӑх туссем умӗнче -  «Канаш» хаҫата йӗркелесе 
яракансене, ҫырса, вуласа тӑракансене — ҫӗре ҫити пуҫ таятӑп. Эсир 
гтирӗншӗн — чи хаклӑ ҫынсем. Сиртен килекен ҫырусем тата хаҫатӑн 
тиражӗ ӳсни -  пирӗн чи пысӑк савӑнӑҫ. Сирёншӗн эпир ҫӗрне- 
кунне пӗлмесӗр ӗҫлеме хатӗр.

«Канаш» - тӑван чӗлхе управҫи, чӑваш чунӗн палӑрӑмӗ, туслӑх 
элчи. Нацин чикки ҫук. Ӑҫта пурӑнсан та -  эпир чӑвашсем. Пирён 
савӑнӑҫ та, хуйхӑ та пёр. «Канаш» тухса тӑни — пурин савӑнӑҫӗ. 
Мёншён тесен вӑл чӑваша ЧӐВАШ пулма пулӑшать, ун наци туйӑмне 
ҫёклет.

«Каиаш», 52 №, 2004 ҫ., раштав, 23.



' КАНАШ" хаҫат — 
аталану ҫулӗ ҫинче

«Канаш» хаҫат редакцийӗ 21 ҫул хушшинче Чӗмпӗр чӑвашӗсен 
культура центрё пулса тӑчӗ. Ҫулсерен пирӗн пата 500-600 ҫыру килет, 
редакцие вулакансенчен кам та пулин кӗрсе тухмасӑр кун та иртмест. 
Пирӗн хаҫат нумай ҫул ӗнтӗ 1200-1300 тиражпа тухса тӑрать. 
Анланмалларах пултӑр тесе ҫакна каламалла: хальхи вӑхӑтра тиража 
чакарманни те пысӑк ҫитӗнӳ, мӗншӗн тесен юлашки ҫулсенче хаҫат- 
журнал ҫырӑнасси, вуласси ҫёршывӗпех чакса пырать. Кӑҫал вара 
пирӗн тираж 1446 экземпляра ҫитрӗ. Ӑна ӳстерме Чӑнлӑ районӗн 
пуҫлӑхӗ Х.В.Рамазанов тата унӑн ҫумӗ А.А.Узиков пулӑшрӗҫ. Ҫак 
ӗҫре В.В.Салкжин, Е.Ф.Сяпуков, П.А. Узиков, JI.B.Еленкин 
фермерсем, "Содружество" организаци пуҫлӑхӗ С.ГТ.Петров, 
Цильнамежрайгаз' филиалӗн пуҫлӑхӗ Н.Л.Ваштахов хастарлӑх 

кӑтартрӗҫ.
Пирӗн редакци паян «МедиаЦентр» патшалӑх бюджет учрежденине 

кӗрет (унӑн директорӗ Д.Г Иванов). Юлашки икӗ ҫулта пӗрлехи 
вӑйпа хаҫата халӑх хушшинче сарас тата ҫырӑнтарас ӗҫре нумай вӑй 
хунӑ, ҫӗнӗлӗхсем кёртнӗ. Ырӑ улшӑнусем чылай пулчӗҫ.

Нихҫан пулманнине икӗ ҫул хушшинче тӗслӗ номер виҫӗ хут 
кӑлартӑмӑр: хаҫат 20 ҫул тултарнӑ тӗле -  2 пин тиражпа, 
Димитровградра иртнӗ область Акатуйӗ валли — 3 пин тиражпа, 
Ульяновскра иртнё Пӗтём Раҫҫей чӑвашӗсен Акатуйӗ валли — 3 пин 
тиражпа. Ку номерсене эпир хаҫата пропагандӑлас тӗллевпе уявсенче 
халӑх хушшинче тӳлевсӗрех салатнӑ.

«МедиаЦентр» кашни ҫырӑнтару тапхӑрӗ валли укҫа-тенкӗ 
уйӑрать. Унпа усӑ курса эпир лайӑх ӗҫлекен ҫыхӑну уйрӑмӗсен 
пуҫлӑхӗсене, почтальонкӑсене хавхалантаратпӑр. Пӗлтёр «Канаш» 
хаҫат ҫырӑнтарассипе облаҫри ҫыхӑну уйрӑмӗсен хушшинче ӑмӑрту 
ирттертӗмёр. Ҫёнтернӗ коллектива -  Чӑнлӑ районӗнчи Кивӗ Улхаш 
почтине — радиомагнитола парса чысларӑмӑр. Почтальонсем 
хушшинче те ӑмӑрту ирттертӗмӗр. Унта каллех Кивӗ Улхаш 
почтальонки Алёна Пономарёва мала тухрӗ, 1500 тенкӗ укҫан преми 
илме тивӗҫлӗ пулчӗ. Иккӗмӗшпе виҫҫӗмёш вырӑнсенче те чӑнлӑсем 
— Татьяна Лискова (Каша ялӗ) тата Нина Абдрехменова (Пухтел 
ялӗ). Вӗсене 1000 тата 500 тенкӗ преми патӑмӑр.

Ҫаплах лотерея вылянтарасси йӑлана кӗчӗ. «Подписчик декадине» 
тата хаҫат ҫырӑнакансен лотерейине хутшӑнакансем хушшинче приз



вылянтаратпӑр. Пёлтӗр холодильник-сумкӑна Лаишевка посёлокӗнчи 
Липатовсен ҫемйи выляса илчӗ. Кӑҫал та ҫӗнтерӳҫӗ Лаишевкӑран 
пулчӗ — Анисия Ивановна Андреева. Ӑна та приз патӑмӑр.

Пёлтӗр тата кӑҫал хаҫат тусӗсене хавхалантарма, халӑх хушшинче 
сарма «Канаш» логотипне ҫырнӑ календарь-плакатсем, ручкӑсем, 
пӗчӗк ялавсем, кружкӑсем туса хатӗрлерӗмӗр. Ку та ҫёнӗ япала, 
маларах ун пекки пулман.

Хаҫат страницисенче кашни ҫул 10 тӗрлӗ пултарулӑх конкурсӗ 
пырать: поэзи , проза, таврапёлӳ, ӳкерӳ тата ытти те. Ҫулталӑк вӗҫӗнче 
ҫӗнтерӳҫӗсене парнесем, дипломсем парса чыслатпӑр. Малашне ку 
конкурссенче ҫамрӑксен хастарлӑхне ытларах курасчӗ.

Кӑҫал Раҫҫей Акатуйӗнче «Канаш» хаҫат редакцинчен Чӑваш 
Республикин Президентне М.В.Игнатьева стена ҫумне ҫакмалли 
логотиплӑ ятарлӑ сехет парнелерӗмӗр.

Ж урналистсемпе пӗрле ҫулсерен У льяновск патш алӑх 
педуниверситечӗн чӑваш уйрӑмӗн студенчӗсемпе тӗл пулатпӑр, 
вулакансен конференцине ирттеретпӗр. Унта яланах ҫырӑнтару ӗҫӗ, 
хаҫат пуласлӑхӗ пирки калаҫу пырать. Ялсене тухса ҫӳренӗ чух эпир 
яланах шкулсене кӗрсе тухатпӑр.

АДмитриев журналист хаҫатра пӗчӗк ачасем валли «Шӑпӑрлан» 
страница ертсе пырать. Вӑл шкулсенче ачасемпе тӗл пулса калаҫать, 
тёрлӗ темӑпадиспугсем иртгерет, «Канаш» хаҫатҫинчен каласа парать. 
Кӑҫал Чӑнлӑ районӗнчи тата Ульяновскри шкулсенче пилӗк тёлпулу 
иртнӗ.

Редакци ӗҫченӗсем облаҫри массӑллӑ коммуникаци хатёрёсен 
пресса фестивальне хутшӑнаҫҫӗ. 2009 ҫулта эпир унта редакци сӑн- 
питне, ёҫне кӑтартас конкурсра пӗрремӗш вырӑн йышӑнтӑмӑр. 
Уншӑн пире массӑллӑ коммуникаци департаменчӗ Диплом парса 
чысларӗ. Ҫак фестивальсенче эпир хамӑр хаҫата ҫырӑнакансене 
парнесем паратпӑр, пӗлтӗр пирӗн вулакансене виҫе парне лекрӗ.

Чӑваш Республики тулашӗнче тухса тӑракан хаҫатсенчен эпир чи 
малтан 1000-мӗш номер кӑлартӑмӑр, вӑл 2009 ҫулта тухрё. Ҫак ҫулах 
декабрь уйӑхӗнче хаҫат 20 ҫул тултарчӗ. Ӑна область филармонинче 
уявларӑмӑр, тӗрлӗ шайри пуҫлӑхҫем, хӑнасем Шупашкартан, 
Хусантан, облаҫри районсенчен килнӗччӗ. Ку уявра редакцие область 
кӗпӗрнаттӑрӗн Тав ҫырӑвӗпе тата Чӑваш наци конгресӗн Хисеп 
фамотипе наградӑларӗҫ.Кӑҫал вара пире халӑхҫыравне ирттернё чух 
хастарлӑх кӑтартнӑшӑн патшалӑх статистикин федераллӑ службин 
Хисеп дипгтомне пачӗҫ.

Халӗ пирӗн хаҫатӑн сайчӗ пур. Ӑна Шупашкарта пурӑнакан



Н.Плотников программист йӗркелесе ячё. Паян Ҫӗр чӑмӑрӗн хуть те 
хӑш кётесёнче те Чӗмпӗр чӑвашӗсен пурнӑҫӗпе чӑвашла вуласа 
паллашма пулать. Облаҫри чӑвашсен хушшинчи пысӑк пулӑмсем 
нирки эпир Чӑваш халӑх сайтне материалсем ярса тӑратпӑр. Унта 
вёсене яланах пичетлеҫҫӗ.

Редакцие тӗрлё ӗҫре пулӑшу аллине тӑсакансене те асӑнса хӑварас 
килет, вёсем сахал мар. Ҫырӑнтару ӗҫӗнче пире кашни ҫул 
пулӑшакансене -  Чӑнлӑ район пуҫлӑхне X.В.Рамазанова, «Волга» 
ял хуҫалӑх кооперативӗн пуҫлӑхне Р.Н.Насуртдинова, Ульяновск 
хула Думин депутатне Н.Г.Абрамова тав тӑватпӑр. Штатра тӑман 
корреспондент Н.Д.Розов та пирӗн хаҫата халӑх хушшинче сарае 
тесе чылай вӑй хурать, укҫи-тенкине сахал мар тӑкаклать. 
Л.И.Данилов пирки те ҫакнах каламалла. Кун пек ҫынсем нумайрах 
пулсан пирӗн ӗҫ чылай малалла кайё.

"ШЕВЛЕ" ЛИТПӖРЛЕШӲ

1997 ҫултанпа «Канаш» редакцийё ҫумӗнче вырӑнти чӑваш 
ҫыравҫисен «Шевле» литпӗрлешёвӗ ёҫлет. Ларусене 10-15 ҫын ҫӳрет. 
Унтаҫӗнӗ кӗнекесемпе, хайлавсемпе паллашатпӑр, вёсене тишкеретпёр, 
тёллевсене палӑртатпӑр.

«Канаш» хаҫат редакцийӗ Чӗмпёр чӑваш ҫыравҫисемшӗн кёнеке 
издательствин ӗҫне те туса пырать. Авторсем пирён пата алҫырӑвёсене 
илсе килеҫҫӗ, эпир вӗсене кӗнеке кӑларма тӗрлӗ енёпе пулӑшатпӑр. 
Ҫак ҫулсенче эпир пулӑшнипе тата хӑйсем тёллӗн вырӑнти ҫыравҫӑсем 
пурӗ 80 ытла кӗнеке кӑларма пултарчёҫ. Литпӗрлешӗве ҫӳресе е 
«Канаш» страницисенче хӑйсен хайлавӗсене пичетлесе авторсем 
пултарулӑхне туптаҫҫӗ. Ҫапла майпа 10 ҫын ытла Писательсен союзӗн 
ретне тӑма пултарчё.

Раҫҫей тава тивёҫлё культура ёҫченӗсем Анатолий Юман тата 
Валентина Тарават ҫулсерен темиҫешер кӗнеке кӑларса чӑваш 
литературине пуянлатаҫҫӗ. Ытти авторсем те кӗнеке кӑларкаласах 
тӑраҫҫё. Вӗсем хушшине ҫёнё авторсем — Н.Еремеев, М.Уткина 
тата ыттисем — хутшӑнни ырӑ япала.

Юлашки вӑхӑтра Чӗмпӗр чӑваш литературинче ҫӗнӗ сулӑм уҫӑлчӗ: 
литературоведени енӗпе ҫырнӑ пӗрремӗш кӗнекесем кун ҫути курчӗҫ. 
Ҫӗнӗ историре пёрремӗш хут вырӑнти чӑваш ҫыравҫисен пултарулӑхне 
тишкерсе «Чун хушнипе пурӑнсан» кӗнеке пичетленчӗ (авторӗ 
Н.Ларионов). В.Ефимова та ку енӗпе пысӑк ӗҫ турӗ, А.Юман



пултарулӑхне тӗпчесе уйрӑм кӗнеке кӑларчӗ. А. Юман вара А-Чебанов 
пулгарулӑхё пирки кӗнеке ҫырса кун кӑтартрӗ. Ку ӗҫе пирӗн малалла 
тӑсмалла, кашни ҫыравҫӑн пултарулӑхне, хӑйнеевӗрлӗхне тӗпчемелле.

2008 ҫулта Чӑваш халӑх писательне Юхма Мишшине тата Чӗкеҫ 
Люҫҫине Ульяновска чӗнсе илсе "Шевле" литпӗрлешӳ членӗсемпе 
тӗлпулу ирттертёмӗр. «Шевле» литпӗрлешӳ членӗсем кӑҫал Чӑваш 
Республикин Ульяновск облаҫӗнчи культура кунӗсене ирттернӗ чух 
хастарлӑх кӑтартрӗҫ, Чӑваш Республикинчен килнӗ ҫыравҫӑсемпе 
ирттернё тӗлпулӑва хутшӑнчӗҫ. Вёсене уншӑн тав тӑвас килет. Чӑваш 
Ен ҫыравҫисемпе тӗл пулас кӑмӑл пирён малашне те пур-ха.

Унпа пӗрлех хурлӑхлӑ япаласем те пулчёҫ. 2011 ҫулта Чӗмпӗр 
ҫыравҫисем хушшинче кӑна мар, пӗтӗм чӑваш литературинче паллӑ 
ҫынсем Пётр Ишутов тата Анатолий Чебанов пиртен ӗмӗрлёхех 
уйрӑлса кайрёҫ. Ҫамрӑк ҫыравҫӑсем ҫукпа пӗреххине шута илсен ку 
калама ҫук пысӑк ҫухату. Ульяновскри педуниверситетӑн филологи 
факультетӗнчи чӑваш уйрӑмӗнче вӗренекенсем ҫыру ӗҫне пикенсех 
тытӑнасса, «Шевле» литпӗрлешӗве тӑтӑшах ҫӳрессе тахҫанах кётетпӗр 
те... Ҫаплах эпир чӑваш шкулӗсенче (уйрӑмах ку Чӑнлӑ районӗнче 
пурӑнакансене пырса тивет) вӗренекенсем те редакцие тӗрлӗ 
хайлавсем ярса Панине , литература ӗҫёпе интересленнине курасшӑн. 
Чӑваш чӗлхипе литературине вӗрентекенсем ҫак ӗҫре вӗсене пулӑшу 
парсан, литература ҫулӗ ҫине тӑратсан питӗ лайӑх пулӗччӗ.

Пётӗмлетсе каласан пирӗн чи пысӑк тӗллевсем - «Канаш» хаҫатӑн 
тиражне ӳстересси тата чӑвашла ҫыракан ҫамрӑк авторсен хайлавӗсене, 
кӗнекисене курасси. Ку ӗҫсене пӗр ҫулта тума ҫук, вӗсене пурнӑҫлама 
чӑвашла лайӑх калаҫакан, вулакан, ҫыракан, тӑван халӑха хисеплекен 
ӑру ҫитӗнтермелле. Ку ӗҫӗн пуҫламӑшӗ вара -  ҫемьере тата шкулта.

«Канаш» хаҫатӑн ӗҫӗ -  ентешӗмӗрсене тӑван культурӑпа 
паллаштарасси, вӗсене пӗр чӑмӑра пӗрлештересси, тӑван халӑхӑн ячӗ- 
сумне ӳстересси, чӑваша чӑваш пулма пулӑшасси. Эпир ку ӗҫе 
кунсерен илсе пыратпӑр. Кашни чӑваш ҫактӗллевпе пурӑнсан, кашни 
кун тӑван халӑхшӑн усӑллӑ ӗҫсем тусан пирӗн ҫитёнӳсем чылай 
пысӑкрах пулмалла.

Пирён чи пысӑк пуянлӑх эсир, хисеплӗ вулакансем, «Канаш» 
хаҫата ҫырӑнса илекенсем. Эпир кунсерен сирӗншӗн тӑрӑшатпӑр.

Ҫӗнӗ ҫулта пирӗн рет йышлантӑр!

♦Канаш» 2012 ҫ., 1 №.



Мӑнтарӑн чӑваш чӗлхи
Вулакана тӳрех ӑнлантармалла: кунта эпӗ чӑваш чӗлхине чухӑн 

та мӗскӗн тесе каласшӑн мар. “Мӑнтарӑн” сӑмахпа усӑ курса пачах 
урӑххине палӑртасшӑн: тӑван чӗлхене мӗнле нуша кӑтартмаҫҫӗ, 
чӑвашла ҫыратпӑр тесе мӗнле кӑна асаплантармаҫҫё, мӗнле кӑна 
хуҫмаҫҫӗ. Чӑваш чӗлхи вара чӑтать. Вӑл сывӑ-ха! Хӑҫанччен-ши?

Пирӗн чӗлхе ҫӗр ҫинчи чи авалхисенчен пӗри. Хӑшӗсем вӑл 5 
пин ҫулта теҫҫӗ. Тӗрӗс-и ку, тӗрёс мар-и — пурпӗрех юлашки вӑхӑтра 
тӗрлӗ ҫӗршыв ученӑйӗсем чӑваш чӗлхипе кӑсӑкланасси ӳссе пырать. 
Авалхи ҫырусен тупсӑмне те чӑваш чӗлхи урлӑ ҫеҫ ӑнлантарма май 
пур самантсем нумайланаҫҫӗ.

Ҫиелтен пӑхсан тӑван чёлхешӗн пӑшӑрханмалли ҫук пек туйӑнать. 
Эпир 2 миллионлӑ халӑх, Раҫҫейре ҫын шучӗпе 4-мӗш вырӑнта 
тӑратпӑр (вырӑссем, тутарсем, украинецсем хыҫҫӑн), гӗнчере — 225- 
мӗш вырӑнта (пурё 4 пин халӑх теҫҫӗ тӗпчевҫӗсем). Чӑваш чёлхи 
Чӑваш Республикинче патшалӑх чӗлхи шутланать (вырӑс чӗлхипе 
пёр тан). Ялта та, хулара та ачасене тӑван чӗлхене вёрентеҫҫӗ: е урок 
меслечӗпе, е — факультатив, е — кружок. Ҫулсерен сӑвӑнӑҫлӑ 
хыпарсем ҫыратпӑр: ҫак районта чӑваш класӗ уҫӑлнӑ, ҫак облаҫра 
ҫавӑн чухлӗ шкулта чӑвашла вӗрентеҫҫӗ. Тӗрлӗ фестивальсем, уявсем 
ирттереҫҫӗ. Ку лайӑх тейӗпӗр. Тӗрӗссипе вара, тивӗҫлӗ вырӑнта-ши 
чӑваш чӗлхи, чӑплах-ши ун пуласлӑхӗ, халӗ ҫителӗклё шайра-ши? 
Тӑван чӗлхене мӗнле юрататӑп пулин те — тӳрех ҫапла тесе 
калаймастӑп. Пурнӑҫ ҫапларах хистет. Пысӑк масштабпа илсен, 
ҫитменлӗхсем, шӑйрӑксем питё нумай-ха. Тӑван чӗлхен тымарне 
кӑкланӑ хыҫҫӑн ҫӗнӗ хунавсем ӳстерме питӗ хӗн.

Ман шутпа, пирӗн чӗлхе вилсе пыракан чёлхе паллисене кӑтаргагь. 
Тӗлӗнме ан васкӑр. Чӗлхе мӗншӗн пӗтет? Пӗр-пӗр халӑх пӗтӗмӗшле 
пурнӑҫа кӗрсе каяс тесе урӑх чӗлхепе калаҫма тытӑнать. Пирӗн 
тӗслӗхре ку — вырӑс чӗлхи. Ҫапла мар-и-ха? Ялта ҫуралса ӳснё икӗ 
чӑваш та хулара тӗл пулсан вырӑсла калаҫма пикенеҫҫӗ вӗт. Чӑвашла 
калаҫнӑ чух та ҫуррине вырӑсла калатпӑр. Ку вара урӑх чӗлхе ҫине 
куҫма тӑрӑш ни не пӗлтермест-ш и? Х амӑр чӗлхене ҫаплах 
кураймастпӑр-ши? Ҫак ҫулпах кайсан ӑҫта пырса тухӑпӑр? Вилсе 
пыракан чӗлхесемҫинчен калани пур: юлашкитапхӑрсенче ку чӗлхепе 
пӗр-пӗр ҫулхисен ушкӑнӗ ҫеҫ калаҫать, уйрӑмах аслӑ ӑрурисем. Ку 
чёлхепе кӗҫӗн ҫулхисем килте калаҫма пултараҫҫё, шкулта вёрентмесен 
вара ӑна пуҫӗпех ҫухатма пулать. Кунта кёҫӗн классенче 
факультативсем е кружоксем ирттерни пӗтӗмӗшле ӗҫе хӑтарса



хӑвараймасть. Пӗтӗмлетӳ: шкулта ачасене чылай программӑпа 
вёрентмелле, 1-мӗш класран тытӑнса 1 l -мӗш таран.

Империсем тунӑ вӑхӑтра вак халӑхсен чёлхисене пётерме тӑрӑшнӑ. 
Халӗ те ҫавах. Эпир чӑвашла калаҫни Мускаври пысӑк пуҫлӑхсене 
питех кирлӗ те мар. Халӑх ҫук — хуйхӑ ҫук. Ҫавӑнпа та хамӑрӑнах 
шухӑшлас пулать малашлӑх пирки. Пӗр-пӗр чӗлхе патшалӑх чӗлхи 
пулсан ҫеҫ сыхланса юлма пултарать — ку аксиома. Алла пулсан вӑл 
хут ҫинче ҫеҫ патшалӑх чӗлхи ан пултӑр. Саккунсем ӗҫлеччӗр. 
Хальлӗхе вара вӗсем ҫителӗклӗ ёҫлеҫҫӗ тесе калама ҫук. Документсем 
чӑвашла ҫук, делопроизводствӑра чӑваш чӗлхипе усӑ курмастпӑр. 
Эп пӗлнӗ тӑрӑх, Чӑваш Республикин Патшалӑх Канашӗн ларӑвӗсем 
йӑлтах вырӑсла иртеҫҫӗ. Пёррехинче Шупашкарта “Етӗрне” ентешлӗх 
каҫӗнче пулма тӳр килчӗ. Йӗркелени, ирттерни питӗ килӗшрӗ, анчах 
торжествӑлла пайӗнче пёри те чӑваш сӑмахӗ каламарӗ. Калӑн, 
вырӑссем пуҫтарӑннӑ. Нумаях пулмасть мана Ульяновск облаҫӗнчи 
чӑвашсен автономи пуҫлӑхӗ П. Я. Уфимкин ҫапла каларӗ: “Иртнӗ 
эрнере Чӑнлӑ районӗнчи пӗр чӑваш ялӗнче шкулта пултӑм. Линейка 
ирттерчӗҫ. Чӑвашла калаҫакан никам та пулмарӗ, юлашкинчен эпӗ 
ҫеҫ тӑван чӗлхепе калаҫрӑм”. Ҫакна илтсен нумаях пулмасть 
Ульяновскра иртнӗ “Чӑваш ачи, сассуна пар” фестивале килнӗ ачасем 
сцена ҫинчен аннӑ хыҫҫӑн хӑйсем хушшинче вырӑсла калаҫнинчен 
тӗлӗнме те кирлӗ мар. Тӑван чӗлхене сума суни сисӗнмест вёсем 
ҫине пӑхса тӑрсан.

Орфографи пирки. Уҫӑмлӑ правило пирӗн нихҫан та пулман — 
юлашки ҫулсенче уйрӑмах пӑтрашса кайрӗ вӑл. Пӗр-пӗр сӑмаха мӗнле 
тёрӗс ҫырмаллине никам та пӗлмест. Пӗр чӗлхеҫёсем пӗр тӗрлӗ, 
теприсем урӑхла ҫырма сӗнеҫҫӗ. Икӗ енӗ те хӑй тӗрӗс тесе шутлать. 
Хаҫатҫӑсен, вёрентӳҫӗсен, шкул ачисен мӗн тумалла ку лару-тӑрура? 
Юлашки 30 ҫул хушшинче пирён тулли орфорграфи словарӗ тухман. 
Тиркес енёпе эпир ӑста-ха, анчах ёҫ тума вӑхӑт ҫитсен чарӑнса 
тӑратпӑр. Сӑмах майлашӑвӗсене уйрӑм ҫырас тӗлӗшпе вара абсурд 
сахал мар пулса тухать. Сӑмахран, “пуҫхӗрлӗ” (вниз головой) сӑмаха 
та хӑшӗ-пӗри уйрӑм ҫырма хушать. Манӑн ӑс куна ӑнланма ҫитеймесг. 
Мӗне пӗлтерет-ши вӑл уйӑрнӑ хыҫҫӑн? Ман шутпа, правилӑна енчен 
енне сӗтёркелесе, хуҫса, авкаласа пӗтерме кирлё мар.

Ку лару-тӑрура чӗлхеҫӗсем, ученӑйсем хӑйсен татӑклӑ сӑмахне 
калама тивӗҫлӗ. Вёҫӗмсӗр тавлашма кирлӗ мар, орфографире калаҫса 
татӑлма пулать вӗт. Правилӑна картне лартмалла та ҫынсене пёр пек 
ҫырма вёрентмелле. Чӗлхе ҫынсене ирёксӗрлесе ан тӑтӑр, пулӑшса 
пытӑр.

Чӗлхе тасалӑхӗ пирки. Чи варалаканнисем кунта — варваризмсем. 
Урӑхла каласан, пуплеве кирлӗ мар ҫӗртенех кӗрте-кёрте яракан ют

чӗлхе сӑмахӗсем е сӑмах майлашӑвӗсем. Калаҫу витӗмӗпе вара хӑшӗ- 
пӗри ҫыру чёлхине те кӗрсе каять. Хӑш чухне телевиденипе 
калаҫакансене те хӑлхана мамӑк чикмесӗр итлеме май ҫук. 
Шантаратпӑр вырӑнне — “обещат тӑватпӑр”, ҫунтаратпӑр вырӑнне
— “сжигаттӑватпӑр”. Ёҫе эпир кая юлмастпӑр — “опоздаттӑватпӑр”, 
панулми мар — “яблоки ҫиетпӗр”. Вӗҫӗ-хӗррисӗр тӑсса кайма пулать 
ку тӗслӗхсене. Ҫак пулӑм — варваризм — юлашки вӑхӑтра ял ҫыннисен 
хушшинче те сарӑлса пырать. Чи пӑшӑрхантараканни ҫакӑ: тӑван 
чӗлхе тасалӑхӗшӗн интеллигенци те тӑрӑшми пулчӗ. Аслӑ шкулта 
ӗҫлекенсем, хаҫатҫӑсем, учительсем чӑвашла-вырӑсла хутӑш калаҫма 
вӗренсе ҫитрӗҫ. Ыттисем вӗсенчен тӗслӗх илеҫҫӗ. Тӑван чӗлхен 
общество пурнӑҫӗнчи пӗлтерӗшне ӳстерес тесен пирён асӑннӑ чирген 
хӑтӑлма тӑрӑшмалла. Кунта ак мӗнле пӗтӗмлетӳ тума пулагь. Ҫӗнни 
ҫуралма кивви вилни кирлӗ. “Шантаратпӑр”, “апат ҫиетпӗр” сӑмахсем 
вилмен вӗт-ха. Мӗншӗн вӗсене калаҫуран кӑларса пӑрахмалла? 
“Панулми” сӑмах та словарьте хӑй вырӑнӗнчех.

Вырӑсла шухӑшласа чӑваш сӑмахӗсемпе ҫырни те анлӑн сарӑлса 
пырать. Уйрӑмах хулара пурӑнакан чӑвашсем хушшинче. Сӑмахран, 
“волнуюсь” сӑмаха “хумханатӑп” тесе куҫаратпӑр. Чӑваш ӑнланӑвёнче
— тинӗс хумханать, ыраш хумханать. Чунри туйӑма палӑртма 
“пӑлханатӑп”, “пӑшӑрханатӑп”, “кулянатӑп” сӑмахсем пур-ҫке. 
Мёнихӗн вӗсемпе усӑ курмастпӑр? Мӗншӗн тесен шухӑшлас, шырас 
килмест. Янтипе усӑ куратпӑр — пӗлтерёшне лайӑх чухламасӑрах. 
“Вӑл калать — эп те калатӑп” принципа тӗпе хуратпӑр. Тепӗр тӗслӗхе 
те асӑнса хӑварас килет. “Красота пленит глаза” предложение эпир 
ним шутламасӑр “илем куҫа тыткӑна илет” тесе куҫаратпӑр. Вырӑнлӑ- 
и ку, чӑвашла-и? Ман шутпа, ҫук. П. Хусанкай кун пек чухне 
“куҫа илӗртет”, “куҫ тулли” сӑмах майлашӑвӗсемпе усӑ курма сӗнет. 
Ҫыпӑҫуллӑрах, илемлёрех мар-и ҫавӑн пек? Мӗн каласан та, “тыткӑн” 
сӑмах савӑк туйӑма палӑртмашкӑн вырӑнлах мар. Пирӗн шухӑшлав 
йӗрки вырӑссенни пек мар-ҫке. Мӗншӗн вёсем шухӑшланӑ пек 
чӑвашла сӑмахсемпе ҫырмалла? Кунта мӗн теме пулать? Пӗри 
ПЁЛМЕСЁР йӑнӑш ҫырать, тепри ШУХАШЛАМАСӐР ҫырса илет. 
Тата темиҫе тӗслӗх. Юлашки вӑхӑтра хӗрсем “КАЧЧА ТУХМА” 
тытӑнчӗҫ. Елӗк вара “КАЧЧА КАЙНА”. Кунта каллех тӳррӗн, сӑмах 
пӗлтерӗшне пӑсса куҫарнӑ. Вырӑсла — “выходит” , апла пулсан 
чӑвашла “тухать”. Тӗрӗс-и ку? Яла кайса тӗрӗслёр. Ялта чи таса 
чӑваш чӗлхи упранса юлнӑ, уйрӑмахҫулланнӑ хӗрарӑмсен хушшинче. 
Халӗ опыт тӑвӑр. Ҫак хӗрарӑмсемпе туй темипе калаҫма пикенӗр. 
Шантарсах калама пулать: нихӑшӗ те качча тухать темӗ. Чӑвашсем 
“качча кайнӑ”, “качча килнӗ”, “качча пынӑ” теҫҫӗ.

“Что с тобою происходит?” текен предложение те эпир “санпа



мӗн пулса иртет?” тесе куҫарма тытӑнтӑмӑр. Мӗнле ҫӑмӑл! Кашни 
сӑмахне тӳррӗн чӑвашла куҫар та — пулчӗ те. Анчах чӑваш ҫапла 
калать-и? Аса илер-ха: “сана мӗн пулчӗ” темест-и вӑл? “Сан ҫине 
шанатӑп” тетпӗр тата “на тебя надеюсь” предложение куҫарса. Чӑваш 
ун пек каламасть, “сана шанатӑп” тет. Каллех тарӑн шухӑшламасӑр 
ҫырса илни ку. Ҫакӑн пек тӗслӗхсемпе тарӑн ҫырмана тултарма пулать. 
Буквализмран хӑтӑлмалли пирки П. Хусанкай, Илпек Микулайё 
мӗн чухлӗ ҫырнӑ!

Чӗлхе шухӑшлавпа ҫыхӑннӑ, ҫавӑнпа та куҫарнӑ чухне пуплеве 
тӳрлетсе пырать. Тӗслӗхрен, вырӑсла “мичман Павлов” пулсан 
чӑвашла “ Павлов мичман” пулать. Хӑш-пӗр чухне эпир вырӑсла 
вариантпах усӑ куратпӑр.

Кӑштах эстрада пирки. Юра тексчёсене диалект (вырӑнти калаҫу) 
сӑмахӗсемпе ҫырма тытӑнчӗҫ. Ҫаплипех сцена ҫинчен юрлаҫҫӗ. Ку 
юрӑ пӗр-икӗ ял е район ҫыннисем валли мар вӗт-ха. Ана пӗтӗм 
чӑваш тӗнчи итлет. Литература чӗлхи диалектсене шута илет, анчах 
нихӑшёнпе те пӗр килмест. Ҫавӑнпа та литература чӗлхипе ҫырмалла.

Аудиокассетӑсем ҫине ҫырнисенчен вара кулӑш кӑшӑлё ҫыхма 
пулать. Анчах ку кулӑш чӗрене ыратгарать.

Акӑ тёслӗхсем, эпӗ вӗсене ятарласа шыраса ларман. Кассетӑсене 
кӑларса хутӑм та — вулатӑп: “Атвӑр, хӗрсем, выляма”, “Кала, мӗншӗн 
кттерен”, “Тухсам савни, тухсамчче”, “Сансӑртет кичем”, “Асаилю”, 
“Урхамахсем тарас тӑпӑртатса”, “Ҫиль утти” тата ыттисем те.
В.Кузнецова кассети ҫине вара “лауреачӗ” сӑмах вырӑнне “лаурячӗ” 
тенӗ. Мӗншӗн ҫакӑн пек кулма ирӗк памалла тӑван чӗлхерен, мӗншӗн 
ҫакна тёрёслекен ҫук? Мёншӗн ыйтмаҫҫӗ мӗнле ҫырмаллине кассета 
кӑларакансем? Шупашкарти лавккасенче, урамсенче те чӑвашла тӗрӗс 
мар ҫырни мӗн чухлё! Саккунсем кӑларнипе ҫеҫ ҫырлахмалла мар, 
ӑна пурнӑҫа мӗнле кӗртнине те тӗрёслесе тӑмалла. Унсӑрӑн чӗлхе 
анархийӗ пулать.

“ Иностранные слова не вмещает голова” , - тесе юрларё 
пёррехинче “ И фай, гармонь” телекӑларӑмра пёр арҫын. Чӑнахта, 
ют чӗлхесенчи сӑмахсем пирён еннелле ту ҫинчен пылчӑк купи 
аннӑ евӗр килеҫҫӗ. “Пейджер”, “дилер”, “киллер”, “секвестр”... Кунта 
та ылтӑн варрине тупма пулать. Ҫак сӑмаха хамӑр чӗлхери сӑмахпа 
палӑртма ҫук пулсан ҫеҫ усӑ курмалла. Сӑмах ӑҫталла сӗтӗрет, 
ҫавӑнталла сулӑнмапла мар. Чӑваш чёлхи пуян вӗт-ха. Словаре тытса 
уҫар-ха, ухтарар кашни сентрине. Хамӑра кирлине тупма пулатех. 
Ӳркенмелле ҫеҫ мар. Чёлхе лаҫҫине куллен пуянлатмалла, тӑван чӗлхен 
пӗтӗм хӑвачӗпе усӑ курмалла. Ют чӗлхесенчи сӑмахсемпе нумай усӑ 
курни — эксгенсивлӑ аталану. Чёлхе пахалӑхне ӳсгермесёр калӑпӑшне 
(сӑмахсен шутне) хӑпартса пыни ку. Пуласлӑх валли мул хывмасӑр



хатӗррипе усӑ курни ырри патне илсе ҫитермӗ. Паян вырӑнлӑ, меллё 
курӑнать пуль-ха ку ҫул, пурнӑҫ ҫине ӑс-тӑнпа пӑхнӑ пек туйӑнать 
пуль. Анчах малашлӑхӗ тӗксӗм унӑн. Ют лексикӑпа сахалтарах усӑ 
курмалла, вырӑнлӑ консерватизм та кирлӗ хӑш чухне.

Чӗлхене тивёҫлӗ шая ҫӗклекен ҫул — пуризм. Вӑл интенсивлӑ 
ҫул. Чӑнах та, унпа кайма йывӑртарах — шухӑшламалла, хамӑр чӗлхери 
аффикссемпе усӑ курса ҫӗнӗ сӑмахсем тумалла, вӗсене лексикӑна 
кӗртес тесе вӑй хумалла. Ӑна хирӗҫлекенсем сахал мар. Анчах аталану 
енчен илсен — ку тӑван чӗлхене хамӑрӑн сӑмахсемпе пуянлатать. 
Вӑхӑт иртнӗҫемӗн лексикӑна хамӑр сӑмахсем кӗрсе ҫирёпленеҫҫё. 
Ҫак ҫул — пулас ӑрусем валли мул хывни.

Халӗ шутлар: хӑшӗнпе каймалла пирӗн? Паян чӑваш чӗл.хинчи 
сӑмахсен 20 проценчӗ — ют чӗлхерен йышӑннисем. Ҫавсене ӳстерсе 
пырса тӑван чӗлхене сӑнсӑрлатар-и е чӑваш ятне-сумне ҫӗклер-и? 
Манса каяр мар: чӗлхе пӗтсен халӑх пӗтет. Ҫыннисем пур — халӑхӗ 
ҫук.

Чӗлхе ыйтӑвӗсене малалла темӗн чухлӗ гӑсса кайма пулать. 
Хальлӗхе ҫитӗ-ха. Ҫак статья кама та пулин хамӑр чӗлхе пуласлӑхё 
ҫинчен шухӑшлаттарчӗ пулсан — эпӗ тӗллеве пурнӑҫларӑм. 
Вулакансем ҫак темӑна малалла тӑсасса шанатӑп. Калаҫмалли питё 
нумай.

Ҫак статья пуҫламӑшӗнче эпӗ чӑваш чӗлхин пуласлӑхӗ пирки 
кӑштах иккӗленнишӗн мана вӑрҫма хатӗррисене ҫапла хуравлатӑп. 
Характерпа эпӗ — оптимист. Пессимист нихҫан та пулман, ун пек 
ҫынсене килӗштерсех те каймастӑп. Ҫапах та пурнӑҫ ҫине реализмла 
(чӑнлӑха туйса, шута илсе) пӑхма тӑрӑшатӑп. Ялан кӗрен е ялан 
хура куҫлӑхпа пӑхни сиенлӗ. Чӑнлӑх вара ҫапла: хамӑр шутламасан 
— пирӗн ҫинчен никам та шутламасть. Чӑваш чёлхине ЧАВАШСЕМ 
ҫӗклемелле. Унсӑрӑн ӑна латин чӗлхин шӑпи кӗтме пултарать.

Латин чӗлхин шӑпине пурте пӗлеҫҫӗ. Унпа мӗн пысӑкӑш Рим 
империйӗ калаҫнӑ! Халӗ ӑҫта вӑл? Вилнӗ. Медицинӑра ҫеҫ усӑ кураҫҫӗ 
унпа.

Чӑваш чёлхине ҫак шӑпа ан кӗттӗрччӗ...

«Канаш», 7 №, 2001 ҫ., нарӑс, 16.

К у статья 2001 ҫулт а Атӑлҫи Ф едераллӑ округӗнче  
этнокулътурӑпа конфесси ыйтӑвӗсене килӗшӳллӗн аталантаршне 
ҫутатса паракан чи лайӑх пубшкацисен конкурсёнче шасёмӗш вырӑн 
йышӑннӑ. Конкурс Чулхулара иртнӗ.



Наци пуласлахӗ — вӗренӳре
Тӑван халӑхӑмӑра ҫутта кӑларакан И.Я. Яковлев Чӗмпёр чӑваш 

шкулне уҫни кӑҫал 130 ҫул ҫитрӗ. Ку вӗренӳ ҫурчӗ пирӗн халӑхшӑн 
пысӑк пӗлтерӗшлӗ пулни каламасӑрах паллӑ. Кӗскен каласан, кунта 
чӑваш халӑх культури тӗвӗленсе аталаннӑ, пёрремӗш угӑмсем тунӑ.

Юбилее халалласа шкул комплексӗнче чӳк уйӑхӗн 10-мӗшӗнче 
анлӑ семинар иртрӗ. Унта Чӑваш Республикинчен килнӗ пысӑк 
делегаци (26 ҫын) хутшӑнчӗ. Вёсен хушшинче паллӑ ӑсчахсемпе 
тёпчевҫӗсем, профессорсем, журналистсем.

Чӗмпӗр чӑваш шкулӗн пӗр корпусӗнче хӑнасене культура 
училищинче вӗренекен чӑваш хӗрӗсем ҫӑкӑр-тӑварпа кӗтсе илчӗҫ, 
тутлӑ сӑрапа сӑйларӗҫ.

Уява Ульяновск облаҫӗнчи Саккунсем кӑларакан Пуху пуҫлӑхӗн 
ҫумӗ Т.В. Сергеева уҫрӗ, кӗскен шкул историйёпе паллаштарчӗ, лару 
тӗллевӗ ҫинчен каларӗ.

Ун хыҫҫӑн пухӑннисене Саккунсем кӑларакан Пуху пуҫлӑхӗ С.Н. 
Рябухин саламларё, облаҫ администраци пуҫлӑхӗн Ю.Ф. Горячевӑн 
ҫырӑвне вуласа пачӗ.

Просветителе тав туса унӑн мемориал кабинетне чӗрӗ чечексем 
хучӗҫ. Ку ӗҫе Чӑваш патшалӑх университечӗ ҫумӗнчи И.Я. Яковлев 
институчӗн директорне Н.Г. Краснов профессора, Ульяновскри 
педагогика ӗҫӗн ветеранӗсене В.В. Афанасьева тата В.М. Репина, 
педуниверситетри чӑваш уйрӑмӗнче вёренекен А. Юркинана хушрӗҫ.

Халӑх умне Шупашкар делегацийӗн пуҫлӑхӗ Чӑваш Республикин 
Патшалӑх Канашӗн Председателӗ, Чӑваш патшалӑх университечӗн 
ректорӗ Л.П . Кураков тухать. Лев Пантелеймонович Чӑваш 
Республикин Президенчӗ тата Патшалӑх Канашӗ ячӗсемпе саламлӑ 
сӑмах каларӗ. Малалла вӑл И.Я. Яковлев Халалӗнчи тёп шухӑша 
залра ларакансем патне ҫитерчӗ: халӑхӑн пуласлӑхӗ — вӗрентӳре. 
Тӗрӗссипе, просветителён пӗтӗм пурнӑҫӗ ҫак ӗҫпе ҫыхӑннӑ. Халӗ 
эпир ӑна малалла тӑсмалла. Тӑван халӑха тата кӳршӗ халӑхсене 
хисеплемелле, юратмалла, тачӑ ҫыхӑнса ӗҫлемелле. Кашни чӑваш 
тӑван чӗлхене лайӑх пӗлмелле, хальччен пухнӑ опыт ҫине таянса 
ҫӳлелле ҫӗкленмелле.

Докладчик малалла сӑмахне ҫапла тӑсрё:
— Иван Яковлевич питӗ ӑслӑ та пултаруллӑ ҫын пулнӑ. Шалти 

вӑй-хӑватне ырӑ ӗҫсем тума ҫеҫ янӑ. Ҫынсене юратнӑ, тӑшмана та 
тус-юлташа ҫавӑрма пӗлнӗ. Халӑх нушине чӗри витӗр кӑларнӑ, кашни



ҫитменлӗхшӗн пӑшӑрханнӑ, пурнӑҫа лайӑхлатассишӗн ырми-какми 
тӑрӑшнӑ. Унӑн Халалӗнчи шухӑшсене халӗ эпир пурнӑҫа кӗртме 
тӑрӑшатпӑр. Сӑмахран, ачасем пӗчӗккӗллех ӗҫе хӑнӑхса ӳсчӗр тесе 
нумай шкула ҫӗр лаптӑкӗ уйӑрса патӑмӑр. Ҫак ҫӗр ҫинче ёҫлесе халё 
вӗсем хӑйсем валли укҫа-тенкӗ туса илеҫҫӗ, шкула апат-ҫимӗҫпе 
тивӗҫтереҫҫӗ, шкул зданийӗсене юсаҫҫӗ. Хӑшӗсем трактор туянма та 
пултарчӗҫ ҫак укҫапа. Пирӗн университет та ҫак сулӑмпах ӗҫлет. 
Ялсенчи шкулсенче аслӑ шкула кӗмешкӗн хатӗрлекен центрсем 
уҫрӑмӑр, ял ачисене ҫӑмӑллӑхсем паратпӗр. Хамӑр республикӑра 
темиҫе филиал уҫрӑмӑр. Шутласа пӑхӑр-ха, Патӑрьелӗнче ҫеҫ 700 
студент вӗренет. Вӗсем ҫакӑнта е ҫывӑхри ялсенче пурӑнаҫҫё. Акӑ 
мӗн енӗпе лайӑх ку! Халӗ Ульяновска та ҫитрӗмӗр. вӗрентӳпе 
консультаци пунктне уҫрӑмӑр.

Ҫакна та палӑртма кӑмӑллӑ: Чӑваш патшалӑх университечӗк сумё 
Раҫҫейре ӳссе кайрӗ. Халӗ вӑл вунӑ чи лайӑх аслӑ шкул шутне 
кӗрет. Ахальтен мар ӗнтӗ Лев Пантелеймонович ҫывӑх вӑхӑтра Швецие 
семинара тухса каять. Унта кайма вара пурё те виҫӗ ректора ҫеҫ 
суйласа илнё. Ку та малтанхи шухӑша ҫирӗплетет.

Юлашкинчен Л.П. Кураков ҫапла каларё:
-  Чӑваш халӑхне пӗлӳ парас ӗҫре чылай мала кайрӑмӑр, анчах 

тумалли тата та нумайрах. Хам енчен ҫакна калама пултаратӑп: ку 
ӗҫре пысӑк ҫитӗнӳсем патне ҫитес тесе вӑя шеллемесӗр ӗҫлёп, вӑй- 
хал ҫитнӗ таран тӑрӑшӑп!

Тӑхтав вӑхӑтӗнче семинара хутшӑнакансем И.Я. Яковлевна алла- 
аллӑн ӗҫленӗ И.Н. Ульяновӑн палӑкӗ умне чӗрӗ чечексем кайса хучёҫ.

Ларӑвӑн иккӗмёш пайне просветителӗн пурнӑҫне тӗпчекен чи 
паллӑ ӑсчах Н.Г. Краснов уҫрӗ. Унӑн доклачӗн теми «И.Я. Яковлев 
тата революцичченхи Раҫҫейри икӗ чӗлхеллӗ пуҫламӑш шкулӑн 
дидактики». Николай Герасимович пухӑннисемшӗн нумай ҫӗнӗ япала 
каларё, уйрӑмах ку учительсемшӗн усӑллӑ пулӗ.

Чӗмпӗр чӑваш шкулӗнчен 1951 ҫулта вӗренсетухнӑ В.В. Афанасьев 
ҫак стенасем ҫумӗнче пӗлӳ пухнӑ вӑхӑта аса илчӗ. 1956 ҫулта облаҫ. 
ӗҫтавкомӗн йышӑнӑвӗпе чӑвашсен пӗлӳпе культура центрне хупса 
хуни ҫинчен пӑшӑрханса калаҫрӗ.

А.А. Пономарева И.Я. Яковлев музейӗ ҫамрӑксене зоспитани 
панӑ ӗҫри пёлтерёшӗ пирки калаҫрӗ. Музей экспоначӗсене куҫса 
ҫӳрекен выставка туса ялсене илсе тухнине те илтме кӑмӑллӑ пулчӗ. 
Ҫак выставкӑна курас текенсем кирек хӑш вӑхӑтра та музей 
заведующине заявка пама пултараҫҫӗ.

Чӑваш Енрен килнӗ И.В. Мукина аслӑ преподаватель сӑмахё



Чӗмпӗр чӑваш шкулӗн пӗрремӗш учителӗсем пирки пулчӗ. Пӗрремӗш 
официаллӑ учитель тесе эпир Калашникова калама пултаратпӑр. Ун 
хыҫӗнче Соколов, Панаев, Суров, Богоявлинский, Архангельский, 
Филимонов хушамачёсем тӑраҫҫӗ.

Чӑваш патшалӑх университечё ҫумӗнчи филологи институчӗн 
ректорё В.И. Сергеев профессор И.Я. Яковлев шкулёнче хёрсемпе 
хӗрарӑмсене вӗрентни ҫинче чарӑнса тӑчӗ. Ҫак ӗҫре просветителӗн 
мӑшӑрӗн Е.А. Бобровникован тӳпи пысӑк пулнине палӑртрӗ. Вӑл 
ертсе пынипе хӗрсем алӑ ӗҫне хӑнӑхса пынӑ, хӑйсем ӑсталанӑ 
япалисемпе Чулхулари ярмӑрккара 1-мӗш вырӑн йышӑннӑ, 
дипломсем илнӗ.

Докладсем вёҫленнӗ хыҫҫӑн университетри журналистика 
факультечӗн деканӗ А .П .Данилов Ульяновскри вӗрентӳпе 
консультаци пунктне кӑҫал пӗрремӗш курса вёренме илнӗ ҫамрӑксен 
списокне вуласа пачӗ. Конкурспа иртнисен шучӗ 24 ҫын (51 
абитуриентран). Тата 7 ҫынна ӑсчахсен канашӗ залрах вёренме илчӗ. 
Кунта ҫакӑн пек принципсене мала хучёҫ: нумай ачаллӑ ҫемьерен 
пулни, инҫетри районсенче пурӑнни, тӑлӑх ӳсни. Л.П. Кураков 
абитуриентсене списока кӗртиччен кашнинпе калаҫу ирттерчӗ. Ытла 
пӑлханнипе тата савӑннипе куҫҫульне шӑлса илекенсем те пулчӗҫ. 
Кашни студента ректор кӗнекесен пуххи парнелерӗ. Ҫакна та 
палӑртмалла: вёсене пӗр ҫул вёрентесси университета 700 пин тенке 
ларать.

Чёмпёр чӑваш шкулӗн комплексӗ патшалӑх историпе мемориал 
заповедникнӗ кӗрет. Ӑна тивӗҫлӗ шайра тьггса тӑрасси, чӑвашьенсемпе 
ҫыхӑнса ӗҫлесси унӑн директорӗнчен А.Н. Зубовран нумай килет. 
Унӑн ӗҫне хакласа Чӑваш Ен хӑнисем Александр Николаевича «Чӑваш 
Республикин культура тава тивӗҫлӗ ӗҫченӗ» ят пачӗҫ. Чӑваш 
Патшалӑх Канашӗн президиумӗ наци культурине чӗртсе малалла 
аталантарас, халӑх йӑли-йёркине сарас тёлӗшпе нумай ҫул хушши 
ӗҫленёшӗн ҫак ҫынсене Хисеп фамотисемпе нафадӑларё: «Канаш» 
хаҫатӑн тёп редакторне В.Ф. Ромашкина, хаҫат софудникёсене А.Г. 
Дмитриева, Н.А. Казакова, Кивӗ Улхашри вӑтам шкул учительне 
Н.К. Кадебинатата А.М. Богатов журналиста.

Савӑнӑҫлӑ хыпарсем кунпа ҫеҫ пётмерӗҫ-ха. Л.П. Кураков 
вӗрентӳпе консультаци пунктне нумай кӗнеке тата 25 пин доллар 
тӑракан компьютер парнелерё. Ҫитес вӑхӑтра Шупашкартан килсе 
ҫӳрекен преподавательсем валли икё хваттер юсаса пама шантарчё.

Семинар пысӑк уява ҫаврӑнчӗ. Ӑна йӗркелекенсем алӑ ӑстисене 
чӗнме те манман. Мён кӑна илсе килмен вӗсем! Пӑхсан тӗлӗнетӗн:



нивушлӗ ҫакна ҫын алли тунӑ? Кунта уйрӑмах Н. Тимряков, 
Л.Нюркина, М. Вальщиков, Г. Елисеева ёҫӗсене палӑртмалла.

Шупашкарти экономикӑпа менеджмент институчӗн ректорӗ 
Н.Т.Савруков вара учительсем тата семинара хутшӑнакансем валли 
уйрӑм парнесем хатӗрлесе хунӑ. Алӑкран кӗрекенсене хӑй аллипе 
парнесем тыттарчӗ.

Ульяновскри наципе культура автономи пуҫлӑхӗ П.Я. Уфимкин 
семинара йӗркелекенсене тата хутшӑнакансене тав турё, малашне те 
пӗрле ҫыхӑнса ӗҫлесе чӑваш культурине аталантармалли пирки каларӗ. 
Юлашкинчен Л.П. Кураков Мускавра пурӑнакан И.Я. Яковлевӑн 
тата И.Н. Ульяновӑн мӑнукӗсем патне Чӗмпӗр чӑваш шкулӗ чёрӗлнӗ 
пирки савӑнтармашкӑн телефамма яма ирӗк пама ыйтрё. Залра ку 
сӑмахсем хыҫҫӑн тӑвӑллӑн алӑ ҫупни илтёнсе кайрӗ. Пысӑк хӑнана 
тав туса Ульяновск чӑвашӗсен наципе культура автономи президиумӗн 
членӗ Н.И. Тимряков хӑй аллипе йывӑҫран касса ӑсталанӑ ваза 
парнелерӗ.

Уява «Эревет» чӑваш халӑх ансамблӗн (ертӳҫи Н.Ф. Косырев) 
концерчӗ илемлетрё.

«Канаш», 48 №, 1998 ҫ.



Наципе культура автономисене петме 
памалла мар!

С.И. Морозов кӗпӗрнатгӑр облаҫри наципе культура автономисен, 
пёрлёхсен пуҫлӑхёсемпе, наци хаҫачӗсен редакторёсемпе тёл пулчё. 
Тёп тӗллев — регионта пурӑнакан тӗрлӗ халӑхсен культурине 
аталантарма пулӑшасси.

Сергей Иванович кашни пёрлӗхӗн пуҫлӑхӗсенчен лару-тӑру 
мӗнлине ыйтса пӗлчӗ, сёнӳсем пама ыйтрӗ.

Малашнехи мероприятисене пӑхса тухрӗҫ. Авӑн (сентябрь) уйӑхён 
30-мӗшёнче Ульяновскра Ҫамрӑксен фестивалё иртет. Юпа (октябрь) 
уйӑхӗн 5-мёшёнче Тереньгара чӑваш культура фестивалё пулмалла. 
Раштав (декабрь) вӗҫёнче Атӑлҫи федераллӑ округри Ҫамрӑксен ҫулне 
халалласа фестиваль иртӗ.

Ҫивёч ыйтусем ҫинче те чарӑнса тӑчёҫ. Ҫӗнё саккун тӑрӑх наципе 
культура автономисене укҫа-тенкё уйӑрма пӑрахнӑ.

- Мён вара, халиччен аталанса, лайӑх ӗҫлесе пынӑ автономисене 
пётермелле-и? Ун пек тума памӑпӑр. Вӗсене сыхласа хӑварма тёрлӗ 
ҫулсем шырамалла. Акӑ пирён Наци культурисен центрӗ пур. Унта 
штатра 58 ҫын тӑрать! Усси вара сахал. Ҫуррине чакармалла унта. 
Автономире ӗҫлекенсене, пӗрлӗхсене ертсе пыракансене, культурӑна 
аталантарма пултаракан чӑн-чӑн специалистсене ҫак учреждени урлӑ 
ӗҫ укҫи тӳлеме пулать, - терӗ Сергей Иванович.

Наци культурисен центрён ҫуртне тӗрлё халӑхсен усламҫисенчен 
укҫа пухса юсама хӑтланнине те кёпёрнаттӑр татӑклӑн сивлерӗ.

— Бюджетран вӑхӑтра укҫа ыйтсан, унпа вырӑнлӑ усӑ курсан 
ку ҫурта тахҫанах юсама май пулатчӗ. Центр пуҫлӑхён сӳрӗклӗхёшён 
усламҫӑсем айӑплӑ мар. Усламҫӑсем патшалӑх ҫурчёсене юсамалла 
мар, вёсем капла та ҫителёксёр пурнӑҫпа пурӑнакансене, ачасене 
нумай пулӑшаҫҫӗ, - терё вал.

Авӑн (сентябрь) уйӑхӗн 12-мӗшёнче облаҫра «Патриот ҫурат» 
кампани пуҫланчё. Кӑҫал — Вулав ҫулӗ. Кӗпӗрнаттӑр тата ӑна 
пулӑшаканӗ Т.В. Сергеева ҫаксемпе ҫыхӑннӑ мероприятисене хастар 
хутшӑнма ыйтрёҫ.

Тепёр ҫул вара Ульяновск хули 360 ҫул тултарать, Ульяновск 
облаҫё — 65 ҫул. Раҫҫей шайӗнче — Ҫемье ҫулӗ тата Наци ӗҫӗсен 
килӗшӳлёхӗн ҫулӗ.

Ульяновскра Национальноҫсен музейё йёркелесси пирки те калаҫу 
пычӗ. Кӗпӗрнаттӑр ҫакна ырларё.

Ҫитес вӑхӑтра Ульяновска Чӑваш Ен Президенчё Н.В. Федоров 
килмелле. С.И. Морозов ҫак пулӑма чыслӑн хатёрленмелли пирки 
каларӗ.

Байдюшев — халӑх пагриочӗ
Пенза облаҫӗнчи чӑвашсем ҫинчен сӑмах хускатас пулсан пӗр 

ҫын ҫинчен ниепле те калам асӑр хӑварма май ҫук. Вӑл 
М.М.Байдюшев.

Михаил Михайлович Итӗм-Кура ялӗнче пурӑнать. 37 ҫул шкулта 
учительте ӗҫленё, пӗлтӗр ҫеҫ тивӗҫлӗ канӑва тухнӑ. Ӑна шӳтлесе ку 
тӑрӑхри чӑвашсен президенчё теҫҫӗ. Ку сӑмахсем чӑнлӑхран инҫе 
тӑмаҫҫӗ, мӗншӗн тесен М.М.Байдюшев чӑваш культурине аталантарас 
ёҫе пӗтӗм вӑйне парать.

Вӑл 1934 ҫулта Итӗм-Кура ялӗнче ҫуралнӑ. Ҫакӑнтах 1950 ҫулта 
7 ҫуллӑ шкул пӗтернӗ. 1953 ҫулта Ҫӑртганлӑри вӑтам шкултан вӗренсе 
тухнӑ. Ҫав ҫулах Сызрань™ пединститута вӗренме кӗнӗ. Виҫӗ курс 
хыҫҫӑн ку вӗренӳ заведенине хупаҫҫӗ, Самар хулине куҫараҫҫӗ. 
Ҫакӑнта вӑл вырӑс чӗлхипе литература факультетне пӗтерсе 
тухать. Каярах Горький хулинче Добролюбов ячёллӗ ют чёлхесене 
вӗренмелли институтра заочно пёлӳ илет. 30 ҫул ытла нимӗҫ чӗлхи 
вӗрентнё. Сӑвӑсемҫырать, ытги авторсен сӑввисене куҫарать. Унӑн 
сӑввисем хаҫатсенче те пичетленнё.

Михаил Байдюшев Пенза облаҫӗнчи чӑвашсен культура 
обществин председателё. Культура ыйтӑвӗсемпе темиҫе хут та 
Шупашкарта пулнӑ: пысӑк чиновниксен кабинечӗсем тӑрӑх ҫӳренӗ, 
съездсемпе конференцисене хутшӑннӑ, чӑвашла кӗнекесем илсе 
килнё.

-Хамӑр общество Уставне хатёрленӗ чухне Шупашкарти ЧОКЦӑн 
тата Ульяновскри чӑвашсен И.Я.Яковлев ячӗллӗ обществӑн 
Уставӗсемпе усӑ куртӑм, - каласа парать М.М.Байдюшев. - Пирӗн 
тӗллев — хамӑр патӑмӑрта тӑван халӑх культурине сыхласа хӑварасси, 
ӑна аталантарасси. Шкулсенче ачасене тӑван халӑх чёлхине, йӑли- 
йӗркине, юрри-кёввине вӗрентме тытӑнтӑмӑр. Чӑвашла кӗнекесем 
пирӗн тӑрӑхра 1955 ҫултах сутма пӑрахрӗҫ, вӗсем питӗ ҫитмеҫҫӗ. 
Тӗрлӗ ҫӗре кайса нумай кӗнеке туянтӑмӑр. Халӑх хамӑр культурӑпа 
кӑсӑкланма тытӑнчӗ.

Халӗ обществӑн пёр гектар ҫӗр пур. Унта ҫӗр улми акса ӳстереҫҫӗ. 
Илнӗ тупӑшпа кӗнекесем е ытги кирлӗ япаласем туянаҫҫӗ. Ку лаптӑк 
ҫинче общество председателё хӑй те ӗҫлет, унӑн лаша та пур. Паллах, 
общесгвӑшӑн тӑрӑшакан ҫынсем ҫук мар, вӗсем те ку ӗҫрен айккинче 
тӑмаҫҫӗ, пулӑшаҫҫӗ. Ҫапла пӗрле пархатарлӑ ӗҫ тӑваҫҫӗ.

Михаил Михайлович ку тӑрӑхра чӑвашла хаҫат кӑларма та пикенсе 
пӑхнӑ. Райсовет депутачё пулнӑ май ҫак ёҫе пӗчченех хускатнӑ.



1991 ҫулхи кӑрлачӑн 1-мӗшӗнче «Илим ҫутисем» текен страница 
районти «Сельские вести» хаҫатӑн хушма кӑларӑмӗ пулса тухнӑ. 
Ӑна пуҫараканӗ материалӗсене те хӑехҫырнӑ. Ҫапла майпа виҫӗ номер 
тухнӑ, анчах тӗрлӗ сӑлтавсене пула ( чи пысӑкки — Пензӑри пуҫлӑхсем 
хӑраса ӳкни, ҫак ыйтупа ятарласа Ҫӑрттанлӑ районне килсе кайни) 
ку ӗҫ чарӑннӑ. Редактор ҫаплах ӗҫлеме чарӑнман, Шупашкарпа ҫыхӑну 
тытнӑ. Чӑваш Енре «Илим ҫутисем» тепӗр хут (вырӑсла) тухать. 
Ҫакӑн хыҫҫӑн ырӑ ӗҫ путланса ларать. Михаил Михайловича, паллах, 
бюрократа машинипе пӗччен кӗрешме йывӑр. Халё пёрлешесчё те 
«ҫутӑсене» сӳнме парас марччё. Паллах, ку ӗҫ валли хастар ҫамрӑксем 
кирлё.

Кӑҫал уйӑх ытларах каялла Итӗм-Курара путсӗр ӗҫ пулса иртнё. 
Чӑваш культура обществин библиотеки кивё шкул зданийёнче 
вырнаҫнӑ пулнӑ. Мӗнле-тӗр йӗксӗксем (урӑх сӑмахтупма та йывӑр) 
ӑна пӗтӗмпех вӑрласа кайнӑ. 700 кӗнеке! Михаил Михайлович аллинче 
вёсен списокӗ кӑна юлнӑ.

-Ёмёрём тӑршшӗпе чӑваш халӑхӗшӗн пуҫтарнӑ кӗнекесем пӗр 
самантрахҫук пулчӗҫ,- ассӑн сывлать вёсен хуҫи. —Алӑ-урасӑр юлтӑм. 
Чӑвашсемшӗн ҫунакан ҫынсем тумарӗҫ ӗнтё ку ӗҫе. Юри турӗҫ, сиен 
тӑвассишӗн. Анчах кама сиен пулать-ха? Хамӑрах, чӑвашсенех. Хамӑр 
ларакан туратах касатпӑр. Ҫакна шутламарӗҫ пуль вӑрӑсем.

Ҫапла, ырӑ ӗҫ тӑвакансенепулӑшакансенчен чӑрмантаракансем 
нумайрах. Ҫак хура чунлӑ ҫынсем -  хӑйсен ӑшёнчи кӗвӗҫӳ туйӑмӗн 
чурисем. Кӗвӗҫӳ ҫынна ӑсран тайӑлтарать.

Михаил Михайлович вара малалла ӗҫлет, ҫынсене ырӑ тума 
тӑрӑшать, мӗншӗн тесен вӑл урӑхла пурӑнма пӗлмест, урӑхла тӗллев 
те ҫук.

Пенза облаҫӗ,
Ҫӑртганлӑ районӗ,
Итӗм-Кура ялӗ.

«Канаш», 1996 ҫ., 37№, авӑн уйӑхён 7-мӗшӗ.

ПЁЛСЕ ТӐМА:

Ҫӑрттанлӑ районӗ — Пенза облаҫӗнче чӑвашсем тӗпленсе 
пурӑнакан пӗртен-пӗр вырӑн. 1996 ҫулта районта 5 пин те 100 
чӑваш пурӑннӑ. Кунта 10 чӑваш ялӗ: Итӗм-Кура (И лим-



Гора),Питмӑрсаль (Бикмурзино), Илюххаль (Илюшкино), Ҫӑрттанлӑ 
(Неверкино), Ҫӗньял (Каменный Овраг), Энрел (Старая Андреевка), 
Чӗрчу (Сосновый Овраг), Элишкел (Алёшкино).

ХУШСА ҪЫРНИ. Эпир Николай Казаков фотокорреспондентпа 
1996 ҫулхи август уйӑхӗнче Валерьян Фёдорович Ромашкин редактор 
янипе Ҫӑрттанлӑ районӗнче виҫӗ кун ятарлӑ командировкӑра 
пултӑмӑр, М.М. Байдюшев патӗнче хваттерте пурантӑмӑр (халӗ ыра 
ҫыннӑмӑр ку тӗнчере ҫук ӗнтӗ — тӑпри ҫамӑл пултӑр).

Пире ку тӑрӑхри кашни яла ҫитсе курма район администраци 
пуҫлӑхӗн ҫумӗ Вячеслав Николаевич Курташов тата «Илимский» ял 
хуҫалӑх пуҫлӑхё Борис Сергеевич Волынщиков (иккёшё те чйваш) нумай 
пулӑшрӗҫ. Ялсене ҫитме пире кашни кун ятарлӑ автобус уйӑрса 
паратчӗҫ. Вӗсене пысӑк mae!

Командировка хыҫҫӑн «Канаш» хаҫатра «Илим ҫутисем» кӑларӑмӑн 
икӗ страиицаллӑ 5-мӗш номерӗ кун ҫути курчӗ. Хаҫатӑн 150 
экземплярне Ҫӑрттанлӑ районне ярса патӑмӑр. Ана халӑх хушшинче 
салатнӑ.



Редакци валли кӗтес кирлӗ
(УОЧНКА 2-мӗш конференцинче 

тухса каланӑ сӑмах)

Массӑллӑ информации хатёрӗсен тӗп тёллевӗ -тӗнчери юлашки 
хыпарсене, пурнӑҫри ҫӗнӗлӗхсене халӑх патне ҫитересси. Ульяновскри 
«Канаш» хаҫатӑн тепӗр тӗллев пур. Хӑй вӑхӑтӗнче вырӑсланма, 
пӑрҫа евёр сапаланма пуҫланӑ чӑвашсене пёрчӑмӑра пуҫтарасси, 
тӑван хадах йӑли-йӗркипе, историйӗпе, культурипе паллаштарасси. 
«Канаш» журналисчӗсем паян ҫак ӗҫе тивӗҫлӗ туса пырассишӗн 
тйрӑшаҫҫӗ.

Хаҫат эрнере пӗрре тухать. Ҫулсерен пирӗн пата 1000 ытла 
ҫыру килет. Хаҫата Мускавра, Читара, Шупашкарта, Ёпхӳре, 
Нурлатра, Хусанта, Сызраньте тата ытти хуласенче илсе вуласа 
тӑраҫҫӗ. Редакцире вырӑсла ятарлӑ 2 номер кӑларнӑ -  «Истина». 
«Агӑл юрри» журналпа «Шевле ҫути» альманаха та редакци вӑйӗпех 
кун ҫути кӑтартнӑ. Ҫаплах 30 кӗнекене яхӑн хатӗрлесе пичетленӗ, 
ҫав шугран 15-ӗшне — юлашки пилӗк ҫулта. Чӗмпӗр чӑвашӗсен 
издательство центрӗ те теме пулать пирӗн редакцие.

Паян эпӗ ытларах ҫивёч ыйтусем ҫинче чарӑнса тӑрасшӑн. 
Пёрремӗшӗ -  редакции уйрӑм пӳлӗм ҫукки. Халӗ эпир «Советская» 
хӑна ҫургёнче арендӑна илсе виҫӗ пӳлӗм йышӑнатпӑр. Халиччен 
тӑватӑ пӳлӗмччӗ, анчах виҫӗ эрне каялла пӗрне тавӑрса пама тӳрӗ 
килчӗ. Сӑлтавё — комуналлӑ тӳлев пёр харӑс виҫӗ хут ытла ӳссе 
кайнинче! Ҫитес вӑхӑтра комуналлӑ тӳлев тата ӳсӗ. Хамӑрӑн кӗтес 
пулсан кун пек йывӑрлӑх сиксе тухас ҫукчӗ. Паян пӳлӗм ыйтӑвӗ 
пирёншӗн — чи пысӑкки.

Оргтехника енчен те япӑх. Икӗ кивё компьютер пирӗн. Пӗр 
компьютерӗпе нимёнле операци те тума ҫук, наборлама ҫеҫ 
пулать. Мёнпур ёҫе тепринпе тӑватпӑр. Область администрации 
унчченхи пуҫлӑхёсем пире «Канаш» 10 ҫул тултарнӑ ятпа 
оргтехника туянма 50 пин тенкӗ шантарчӗҫ. Сӑмахӗпе хавхалантӑмӑр 
та — ӗҫӗ пулмарё. Паян та, Пушкин халапӗнчи пек, ҫурӑк савӑт 
умӗнче ларатпӑр.

Кӑҫалхи сметӑра автомобиль тӑкакӗсем валли пӗр пус укҫа га 
ҫук. Ялсене гухса ҫӳремесен унти пурнӑҫа мӗнле майпа ҫырса 
кӑтартӑпӑр-ха? Вулакан вара пиртен лайӑх статьясем кётет.

Фотоаппаратсем те кивё йышшисем. Юсав мастерскойӗнче пиртен



тӗлӗнеҫҫӗ: нивуш лӗ хальхи вӑхӑтра редакци  ҫакӑн  пек 
фотоаппаратсемпе усӑ курать-ши? Мӗн тӑвӑн? Паянхи саманаиа 
тивӗҫтерекеннисене туянма укҫа-тенкӗ ҫук!

Ҫакна манса каймалла мар: лайӑх хаҫат кӑларма лайӑх условисем 
кирлӗ. Вулакана вара пирён условисем кӑсӑклантарсах каймаҫҫё. 
Ана хаҫат пахалӑхӗ пултӑр. Ҫавӑнпа та яваплӑ ҫынсенчен малашне 
пулӑшу пулсан аван пулӗччӗ. Сӑмахпа ҫеҫ мар -  ӗҫпе.

Хамӑр енчен май пур таран тӑрӑшатпӑр эпир. Эпӗ тёп редактор 
тивӗҫӗсене пилӗк уйӑх ҫеҫ туса пыратӑп-ха. Чи малтан хаҫатра 
анкета пичетлерӗмӗр, халӑх шухӑшне пӗлесшӗн пултӑмӑр. «Канаш» 
- халӑх хаҫачӗ-ҫке, апла пулсан халӑх ыйтнине тивӗҫтермелле.

Пирӗн пуласлӑхҫамрӑксенче, ҫавӑнпа та вёсен ыйтӑвӗсем пирки 
ытларах ҫырма пуҫларӑмӑр. «Ҫамрӑксен страници», «Ача-пӑча 
страници» тӑтӑшах пичетленсе пырёҫ. Чӑваш халӑх историйӗпе 
кӑсӑкланакансем валли Г. Тафаев профессор ҫырнӑ материала 
пичетлеме тытӑнтӑмӑр. Историпе ҫырнисем малашне те пулӗҫ. 
Ҫыравҫӑсем валли йӗркеленӗ «Ш евле ҫути» конкурсӑн 
пӗтӗмлетӗвӗсене ирттертӗмӗр. Унта виҫӗ пай: «Проза», «Поэзи», 
«Публицистика тата критика». Ҫӗнтерӳҫӗсене укҫан преми парӑпӑр, 
ку ӗҫре И.Я. Яковлев фончӗ пулӑшма пулчӗ. Юлашки вӑхӑтра 
ялсене чылай тухса ҫӳрерӗҫ журналистсем. Автономи йӗркеленипе 
инҫетри Кӑлаткӑпуҫ, Барӑш районӗсенчи ялсенче пулса куртӑмӑр. 
Ҫак ырӑ ӗҫе малалла тӑсасчӗ, мӗншӗн тесен усси питӗ пысӑк. 
Пире унта яланах кӗтеҫҫӗ.

Подписка ӳстерес тесе лотерея та ирттерме шутларӑмӑр. Ҫӗртме 
(июнь) уйӑхӗн вӗҫӗнче иртё лотерея. Унта «Канаш» хаҫата пӗрремӗш 
ҫурҫуллӑха ҫырӑннисем те хутшӑнма пултараҫҫӗ. Квитанцисене 
пирӗн пата ярса парӑр. Спонсорсенчен те сӗнӳсем кётетпёр: мӗнпе 
пулӑшма пултараҫҫӗ пире? Пулӑшма кӑмӑл тунӑ ҫынсен ячёсенс 
эпир хаҫат страницисенче пӗлтерсех тӑратпӑр.

Редакци ҫумӗнче 6-мӗш ҫул вырӑнти чӑваш ҫыравҫисен «Шевле» 
литпӗрлешӗвӗ ӗҫлет. Икӗ уйӑха пӗрре пуҫтарӑнса хамӑр ыйтусемпе 
калаҫатпӑр, пӗр-пӗрин хайлавӗсене тишкеретпӗр. Маларах каланӑччӗ 
ӗнтӗ, «Шевле ҫути» альманах та пичетлесе кӑлартӑмӑр, 80 ҫул иртпё 
хыҫҫӑн «Атӑл юрри» журнала та чӗртсе тӑратрӑмӑр. Халӗ вёсен 
черетлӗ номерёсем те хатӗр. Укҫа уйӑрса парсан ҫывӑх вӑхӑтра 
кӑларса яма пултаратпӑр. Ҫаплах халӑх сӑмахлӑхне пухатпӑр. 
Ватӑсем сахалланса пынине кура ьштӑн ҫӳпҫемӗр те иксёлми 
пултарать. Ҫавӑнпа та ку ӗҫе куллен туса пымалла.

Малашне чӑваш халӑх историйӗпе, тӑван ял историйӗпе ҫыхӑннӑ



викторинӑсем ирттеретпӗр. Художниксен конкурсе вара ҫитес 
вӑхӑтрах пуҫланӗ. Ҫӗнтерӳҫӗсене укҫа кӗтӗ: 1 -мӗш преми — пиншер 
тенкӗ, виҫӗ 2-мӗш преми — пилӗкҫӗршер тенкӗ, пилӗк 3-мӗш преми 
— виҫҫӗршер тенкӗ. Укҫине Шупашкарти историпе культура «Атӑлҫи 
Пӑлхар» центрӗ уйӑрать.

«Тинкеретпӗр малалла, кайрине те халь куратпӑр», - тенӗ паллӑ 
поэтӑмӑр П. Хусанкай. Ҫакӗмӗрсен ҫыхӑнӑвӗ малалла та сыпӑнса 
пытӑр. Сапаланса каяр мар. Ҫапла пултӑр тесен тӑван чӗлхене 
пӗлмелле, хисеплемелле, юратмалла, пӗр-пӗрне ӑнланмалла, 
пулӑшмалла. Тӗнче умне «чӑваш» ятпах тухасчӗ. Ун чух эпир сумлӑ 
та телейлӗ халӑх пулӑпӑр.

«Канаш» хаҫатӑн кулленхи ӗҫӗсем те ҫак тӗллевпех ҫыхӑннӑ. 
Пёр чечек хитре. Темиҫе чечеке ҫумлӑн хурса ҫыхсан илемлӗ те 
илӗртӳллӗ ҫыхӑ пулать. Ман чӑваш халӑхне ҫапла курас килет.

«Канаш», 13 №, 2003 ҫ., пуш, 27.



Сергей Игнашевич — чӑваш йӑхёнчен
ЦСКА (Мускав) футбол команди нумаях пулмасть пирӗн ҫӗршыв 

историйёнче пёрремёш хут УЕФА кубокне (Европӑри командӑсен 
хушшинче) ҫӗнсе илчӗ. Командӑна ҫӗнтерӳ патне С. Игнашевич 
капитан ертсе пынӑ. Вӑл ҫурма чӑваш иккен.

Сергейӑн амӑшӗ Раиса Германовна Мускава Хӗрлӗ Чутай 
районӗнчи Тумликасси ялӗнчен 1976 ҫулта каять, Олимпиада 
стройкисене ҫӗкленӗ ҫӗре хутшӑнать. Раҫҫейӗн тӗп хулинче чӑваш 
хӗрӗ белоруспа -  Николай Игнашевичпа паллашать (вӑл унта 
монтажникра ӗҫленӗ). Часах ҫамрӑксем пӗрлешеҫҫӗ. 1979 ҫулта Сергей 
ҫуралать.

Сергей амӑшӗн тӑван ялне темиҫе хут та килсе кайнӑ, юлашкинчен 
-  икӗ ҫул каялла. Ҫурла уйӑхӗнче кӑштах пушансан Сергей унта 
кукамӑшӗ патне тепре килме ӗмётленет.

ЦСКА капитанӗ авланнӑ, икӗ ача — 6 ҫулги Роман тата 4 ҫулти 
Дима. Арӑмӗ 4-мӗш курсра вӗренет, пулас психолог. Асламӑшӗ 
мӑнукӗсем патне кашни кун тенӗ пекех килет.

УЕФА кубокне илнӗ хыҫҫӑн икӗ эрнерен ЦСКА Раҫҫей кубокне 
те никама та памарӗ, «Химки» командӑна 1:0 шутпа ҫӗнтерчӗ. Кунта 
та Раҫҫей тава тивӗҫлӗ спорт маҫтӑрӗн С. Игнашевичӑн тӳпи пысӑк. 
Сергей Раҫҫей сборнӑй командинче те чи вӑйлӑ вылякансенчен пӗри.

«Канат*, 23 № , 2005 ҫ.

Редакцие словарь парнелерӗҫ
Редакцире телефон шӑнкӑртатса кайрё. Хӗрарӑм сасси: «Канаш» 

хаҫат редакцийӗ-и ку? Ман килте чӑвашла-вырӑсла тата вырӑсла- 
чӑвашла словарьсем выртаҫҫӗ. Эпӗ вӗсемпе халӗ усӑ курмастап ӗнтӗ. 
Тен, сире ӗҫре кирлӗ пулӗ. Килсе илӗр»,- терӗ.

Хӗрарӑм каланӑ адреспа кайрӑмӑр. Ку А.П.Хородова пулса кайрё. 
Ҫапла вара Ульяновскра пурӑнакан Антонина Петровна Хородова 

«Канаш» хаҫата 20 тултарнӑ ятпа чаплӑ парне пачӗ!
Тавах Сире, сывлӑхлӑ пулӑр, ӗмӗрӗр вӑрӑм пултӑр!

«Канаш», 2010 ҫ., 10 №.



Сухапуҫ — акатуй илемӗ
Мелекесс районӗнче Акатуй кашни ҫул ялтан яла куҫса ҫӳрет. 

Кӑҫал вӑл Эврел ялӗнче иртрӗ. Ульяновскран Атӑл леш енче 
гтурӑнакан ентешсене саламлама УОЧНКА председателе В.И.Сваев, 
облаҫри вӗрентӳ департаменчӗн тӗп специалисчӗ Ф.Т.Улендеева, 
Ульяновскри Кёрешӳ федерацийӗн президенчӗ С.М .Краснов, 
«Палнай» ушкӑн (ертӳҫи В.А.Сымова) килсе ҫитрёҫ.

Килнисене район пуҫлӑхӗн ӗҫӗсене вӑхӑтлӑха туса пыракан 
И. Н.Глушко, ҫак района нумай ҫул ертсе пынӑ В.И.Чигаков, ял 
тӑрӑхӗн пуҫлӑхӗ Р.А.Тагиров, вырӑнти фермерсем — пӗртӑван 
Беспал овеем тата ыттисем саламларӗҫ.

Уяв пуҫланнӑ самантра сцена патне хресченӗн тӗп ӗҫ хатӗрне — 
сухапуҫне — йӑтса пычёҫ. Ку илемлӗ самантсенчен пӗри пулчӗ.

Ҫаплах куракансене Чӑваш Сахчаран килнӗ «Асамат кӗперё» 
(ертӳҫи Н .Н .Х у р аськ и н ), Д и м итровградри  «С авӑнӑҫ» 
(И .Н .И ваню кова), Упамсарти «Асамат» (Г.И.Ерукова), Ҫӗнӗ 
Малӑклари «Пилеш» (Н.Н.Бикметова) тата вырӑнти «Телей» 
(П.Улюкин) ушкӑнӗсен артисчӗсем савӑнтарчӗҫ. Д.Кузьмин усламҫӑ 
хӑйӗн «Краткая чувашская региональная энциклопедия» ятлӑ ҫӗнӗ 
кӗнекине халӑх хушшинче сарчӗ. Ал ӑстисем курава тӗрлӗ япаласем 
илсе килнӗ.

Кире пуканӗ йӑтса Ю.Садков прапорщик мала тухрӗ. Ветерансем 
хушшинче В.Хвете палӑрчӗ. Иккӗмӗш вырӑнта В.Чигаков, виҫҫӗмӗшӗ 
— А.Артамонов. Юпа ҫине чи малтан Д.Искаков улӑхса кайрӗ, 
парне — автан.Кунта С.Ходаничпа А.Юреев та пултарулӑхне 
кӑтартрёҫ. Шахматла выляса Анна Гаврилова пурне те кая хӑварчӗ. 
М.Михайлов А.Арапов, Е.Шульга та аван выляни палӑрчӗ. Ирёклё 
кёрешее Р.Хайретдинов, Н.Янков, И.Игнатенко мала тухрӗҫ. Тепёр 
виҫере Н.Гурецтата И.Хайретдинов вӑйлӑ пулчӗҫ. Футбол ӑмӑртӑвне 
ҫичӗ команда хутшӑнчӗ. Волейболла та хӗрсех вылярӗҫ. Паллах, тёрлё 
вӑйӑсем, конкурссем, шӳтсем нумай пулчӗҫ.

Уява йӗркелекенсем ҫӗр ӗҫченӗсене, нумай ачаллӑ ҫемьесене, тивёҫлӗ 
ҫынсене сцена ҫине хӑпартса, парне парса чыс турёҫ.

Районти УОЧНКА уйрӑмӗ (пуҫлӑхӗ В.В.Киргизова), йӗркелӳ 
комитечӗ, вырӑнти усламҫӑсем, Эврелӗнчи чӑваш юхӑмӗн хастарӗсем, 
ял ҫыннисем, 3706-мӗш номерлӗ ҫар чаҫӗн командованийӗ, унта 
хӗсметре тӑракан салтаксем ҫак Акатуя ирттерме нумай вӑй хунине 
палӑртмалла. Пӗрле килёштерсе тунӑран уяв питё анлӑ та илемлӗ 
пулчӗ.

♦ Канаш*, 26 №, 2009 ҫ.



Тӑван сӑмах — пуянлах
«Чӑвашсем, чӑмӑртанӑр!» - тенӗ хӑй вӑхӑтӗнче паллӑ поэтӑмӑр 

Петӗр Хусанкай. Сӑлтавӗ каламасӑрах паллӑ: пӗрлӗхре — вӑй! Вӑйпа 
темӗнле пысӑк ёҫ тума та пулать. Ҫакӑн ҫинчен ӗмӗтленнӗ поэт.

«Канаш» хаҫатӑн хаҫатӑн ӗмӗчӗ те ҫавах. Эпир облаҫри чӑвашсен 
пурнӑҫне мӗнле те пулин ҫӑмӑллатасшӑн, сире мӗнпе те пулин 
пулӑшасшӑн, пурнӑҫа интереслӗрех тӑвасшӑн. Сирӗн вара пирӗн хаҫата 
ҫырӑнса илмелли кӑна юлать.

Кунта ҫитсен пирӗн, чӑвашсен, мухтанмаллиех ҫук. Хисеплесех 
каймастпӑр-ха хамӑра, ыттисемпе пёр тан лартасшӑн мар тӑван 
халӑхӑмӑра. «Пире кун пек те юрать», - теме пӑхкалатпӑр эпир. 
ЮРАМАСТЬ!!! Хӑҫанччен хамӑра мӗскӗн ҫынсем вырӑнне хурӑпӑр? 
Ку лару-тӑруран тахҫанах тухма вӑхӑт ҫитнё. Айӑпӗ хамӑрта - 
васкамастпӑр. Ҫакна манар мар: мӗскӗне хӗрхенеҫҫӗ, анчах 
хисеплемеҫҫӗ.

Хисеп ҫӗнсе илес тесен ҫутӑ енне ӑнтӑлас пулать. Ҫутта тухма 
вара нумай вуламалла, ыттисемпе тӑтӑшах хутшӑнмалла.

Ку йӗркесене чун ыратнипе ҫыратӑп — кама та пулин хурлас тесе 
мар. «Канаш» хаҫата ҫырӑнса илекенсем сахал пулни пӑшӑрхантарать. 
Облаҫра 120 пин чӑваш пурӑнать, 25 пин чӑваш ҫемйи. «Канаш» 
тиражӗ — 1200 экземпляр. 100 ҫынна пӗр хаҫат... Ҫакӑнпа 
ҫырлахмалла-и вара?

Танлаштарма: облаҫра 160 пин тутар, вёсен «Ёмёт» хаҫачӗн тиражӗ 
-  ултӑ пин ытла. 25 ҫынна пӗр хаҫат тухать. Пӗтӗмлетӳ тума йывӑр 
мар: тутар хӑйне чӑвашпа танлаштарсан тӑватӑ хут ытларах хисеплет.

Ҫакӑнтан пуҫланаҫҫёте ӗнтӗ пирӗн йывӑрлӑхсем. Хамӑра йӗркеллӗ, 
ыттисенчен пӗртте кая мар наци тесе шутласах ҫитерейместпӗр. 
Ку йӑнӑш ҫул, ун пуласлӑхӗ ҫук.

Ҫамрӑксем чӑвашла вуламасан куҫ умӗнчех ӑрусен ҫыхӑнӑвӗ 
татӑлать. Чӗлхене пӗлменни -  этнокультурӑна пӗлменни.

Шухӑшлӑр-ха, ҫак планета ҫинче пирӗн халӑх пекки урӑх ҫук! 
Чӑвашсем ~  эпир ҫеҫ. Тӗнчере тӑватӑ пин ытла наци. Эпир пётнӗшӗн 
никам та куҫҫуль тӑкас ҫук. Кашнин хӑйӗн ӗҫӗсем, йывӑрлӑхӗсем. 
Анчах кашни нацин пӗрремӗш тёллевӗ -  хӑйне ҫак тӗнчере сыхласа 
хӑварасси. Пирӗн те ҫаплах пулмалла.

Тӑван чӗлхепе ирӗклӗн калаҫма, вулама, ҫырма пултарни -  хӑех 
телей. Анне чӗлхинчен хакли нимӗн те ҫук.

Шанчӑка пурпӗрех ҫухатас килмест. Чӑваш ӑс-тӑнӗ ҫӳлелле 
ҫӗкленме ҫителӗклӗ тесе шутлатӑп. Халӑх пӗрлӗхлӗ вӑйпа пулӑшсан,



«Канаша» кӑмӑлпа ҫырӑнса илсе вуласан хаҫат сумӗ чылай ӳсӗ. 
Хаҫат — пирӗн пит, чыс. «Канаш» - халӑх хаҫачӗ, этеплӗхе 
ҫёклекенни. Урамра — кивӗ — йӑласен ҫамрӑклӑхӗ, наци 
хутшӑнӑвӗсен ҫӗнетӳ тапхӑрӗ. Ҫӗнӗ самана пире аталанма май парать. 
Ҫакӑнпа усӑ курма пӗлесчӗ. Чӑмӑртанмасӑр, пӗр-пӗринпе 
хутшӑнмасӑр аталану ҫулӗ ҫине тӑма ҫук.

«Канаш» хаҫат шӑпах пире чӑмӑртанма, пӗр-пӗрин савӑнӑҫӗпе 
савӑнма, хуйха пайласа чуна пусарма, йывӑрлӑхсене ҫӗнтерме 
пулӑшать. Мӗншӗн тесен вӑл чӑвашсем валли тухакан хаҫат. Г. Волков 
академик ҫапла ҫырать: «Мӗн тери хӑватлӑ иккен тӑван чӗлхен вӑйӑмӗ, 
витёмӗ этем ӑс-тӑнӗнче, чун-чӗринче! Чун енчӗкӗнче ылтӑнӑн-кӗмӑдӗн 
шӑнкӑртатакан пуянлӑх — тӑван сӑмах, тӑван чӗлхе».

Ҫак пуянлӑха упраса хӑварасчӗ. Чӑмӑртанмасӑр ку тӗллеве 
пурнӑҫлама хӗн пулать. Ҫавӑнпа та пирён пӗр ҫул ҫеҫ — «Канаш» 
хаҫат тавра пӗрлешмелле.

«Канаш», 43 №, 2003 ҫ.



Тӑван чӗлхене вёрентесси мёнле шайра
Иртнӗ эрнере облаҫри чӑвашсен наципе культура автономи 

президиумӗн анлӑ ларӑвӗ пулчё. Унта шкулта чӑваш чёлхине 
вӗрентес ӗҫ-пуҫ мӗнле шайра тӑнине пӑхса тухрӗҫ. Ларӑва ятарласа 
килнӗ хӑнасем те хутшӑнчӗҫ: Ҫинкӗл роно пуҫлӑхӗ В.А. Борисов, 
унӑн ҫумӗ Л.А. Самчелкина, Чӑнлӑ роно пуҫлӑхӗ И.Н. Маля, 
методкабинет заведующийӗ В.В. Косушкин тата ыттисем.

Чи малтан вӗрентӳ управленийёнчи тёп специалист Ф.Т. Улевдеева 
икё районти шкулсене тухса ҫӳренине пӗтӗмлетӳ турӗ.

Ҫинкёл тӑрӑхне специалистсен ушкӑнё пулӑшу парас тӗллевпе 
кайнӑччё. Паллах, вӑл хӑйён ёҫне пурнӑҫларӗ, анчах унта вёренмелли 
те пурччӗ. Кунта тӑван чӗлхе мӗнле йывӑр лару-тӑрӑва лекнӗ 
пулсан та сӳнсех путланман-ха. Хӑш-пӗр ырӑ пулӑма вара вӗсенчен 
вӗренмелли пур. Районта пурӗ 4 пин те 300 ачана яхӑн вӗренет, 
вӗсенчен 17 проценчӗ чӑваш. Хальлӗхе тӑван чӗлхене факультатив 
мелӗпе 135 ача ҫеҫ вӗренет-ха. Ҫавӑнпа ёҫлемелли нумай: ытти 
шкулсенчи опьшта паллашмалла, семинарсем ирттермелле, учительсен 
квалификацине тӑтӑшах ӳстермелле, абитуриентсене чӑваш 
филологийӗпе культура факультетне вёренме ямалла.

Тухса калаҫакансем те ку шухӑшпа килёшрӗҫ, ыйтусене пёрле 
ҫыхӑнса ӗҫлесен ҫеҫ татса пама пулнине палӑртрёҫ.

Чӑнлӑ районӗнче, паллах, ӗҫ-пуҫ лайӑхрах. 20 пин чӑваш 
пурӑнакан районта 32 шкул, вӗсенчен 62 проценчӗ чӑваш ялӗсенче. 
Ку тӑрӑхри ачасем облаҫри олимиадӑсенче те призлӑ вырӑнсем 
йышӑнаҫҫӗ, Шупашкарти олимпиадӑсенче те хӑйсене тивӗҫлӗ 
кӑтартаҫҫӗ. Ульяновск педуниверситечӗн филологи факультетӗнчи 
чӑваш уйрӑмӗнче ку районтан ҫирём улттӑн вёренеҫҫё. Апла пуласлӑх 
пур.

Ҫапах та ҫитменлӗхсем те ҫук мар-ха. Тӗслӗхрен, Аслӑ Нагаткинри 
вӑтам шкулта вӗренекенсенчен 62 проценчӗ чӑваш, кунта пёчӗкҫӗ 
кружок кӑна. Чӑнлӑ поселокӗнче ку цифра 38-а ҫитет, тӑван чӗлхепе 
вӗрентесси ҫинчен вара асӑнакан та ҫук. Орловкӑра пур япалана 
пӗтернӗ, чӑваш чӗлхи предметне вӗрентме чарнӑ.

Ку районти шкулсем «Канаш» хаҫатпа япӑх ҫыхӑну тытнине вара 
ятарласа палӑртмалла. Чӑнах та, ӗҫӗ-пуҫӗ тухӑҫлӑ, тӗрлӗ 
мероприятисем ирттереҫҫё, анчахта ҫырса пӗлтерме ӳркенеҫҫӗ. Хаҫатра 
пичетленни икӗ енӗпе те усӑллӑ: пӗрре хӑйсен ёҫне кӑтартаҫҫӗ, тепре 
ҫак опытпа ыттисем паллашма пултараҫҫӗ.

Роно пуҫлӑхӗсем ҫакӑнта каланӑ ҫитменлӗхсене кашни шкула 
ҫитерме шантарчӗҫ.

«Канаш», 18 №, 1999 ҫ., ака, 30.



Хамла вӑрри йӗпе ҫӗрте шатать
Чӑваш Сайманра иккӗмӗш хут ял Акатуйӗ иртрӗ. Пӗрремёш хут 

кун пекки виҫӗ ҫул каялла пулнӑччӗ. Уява хатӗрлекенӗ, ертсе 
пыраканӗ — УОЧНКА районти филиалӗн ертӳҫи, ялти Культура 
ҫуртёнчи илемлӗх ертӳҫи — Антонина Ивановна Юдина.

Николаевка районӗнче — Чӑваш Сайманра, Эсеккелӗнче, 
Поспеловкӑра — 600 ытла чӑваш пурӑнать. Маларах Кӑчкӑрлӑ 
(Кочкарлей) ялӗнче те ҫурри чӑваш пулнӑ, халӗ вӗсем вырӑсланнӑ.

Уява хӑнасем район центрӗнчен, кӳршӗ ялсенчен килнӗ. 
Пухӑннисене Поспеловка ял тӑрӑхӗн пуҫлӑхӗ У.У.Магдеев саламларӗ. 
Ульяновскран УОЧНКА ертӳҫи В.И.Сваев тата «Илем» ушкӑн 
(ертӳҫи АН.Чурбанов) килсе ҫитрӗҫ. Владимир Ильич вырӑнти чӑваш 
хаотарӗсене Тав ҫырӑвёсем пачӗ, кӗнекесем, календарьсем парнелерё. 
Хӑйён сӑмахӗнче вӑл ҫакӑнта пурӑнакан ентешсене хастартарах 
пулмалли, наци ӑс-тӑнне ӳстермелли ҫинчен каларё. Хамӑр йыш 
ан чактӑр тесен ҫитсе килекен халӑх ҫыравӗнче кашни чӑваш хӑйӗн 
нацине тёрӗс кӑтартмаллине асӑрхаттарчӗ. Культура, вӗрентӳ 
ыйтӑвёсене татса панӑ ҫӗрте вырӑнти влаҫсене вӑйлӑрах явӑҫтарма 
сӗнчё.

Акатуй паллине вырӑнти хастар П.П.Кураткин лартрӗ. <Аки-сухи» 
янӑрать...

Концерт программине вырӑнти фольклор ушкӑнё уҫрӗ. А.И. 
Юдина ертсе пыракан ушкӑн кӑҫал 35 ҫул тултарнӑ. Ҫак вӑхӑтра 
артистсем таҫта та ҫитсе курнӑ, нумай ҫынна илемлӗ юрӑсемпе 
савӑнтарнӑ. Хальхинче те вӗсене халӑх вӑрахчен алӑ ҫупса тав турӗ. 
Уйрӑмах авалхи юрӑсене итлеме кӑмӑллӑ. Сӑмахран, «Хӑмла вӑрри 
йёпе ҫёрте шӑтать» юрӑра тарӑн шухӑш пытарӑннӑ. Ҫаплах концерта 
шкул ачисем те хутшӑнчӗҫ,

«Илем» юрланӑ вӑхӑтра пухӑннисем карталанса ушкӑна варрине 
хӑварчёҫ, ташша тухрӗҫ. Ку тӑрӑхри ентешсем чӑваш юрри-ташшине 
хытӑ тунсӑхлани сисёнет.

Концерт вӗҫленсен ӑмӑртусем, вӑйӑсем, шӳтсем пуҫланчӗҫ.
Уяв иккӗллӗ туйӑм хӑварчӗ. Пёр енчен — пухӑнса авалхи йӑла- 

йӗркене аса илни, савӑнни питӗ аван. Тепӗр енчен — кунти ентешсем 
тӑван чӗлхерен ютшӑнаҫҫё, вырӑсланса пыраҫҫӗ. Юрӑри пек каласан 
— хӑмла вӑрри йӗпе ҫӗрте шатать. Апла пулсан ӑна шӑварса тӑмалла. 
Пирён тёслёхре чӑваш тӗнчинчен аякра пурӑнакан ентешсене тӑван 
халӑх чӗлхи, юрри-ташши сӗткенӗпе шӑвармалла. Урӑхла каласан



вёсемпе час-час тӗл пулмалла, унта концертсемпе тухса ҫӳремелле, 
ачасене чӑвашла вӗрентме пулӑшмалла. Унта пурӑнакансем хӑйсене 
утрав ҫинчи пек ан туйччӑр. Паллах, хӑйсем те паянхи пек пуҫарулӑх 
кӑтартмалла, малашне ку ӗҫе ҫамрӑксене явӑҫтармалла. Атте-анне 
чёлхине вара ҫемьерех вёрентме тытӑнмалла, шкулта аталантармалла.

Нумай ҫул тӑван халӑх культуринчен уйрӑлса пурӑннӑ хыҫҫӑн 
халӗ иккӗмӗш хуг Акатуй ирттерме пултарни саймансем хамӑр чӗлхене 
сыхласа хӑварас ҫул ҫине тӑнине пӗлтерет пек туйӑнать. Ҫак ӗҫре 
чарӑнса тӑрас марччӗ!

Николаевка районӗ.

«Канаш», 2010 ҫ., 28 №.



Хӑй чӗлхине тиркекен нацийӗн — 
пуласлӑхӗ ҫук

Хаклӑ вулаканӑмӑрсем! Чи малтан сире пурне те Ҫӗнӗ ҫул ҫитнӗ 
ятпа ӑшшӑн саламлатпӑр. Вӑл сире савӑнӑҫ та телей кӳгӗр, ӗҫӗрсем 
ӑнса пыччӑр.

Пирён хаҫата кӑҫал та ҫырӑнса илекенсене чӗререн тав тӑватпӑр. 
Яланах пирӗнпе пӗрле пулӑр, савнӑҫа та, хуйха та пӗрле пайлар.

Чӑваш тӗнчи пӗчӗк мар. «Канаш» хаҫата ҫырӑнса илекенсем — 
чӑн-чӑн чӑвашсем. Ҫакна пёр иккеленмесӗрех калама пулать. 
Хальлёхе, чӑнах та, 1400 ҫынна яхӑн вӗсем. Малашне нумайланса 
иырасса шанатпӑр. Мӗн каласан та чӑваш чӗри час уҫӑлмасть. Пуҫ 
йбри-гавра ҫавӑрттарса шухӑшламасӑр тумасть вӑл ӗҫе. Ыттисем 
хальлӗхе шухӑшлаҫҫӗ тейӗпӗр-ха.

Чӑвашсем шухӑшлаҫҫӗ-ха. Вырӑссем вара пирён хаҫата ҫырӑнса 
ипеҫҫӗ. Ульяновскра пурӑнакан Г.Н. Афанасьева -  вырӑс хӗрарӑмӗ, 
чӑвашла нихҫан та вӗренмен. Чӑваш чёлхине калаҫу урлӑ ҫеҫ чухлать 
пулин те Галина Николаевна «Канаша» кашни ҫул илсе тӑрать, 
словарьпе вуласа пырать, Чӗмпӗр Ен чӑвашӗсен ҫивӗч ыйтӑвӗсене 
татса панӑ ҫӗрте хастар хутшӑнать. Хӑй халӑхне юратать вӑл, пире 
те хисеплет. Ҫакӑ пире, чӑвашсене, ҫитсе каймасть-ха.

Тӗнчере начар наци ҫук, начар ҫынсем ҫеҫ пур. Акӑ мӗн 
кулянтарать. Тӗнчери хӑш-пӗр наци 1 миллион ҫынран та сахалтарах, 
ҫапах хӑйсен патшалӑхӗ пур вёсен, тӗнчене янраттарса пурӑнаҫҫӗ, 
мӑнаҫланаҫҫӗ. Патшалӑхӗ пирӗн те пур-ха, ҫапах та эпир вӑтанса- 
именсе, хамӑр нацие пытарса пурӑнма хӑнӑхнӑ. Хӑйне хисеплемен 
ҫынна, нацие никам та хисеплемӗ. Хӑвна хисеплени вара нацилӗхне 
пы тарм аннинчен, тӑван чӗлхепе ирӗклӗн калаҫма, вулама 
пултарнинчен, ачасене амӑш чёлхине вӗрентнинчен пуҫланать. Ҫак 
тарана ҫити упранӑ паха мулӑмӑра — чӑваш чёлхине — малалла 
аталантарасчӗ.

Чӑвашсен паллӑ поэчӗ Митта Ваҫлейӗ акӑ мӗн каланӑ ун пирки: 
«Чӑвашлӑха тиркекен кӑмӑлпа ӳстерес пулмасть ачасене. Нумай-и, 
сахал-и — чӑвашӑн пур, ҫав пур пеккине хисеплес пулать. Тӑван 
чёлхепе калаҫнӑ чух, Турра кӗл тума ларнӑ пек, эпӗ канса каятӑп».

Ватгисем ахальген мар: «Кайӑк хитре -  тёкӗпе, этем ырӑ -  
челхипе», - тенӗ. Чи ырӑ чӗлхе вара — тӑван чӗлхе. Кунта пире 
ҫутга кӑларакан И.Я. Яковлев сӑмахӗсене те аса илме пулать. 
«Халӑхӑн ӑс-тӑнӗпе унӑн пётӗм тӗнчекурӑмне тӑван чӗлхе чун парать.

52



Тӑван чӗлхесӗр чӑн-чӑн пӗлӳ ҫук», - тенӗ вӑл.
Чӑваш халӑхӗн пуласлӑхӗ пирки чи малтан хамӑр интеллегенци 

-  урӑхла каласан вӗреннӗ ҫынсем -  шухӑшламалла. Чӑваш хаҫат- 
журналне, кӗнекине (ӗне ҫисе яма ӗлкӗриччен), сӑмахне халӑх 
хушшинче сарасчӗ, ҫамрӑк ӑрӑва тӑван чӗлхе хакне ӑнлантарасчӗ. 
Тӗнче ҫине тарӑнрах та анлӑрах пӑхар. Укҫа мӗскӗнлетет, чуна 
чухӑнлатать. Перекетлӗхӗн те виҫи пур. Кашни япалана укҫапа виҫме 
ҫук. Ас пулсан укҫи те, ытти мулӗ те пулӗ-ха вӑл.

«Канаш» хаҫат малашне облаҫри чӑвашсен тӗнчекурӑмне анлатма, 
хамӑр умра тӑракан ҫивӗч ыйтусем ҫине тарӑнрах пӑхма, чӑваш 
сӑмахне сарма, чи кирлё хыпарсене ҫынсем патне вӑхӑтра ҫитерме 
тӑрӑшӗ.

Кашни килте килёшӳ те юрату пултӑр, пирӗнпе юлӑр, ҫыхӑну 
тытӑр.

«Канаш», 1 №, 2003 ҫ., кӑрлач, 3.



Цель чувашской газеты — 
сохранение родного языка!

В Ульяновске с деловым визитом побывал председатель 
Государтсвенного Совета Чувашской Республики М.А.Михайловский. 
Мы не упустили шанса взять у него интервью.

- Михаил Алексеевич, в прошлом году организация ЮНЕСКО 
включила чувашской язык наряду с сотней других языков в число 
вымирающих. Что предпринимается в республике для того, чтобы 
вычеркнуть наш язык из этого опасного списка?

- Если рассматривать этот вопрос с точки зрения мирового 
процесса глобализации — это вполне закономерно. Для мирового 
сообщества язык, который считают родным и говорят на нем порядка 
полутора миллионов граждан России — не актуален. Но о том, что 
чувашский язык исчезнет — говорить рано.

Чувашия является особенным субъектом среди национальных 
республик Приволжского федерального округа — на его территории 
проживает более 67 процентов населения титульной национальности 
— чувашей. В республике за последние годы сделан значительный 
шаг в развитии чувашского языка и культуры родного края. Для 
этого создана соответствующая нормативная база. В Чувашии 
действует закон «О языках в Чувашской Республике» - чувашский 
язык является государственным, ведется делопроизводство на этом 
языке. С начала 90-х годов внедрено повҫеместное обучение 
национальному языку в системе общего образования, утверждены 
государственные образовательные стандарты по чувашскому языку 
и литературе, культуре родного края. Ш колы обеспечены 
соответствующими учебными программами и учебниками, начато 
обеспечение школ электронными учебными изданиями по предмету 
«Чувашский язык» для 1-8 классов.

Конечно, в городах основным языком для общения является 
русский, большинство средств массовой информации выходит на 
русском языке. В то же время в сельской местности говорят на 
чувашском (в чувашских населенных пунктах), на телеканалах 
«Россия» и «Культура» идут специальные передачи на чувашском 
языке. Кабинет Министров Чувашской Республики (11.12.2008 г.) 
принял решение о создании «Национального радио Чувашии» — в 
республике идет радиовещание на чувашском языке. Хочу отметить 
интересный факт — в южных районах Чувашии (Комсомольский,



Батыревский, Яльчикский и Шемуршинский) подавляющая часть 
татарского населения свободно владеет чувашским языком, а чуваши 
общаются с ними на татарском языке. Это сплачивает дружбу двух 
национальностей.

- В каком объеме изучаются чувашский язык и литература по 
школьной программе в Чувашской Республике?

В чувашских национальных школах: в начальных классах 23 
часа в неделю, 5-9 классы — 21 час, 10-11 классы 6 часов. В 
русскоязычных школах:1-9 классы — 26 часов в неделю, в 10-11 
классах — 2 часа в неделю на чувашскую литературу.

- Почему нельзя выбрать чувашский язык в ЕГЭ? Почему доктора, 
кандидаты наук и профессора не готовят материалы к ЕГЭ? Почему 
в учебниках для школьников стало много теории и мало упражнений? 
Кто за этим следит?

Государственная (итоговая) аттестац ия вы п ускни ков 
общеобразовательных учреждений Российской Федерации проводится 
в соответствии с нормативными документами Министерства 
образования и науки России. Её проведени е по всем 
общеобразовательным предметам, входящим в перечень, сдаваемых 
в форме ЕГЭ, является гарантией обеспечения выпускникам 
возможности обучаться в любом образовательном учреждении 
профессионального образования на всей территории Российской 
Федерации.

С 2008 года Министерство образования Чувашии в целях 
совершенствования организационной формы итоговой аттестации 
выпускников 9-х классов проводит выпускные экзамены по 
чувашскому языку в чувашских национальных школах по новой 
форме. Образовательным учреждениям рекомендовано проводить в 
рамках промежуточной аттестации выпускников 11 классов 
контрольную работу по чувашскому языку в качестве необходимого 
условия допуска к итоговой аттестации и определения отметки, 
выставляемой в аттестатах по данному предмету.

Ведется конкретная работа по обновлению содержания 
национально-регионального компонента, созданию новых учебно
методических комплектов и внедрению современных технологий 
обучения. Учебники чувашского языка и литературы проходят 
обязательную экспертизу вузовских представителей, методистов 
Чувашского республиканского института образования и учителей. 
В случае получения положительной оценки учебной литературе 
присваивается гриф Минобразования Чувашии «Рекомендовано



(допущено) для использования в общеобразовательных учреждениях».
- Скоро будет проводиться Всероссийская перепись населения. 

Согласно последней переписи, в Ульяновской области чувашей стало 
на 6000 меньше, и такая тенденция наблюдается не только в нашем 
регионе. Люди, в основном молодые, отказываются от родного языка. 
Как остановить этот процесс?

- Говорить о том, что чуваши, при проведении переписи 
населения, сознательно отказываются от своей национальности, я 
бы не стал. В период с 1989 по 2002 годы (между двумя переписями) 
численность чувашей в Российской Федерации уменьшилась всего 
на 136 тысяч граждан, что в принципе соответствует основным 
демографическим показателям России за этот период времени.

Для того, чтобы исправить ситуацию, на мой взгляд, надо 
поддерживать национально-культурные автономии на своей 
территории и в других субъектах Российской Федерации, развивать 
национальное народное творчество. Кроме того, безусловно, нужно 
стимулировать демографию.

- В последнее время вокруг нашей газеты разгорелись споры по 
языку. Некоторые предлагают "побольше писать на русском языке", 
другие вообще — "50x50". Каково Ваше мнение?

- Чувашская газета должна писать на чувашском языке! Иначе 
она потеряет своё лицо. Тогда она будет уже не чувашской газетой. 
Отдельные статьи на русском языке печатать можно, против этого 
я не возражаю. Если есть потребность, можно попробовать издать 
для чувашей, не владеющих родным языком, газету на русском 
языке. Если у неё тираж будет около 500 экземпляров, то такая 
газета имеет право на существование. Нам не надо забывать, что 
главная задача газеты «Канаш» — сохранение и развитие чувашского 
языка в Ульяновской области. Газета должна прививать любовь к 
родному языку среди молодёжи. А чувашская газета в вашем регионе 
— одна. Её нужно сберечь в нынешнем виде.

- Спасибо за интересную беседу.

Беседовал Николай ЛАРИОНОВ.

СПРАВКА. В 1989 году (перепись) в России было 1.773.645 
чувашей.

В 2002 году (перепись) — 1.637.094 чувашей — уменьшение на 
136.551.



При этом чуваши занимают четвертое место среди национальностей 
граждан России, что составляет 5,9 % среди граждан иной 
национальности (не русских) или 1,1% от общего количества граждан 
России.

В 2002 году (перепись) из 1.313.754 жителей Чувашии 889.268 
составляют чуваши — 67,6 % населения.

В 2002 году (перепись) из 1.637.100 участников переписи в 
Российской Федерации, заявивших национальность «чуваш», 
подтвердили владение чувашским языком 1.253.098 - 76 %.

«Канаш», 2010 ҫ., 17 №.



Чӑваш чӗлхи амаҫури ачи ан пултӑр
Мӗн ӗмӗртен тёрлӗ халӑхсем кӳршӗллӗ пурӑннӑ. Вёсен чӗлхисем, 

паллах, пӗр-пӗрне витӗм кӳрсе тӑраҫҫӗ. Анчах пӗр-пӗр самантран 
пуҫласа пёри теприне ҫӗнтерме тытӑнать, сарӑлас вӑйӗ ӳсет. Чылай 
чухне пысӑкрах, йышлӑ халӑх чӗлхи пӗчӗкреххине хӗсӗрлет. Лешӗн 
пӗлтерӗшё вара самаях чакать. Ҫавӑнпа та хӑйне ҫухатас мар тесе ҫак 
халӑхан тӑрӑшас пулать. Унсӑрӑн ку чӗлхе истори авӑрне чӑмать, 
пуҫӗпех ҫухалать.

Акӑ мӗн ҫырать чӑваш чӗлхин паллӑ тӗпчевҫи Михаил Федотов 
профессор ун пирки: “Чёлхе ҫемҫе кӑна япала, анчах та чул касать, 
тимёр шӑтарать, ӑс парать, ҫав вӑхӑтрах ӑсран кӑларса ухмаха 
хӑварать, йӑнӑш ҫулпа чуптарать. Пӗр чӑваш кӑна тӗл пулмасть ку 
ҫул ҫинче. Аслӑ чӗлхе орбитинче ҫаврӑнакан вак чӗлхесем вырӑс 
чёлхине пуҫ таяҫҫӗ, унӑн йӗрӗпе пыраҫҫӗ”.

ГШпана пула чӑвашсем вырӑссем хушшинче, тӗрӗсрех каласан — 
ункинче, пурӑнаҫҫё. Чи ваттисенчен хӑш-пёрне шутламасан кашни 
чӑваш ҫынни вырӑсла пӗлет. Ку лайӑх ӗнтӗ. Ун урлӑ вырӑс тата 
ьгтти халӑхсен культурипе паллашатпӑр, тавракурӑма саратпӑр. Анчах 
ҫак япалан тӳнтер енӗ те пур. М. Федотов калашле, “унӑн йӗрӗпе 
пырса” хамӑр йӗре, сӑн-сӑпата ҫухатма та пулать.

Хальхи вӑхӑтра чӑваш чӗлхин чи пысӑк инкекӗ вӑл — ҫӗмрен 
хӑвӑртлӑхӗпе вырӑс чӗлхи еннелле ҫывхарса пыни. Юлашки 70-80 
ҫул хушшинче кӑна епле пысӑк утӑм турӑмӑр! Вырӑс чӗлхи пире 
пысӑк витӗм кӳрсе, хӗсӗрлесе, пусмӑрласа тӑрать. Чи тӗлӗнмелли 
кунта ҫакӑ: хамӑр ӑна сиссе-туйсах та каймастпӑр. Ҫурма чӑвашла, 
ҫурма вырӑсла калаҫатпӑр та, ҫыратпӑр та. Ҫакӑн пирки асӑрхаттарсан 
вяра: “А вырӑссем ҫапла калаҫҫё вёт, вёсен чӗлхи ҫакӑн пек”, — тесе 
тӳрре тухма тӑрӑшатпӑр. Тӗлӗнсе кайӑн... Мӗншӗн ҫак пачах та урӑхла 
чӗлхесене танлаштармалла? Вӗсене ниепле те танлаштарма юрамасть, 
ку пысӑк йӑнӑш пулать. Пирӗн чӗлхесем тӗрлё кӑк чӗлхесенчен 
пулса кайнӑ, халӗ те тӗрлӗ ушкӑна кӗреҫҫӗ. Кашни чёлхен тытӑмӗ 
уйрӑм, хӑйнеевёрлӗ. Вырӑс чӗлхи синтетика майӗпе йӗркеленет 
(сӑмахран, вёсем пӗр-пӗр чӗр чун ашне “гусятина” е “баранина” 
геҫҫё). Пирӗн чӗлхе вара аналитикӑллӑ (ҫак ӑнлавсенех эпир “хур 
ашё” е “така ашӗ” тетпӗр). Пирён чёлхере чи малта сӑмах кӳлепи 
мар, сӑмахсен йёрки, хыҫсӑмахсемпе анлӑн усӑ курни.

Ҫавӑнпа та вырӑс чӗлхинче хӳглӗх тупма тӑрӑшни тӗрӗсех мар. 
Кунта ҫапла каламалла: ӑнланмасӑр вырӑс чӗлхи хыҫҫӑн каятпӑр,



асӑрхаттарсан вара ҫакӑнтах хӳтлӗх шыратпӑр. Йывӑрлӑх е инкек- 
синкек сиксе тухсан хӳтлӗх шырама юта каятпӑр-и вара? Е атте- 
анне, е ҫывӑх тӑвансем патнелле туртӑнатпӑр вӗт.

Ҫапла вара вырӑс чӗлхинчен тӳреммӗн куҫарса калаҫни е ҫырни 
кулӑшла (тепӗр енчен, чӗрене ыратгаракан япала епле кулӑшла пултӑр- 
ха ӗнтӗ?), ӑнланмалла мар пулса тухать, сӗткенлӗ чёлхемӗре типӗтет, 
чӑлах тӑвать. Малалла ҫак ҫулпах, ҫак хӑвӑртлӑхпах кайсан пирӗн 
чӗлхе вырӑс чӗлхин дубликачӗ, е амаҫури ывӑлӗ, пулса юлӗ, вырӑсла 
шухӑшласа чӑвашла сӑмахсемпе ҫырма тытӑнӑпӑр. Пирӗн тӑван чӗлхе 
вара чӑваш чӗлхи ячӗллӗ чӗлхе ҫеҫ пулӗ. Амаҫури ачине, паллӑ ӗнтӗ, 
ытла юратсах каймаҫҫӗ. Вӑл ытлашши турат пекех. Йывӑҫ лайӑх 
ӳстӗр, пахча ҫимӗҫ патӑр тесен вара ытлашши туратсене касса 
пӑрахаҫҫӗ. Акӑ ӑҫта пырса тухма пултаратпӑр эпир! Чӑваш чӗлхи 
амаҫури ывӑлӗ е ытлашши турат ан пултӑр тесен ун пӗлтерӗшне 
ӳстермелле, ӑна хисеплемелле, унпа анлӑн усӑ курмалла. Вырӑссен 
умӗнче чӑваш чӗлхи шайне ӳстерес тӗллев тӑмасть. Вӗсене ку ӗҫ 
кирлех мар. Ку пире, чӑвашсене, кирлӗ.

Халӗ ҫак ыйтӑва хускатса А. Милли Чӗмпӗрте тухнӑ “Атӑл юрри” 
журналта (1-мӗш номер, 1920 ҫул) ҫапларах ҫырать: “Ҫырулӑхпа 
халӑх чёлхи пӗр тан, пӗр-пӗрне ыталаса пыччӑр. Чӗлхе тасалӑхӗшӗн 
тӑрӑшмалла. Ҫырнӑ сӑмахсем пӗр-пӗринпе килёшсе пӗр ярӑмри шӑрҫа 
пек пыччӑр. Малашне те халичченхи пек хӑвӑртлӑхпа пырсан чӑваш 
ҫырулӑхӗ майӗпен сисмелле мар пӗтсе пынине пӗлтерӗ. Ҫӗнӗ сӑмахсем 
хутшӑнни палӑрмасть, ун вырӑнне ют чӗлхен сӑмахӗсем кунсерен 
тула пуҫларёҫ. Вӑл чӑваш чӗлхин тымарне хӑртса пыни, унӑн пур 
хӑватне те ҫук тени пулать. Тулашӗ — куҫа улталаканни. Ӑшне 
пӑхсан унта чӑваш ҫырулӑхӗн тымарне ҫисе хӑртакан хуртсем 
йӑшӑлтатни курӑнать. Чӑвашла таса ҫырманни, ҫӗнӗ сӑмахсемпе 
пуйтарма тӑрӑшманни — чӑваш пурнӑҫне кӑтартса парас тӗлӗшпе 
араслантарманни. Хатӗр культурӑна йышӑннипе культурӑллӑ пулас 
ҫук. Ҫакӑ тӗнчери халӑхсен историне, ҫутҫанталӑк йӗркине хирӗҫ 
пырать. Ҫапла калани чӑвашсем ним тума та пултараймаҫҫӗ, вӗсем 
пӗтмелли халӑх тени пулать. Ҫак шухӑшпа ним тума пултарайман, 
ҫын янтипе пурӑнма юратакан, упӑтеленекен чӑваш анчах килӗшме 
пултарать. Ёҫлесшӗн ҫунакан, хастар та харсӑр чӑваш ниепле те ҫав 
кахалсен шухӑшӗпе килӗшме пултараймасть. Чӑвашӑн культурӑллӑ 
малашлӑхӗ ҫавӑн пек пултаруллӑ шухӑшласа ӗҫлекен чӑвашсен 
аллинче...»

Ҫапла, ку паян сиксе тухнӑ ыйту мар. Чӗлхепе выляс туртӑм 
маларахта пулнӑ. Ун пирки 18-мёш ӗмӗрте пурӑннӑ Франци ҫыравҫи,



философе Вольтер ҫапла ҫырать: “ Вак-тёвек чапшӑн ҫунни мӗнпур 
чӗлхере сӑмахпа вылясси патне илсе пырать, ку вӑл — суя ҫивӗчлёхён 
чи начар енӗ”.

Нимӗҫ ҫыравҫи тата шухӑшлавҫи Гёте вара: “ Шел, эпир ҫакна 
манса каятпӑр: час-часах тӑван чёлхепе те ют чӗлхепе ҫырнӑ пек 
ҫыратпӑр”, — тет.

Ҫак шухӑша малалла тӑсса тӗслӗхсем пӑхса тухар. Мӗнле 
шухӑшлатиӑр-ха эпир, мӗнле ҫыратпӑр?

Юлашки вӑхӑтра литературӑра “качча тухнӑ” тени сарӑлса пырать. 
Поэтсем сӑвӑ-поэма, ҫыравҫӑсем калав-повесть, драматургсем пьеса 
ҫырнӑ чухне унпа час-час усӑ кураҫҫӗ. Сӑвви-калавё хаҫат-журналта 
пичетленет, пьесине артистсем сцена ҫинче лартса параҫҫӗ. Каять 
вара пӗр-пӗр йӑнӑш сӑмах е сӑмах ҫаврӑнӑшӗ тӗнче тӑрӑх! Сӑрт 
ҫинчен кусса анакан юр купи евӗрех. Чӑн пӗлтерёшӗ пирки никам 
та шутласа пӑхмасть: пӗри калать — тепӗрне юрать. Ёлӗк чӑвашсем 
“качча тухнӑ” тесе каланӑ-ши? Ҫук. Ёненместӗр пулсан халӑх 
сӑмахлӑхӗнче шыраса пӑхӑр. Юмахсем, халапсем, легендӑсем, ваттисен 
сӑмахӗсем, тупмалли юмахсем, такмаксем, халӑх юррисем — чӑваш 
халӑхӗн ылтӑн ҫӳпҫи. Ҫакӑнта эсир “качча тухнӑ” тенине тупаймӑр. 
Алла пулсан пирӗн несӗлсем ун пек калаҫман. Ҫакӑн пек калама 
(каллех вырӑс чӗлхи хыҫҫӑн кайса) 20 ёмӗрте ҫеҫ пуҫланӑ. 1930-мӗш 
ҫулсенче (литературӑра ӑна соцреализм тапхӑрӗ теҫҫӗ) пирӗн 
ҫыравҫӑсем вырӑсла хайлавсене чылай куҫарма пуҫланӑ. Ҫав вӑхӑтра 
кӗртсе янӑ та ӗнтӗ ӑна литература чёлхине.

Акӑ Хумма Ҫеменӗ М. Горькин “Амӑшӗ” романне куҫарать (1932 
ҫул). “Старшая сестра — несчастная... Вышла замуж за человека, 
много старше её... — пырать текст тӑрӑх. Чӑваш ҫыравҫи ӑнаҫапларах 
куҫарать: “Аслӑ аппа — телейсӗрскер... Хӑйӗнчен нумай ҫул аслӑ 
ҫынна качча тухрӗ”.

Мӗн калама пулать кунта? Хумма Ҫеменӗ хӑй сисмесӗрех ют 
ҫулпа кайнӑ, вырӑсла шухӑшлама тытӑннӑ, чӑваш чӗлхин стильне, 
хӑйнеевӗрлӗхне шута илмен. Вырӑспа чӑваш чӗлхисене танлаштарма 
тытӑннӑ. Ун пек тума юраманни пирки ҫырнӑччӗ ӗнтӗ маларах. 
Паллах, ятлӑ ҫыравҫӑ хыҫҫӑн ыттисем ҫапла ҫырма, калаҫма тытӑннӑ. 
Кунта, Вольтер калашле, “вак-тӗвек чапшӑн ҫунни” курӑнать. 
Куҫаруҫӑ ӗҫӗн тӗп палли — вуланӑ чухне пӗр чӗлхерен тепӗрне 
куҫарни паллӑ ан пултӑр, ӑна никам та ан систӗр. Ун чухне ҫеҫ 
куҫаруҫа ӑста теме гтулать.

Чӑваш ялӗсенче “качча тухнӑ” тесе калаҫмаҫҫӗ пулин те ку сӑмах



ҫаврӑнӑшӗ литература тексчӗсене вараласа ҫӳрет. Вӑл хула чӑвашӗсен 
чёлхине кӗрсе вырнаҫрӗ. Ҫапла, халь чӑваш чёлхине икӗ пая пайлама 
пулать: хула чӗлхи тата ял чӗлхи. Кунта кӑсӑк япала пулса тухать. 
Ял чӑвашӗ, таса чӗлхепе калаҫса ӳснӗскер, хулана килсе тӗпленет те 
хӑйӗн чёлхине пӑсса ярать. Ҫак пӑсӑк чӗлхепе хаҫат-журналта ҫырса, 
кӗнеке кӑларса ял чёлхине (таса чӑваш чёлхине) пӑсма пулӑшать. 
Мӗн каласан та, ял чӑвашӗсем “качча тухнӑ” темеҫҫӗ. Чӑваш ӗлӗкрен 
“качча кайнӑ”, “качча пынӑ”, “качча килнӗ” тет. Ҫавӑнпата чӑвашлах 
ҫырмалла литература чӗлхинче. Эпӗ ҫыравҫӑсене ҫапла каласшӑн: 
ним шухӑшламасӑр ҫырса хамӑр мӑн асаттесен чёлхине тустарма ан 
пулӑшӑр. Сирӗн сӑмахӑрӑн вӑй-хӑвачӗ пысӑк. Чӑн чӑвашла ҫырӑр, 
чӑн чӑвашла шухӑшлӑр. Сӗткенлӗ чӗлхемӗре, ун пылак техӗмне 
сыхласа хӑварасси — ҫыравҫӑсен, хаҫатҫӑсен пёрремӗш ӗҫӗ.

Тӗрӗс мар куҫарнипе ҫыхӑнтарса тепӗр сӑмах илер-ха — “ҫине”. 
Ку хыҫсӑмах вырӑнлӑ усӑ курма пӗлменнипе пирӗн чӗлхемӗрте 
ҫумкурӑках тухрӗ ӗнтӗ. Мӗнле кӑна кукӑртса-авкаласа калаҫмастпӑр 
халӗ: “пеней ҫине тухнӑ”, “ыйту ҫине хуравла”, “ун ҫине авланнӑ”, 
“сӑмах ҫине кӗвё хывнӑ”, “ман ҫине ҫилленнӗ”, “пирӗн ҫине 
тапӑннӑ”, “купӑс ҫинче вылять”, “алӑ ҫине сехет ҫых”, “хӗр ҫине 
куҫ хывнӑ”, “йӗлтӗр ҫинче ярӑн”, кимӗ ҫинче ярӑн”, “сан ҫине 
шанатӑп”, “стена ҫине ҫак”, “шыв ҫинче ирӗлтер”, “калав ҫинчен 
сӳтсе яв”, “хаҫат ҫине ҫыр”.

Чӑннипех те чӑлах чӗлхе! Акӑ ӑҫта илсе тухать вырӑсларан 
тӳреммӗн, пуҫ йӗри-тавра шухӑшласа пӑхмасӑр куҫарни. Ҫак сӑмах 
ҫаврӑнӑшӗсемпе калаҫура, ҫӳллӗ трибуна ҫинче, радио-телевидени 
кӑларӑмӗсенче, ҫырура, уйрӑмах хаҫат-журналта, ним вӑтанмасӑр 
усӑ куратпӑр. Йӑнӑша асӑрхаттарсан вара каллех вырӑс чӗлхи патнех 
хӳглӗх шырама васкатпӑр: “вырӑслаҫапла вӗт... “На” предлог “ҫине” 
куҫать”. Ҫук ҫав, ун пек куҫмасть. Маларах каларӑмӑр вёт: пирӗн 
чӗлхен тытӑмӗ урӑхла.

“Ҫине” хыҫсӑмаха вырӑнсӑр сӗтӗрсе-ҫӗтсе пётернӗ пирки юптарса 
Ҫӗнӗ Шупашкарта пурӑнакан А. Ыхра поэт питӗ вирлӗ сӑвӑ ҫырнӑ:

Купӑс ҫинче вылятӑп ачаран,
Юрӑҫ ҫине, тен, ҫавӑнпах авлантӑм.
Ун амӑшё редактор пулнӑран
Эп ун ҫине ытла та хытӑ шантӑм.

Ырмастӑп-ха: ман пурнӑҫ малалла.
Сӑрнай ҫинче те выльӑп пӗр романлӑх.



Те вырӑсла ҫырап, те чӑвашла —
Мӗн чул ӑкланмӑн, ҫавӑн чухлӗ лайӑх.

Ҫакӑн пектӳрккес калаҫни хамӑр чӗлхене хакламаннинчен, унӑн 
саккунёсене, правилисене пӗлменнинчен тата кӑштах вырӑс пек 
курӑнма, мӑнкӑмӑлланма, суя чап илме тӑрӑшнинчен килет пулӗ...

Нумаях пулмасть “Канаш” хаҫат редакцинче паллӑ чӑваш ҫыравҫи 
Ева Лисина пулса кайрӗ. Вӑл хальхи вӑхӑтра тён кёнекисене чӑвашла 
куҫарас ёҫе кӳлӗннӗ. Яваплӑхӗ питӗ пысӑк кунта. Ҫавӑнпа та нумай 
пёлмелле. Ёҫ вӑхӑтӗнче вӑй хурсах шухӑшлама тӳрӗ килет. Хӑй ёҫӗ 
пирки Ева Николаевна аса кӗрсе юлмалла каларё: “Предложение 
вуласа тухатӑп та ун пӗлтерӗшне ӑнланма тӑрӑшатӑп. Унтан кӗнекене 
хупатӑп та хама ыйту паратӑп: ҫак шухӑша ман асанне мӗнле каланӑ 
пулёччё-ши?”

Акӑ ӑҫта пӗр чӗлхерен тепӗрне тӗрёс те тикӗс куҫарнин сӑлтавӗ! 
Акӑ вӑл ёҫе тӑвам тесе туни, чӑваш чунне пыгӑр тени. Кашни ҫыравҫӑ, 
хаҫатҫӑ, куҫаруҫӑ ҫакӑн пек шухӑшласан, ҫакӑн пек яваплӑх туйсан 
пирен чӗлхемӗр, ҫурхи шыв хӗвел питёнче ялтӑраса, шӑнкӑртатса 
юхнӑ евёр, таса та ҫӗпӗҫҫӗн илтӗнӗ.

Маларах асӑннӑ тӗслёхсене чӑвашсем ҫапларах ҫавӑртгарса калаҫҫё: 
пенсие тухнӑ, ыйтӑва хуравла, ӑна качча илнӗ, сӑмахӗпе кӗвӗ хывнӑ, 
мана ҫилленнӗ, пире тапӑннӑ, купӑс калать, алла сехет ҫых, хӗре куҫ 
хывнӑ, йӗлтӗрпе ярӑн, кимӗпе ярӑн, сана шанатӑп, стена ҫумне ҫак, 
шывра ирёлтер, калава сӳтсе яв, хаҫата ҫыр.

Чӑзаш чӗлхинче кӗске уҫӑ сасӑсемпе пётекен (ӑ, ӗ) сӑмахсене 
ҫырнӑ чухне те пӑтрашу ҫителӗклӗ. Пӗр сӑмаха ҫеҫ илсе кӑтартатӑп: 
каччӑ. Хёрпе каччӑ пӗрлешнӗ чух, туй ҫинчен сӑмах пынӑ чух “качча 
кайнӑ” теҫҫӗ (“тухнӑ” тесе тӗрӗс мар ҫырнӑ пирки калаҫрӑмӑр ӗнтӗ). 
Пӗрне-пӗри юратнӑ чухне, туйӑмсене палӑртнӑ чухне вара “каччӑна 
юратать” тесе ҫыраҫҫё. Пӗр сӑмаха пёр падежра (пару падежӗ) тӗрлӗрен 
ҫырма юрать-и вара?

Е кунта анекдотри пек пулса тухать-и? “Хӗрарӑм” сӑмаха 
упӑшкипе пӗрле пурӑнсан пёрле ҫырмалла, уйрӑлнӑ пулсан — уйрӑм, 
упӑшки пыркаласа ҫӳресен — дефиспа...

Кёске уҫӑ сасӑсемпе пӗтекен сӑмахсене правило кӗске ҫырма 
ыйтать: качча кайнӑ, вӑрҫа кӗнӗ, уҫланка кӗрсе кайнӑ (каччӑна, 
вӑрҫӑна, уҫланкӑна мар).

Ҫзк правилӑна пӑсма нумайӑшӗ именсе тӑмаҫҫӗ. Тӗслёхрен, 
Шупашкарта тухнӑ “Телеюрӑ-16” видеокассета на курнӑ чух сӑнама 
пулать ҫакна. Фойере артистсемпе калаҫакан хӗр, пуҫӗ тӑррине хура



куҫлӑх лартса янӑскер (керменре хура куҫлӑх мӗншӗн кирлине 
ӑнлансах каяймарӑм), темиҫе хут “телеюрӑна килнӗ” терӗ (тӗрӗссипе, 
“телеюрра” темелле). Апла кулленхи калаҫу чёлхинчи йӑнӑшсем 
литература чёлхине кӗрсе норма пулса вырнаҫаҫҫӗ пулӗ ӗнтӗ. 
Ӑнлантаракан, вӗрентекен, хирӗҫлекен ҫук — тем тума та юрать. 
Вӗренсе ҫитеймен ҫынсене ҫул уҫӑ. Малашне халӑха чӑвашла калаҫма 
ҫаксем вӗрентеҫҫӗ пулӗ...

Шупашкарти театрсенче те спектакль вӑхӑтӗнче чӗлхе нормине 
хирӗҫлекен, хӑлхана ыратгаракан предложенисем илтӗнеҫҫӗ. Акӑ хам 
илтнӗ тӗслӗхсем: “эп унта каймасть”, “сан патне пырать”, “качча 
тухать”. Те автор йӑнӑшӗ ку, те артистсем ҫапла хуҫкалаҫҫӗ — ӑна 
калаймастӑп.

Малалла тёрлӗ хаҫат-журналта час-час тӗл пулакан йӑнӑшсене 
пӑхса тухӑпӑр.

Хальхи саманара нумай предприяти, организаци, хуҫалӑх 
акционерсен аллине куҫрӗ. Эпир вёсене “акционерлӑ общество” теме 
пуҫларӑмӑр. Ҫак ҫулпах кайсан Щупашкарти Студентсен хулине 
“Студентлӑ хула” теме тытӑнмалла. Вырӑсла “Студенческий городок” 
ҫавӑн пек тума улталаса, илӗртсе тӑрать-ҫке! Анчах кашнинче —лӑ 
аффикспа усӑ курма май килмест. Тӗрёссипе, “акционерсен обществи” 
темелле. Унӑн ячӗ пулсан вара ӑна ҫак икё сӑмах варрине лартмалла. 
Сӑмахран, “акционерсен “Туслӑх” обществи”.

Тӗрлӗ ҫӗрте “пӑшалтан пенӗ” тесе ҫырнине вулама пулать халь. 
Каллех вырӑссем хыҫҫӑн хӑвалаттараҫҫӗ — “выстрелил из ружья”. 
Ман пёлес килет: ялти чӑвашсенчен хӑшӗ “пӑшалтан” перег-ши? 
Чӑваш “пӑшал пенё” е “пӑшалпа пенӗ” тет. Темиҫе теҫетке каялла 
тухнӑ словарьсенче “пӑшалтан” тесе ҫырман. Юлашки кӑларӑмсенче 
вара вырӑс чӗлхин витӗмӗ палӑрать, “пӑшал (тан) пер” тесе хӑварнӑ. 
Словарь тӑвакансем хулара пурӑнаҫҫӗ вӗт, ҫак сӑлтава пула вара 
хула чӑвашӗсен чӗлхи литература чӗлхине кӗрсе пуҫ пулса тӑрать. 
Пирён асаттесем “пӑшалтан” пемен, халӑх сӑмахлӑхӗнче ун пекки 
ҫук. Пӗр сӑлтавсӑрах хамӑр чӗлхене мӗн тума пӑсас, авкалас?

Ыйтуллӑ предложенисем пирки. Пирӗн чӗлхере ыйтӑва пёлтерес 
тесен ыйту сӑмахӗсемпе (ӑҫта, кам, мӗншӗн...) тата ыйту татӑкӗсемпе 
(-и, -ши, -шим, -им тата ыттисем те) усӑ кураҫҫӗ. Ҫаксем пёрремӗш 
вырӑнта. Чӑнах та, хӑш чухне ҫирёплетӳ татӑкӗсемпе те усӑ куркалаҫҫё. 
Сӑмахран, “пирӗн пӳрт илемлӗ вӗт?” , “тӗрӗс вёт?”. Кунта ҫирёплетӳ 
ыйтӑва ҫӗнтерет, ҫавӑнпа та кусене ыйтуллӑ предложенисем теме те 
йывӑртарах. Чӑннипех ыйтас тесен “пирён пӳрт илемлӗ-и?”, “тёрӗс- 
и?” темелле. Юрӗ, ун ҫинче ытла чарӑнса тӑмасан та юрать.



Вырӑс чӗлхинче пӗрремӗш вырӑнта — сасӑ сӗмӗ (интонаци). Унпа 
вӗсем питӗ вылятса калаҫаҫҫӗ, хӑйсен туйӑмне палӑртаҫҫӗ. Ҫакӑн 
хыҫҫӑн кайса эпир те ҫапларах ҫырма пуҫларӑмӑр: “усси пур е ҫук”? 
Чӑвашлаҫырас пулсан “усси пур-и е ҫук-и?” темелле. Ыйтутатӑкне 
тӗрлӗ ҫӗре лартни те тӗрӗс мар. Пирён чӗлхери ыйту татӑкӗ яланах 
сказуемӑй хыҫҫӑн тӑмалла, урӑхла ҫырни правилӑна пӑсни пулать.

Кӗскелсе пулнӑ хутлӑ сӑмахсене те ӑнланмасӑр ҫырни пур. 
“Ҫӑраҫҫи уҫҫи”, “кӑҫалхи ҫул”, “улмуҫҫи йывӑҫҫи”... — ҫаксем пурте 
тёрӗс мар. Ун пеккисене тавтологи, е плеоназм, теҫҫӗ. Кунта иккӗмӗш 
сӑмахӗсем ытлашши, мӗншӗн тесен вӗсене пӗрре каланӑ ёнтӗ: “ҫӑра 
уҫҫи”, “ку ҫул”, “улма йывӑҫҫи”. Ҫак сӑмах ҫаврӑнӑшӗсем калаҫу 
витӗмӗпе кӗекелнӗ те пӗрлешсе кайнӑ. Чӗлхере яланах кёскелес туртӑм 
пур, ӑна перекетлӗх саккунӗ теҫҫӗ. Тӗслӗхрен, “анлӑланать”, 
“йышлӑланать” глаголсене “йышланать”, “анланать” теме май пур. 
Хӑш чухне ҫыракансем ҫакна пӗлмеҫҫӗ пулмалла: сӑмахсене юри 
тӑсса яраҫҫӗ. Акӑ “хура” сӑмаха илер. Ҫак сӑмаха пусса, палӑртса 
каланӑ чухне палӑрту аффиксӗпе (-и) усӑ кураҫҫӗ. Вӑл сӑмах вӗҫӗнчи 
уҫӑ сасӑ вырӑнне кӗрсе ларать те “хури” сӑмах пулса тӑрать. Акӑлчан 
чӗлхинчи the артикль ӗҫне тӑвать вӑл, пӗр-пӗр япала ҫинчен калаҫу 
пынине пӗлтерет. Урӑх кунта нимӗн те ытлашшине калаймастӑн. 
Хӑшёсем вара тупаҫҫӗ, сӑмаха малалла тӑсса -й интерфонема хушаҫҫӗ 
те 3 сӑпат аффиксӗ (-ӗ) лартаҫҫӗ — хурийӗ. Ӑнланмалларах пулчӗ 
тетӗр-и? Пачах урӑхла — килӗшӳсёр, килпетсӗр пулса тухрӗ.

Ҫын ӑҫтанне каланӑ чухне ял е хула ятне пысӑк саспаллирен 
пуҫласа ҫырни те йӑнӑш. Сӑмахран, эпӗ Ҫёнӗ Йӗлмелӗнче ҫуралнӑ. 
Мана вара “Ҫӗнӗ Йӗлмелсем” е “Йӗлмелсем” темелле-и? Кунта калаҫу 
ял ҫинчен мар, ҫын ҫинчен пырать. Апла пулсан “ҫӗнйӗлмелсем” е 
“йёлмелсем” темелле. Пичетре вара мӗнле кӑна ҫырмаҫҫӗ: Чӗмпӗрсем, 
Патӑрьелсем, Елчӗксем... Ку тёрёс мар.

Чылай чухне сӑмахӑн чӑн пӗлтерӗшне ӑнланмасӑр усӑ кураҫҫӗ. 
Вара кулӑшларах илтёнет предложени, шухӑшӗ улшӑнать. “Ӳкерӳҫё” 
сӑмаха “ӳнерҫӗпе” арпаштараҫҫӗ. Пӗрремӗшӗ художника пӗлтерет, 
иккӗмӗшӗ вара — “искусствовед” сӑмаха. “Мӑнкӑмӑлланатӑп” тата 
“мӑнаҫланатӑп” сӑмахсене те вырӑнӗсемпе ылмаштараҫҫӗ. Пӗрремёшӗ 
ҫын кӑмӑл-туйӑмӗн аванах мар енне кӑтартать, иккӗмёшӗпе вара 
ырӑ туйӑма палӑртнӑ чухне ытларах усӑ кураҫҫӗ. Професси — 
специальность. Пӗрремӗшӗ пётӗмёшле япалана ӑнлантарать, тепри 
ҫак талккӑша кӗрекен ятарлӑ ӗҫ тунине пӗлтерет. Сӑмахран, вёрентӳҫӗ 
(учитель) — професси, математик (шкулта математика вёрентекен) 
— специальность.



Тата тепёр нумай тӗл пулакан тёслёх. Эпир вырӑсла “работает 
врачом” тенине ним шутламасӑр (вырӑссем евёрлё) “врач пулса ӗҫлет” 
тетпӗр.

Кун пирки пёр автор: “Пулса ӗҫлет” тени ҫын ҫак ӗҫе тӑвать, 
анчах та хӑй вырӑнӗнчех мар, кӑмӑлӗ тулсах кайман пек пулса 
тухать” , — тесе ҫырнӑччӗ. Кунпа килёшмелле. Ял ҫынни чӑнах та 
“пулса ӗҫлет” тесе калаҫмасть. “Врачра ӗҫлет”, “конюхра ӗҫлет”, 
“учительте ӗҫлет” тет.

Мӑшӑрлӑ сӑмахсене — сем аффикс хушса нумайлӑ хисепре лартии 
те вырӑнлах мар. Вёсем капла та пӗтӗмлетӳ пӗлтерӗшлӗ, пӗрлештерекен 
япала ячёсем. Капла та нумайлӑха пӗлтереҫҫӗ. Сӑмахран, “сётел- 
пукан” тесен калаҫу мӗн йӗри-тавра пыни паллӑ. “Сӗтел-пукансем” 
тени нимӗн те улӑштармасть, палӑртсарах каламасть. Ял-йыш, хаҫат- 
журнал, ача-пӑча, кӳршӗ-аршӑ — кунта нумайлӑ хисеп аффиксне 
хушмасан та мӗн пирки сӑмах пынине пӗлетпӗр.

Варваризмсем вара — чӑваш чӗлхин чи усал тӑшманӗсем! Чӑвашла 
кёскен те уҫҫӑн калас вырӑнне вырӑсла-чӑвашла хутӑш туса мёнле 
кӑна каламастпӑр: повышат ту, предупреждат ту, расписаться ту, 
обедат ту, печатат ту, отправлят ту... Вӗҫӗ-хӗрри ҫук. Чӑвашла вара 
ку япаласене ансат калама пулать: ӳстер, асӑрхаттар, алӑ пус, апатлан, 
пичетле, яр.

Пӗтӗмлетсе калас пулсан тӑван чёлхемерӗн пахалӑхӗ чакса пырать. 
Алла мар теме илтмен, курман ҫын ҫеҫ пултарӗ. Чӑваш чёлхине 
пӑсаканӗсем вара хамӑрах — чӑвашсем. Вырӑс чӗлхи хыҫҫӑн йӗрлеее 
кайса хамӑр йӗре ҫухататпӑр, хамӑр ларакан турата майӗпен касса 
пыратпӑр. Темиҫе ҫӗр ҫултан мӗн пулӗ?

Хамӑрӑн чӗлхе сумне, тасалӑхне тавӑрас тесен мӗн тумалла-ха?
Словарьте сӑмах нумай пирӗн, унӑн пӗчӗк пайӗпе ҫеҫ усӑ куратпӑр- 

ха. Нумайӑшӗ тивӗҫсӗр манӑҫа тухнӑ. Ҫавсене ҫырулӑха кӗртмелле. 
Ҫӗнни — манӑҫа тухнӑ кивви. Ырӑ тӗслӗхсем пур пирӗн. Сӑмахран, 
20-30 ҫул каялла “ӳнер” сӑмаха кам пӗлнӗ? Пӗри, ҫӑмӑл алӑлли, 
Ҫырулӑха кӗртнӗ те янӑ. Унпа халӗ анлӑн усӑ кураҫҫӗ. Шупашкарта 
троллейбус чарӑнӑвӗте пур — “Ӳнер музейӗ”. Кунта пӗр йывӑрлӑх 
сиксе тухма пултарать. Аслӑ ӑрури ҫынсем ҫӗнӗ сӑмахсене кӑмӑлласах 
йышӑнасшӑн мар. Анчах ҫамрӑк ҫынна пӗрех: “ӳнер” сӑмах 50 ҫул 
каялла чӑваш лексикинче пулнӑ-и, пулман-и? Вёсен чёлхине ҫирёп 
кӗрсе юлать вӑл, малалла — ытти ӑрусенне.

Морфологи мелӗпе те мӗн чухлӗ ҫӗнӗ сӑмах тума пулать. Мён 
чухлӗ аффикс чӑваш чӗлхинче! Кунта каллех хирёҫлекенсем тупӑнӗҫ, 
ҫапах та шырамалла, тупмалла, лексикӑна пуянлатмалла. Тӗслӗхрен,



“парус” сӑмаха “ҫилкӗҫ” тенинче мӗн начарри пур? Чӗлхе саккунӗсене 
пӑсни ҫук кунта. Алла пулсан пирӗн лексикӑна кӗме тивӗҫлӗ вӑл.

Орфофафи правилисене те, Конституцие улӑштарнӑ евёр, вӑйпах 
улӑштарса тӑни лайӑх енне илсе пымасть. Ку пулӑм халӑхра арпашу- 
пӑтрашу ҫуратать, тӑван чӗлхерен ҫамрӑксене пистерет. Пире 
супинкке вӑрҫисем кирлӗ мар. Чӗлхе халӑха пӗрлештерсе тӑмалла, 
сапаласа ямалла мар.

Тепёр япала та пур, вӑл кашнинех пырса лекет. Вольтер: “Ют 
чӗлхене темиҫе ҫул хушшинче вёренме пулать, тӑван чӗлхене вара 
ӗмӗр тӑршшӗпех вӗренмелле”, — тенӗ. Урӑхла каласан, кашни ҫын 
(уйрӑмах ҫыракансене пырса тивет ку) чӗлхе правилисене алла 
илмелле, ӑсталӑхне туптамалла, самана таппине туйса тӑмалла.

Ҫаксене пурнӑҫа кӗртсе пымасан чӑваш чёлхине ҫывӑх вӑхӑтра 
Хӗрлӗ кӗнекене кӗртме пулать. Вара: “Сывӑ пултӑр вырӑс чӗлхи — 
чӑваш чёлхине пуянлатаканни!” — темелли ҫеҫ юлать. Шӳт мар ку, 
Ҫурҫӗрте пурӑнакан халӑхсен чӗлхисем пӗтсе пыни ҫакна уҫҫӑн 
кӑтартса парать. Пёр манси поэчӗ (вырӑсла ҫыраканскер) чӑваш 
ҫыравҫине ҫапла каланӑ: “Эсир телейлӗ, тӑван чӗлхӗрпе сӑвӑ ҫырма 
пултаратӑр”.

Ҫапла, хальлӗхе пултаратпӑр-ха...
Юлашкинчен ҫакна калас. Кунта ӗҫ-пуҫ ҫапла пулса тухнишӗн 

вырӑс чӗлхи те, чӑваш чӗлхи те айӑплӑ мар. Чи айӑплисем — эпир, 
ҫынсем. Хамӑр ирӗк памасан пирён чёлхемӗре никам та тустараймасть, 
туртса илеймесг. Хамӑр айванлӑха пула хӑртатпӑр ӑна. Кашни халӑх 
хӑйӗн тӑван чёлхине хисеплемелле, куҫ шӑрҫине сыхланӑ пек 
сыхламалла. Унсӑрӑн чӗлхе ҫухалма пултарать, ун хыҫҫӑн — халӑхӗ 
те...

Хамӑра ҫутта кӑлараканӑмӑр И. Я. Яковлев сӑмахӗсене аса илер- 
ха. “Эсир хӑвӑр халӑхӑрӑн чёлхине тирӗс тӑмасан халӑх кӑмӑлне 
пӗтӗмпех хӑвӑр аллӑрта тытса тӑрӑр”, — тенӗ вӑл.

Алла пулсан ют чӗлхесем хыҫҫӑн кайса чӑваш халӑхне тирӗс тӑрар 
мар, халӑхӑмӑра пӗтерес ҫул ҫинчен пӑрӑнар.

Чӑваш ӗмӗр-ӗмӗрёпех чӑваш пултӑр.

“Канаш”, 19 №, 2000 ҫ., ҫу, 7.



Чӑваш ятне ҫӳлелле ҫӗклер
Ку йӗркесене ҫырма мана А  Богатовӑн «О национальной гордости 

чувашей» статйи хускатрӗ.
Статьяра шухӑшсем питӗ тӗрӗс ман шутпа. Чӑнах та, ытти халӑхсем 

хушшинче чӑваш ҫынни ӗҫчен те хастар, сӑпайлӑ пулнипе, хӑй патне 
килнӗ хӑнана тивӗҫлӗ кӗтсе илнипе палӑрса тӑрать. Тэтах та пур 
чӑвашӑн лайӑх енӗсем. Анчах эпӗ паян хӑш-пӗр чӑваш хушшинче 
сарӑлнӑ «чир» ҫинчен калаҫасшӑн. Ку вӑл — хӑй чӑваш пулнине 
ытти ҫынсем умӗнче пытарма тӑрӑшни.

Хулара пурӑнакан чӑвашсем (пурте мар, уйрӑмах ҫамрӑксем 
хушшинче нумай ку тӗслӗх) хӑйсем чӑваш наци ҫынни пулнине 
пытараҫҫӗ, тӑван чӗлхерен вӑтанаҫҫӗ. Мӗн тӗртет вӗсене амӑшӗ 
вӗрентнӗ чӗлхерен вӑтанма? Ӑҫта шырамалла ку япалан пуҫламӑшне? 
Хӑҫан тытӑнса кайнӑ ку йӑла? Хӑйсен ҫуратса ӳстернӗ амӑш чӗлхи 
ҫывӑх мар-ши вӗсене?

Аннепе Тӑван ҫӗршыва суйласа илме ҫук. Алла пулсан МЁНШЁН 
тата КАМРАН вӑтанмалла хамӑр чӑваш пулнишӗн? Ҫакӑн ҫинчен 
тӗплӗнрех шутласа пӑхар-ха. Тепёр хут та тепӗр хут шутлар. Кунран- 
кун чӑвашпа ҫумлӑн ӗҫлесе пурӑнакан вырӑс е тутар ҫынни ҫак 
наци ҫынни пулнине пытарнине курнӑ-и эсир? Эпӗ курман, тӗслӗхрен. 
Хӑйсен нацийӗпе мӑнаҫланнине курнӑ вара. Эпир хамӑр чӑваш 
пулнине пытарма тӑрӑшатпӑр. Калӑн, темӗнле киревсӗр ӗ£ туса айӑпа 
кӗнӗ. Хамӑртанах хӑратпӑр, хамӑртан хамӑр таратпӑр. Аҫта? Хӑвӑн 
нацине ытти нацисемпе пӗр рете лартса хӑвна ху хисеплемесен кам 
хисеплӗ сана айккинчен? Хӑравҫӑсем нихӑҫан та хисепре пулман. 
Ман шугпа, кашниехҪЫН пулмалла, мӗнле чӗлхепе калаҫни нимӗне 
те пӗлтермест. Ҫын мӗнле чӗлхепе шухӑшлать (калаҫакан чӗлхе мар), 
ҫавӑ унӑн тӑван чӗлхи пулса тӑрать. Чӑвашсем хушшинче ҫуралса 
ӳссе чӑваш чӗлхипе калаҫакан ҫын хулана килсен вырӑсла шухӑшлама 
тытӑнать-ши вара? Ман шутпа, ку ҫынсем — чи шанчӑклисем мар, 
тулли туйӑмлӑ та мар, телейсӗрскерсем кӑна.

Ку темӑпа хаҫат страницисенче пӗр-пӗр писатель, поэт е тӗпчевҫӗ 
пичетленсен питё усӑллӑ пулӗччӗ. Вулакансем те хӑйсен шухӑшёсене 
ҫырса пӗлтерсен аван, ку тема питӗ анлӑ. «Канаш» хаҫат тиражӗ 
пӗчӗкҫӗ пулни те питӗ пӑшӑрхантарать мана. Облаҫри 116 пин чӑваша 
икӗ пин экземпляр? Ку икӗ пин ҫине область тулашӗнче ҫырӑнса 
илекен чӑвашсем те кӗреҫҫӗ, вӗсем ҫинчен те манса каймалла мар. 
Алла пулсан облаҫри чӑвашсем валли тата та сахал юлать. Мӗншӗн



ҫынсем облаҫри пӗртен-пӗр чӑвашла тухса тӑракан хаҫата ҫырӑнма 
васкамаҫҫӗ? Сӑлтавӗ пӗрремӗш ыйтупах ҫыхӑнса тӑрать пуль тетӗп. 
Ку вӑл чӑваш хӑйӗн культури ҫине сиввӗн, сӳреккӗн пӑхнине 
пӗлтерет, ӑна хӑй пек чӑваш ҫыннин пурнӑҫӗ интереслентерменнине 
кӑтартать. Халӗ, ҫӗршыври йывӑр лару-тӑру вӑхӑтӗнче, чӑвашсене 
чӑмӑртанма пулӑшакан, ӗҫ ҫыннин хуйхи-суйхине сӳтсе явакан 
чӑвашла хаҫата мӗншӗн ҫырӑнса илес мар? Хамӑршӑн хамӑр 
тӑрӑшмалла ӗнтӗ. Акӑлчансем каларӑшле: «Ёмӗр тӑршшӗпех тӗттёме 
вӑрҫса пурӑниччен кашниех пӗрер ҫурта ҫутсан лайӑхрах».

Чӑваш ҫыравҫисен секцине тата чӑваш театрне уҫас шухӑш та 
питӗ вӑхӑтлӑ тата вырӑнлӑ. Вӗсем чӑваш ҫыннишён чӑн-чӑн культура 
вучахӗсем пулса тӑнӑ пулӗччӗҫ.

Манӑн тепёр сӗнӳ пур. 2-3 уйӑхра пӗрре хаҫатӑн штатра тӑман 
корреспондечӗсене пӗрле пуҫтарма май ҫук-и? Ҫакӑн пек тусан 
эпир пӗр-пӗринпе, хаҫат сотрудникӗсемпе калаҫмалли ыйтусем 
тупӑнаҫҫех тесе шутлатӑп. Уҫӑ ҫыру кунёсенче ҫынсем ҫивӗч ыйтусем 
лартса хаҫат содержанине пуянлатма пулӑшӗҫ. Редакци енчен ку 
вулакансем патне пысӑк утӑм туни пулӗ. Тен, хаҫат тиражӗ те ӳсме 
пултарӗ ун хыҫҫӑн.

Малашне «Канаш» хаҫата эрнере 2 е 3 хут кӑларассине те ыйту 
лартмалла. Пӗр эрне хаҫатшӑн пысӑк вӑхӑттата, ҫитменнине, пурнӑҫра 
пулса иртекен событисем хыҫҫӑн ӗлкӗрсе пыма та йывӑр. Ҫак сӑлтавах 
пула ӗнтё облаҫри ҫамрӑксен хаҫачӗ те («Слово молодежи») ятне 
улӑштарса эрнере пилӗк хут тухма тытӑнчӗ. Пирён те, чӑвашсен, 
кун пирки тӑрӑшмалла, чӑваш ятне ҫӳлте тытмалла, ӑна ӳкме памалла 
мар.

«Канаш», 16 №, 1993 ҫ.



Чӗмпӗр чӑвашӗсене 
савӑнтарнӑ вунӑ кун

Ҫу уйӑхӗн 20-29-мӗшӗсенче Ульяновск тӑрӑхёнчи чӑвашсем 
патӗнче Шупашкартан килнӗ К.В. Иванов ячӗллӗ Ёҫлӗх Хӗрлӗ Ялав 
орденӗллӗ Чӑваш Патшалӑх академи драма театрӗ хӑнара пулчӗ. 
Хальхинче вӑл пирён валли ултӑ спектакль лартса пачӗ: «Хӗрсене 
ҫапла вӑрлаҫҫӗ» (Б. Аппаев), «Тӗпсӗр сӑпкари ача сасси» (Н. Угарин), 
«Ҫын куҫҫулӗҫӗре ӳкмест» (Л. Толстой), «Праски инке хӗр парать» 
(А. Чебанов), «Хӗрҫураҫма кайсан» (Н. Сидоров), «Кай, кай Ивана» 
(Н. Айзман). Вунӑ кун кёрлерё Ульяновскри драма театрё чӑваш 
калаҫӑвёпе, савӑнӑҫпа, кулӑпа. Хальхи пӑтранчӑк, ӑнланмалла мар 
саманара ку чӑвашсемшӗн чӑн-чӑн уяв пулчӗ.

Ёҫ хыҫҫӑн театра юратакансем хула центрне хӑйсем юратнӑ 
артисчӗсемпе тӗл пулма васкарёҫ. Мӗншӗн тесен кун пек уяв час- 
часах пулмасть. Юлашки хут коллектив пирён патра виҫӗ ҫул каялла 
пулнӑччё.

Спектакльсем пысӑк ӑнӑҫлӑхпа иртрӗҫ. Пирвайхи спектакльсенче 
ҫеҫ залра нумаях мар пушӑ вырӑнсем курӑнкаларӗҫ, ыттисенче халӑх 
лӑках тулнӑччӗ. Вара мӗнле ҫакӑн пек япалана курмасӑр юлӑн-ха? 
Сцена ҫинче Н. Яковлева, В. Кузьмина, Н. Охотников, JI. Федорова, 
В. Трифонова, Н. Булаткин, Г. Большаков, П. Иванов пек чаплӑ 
артистсем вылянине епле пӑлханмасӑр пӑхӑн-ха?

Театр администраторё Н. Исаева билетсем сарае тата спектакльсене 
ялсенче кӑтартас пирки область тӑрӑх нумай ҫӳрерӗ. Ӑна ку ҫӳревре 
«Канаш» хаҫат сотрудникёсем пулӑшса пычёҫ. Вӗсем каласа панӑ 
тӑрӑх, совхозсемпе колхозсен пуҫлӑхёсем ӗҫлекенсем хушшинче билет 
сутассине, транспорт уйӑрса парассине ҫийӗнчех татса пама тӑрӑшнӑ. 
Тереньга районёнчи «Скугареевский» совхозра та вӗсене лайӑх кӗтсе 
илнӗ. Кунта чӑвашсем нумай пурӑнаҫҫё, ҫавӑнпа профком 
председателе А. И. Хохлова Ульяновска кайма ятарлӑ транспорт уйӑрса 
панӑ. Ясашлӑ Ташлара та транспорт ҫук тесе тӑман. Леспромхозӑн 
профком председателе Л.Д. Афанасьвеа та кунта ӗҫлекен чӑвашсен 
кӑмӑлне тупма пӗлнё. Ҫак икӗ совхозран чӑвашсем виҫӗ ҫул каялла 
та ятарласа уйӑрнӑ автобуспа килнӗччё. Мӗн калӑн ку пуҫлӑхсене? 
Ь1рӑ сӑмахсӑр пуҫне нимӗн те калаймӑн. Ёҫлетгерме те, кантарма та 
пӗлеҫҫё вӗсем халӑха. Тата тепӗр ҫынна ырӑпа асӑнмалла кунта: вӑл 
«Красноборский» совхоз директоре Ю.П. Чернов, районти 
совхозсемпе предприятисен директорӗсенчен пӗртен-пӗр чӑваш. Вӑл



тӑрӑшнипе кунтан та Ульяновска чӑвашсемпе тулнӑ автобус ҫитрё.
Анчах пур ҫёрте те ҫакӑн пек хӑвӑрт татса параймарӗҫ канупа 

ҫыхӑннӑ ыйтӑва. Салтак Ташлинче «Ташлинский» совхоз директорё 
Н.А. Макаров: «Театра ҫӳреме вӑхӑт ҫук пирён, производствӑна чарма 
юрамасть, транспорт та ҫук», - тенӗ. Ку совхозра 60 процента яхӑн 
чӑваш пурӑнать, вёсен шухӑшне шуга илмелле мар-и вара? Тӑрӑшсан, 
пӗлсе ӗҫлесен «производствана чармасӑрах» канма пулать. Совхозран 
театра юратакансем маршрутлӑ автобуспах килнӗччӗ вара.

Ю лаш кинчен акӑ мӗнле шухӑш пырса кӗчӗ. Чӑваш сем 
спектакльсене хапӑл туса ҫӳрени питӗ савӑнтарать. Алла пулсан чунпа 
хытсах ларман-ха, чӑвашлӑх тени юлнӑ-ха пирте. Ҫак вунӑ кун 
хушшинче хаваслӑ та савӑнӑҫлӑ сӑнсем курса ҫакӑн пек пӗтӗмлетӳ 
тума пулать: вӑраха ямасӑрах Ульяновскра чӑваш театрё уҫмалла. 
Ҫак ыйтӑва вырӑнти влаҫсен умне пӗр тӑхтамасӑрах тӑратмалла. 120 
пин чӑваш пурӑнакан облаҫра наци театрӗ пулмаллах. Вӑл пулсан 
эпир искусство тӗнчипе те час-часах тӗл пулнӑ пулӑттӑмӑр, пулас 
ӑрӑва сипетлӗх енчен те ӑс пама ҫӑмӑлтарах пулёччӗ, ҫамрӑксем 
тӑван чӗлхе патне туртӑнӗччӗҫ, хамӑра хамӑр ҫӳлерех шая ҫӗкленӗ 
пулӑтгӑмӑр.

Хальлӗхе вара Шупашкар артисчӗсене шанмалли кӑна юлать.

«Канаш», 28 №, 1994 ҫ.



Чӗререн тухма пӗлмен ҫулсем
Шкулта вӗреннӗ ҫулсем... Камӑн чӗри пӑлханмасть-ши вӗсене 

аса илнӗ чух? Ҫак вӑхӑтра эпир савӑнатпӑр та, кӑштах хурланатпӑр 
га. Ҫыннӑн пурнӑҫӗнче ҫак тапхӑр нихӑҫан манми вӑхӑт пулса тӑрать. 
Ҫӗр чӑмӑрён хӑш кӗтессинче пулсан та, ӑҫта ӗҫлесен те хамӑр ҫырма, 
вулама, шутлама, туслашма, пурнӑҫри начарпа авана уйӑрса илме 
вӗрентнӗ тӑван шкулӑн учителӗсене нихӑҫан та манас ҫук. Кунта 
эпир пӗлӳ тӗнчине кӗрсе пӗрремӗш утӑмсем тунӑ, ҫавӑнпа тӑван 
шкул кашнишӗн хаклӑ та ҫывӑх. Шкулта вӗреннӗ ҫулсене аса илсен 
манӑн куҫ умне чи малтанах йьшӑҫран тунӑ шкул ҫурчӗ тата пӗрремӗш 
учительница Елена Романовна Антипова килсе тухаҫҫӗ.

1968 ҫулхи авӑн уйӑхӗ. Пӗрремёш класа пӗрремӗш кун килнине 
лайӑх астӑватӑп. Пире, тин ҫеҫ ҫичӗ ҫул тултарнӑ, пӗр-пӗринчен 
именекен ачасене, шкул умӗнче пӗрремӗш курнӑҫура алӑсене шкула 
ҫӳремелли шурӑ кӗпе тата шӑлавар тыттарчӗҫ. Ҫак вӑхӑтра манран 
телейлӗ ҫын та пулман пулӗ. Акӑ пире пӗрремӗш урока илсе кӗреҫҫё. 
Пӗрремӗш учительница Елена Романовна пире журнал тӑрӑх тӗрӗслесе 
партӑсем хушшине вырнаҫтарса лартрӗ...

Ҫапла пуҫланса кайрӗ маншӑн вӗренӳ тӗнчине кӗмелли ҫул Ҫӗнӗ 
Йӗлмелӗнчи сакӑр ҫул вӗренмелли шкулта. Елена Романовна тивӗҫлӗ 
канӑва каяс умӗнхи ҫулсенче пулин те чӗрӗ, тӑрӑшса вӗрентекен 
хӗрарӑмччӗ. Анланманнине курсан темиҫе хутчен те каласа парса 
ӑнлантаратчё, пире пӗлӳ парас тесе чёрине ыраттаратчӗ. Халӗ вӑл 
тивӗҫлӗ канура, Ульяновск хулинче пурӑнать.

Тӑваттӑмӗш класран тытӑнса кашни предметпа уйрӑм учитель 
вӗрентме тытӑнчё. Ь1гги учительсем хушшинче виҫӗ учителе эпӗ 
уйрӑмах палӑртса хӑварасшӑн (ыттисене те кӳрентересшӗн мар эпӗ). 
Вӗсем: Мария Ивановна Лысова, Лидия Николаевна Антонова, 
Геннадий Петрович Казаков. Ку учительсем чӑннипех пире нумай 
пӗлӳ парассишӗн, ҫын тӑвассишӗн нумай вӑй хунӑ.

Мария Ивановна Лысова тӑваттӑмӗш класран тытӑнса мён вёренсе 
пётериччен пирён класс руководителё пулса пычӗ. Чӑваш чёлхи тата 
литератури предмечёсене илсе пынӑ май вал пире класс тулашёнчи 
ӗҫсене нумай та активлӑ явӑҫтаратчӗ. Пуҫласа ӗҫлекен ҫамрӑк 
учительницӑн опычӗ сахалтарах пулсан та хӑйӗн чун-чӗрине ачасене 
Паратчӗ. Ҫав вӑхӑтрах Шупашкар хулинче аслӑ пӗлӳ илетчӗ. Пирёнпе 
Уроксем хыҫҫӑн ӗҫлеме те вӑхӑтне шеллеместчӗ. Юрӑ урокӗсене те 
вӑлах илсе пыратчӗ. Лайӑх астӑватӑп-ха, класра ӑнсӑртран шӑв- 
шав, харкашу сиксе тухсан Мария Ивановна: «Ан харкашӑр, пӗр-



пӗрне ан кӳрентерӗр. Акӑ шкултан вӗренсе тухса тӗрлӗ енне сапаланса 
пӗтсен пӗр-пӗрне темпе курас килсен те кураймӑр», - тетчӗ. Ун 
чухне ку сӑмахсене хӑлхана чиксех те кайман. Класра кашни кунах 
пӗрле пулнипе уйрӑлассӑн та туйӑнман. Кӑшт каярах кӑна ку 
сӑмахсем тӗп-тӗрӗс пулнине туйса илтӗмӗр, пӗр класра вӗреннё ҫын 
ҫывӑх пулнине пӗлтӗмӗр.

Лидия Николаевна Антонова вырӑс чӗлхи тата литература 
предмечӗсене илсе пыратчӗ. Педагогика ӗҫӗнче пуян опыт пухнӑ, 
ырӑ та тӳрӗ кӑмӑллӑ, кирек хӑш вӑхӑтра та ҫирӗп ыйтакан 
учительница вӑл. Хӑй вӑрӑм кун-ҫул утса тухнӑскер пире пурнӑҫра 
кирлӗ пулакан нумай пӗлӳ, канаш панӑ. Ачасем ӑна питӗ юрататчӗҫ. 
Халӗ вӑл та тивӗҫлӗ канура, ялта пурӑнать.

Геннадий Петрович Казаков математика, физика, черчени, 
астрономи предмечӗсене вӗрентетчӗ. Питӗ анлӑ пёлӳллӗ, ҫирӗп ыйтма 
пӗлекен учительччӗ вӑл. Унӑн предмечӗсем йывӑр пулнӑран, эпир 
ывӑннине курсан, ҫавӑнтах шӳглесе илсе култаратчӗ тата кантаратчӗ. 
Унпа мӗн ҫинчен калаҫма та интереслӗччё. Вӑл пире хӑйӗнчен нумай 
пӗлекен тӑвасшӑн тӑрӑшатчӗ.

Ҫаплах пире тёрлӗ ҫулсенче Илья Семенович Мресов (ун чухнехи 
шкул директорё, паян опытлӑ педагог), Михаил Никифорович 
Егоров, Иван Александрович Архипов (вӗсем халӗ виҫҫӗшӗ те пирёнпе 
ҫук, вӑхӑтсӑр ҫӗре кӗчӗҫ), Валентина Ивановна Камлюк, Мария 
Ивановна Казакова, Елизавета Александровна Самойлова, Галина 
Вячеславовна Быкова вёрентнё. Вёсене те паян ырӑпа асӑнса хӑварас 
килет, тав сӑмахӗ калас килет.

Ун чухне вӗренӳ пирён тёп ӗҫ пулнӑ, ӑнланса, вӑй ҫитнӗ таран 
тӑрӑшса вӗреннӗ. Ҫуллахи каникулсенче, кӗркунне тыр-пул пухса 
кӗртнӗ вӑхӑтра тӑван колхоза пулӑшнӑ. Ҫапла иртсе пычӗҫ шкул 
ҫулӗсем.

Ун чухне ялти шкул сакӑр ҫуллӑ пулнӑран вӑтам пӗлӳ илме Кивӗ 
Ҫӗпрелӗнчи вӑтам шкула кайма тӳрё килчӗ Икӗ ҫултан унтан та 
вӗренсе тухрӑмӑр, алла ҫитӗннисен аттестатне илтӗмӗр. Ҫапла 
вӗҫленчӗҫ шкулта вӗреннӗ ҫулсем.

Унтанпа нумай ҫул иртсе кайрӗ. Халӗ эпир, чӑнах та, ҫӗршывӑн 
тӗрлӗ кӗтесӗсенче пурӑнатпӑр, тӗрлӗ ӗҫре ӗҫлетпӗр. Анчах хамӑра 
вӗрентсе ҫын туса кӑларнӑ шкул ҫав-ҫавах пирӗншӗн хаклӑ та ҫывӑх. 
Унпа эпир май пур таран ҫыхӑну тытатпӑр.

Паян хамӑра вёрентнё мёнпур учительсене, Ҫӗнӗ Йёлмелӗнчи вӑтам 
шкул коллективне ҫӗнӗ вӗренӳ ҫулӗ пуҫланнӑ ятпа тата ҫывхарса 
килекен учительсен уявӗпе «Канаш» хаҫат урлӑ саламлас килет.

Ырлӑх-сывлӑх, ӑнӑҫусем сире, юратнӑ учительсем!
«Канаш», 1993 ҫ., 35 №.



Чӗрё пуплевсӗр чӗлхе пӗтет
Нумаях пулмасть Кунтикаври вӑтам шкулта чӑваш чёлхи 

учителӗсен облаҫ семинарӗ иртрӗ. Унта Чӑнлӑ тата Ульяновск 
районӗсенчи вӗрентӳҫӗсем, ҫак районсенчи вёренӳ пайӗн методика 
кабинечӗн пуҫлӑхӗсем, учительсен пӗлӗвне ӳстерекен институтри 
управлени кафедрин доценчё, естествознани академии профессорӗ 
В.В. Елисеев хутшӑнчӗҫ. Самантпа усӑ курса кӳршӗллӗ Пӑва 
районёнчи Элшел ялӗнчен те килнӗччё унта.

Чи малтан Кунтикаври шкулпа, унти лару-тӑрупа Н.И. Казаков 
директор паллаштарчӗ. Тӳрех палӑртмалла, семинара кунта ӑнсӑртран 
йӗркелемен. Кӑҫал ку шкула уҫни 86 ҫул ҫитрё ӗнтӗ, 1990ҫултанпа 
кунта вӑтам пӗлӳ параҫҫӗ. Пур енчен те ку шкул ыттисемшӗн тӗслӗх. 
Кӗскен каласан, ку шкул чӑннипех те ялти социаллӑ тата культура 
центрӗ пулса тӑнӑ.

Ҫакӑ та паха. Шкул директорӗ семинара пухӑннӑ ҫынсем умӗнче 
ҫак шкулта 30 ҫул ӗҫлесе тивёҫлӗ канӑва кайнӑ Ф.А. Щегольковӑна 
70 ҫул тултарнӑ ятпа саламласа чечек ҫыххи тата парне пачё. Залра 
вара ҫамрӑк вӗрентӳҫӗсем нумай. Вӗсем вӗрентӳҫе ёҫӗ чыслӑ, 
пархатарлӑ пулнине кураҫҫӗ. Акӑ вӑл ӑрусен ҫыхӑнӑвӗ.

Ун хыҫҫӑн семинара хутшӑнакансем учительсен пӗлӗвне ӳстерекен 
институтри наци ыйтӑвӗсен кафедрин методисчӗ В.А. Архипова сӑмах 
илчӗ, ҫакӑн пек тӗлпулусем кашниншӗн паха икенне палӑртрӗ.

Профаммӑра — уҫӑ уроксем. Вӗрентӳҫӗсем темиҫе ушкӑна пайланса 
уроксем курма кайрӗҫ. Ун хыҫҫӑн вӗсене сӳтсе яврёҫ, пӗтёмлӗтӳ 
турӗҫ. Пухӑннисен умӗнче Чӑваш Республикинчи вёрентӳ институчӗн 
чӑваш чӗлхи кафедрин пуҫлӑхӗ Ю.М. Виноградов тухса калаҫрӗ.

- Чи пысӑк ыйту — кӗнекесем, пособисем, методика кӑтартӑвӗсем, 
- терӗ Юрий Михайлович. — Чӑнах та, сахал мар кӑларатпӑр-ха, 
ҫапах та ҫителӗксёр. Нумай кӗнеке черетре тусанланса выртать. 
Черечӗ ҫитсен пӑхатӑн та — вӑл кивелнӗ. Вёренӳ кӗнекисене кашни 
4 ҫулта улӑштарса, ҫӗнетсе тӑмалла. Пирён вара хӑш чух 7 ҫул та 
иртсе каять. Пирён тёп тёллев ачасене калаҫма, пёр-пёринпе 
хутшӑнма вёрентесси. Пуплев ҫыхӑнуллӑ пулмалла. Ҫакна пуҫламӑш 
класрах ҫине тӑрса вёрентмелле. Эпир вара у тата ӳ сасӑсене 
Уйӑрайман ачасене диктант ҫыртаратпӑр. Ҫакна калаҫупа 
ҫыхӑнтармасан вӗсем хӑйсен йӑнӑшӗсене туйма пӑрахаҫҫё, чӑвашла 
шухӑшламасӑр ҫыраҫҫӗ. Вырӑсла шухӑшласа чӑваш сӑмахӗсемпе 
ҫырни — чӑваш чӗлхи мар-ха. Чӗрӗ пуплевсӗр чӗлхе пӗтет. Чӗлхе



сыхланса юласси пуплеврен килет. Ҫапла тума хулари ачасене те 
ялти ачасем пек ҫӑмӑл калаҫма вёрентмелле.

Ытти ыйтусем ҫинче те чарӑнса тӑчё Шупашкартан килнё хӑна. 
Шкул тытӑмӗнче мён те пулин чакармалла, хёсмелле пулсан ку чи 
малтан чӑваш чёлхине пырса тивет. Пуҫлӑхсене вӑл мӗншӗн-тӗр чи 
малтан чӑрмантарать. Тӗлӗнмелле япапа! Сӑлтавне вара темёнлине те 
тупма пулать. Пуҫлӑхсен шучёпе, ачасем акӑлчан е нимӗҫ чёлхине 
эрнере 3 хут вӗренмелле, чӑваш чёлхине вара 2 сехет те ҫитет. Хӑш- 
пӗр директоршӑн вӑл пачах пулмасан та аван. Кун пек пурнӑҫ 
лӑпкӑрах, чӑрмавсем сахалрах.

Чӗлхе -  политикӑн пысӑк пайӗ. Мӗн, Раҫҫей Президенчӗ 
В.Путин Германи парламентӗнче мухтанас шутпа нимӗҫле калаҫрё- 
и? Пачах ҫук. Нумай чӗлхе пӗлекен ҫын хисепре, хӑйсен чёлхине 
пӗлсен вара ҫак халӑх сана пушшех те хисеплет. Вара ҫыхӑнусем 
анланаҫҫӗ, пӗр-пёрне ытларах шанма пуҫлатӑн. Ҫапла вара халӑх 
пурнӑҫӗ лайӑхланма пултарать. Бальзак ахальтен каламан ӗнтӗ: 
«Мирлӗ пурӑнас тесен ют чӗлхесем вӗренӗр». Вольтер вара: «Ют 
чӗлхене хӑвӑрт вёренме пулать, тӑван чӗлхене ӗмӗр тӑршшӗпе 
вӗренмелле», - тенӗ.

Мён тесен те ют чӗлхене хисеплемелле, хӑвӑн чӗлхӳне вара -  
юратмалла.

Канаш», 41 №, 2001 ҫ.



Чи пысӑк ӗмӗт — 
чӑваш шкулне уҫасси

П.М. Сидоров ячӗ Ульяновск облаҫӗнчи чӑвашсен историне кӗрсе 
юлчӗ. Вӑл чӑваш чиркӗвне уҫаканнисенчен пӗри пулчӗ. Юпа уйӑхӗн 
15-мӗшӗнче Петр Михайлович 50 ҫул тултарать.

Аяларах унран илнӗ интервью пичетлетпӗр.
- Петр Михайлович, Эсир тён пурнӑҫӗпе хӑҫан пурӑнма пуҫланӑ?
- Эпӗ Пӑва районӗнчи Пӳркел ялӗнче ҫуралнӑ. 12 ҫула ҫитсен 

Кашинка ялӗнче чиркӳре шыва кӗнӗ. Виҫӗ ҫул хӗсметре пултӑм. 
Шофера вӗренсе тухрӑм, виҫӗ ҫул ҫак ёҫре вӑй хутӑм. Тӑхӑр ҫул 
Теччӗ хулинче пурӑнтӑм. Мана ҫак пурнӑҫра тӗрӗсмарлӑх нумай 
пулни канӑҫ памастчё. Эпӗ вӗсемпе кӗрешме пуҫларӑм, тёрёслӗх 
шырама тытӑнтӑм. Анчах нимён ыррине те тупаймарӑм, ӗнсе ҫине 
йывӑрлӑхсем ҫеҫ купаларӑм. Юлашкинчен ӑнлантӑм: коммунизм 
вӑл -  суя ҫеҫ, ҫынсене улталани. Мӗнпур ӑс-тӑна, вӑй-хала тён 
пурнӑҫӗ ҫине ятӑм, Турӑ ҫинчен нумай шутлама пуҫларӑм. 1978 
ҫулта Фролово ялӗнчи чиркӳре пӗрремӗш хут пулса куртӑм. Хам 
суйласа илнӗ ҫул тӗрӗсси ҫирӗпленчӗ. Чиркёве тӑтӑшах ҫӳреме 
тытӑнтӑм. «Эпӗ ҫӗршыв пуҫлӑхӗ пулсан пур ҫӗрте те мӑнастирсем 
тунӑ пулӑтгӑм», - тесе шухӑшлаттӑм. Ҫынсем умёнче тӗн пурнӑҫёпе 
пурӑннине пытармарӑм. Турӑ саккунӗсене пӗрле ӗҫлекенсем 
хушшинче сарма пикентӗм. Тӳрех кирлӗ мар ҫын пулса тӑтӑм. 
Пуҫлӑхсем хӑйсем патне чӗнтерсе хӑратма тытӑнчӗҫ, ӗҫрен тухса 
кайма хушрӗҫ. Пурпӗрех шухӑша улӑштармарӑм. Вӗсем вара мана 
пӗр вырсарникун ӗҫе тухманшӑн ӗҫрен кӑларса ячӗҫ. Турра ӑша 
илнӗшӗн арӑм та хирӗҫме пуҫларё, юлашкинчен ӑна икӗ ачапа 
хӑварса уйрӑлма тиврӗ. Ку пурнӑҫра пӗччен тӑрса юлтӑм. Анчах 
Турра пӑрахмарӑм.

- Урамра урӑх самана пулнӑ вёг-ха. Тӗрӗсмарлӑхпа кӗрешме мӗнле 
мансем тупрӑр?

- Ёҫри профком пулӑшмарӗ. Хӑшӗсем чӑнлӑх шырама Хусана 
кайса пӑхма сӗнчӗҫ. Эпӗ вара тӳрех Мускава тухса кайрӑм. 
ВЦСПСа кӗтӗм, ӑнлантартӑм. Нимӗн те ӗҫ тухмарӗ, усӑсӑр пулчӗ. 
Урама тухрӑм та — ӑнран кайса тӑратӑп. Малалла мӗн тумалла? 
Темле майпа пёр арҫынпа калаҫса кайрӑм, хамӑн нушана 
ӑнлантартӑм. Вал мана: «Кун пек ҫулпа тӗрёслӗх тупаймастӑн, 
США посольствине кай. Тен, мӗнле те пулин пулӑшӗҫ», - терё. 
Чайковский урамӗнчи 19-мӗш ҫурт умне ҫитрӗм. Ҫӳлте Америка



ялавё вӗлкӗшет. Чӗре хыттӑн тапма пуҫларӗ. Вӑйлӑ пӑлханатӑп. 
«Акӑ вал демократа кӗтесӗ», - тетӗп. Икӗ хут утса иртрӗм 
Виҫҫӗмӗшӗнче иртнӗ чух посольство хапхи уҫӑлчӗ те -- унта 
автомашина кӗме тытӑнчӗ. Эпӗ ӑна алӑпа сулса чарӑнма ыйтрӑм. 
Чарӑнчӗ. Ун патне ҫитрӗм. Шофера хам нушана каласа парасшӑнччӗ 
ҫеҫ — алӑран милиционерсем ярса илчӗҫ. Таҫта илсе кӗрсе кайрӗҫ, 
паспорта илчёҫ, допрос тума пуҫларӗҫ. Ним пытармасӑр веҫех 
каласа патӑм. 40 минут нушалантарнӑ хыҫҫӑн кӑларса ячӗҫ.

Каллех Теччӗ хулине таврӑнтӑм Ёҫри пуҫлӑхсене суда патӑм -  
кӑлӑхах пулчӗ. Ман ҫинчен тӗрлӗ сас-хура ҫӳреме пуҫларё, сутӑнчӑк 
ярлыкне ҫакса ячӗҫ. Чӑтма йывӑрланса ҫитрӗ.

- Ҫавӑнпа эмиграцие кайма шутларӑр-и?
- Ҫапла. Вӑхӑтлӑха Канадӑна кайса пурӑнма шут тьпрӑм. Мускава 

ҫитрӗм, ОВИР уйрӑмне кӗтём. Мана ретастрацилерёҫ, документсене 
пуҫтарса илчӗҫ те кётме хушрёҫ. Пёр сехетрен документсене каялла 
пачӗҫ. «Нимӗнле Канадӑна та каяймастӑн, килне таврӑн», - терӗҫ. 
Каллех шухӑшлани пурнӑҫланмарё.

- Петр Михайлович, Эсир пӗр таихӑр мӑнастирте те пурӑнна 
вӗт-ха.

- Ку 1982 ҫулта пулчӗ. Прибалтикӑра коммунизм идейисем 
сахалтарах сарӑлнӑ тенипе Латвие тухса кайрӑм. Ригӑра чукун ҫул 
вокзалӗ ҫумёнчех православи чиркӗвӗ ларать. Унта пырса кётӗм. 
Хамҫинчен каласа патӑм. Кӗлӗ хыҫҫӑн мана Елгава хулине кайма 
сӗнчёҫ. Унта хӗрарӑмсен мӑнастирё вырнаҫнӑ иккен, анчах йывӑр 
вӑхӑтра арҫынсене те пурӑнтараҫҫӗ. Пуйӑсран ансан пӗр ҫухрӑм 
вӑрманпа ҫуран утрӑм. Куполсене курсан чун савӑнсах кайрё. 
Мана кунта ӑшшӑн кӗтсе илчӗҫ, ӗҫтерчӗҫ, ҫитерчӗҫ. Кӗлӗ пӗтсен 
причасти тутарчӗҫ. Кунта 16 кун пурӑнтӑм. Ҫак вӑхӑтра дежурствӑра 
та пулма тӳрӗ килчӗ. Чукун ҫул ҫинче ӗҫ тупрӑм. Юлма та кӑмӑл 
пурччӗ. Ватӑ манашкӑпа калаҫнӑ хыҫҫӑн вара каялла килме 
шутларӑм. Вӑл мана: «Ырӑ ҫыннӑм, санӑн ҫемйӳ пур, тен, пёр- 
пӗрне каҫарсан пӗрлех пулӑр. Ачусем те тӑлӑх ӳсмӗҫ. Ҫемйӳпе 
ҫывӑхрах пурӑнсан лайӑхрах пулмӗ-ши?» - терӗ. Ҫак ҫулах вара 
Ульяновск хулине килтӗм, автозавода ӗҫе вырнаҫрӑм.

- Петр Михайлович, чӑваш чиркӗвне уҫас ӗҫе мёнле пуҫӑнтӑр?
- Чиркӗве ҫӳреме эпӗ пӗрре те пӑрахман. И.Я. Яковлев 

шкулне те чӗртсе ярас шухӑш ҫуралчӗ. 1988 ҫулта ҫак ыйтупа СССР 
Верховнӑй Советне ҫыру ятӑм. Унти ҫынсем ку ҫырӑва вырӑнти 
влаҫа тавӑрса панӑ. Нимӗн усси те пулмарӗ. 1989 ҫулхи раштавӑн 
24-мӗшӗнче православи обществине йӗркелесе ятӑмӑр. Ку ӗҫре



М.Крлыковпа А.Пешне пысӑк тӑрӑшулӑх кӑтартрӗҫ. Чӑваш 
шкулӗнчи чиркӗве уҫас пирки СССР Президентне М. Горбачева 
ҫыру ҫыртӑм, вырӑнти влаҫ чӑрмантарнине пӗлтертӗм. Ку текст 
каярах Францире тухса таракан «Русская мысль» журналта та 
пичетленчӗ. Радиола шавах «Голос Америки» итлеттӗмччӗ. Тӗн 
пирки те сӑмах пыратчё унта. Чӑваш чиркӗвне уҫма чӑрмантарни 
ҫинчен Вашингтона ҫырса пӗлтертӗм. Ман ҫырӑва радио редакцинчен 
Нью-Йорка ярса панӑ. Виҫӗ эрнерен Илларион епископран хурав 
илтӗм. Унта вӑл хӑйӗн телефонне те ҫырнӑччӗ. Шутласа тӑмасӑрах 
ҫыхӑну уйрӑмне кайрӑм, 60 тенкӗ тӳлесе 10 минутлӑх калаҫу 
заказ патӑм. Телефонпа Илларион епископа пӗтӗм лару-тӑрӑва 
каласа патӑм, пулӑшу ыйтрӑм. Вӑл Швецирен чӑвашла евангели 
кӗнекисене ярса пама сӑмах пачӗ. Каярах вӗсене Шупашкара 
ячӗҫ. Эпир евангелие унта кайса илтӗмӗр. Нью-Йоркпа телефонпа 
тепре ҫыхӑнасшӑнччӗ — памарӗҫ. Ҫырусем те кайми пулчӗҫ. Шӑмӑрша 
кайса яма тӳрӗ килетчӗ. Ҫапах та тӑрӑшни сая каймарӗ. Турӑ 
пулӑшнипе чӑваш чиркӗвне уҫрӑмӑр. 1992 ҫулхи чӳк уйӑхӗн 1- 
мӗшӗнче пӗрремӗш кӗлӗ иртрё. Эпӗмӗнле савӑннине сӑмахпа каласа 
пама ҫук.

- Эсир общес гвӑлла ӗҫсене хастар хутшӑнатӑр. Малалла мӗнле 
ёмётпе пурӑнатӑр?

- Манӑн кӑмӑл Чӗмпӗр чӑваш шкулӗ уҫӑлсан ҫеҫ тулать. Чи 
пысӑк ӗмӗт ҫакӑ. 5 пин ҫул хушши усӑ куракан чӑваш чёлхине 
пӗтерес марччӗ. Куншӑн пире никам та каҫармасть. Пӑлхар-чӑваш 
чёлхине аталантарас тесен ҫамрӑк ӑру валли наци шкулне уҫмалла. 
Ку тӗллеве пурнӑҫламасӑр лӑпланмастӑп. Нумаях пулмасть ҫак ыйтупа 
Францири Европа Канашне ҫыру ҫыртӑм. Хурав пулмарӗ-ха.

Ульяновскри чӑвашсен наципе культура автономийӗн пӗрремӗш 
тивӗҫӗ — И.Я. Яковлев шкулне уҫасси пулмалла.

Пурне те ырлӑх пехиллетӗп. Турра ан пӑрахӑр.
- Калаҫушӑн тав, Петр Михайлович. Сире юбилеи ячёпе 

саламлатпӑр, ҫирӗп сывлӑх, телей сунатпӑр. Чӑваш халӑхёшӗн 
ёҫлеме вӑй-халӑр ан чактйр. 

«Канаш», 41 №, 1997 ҫ.



Шӑнкӑрти чӗлхене упрар

Хаклӑ тӑванӑмӑрсем!

Сире пурне те Ҫӗнӗ ҫул ҫитнӗ ятпа саламлатӑп. Хаҫата ҫулсерен 
вуласа тӑракансене тата ҫӗнерен хушӑннӑ ентешӗмӗрсене пирёнпе 
пӗрле пулнӑшӑн пысӑк тав.

Тӗрли пулчӗ иртнӗ ҫулта, ҫапах та ырри -  нумайрах. Пирӗншӗн 
чи палли — «Канаш» хаҫат 15 ҫул тултарнӑ ятпа ирттернӗ уяв. Унта 
чи ҫывӑхтуссем пуҫтарӑнчӗҫ, чӑваш хаҫачӗ пурришӗн савӑнчӗҫ, ӑна 
малашне лайӑхрах тума сӗнӳсем пачӗҫ.

Хамӑр енчен тӑрашӑтпӑр эпир (ҫитменлӗхсем те пур пуль, ҫук 
теейместпӗр), ҫав вӑхӑтрах тираж ӳсменни кулянтарать. Наци 
хаҫачӗсем валли область администрацийӗ укҫа уйӑрать, пирӗн чёлхене, 
культурӑна аталанма пулӑшать. Эпир вара хамӑр сӳрӗклӗхе пула 
ҫак ӗҫе ура ҫине тӑратаймастпӑр. Сахал вӑл пин ытларах экземпляр 
111 пин ытла чӑвашшӑн. Тугар туссем пиртен ҫӳллерех шайра тӑраҫҫё 
(170 пин ҫынна 6 пин экземпляр). Ҫавсенчен тӗслӗх илсен аван 
пулёччӗ.

Чӑваш хаҫачӗ чӑвашсемшӗн тухать. Апла пулсан ӑна эпирех 
пулӑшмалла. Чи пысӑк пулӑшу вара — кашни чӑваш ҫемйи ӑна 
ҫырӑнса илни. Ҫакӑн патне пыма анлӑ тавракурӑм, пысӑк ӑнланулӑх, 
малашлӑх ҫинчен шутла пӗлни кирлӗ. Кӑркӑссен паллӑ ҫыравҫин 
Чингиз Айтматовӑн сӑмахӗсем аса килеҫҫӗ: «Кашни халӑх тутӑ 
пуласшӑн кӑна пурӑнмасть, ӗмӗрсем хушши йӑхне тӑсасшӑн». Ҫакӑ 
пулмалла пирён тёллев. Ун патне эпир пурте пӗр чӑмӑра пуҫтарӑнсан, 
пӗр шухӑшлӑ пулсан ҫеҫ ҫитетпёр. Хулӑсене пӗрле ҫыхсан ҫеҫ шӑпӑр 
пулать. Ш ӑпӑра хуҫма ҫук, пӗрер хулла вара ҫӑмӑлах хуҫма пулать.

«Канашӑн» тёллевӗ — халӑха пӗрле пуҫтарасси. Пёрремӗш кунранах 
вӑл ҫак ӗҫе илсе пырать.

Тӑвансем, пирён ҫамрӑксене явӑҫтармалла ҫак ӗҫе, унсӑрӑн ӑрусен 
ҫиппи татӑлать. В. Сухомлинский педагог кун пирки ҫапла каланӑ: 
«Тӑван чӗлхе кашни ачан чунӗнче чечекленмелле». Ман шутпа, пирӗн 
кашни вулакан тепӗр чӑваша ӳкётлесе «Канаш» хаҫат ҫырӑнтарсан 
тираж икӗ хут ӳсет. Ку темле йывӑр ӗҫ те мар вёт. Атьӑр тытӑнса 
пӑхар. Иккӗленсе тӑракансене хамӑр туссем тӑвар. «Ҫырӑнмалла та- 
ха...» - текенсем чӑнахта ҫырӑнччӑр, чӑваш тӗнчине кӗччӗр.



Тӗлӗнмелле мар-и: вырӑс хӗрарӑмӗ — Галина Афанасьева пирӗн 
каҫата ҫырӑнса тӑрать, словарьпе усӑ курса вулать. Акӑ камран тёслӗх 
ялмелли!

Юлашкинчен Юрий Сементерӗн сӑмахӗсене илсе кӑтартам: «Пурӑн, 
шӑкӑлчи чӗлхемӗр! Пурӑн, шӑнкӑрти чӗлхемӗр! Утакан ҫын умӗнче 
угма ҫулне уҫса пыр, ырӑ ҫыннӑн чунӗнче ырӑ шухӑш хушса пыр, 
пӗчӗккине пысӑк ту, сусӑррине сывӑ ту! Эй, чӗлхемӗр! Ылтӑнпа 
виҫейми таса тупра! Ҫакӑ ҫутӑ тӗнчере хӑйне чӑваш теекен, 
пултӑранпа ыр пулан, сӑрапала сӑйланан халӑх пӗрлӗхне упра!»

Алла пулсан эпир ҫак чӗлхене упрар. Вӑл пире сапаланса кайма 
памӗ.

Телейлӗ пулӑр, туссем!

«Канаш», 1 №, 2006 ҫ.



«Шевлере» Улӑпа чысларёҫ
«Шевле» литпӗрлешӗве ҫӳрекенсем 17-мӗш библиотекӑра иртнӗ 

ларӑвне И.Я. Яковлева халалларӗҫ.
Чи малтан Чӗмпӗр чӑваш шкулӗнче вырӑс чӗлхипе литературине 

вёрентнё преподаватель Г.Н. Афанасьева сӑмах илчӗ.
— И.Я. Яковлев чӑваш халӑх пурнӑҫӗнче — чылай истори, ӑрусене 

ҫыхӑнтараканӗ. Унӑн шкулӗнче тӗрлӗ наци ҫыннисем вёренетчёҫ: 
вырӑс, тутар, мӑкшӑ, чӑваш. Ку шкул чӑваш халӑхӗн ӑс-тӑн центрё, 
мӑнаҫлӑхӗ. Иван Яковлевичӑн пурнӑҫӗ пире халӑха тата ҫӗршыва 
юратма вӗрентет, унӑн пуласлӑхӗшӗн шухӑшлаттарать. Унӑн Халалне 
пурнӑҫа кӗртес тесен пирён нумай вӑй хумалла-ха. Ман шутпа, 
Ульяновскра чӑваш Улӑпне хисеплени те ҫителӗксӗр. Халиччен унӑн 
палӑкне е бюстне лартман. Ку шухӑша халӑхран укҫа пуҫтарса та 
пурнӑҫа кӗртме пулать. И.Я. Яковлев урамӗ ҫук. Чӑнах та, пӗр 
тӑкӑрлӑка ун ятне панӑ, анчах унта тайӑлнӑ темиҫе ҫурт кӑна. Вӑл 
ӑҫта вырнаҫнине те сахал ҫын пӗлет, — терӗ Галина Николаевна.

Чёмпӗр тӑрӑхӗнчи паллӑ ҫыравҫӑ А.Ф. Юман Патриархӑмӑрӑн 
кун-ҫулёпе паллаштарчӗ. Терт-нуша курса ӳснӗ тӑлӑх ача мӗнлерех 
Улӑпа тухнине каласа пачӗ.

— Вӑл тӗлӗнтермӗш ҫын: хӑй вӗреннипе ҫеҫ ҫырлахман, халӑха та 
ҫутта кӑларнӑ, — вӗҫлерӗ сӑмахне Анатолий Федорович.

Аслӑ Нагаткинта пурӑнакан паллӑ драматург А.С. Чебанов Иван 
Яковлевич пурнӑҫӗнчи тӗрлӗ тапхӑра сӑнласа пилӗк пьеса ҫырнӑ. 
Паллах, ҫӑмӑл мар ҫакӑн пек чаплӑ ҫын ҫинчен ҫырма, анчах автор 
геройӑн биографине документсем тӑрӑх пӗрчӗн-пӗрчӗн тӗпченӗ. Ҫывӑх 
вӑхӑтра Ульяновскри драма театрӗнче пёр пьесине сцена ҫине кӑларма 
шантарнӑ.

Ҫамрӑксем те пурччӗ ларура. Аслӑ Нагаткинтан А.В. Ледюкова 
7-мӗш класса каякан хӗрне — Надьӑна илсе килнӗ. Ульяновск 
педуниверсигечӗн чӑваш уйрӑмӗнче вёренекен В. Архипова (1-мӗш 
курс) пирвайхи сӑввисене кӑтартрӗ. Аслисем ӑна хӑюлӑхшӑн мухтаса 
илчӗҫ, хайлавӗсенчи кӑлтӑксене кӑтартрӗҫ, малашне ҫине тӑрса ӗҫлеме 
сёнчӗҫ.

«Канаш»,16 №, 1998 ҫ.



Ыранхи ӗҫе ӗнер тытӑнмалла!
Чӑваш пухӑвёсенче е уйрӑм калаҫусенче ентешсенчен пӗрре мар 

ҫакӑн пек каланине илтнӗ: «Пирӗн халӑхӑн наци идейи ҫук!». Мӗнле 
ан пултӑр ӗнтӗ вӑл? Кашни халӑхӑн тӗп тӗллевӗ — ҫак тӗнчере 
сыхланса юласси! Акӑ вӑл наци идейи! Ҫак тӗллев патне мӗнле ҫулпа 
пыни вара — урӑх ыйту.

Тӗнчери кашни халӑх хӑйне ӗмӗрлӗхе упраса хӑварасшӑн. Халӑха 
упраканни вара — тӑван чӗлхе! Чӗлхе пулмасан халӑх ҫинчен калаҫма 
сӑлтавӗ та ҫук.

Ҫӗр чӑмӑрё ҫинчи халӑхсен ҫурри — пилӗк чӗлхепе калаҫать. 
Ӑсчахсем каланӑ тӑрӑх вара, тӗнчере пурё 4-5 пин чӗлхе. Хальхи 
вӑхӑтра вӗсенчен ытларахӑшӗ пӗтсе пырать. Кашни икӗ эрнере пӗр 
чӗлхе вилет! Ку ҫулталӑка 100 ытла мар-и? Ҫӳҫентерекен хыпар. 
Чӗлхесенчен 40 проценчӗн пӗтес хӑрушлӑх пур. Танлаштарма: ҫакӑн 
пек ӳсен-тӑран шучӗ 8 процент, чӗр чунсен -  18.

Глобализаципе миграци — чӗлхесене пӗтерекен пулӑмсем. Ялти 
йывӑр пурнӑҫ ҫынсене хулана куҫса кайма хистет. Унта вара тӑван 
чӗлхе ҫухалать. Чӗлхепе пӗрле халӑхӑн культури, тӗнче ҫине 
хӑйнеевёрлӗ пӑхни, пин-пин ҫул пухса пынӑ пӗлӗвӗ «пӑсланса» каять.

Чӑвашсем те хула халӑхӗ пулса тӑчӗҫ. Ентешӗмӗрсен 52 проценчё 
( юлашки ҫырав хыҫҫӑн ку татах та ӳсме пултарать) хулара тӗпленнӗ. 
Алла пулсан тӑван чӗлхене упраса хӑварас ыйту ҫивӗчленсе пырать.

Наци пуррине пӗлтерекен тёп паллӑсем ҫаксем: тум, тӗн, апат- 
ҫимӗҫ, чӗлхе. Чӑвашсем хӑйсен наци тумне тӑхӑнса ҫӳреҫҫӗ-и? Ялти 
ватӑ хӗрарӑмсем кӑна... Вӑтам ҫулхисем «майралла» тӑхӑнаҫҫӗ. 
Ҫамрӑксем мӗнле тӑхӑннине калама та хӗн. Хамӑр авалхи тӗне -  
ҫут ҫанталӑк тӗнне — сыхласа хӑварнӑ-и эпир? Ҫук, 200-250 ҫул 
каялла христианствӑна куҫнӑ. Чӑвашсен апатне час-час пӗҫерсе 
ҫиетпӗр-и? Пулкалать, уявсенче ҫулталӑкра темиҫе хут тутанатпӑр. 
Анчах ҫакӑнпа ҫырлахатпӑр. Шӑртган тума та манса пыратпӑр темелле, 
кукар яшки те сӗтел ҫинчен ҫухалчӗ. Юн тултармӑшӗ, ҫӑмах туса 
аппаланмастпӑр. Ӳркенетпӗр-и е ытти апат-ҫимӗҫ лавккара нумай 
выртнипе пулать-и ку?

Хальлӗхе пирён чӗлхе ытти паллӑсенчен ытларах упранса юлнӑ- 
ха. Вӑл эпир чӑваш пулнине пӗлтерекен пӗртен-пӗр паллӑ. Анчах 
вӑл та хӑруишӑхра: ЮНЕСКО пирӗн чӗлхене 136 чӗлхепе пӗрле 
пӗтсе пыраканнисен шутне кӗртнӗ. Геннадий Волков академик ҫапла 
калатчӗ: «Негрӑн чӗлхи пӗтсен — хура ӳчӗ юлать, тутарӑн — ячӗ



юлать. Чӑваш ӑн мён юлать?». Ҫитменнине, пирӗн ятсем те, 
хушаматсем те — йӑлтах вырӑссенни пек.

Чӗлхене сыхласа хӑварасси, аталантарасси — пёр кун е ҫулталӑк 
хушшинче тумалли ӗҫ мар. Ӑна ача ҫуралсанах пуҫламалла. Унпа 
ҫемьере тӑван чӗлхепе калаҫмалла, хамӑр халӑх кун-ҫулӗ ҫинчен, 
чӑвашсен паттӑр ывӑл-хӗрӗ пирки каласа памалла. Ача — ашшӗ- 
амӑшӗпе, тӑван чӗлхипе, хӑйӗн халӑхӗпе мӑнаҫланма пултартӑр, унра 
каци туйӑмё ҫуралтӑр. Анчах ун пек тума ашшӗ-амӑшӗн наци ӑс- 
тӑнё те ҫӳллё шайра пулмалла. Ҫак шухӑшсене Чӑваш Республикин 
Президенчӗ М.В.Игнатьев та нумаях пулмасть Ульяновска килсен 
пусса каларё. «Халӑхӑн ӑс-хакӑл пуянлӑхне ӳстерсе пымалла, пирён 
вӑй ҫакӑнта»,-терӗ.

Малалла — шкул. Чӑваш культурине, историне кружоксенче, 
факультативсенче вӗрентни япӑх мар, анчах ҫав тери ҫителёксӗр. 
Хӑш -пӗр тёлте ку ӗҫе ячӗшӗн кӑна илсе пыраҫҫӗ . Тепёр шкулта 
комисси килес умён «уҫаҫҫӗ» ун пеккисене. Ыранах манса каяҫҫӗ. 
Факультативсем, кружоксем витӗр тухакан ачасем чӑваш чёлхине 
малалла тӑсакансем ниепле те пулаймаҫҫӗ! Пӗртен-пёр ҫул -  чӑваш 
ачисене 1-класран пуҫласа шкултан тухса кайиччен чӑваш чӗлхипе 
литератур ине предмет шайӗнче вӗрентни. Урӑхла ҫул ҫук! Ытти ҫулсем 
халӑха пӗтес патне илсе ҫитереҫҫӗ.

Халё пирён ӗҫ-пуҫ мӗнлерех? Хулара пурӑнакан чӑвашсем хӑйсен 
ачисене, мӑнукӗсене тӑван чӗлхене вӗрентеҫҫӗ-и? Чӑваш наци 
юхӑмёнче тӑрӑшакансен ачисем, мӑнукӗсем чӑвашла калаҫаҫҫё-и? 
Ҫакна кашни — хӑй умӗнче хуравлатӑр... Ырӑ тӗслӗхсем пулсан 
редакцие пӗлтерёр. Эпир ун пирки статья ҫырса кӑларатпӑрах.

Чӑваш чёлхипе литературине 11-мӗш класчен вӗрентекен шкулсен 
шучӗ те облаҫӗпе вуннӑран иртмест. Чӑваш ялӗсем вара миҫе? 
Теҫетки-теҫеткипе! Мелекесс, Барӑш, Ҫинкӗл, Ҫӗнӗ Малӑкла 
районёсенче уйрӑмах нумай вёсем. Чартаклӑ, Тереньга, Николаевка 
райинёсене те манмалла мар. Ҫавсем пиртен ӗмӗрлӗхе уйрӑлса ан 
чайччӑр, вырӑса ан тухчӑр тесе мӗнле ёҫсем тӑватпӑр эпир?

Эпир, журналистсем, ялсем тӑрӑх ҫӳренӗ чухне яланах шкулта 
чӑваш чёлхине мӗнле вӗрентнине пёлме тӑрӑшатпӑр, директорсемпе, 
завучсемпе калаҫатпӑр. Пирӗн чӗлхе вёрентӳ программинче тивӗҫлӗ 
Е!ьтрӑнта пулманнине палӑртса калаҫсан вёсем тӳрех хӳтлӗх шырама 
иуҫлаҫҫӗ: «Пирён шкулта -  интернационал». Пёр-пёр чӗлхене 
хёсёрлеҫҫӗ, ӑна вӗрентме, аталантарма чӑрмантараҫҫӗ пулсан — кун 
пек «интернационал» мён тума кирлё? Суя сӑмах ҫеҫ вӑл. Чӑн-чӑн 
интернационал вӑл — кашни чӗлхене вӗрентесси пёр шайра, пурте



пёр тан пулни. Кунта акӑ мён калама пулать: йӗмен ачана чӗчӗ 
памаҫҫӗ. Айӑпё хамӑрта та пур. Хамӑр шухӑшсене, тӗллевсене пысӑк 
пуҫлӑхсем патне, власть ҫыннисем патне пӗр шикленмесӗр ҫитермелле, 
хамӑра мӗн кирлине ыйтма вӑтанмалла мар. Сӑпайлӑх — лайӑх япала, 
анчах халӑха упраса хӑварас ӗҫре вӑл пире чӑрмантараканни ҫеҫ.

Кунта ман чӑваш интеллегенцийӗн хӑюллӑ сассине илтес килет. 
Шел, ҫак шута кӗрекеннисем халӗ пурте халӑхпа пӗрле мар-ха. 
Кун пек пулсан эпир аталану ҫулёпе хӑвӑрт тата инҫе каяймӑпӑр. 
Тӗрлё шайри пуҫлӑхсем, обществӑлла организацисем, роно 
заведующийёсем, шкул директорӗсем, тӑван чёлхе вёрентӳҫисем, 
журналистсем, ҫыравҫӑсем, ытти пултарулӑх ҫыннисем ҫак ӗҫре 
пысӑк пуҫарулӑх кӑтартмалла, ҫамрӑк ӑру валли ҫул уҫса пымалла, 
яш-кӗрӗме наци юхӑмне явӑҫтармалла.

Пӗр-пӗр самантра пирён ума «Гамлетри» ыйту сиксе тухма 
пултарать: «Пулмалла-и е пулмалла мар-и?». Урӑхла каласан чӑваш 
халӑхӗ наци пулса сыхланса юлӗ-ши? Ҫак хӑрушӑ вӑхӑт ҫитсен пире 
ыттисем хӗрхенӗҫ, анчах нимпе те пулӑшаймӗҫ. Хисеплемёҫ те 
Эпир хамӑра хамӑр хисеплемесен пире кам хисеплӗ?

Чӑваш ҫемйинче ачапа вырӑсла калаҫсан, шкулта тӑван чёлхенс 
амаҫури ачи вырӑнне хурсан, вӗрентсен пӑсмасть, вёрентмесен те 
нимӗнех пулмасть тесен хӑҫан та пулин ҫак ыйту сиксе тухагех! 
Анчах ун чухне кая юлӑпӑр. Ыранхи ӗҫе ёнер тытӑнмалла. Чи малтан 
~ ҫемьерен! Унтан — шкулта аталантармалла! Пёрремёш класран 
пуҫласах!

Социализм саманинче пирӗн облаҫра наци шкулёсене хупни, «вак 
халӑхсен» чёлхисене хӗсӗрлени паллӑ ӗнтӗ. Ҫапахта Мускавран килсе 
хупса ҫӳремен ку шкулсене, вырӑнти влаҫсем тунӑ. Мускавран ҫӳҫ 
касма хушсан пуҫ каснӑ пекехӗнтӗ ку. Тутарстанпа Пушкӑртстана 
ку пулӑм хӑй вӑхӑтӗнче тивсех кайман. Ҫавӑнпа та халӗ кунта 
пурӑнакан чӑвашсен 87,9 тата 82,7 проценчӗ ашшӗ-амӑшӗн чёлхине 
тӑван чӗлхе тесе йышӑнать. Ульяновск облаҫӗнче ку цифра -  78,2, 
Самар облаҫӗнче — 72,5. Тӑван чёлхене шкулта вёрентмен регионсенче 
вара ку кӑтарту 40-50 процентран иртмест. Ҫак цифрӑсем малашне 
пӗчӗкленсе мар, ӳссе пыччӑр тесен пирён пурте кар тӑрса питё вӑйлӑ 
ёҫлемелле. Тёрлӗ меслетсем шырамалла. Уйрӑмах ҫӗнё технодогисемпс 
нумайрах усӑ курмалла: чӑвашла фильмсем, мультфильмсем нумайрах 
кӑлармалла. Кӗсье телефонӗпе хыпарсене чӑвашла ҫырма май 
гупмалла. Ҫакӑ ҫамрӑксене тӑван чӗлхепе интереслентерме пулӑшать. 
Паллах, чӑвашсен наци радиовне, телевиденине Раҫҫейри тата ыттк 
вырӑнта пурӑнакан кашни чӑваш илтмелле, курмалла. Ун пек ырӑ



тӗслӗх пур: тутарсем Хусантан спутник урлӑ хӑйсен наци 
телевиденине — ТНВ — пӗтӗм тӗнчене кӑтартаҫҫӗ. Пирён те ҫак 
ҫулпах утмалла. Ку укҫа-тенкӗ енчен хаклӑ, анчах чӑваш халӑхӗнчен 
хаклах мар пулӗ...

Кашни чӑваш хӑйне мӗнле юратать — тӑван чӗлхене ҫапла 
юратмалла! Ҫавӑн чухне ҫеҫ ун чунӗнче наци туйӑмӗ варанӗ, халӑх 
валли ырӑ ӗҫсем тӑвас шухӑш ҫуралӗ. Ҫак ӗҫе малалла йӗркеллех 
илсе пырас тесен вара ҫамрӑксене тапратмалла, вӗсемпе ытларах 
ӗҫлемелле, вӗсене яваплӑ ӗҫсем хушмалла, ытларах шанмалла, ҫав 
вӑхӑтрах ытларах ыйтмалла.

«Канаш», 2012 ҫ., 10 №.



Эпир пурте пер темрен — 
чӑваш ҫеҫкинчен

Шупашкарта октябрём 26-27-мӗшӗсенче Чйваш наци конгресне 
йёркелесе янйранпа 20 ҫул ҫитнине халалласа тӑванлӑхпа пӗрлӗх 
уявӗ иртрӗ. Унта УОЧНКА (председателӗ В.И.Сваев) йёркеленипе 
пирён облаҫран та 20 ытла делегат кайрё.

ҪАВРА СӖТЕЛ

Малтанхи кун Наци библиотекине Раҫҫей Ф едерацийӗн 
субъекчӗсенчи тата чикӗ леш енчи чӑваш наци культура пӗрлешӗвӗсен 
ертӳҫисем пуҫтарӑнчёҫ. Вӗсем республикӑн патшалӑх влаҫӗн, культура 
учрежденийӗсен органӗсен ертӳҫисемпе тӗл пулчёҫ. Ҫавра сӗтел теми
- диаспорӑри культура обществисем Чӑваш Ен патшалӑх влаҫ 
тытӑмӗпе культура, вӗренӳ тата спорт тӗлӗшӗпе ҫыхӑну тытса 
ӗҫлесси, умри ҫивӗч ыйтусем тата вӗсене татса парасси.

Ана ЧР культура, национальноҫсен ӗҫӗсен тата архив ӗҫӗн 
министрё Вадим Ефимов ертсе пычӗ. Мероприятие ҫавӑн пекех ЧР 
Патшалӑх Канашӗн социаллӑ политикӑпа наци ыйтӑвӗсен комитечӗн 
председателе Петр Краснов, ЧР вӗренӳ министрён ҫумӗ Светлана 
Петрова, Чӑваш наци конгресён президенчё Геннадий Архипов 
хугшӑнчӗҫ.

Вадим Ефимов регионсенче, ҫавӑн пекех чикё леш енче те, чӑваш 
наци юхӑмӗ вӑй илсе пынине палӑртрё. Сӑмахран, юлашки пилёк 
ҫулта чӑваш культура пӗрлӗхӗсен шучӗ 71-тен 90 ҫитнӗ. «Ҫак пулам,
- терӗ министр, - йӑхташсем хӑйсен культурипе, йӑли-йӗркипе 
Кӑсӑкланнипе, вӗсене упраса хӑварассипе ҫыхӑннӑ».

Ульяновск облаҫӗнчи чӑваш наци культура автономийӗн 
председателе Владимир Сваев вӗренӳ ӗҫӗнче чӑваш учебникёсем, 
методика хатӗрёсемпе пособисем ҫитменнине асӑнчӗ. Ҫакӑн пирки 
ЧР вӗренӳ министрӗн ҫумӗ Светлана Петрова ҫапла пӗлтерчӗ: «Ун 
пирки ҫулленех ҫырса пӗлтеретпӗр пулсан та 2007 ҫултан пуҫласа 
чёмпӗрсем чӑваш чӗлхипе литературине вӗрентекенсене пулӑшма 
кӑларнӑ пёр кӗнеке те туянман». Урӑхла каласан Ульяновск облаҫӗнчи 
вӗренӳ министерстви Шупашкара саккас паман.

Питӗр чӑвашӗсем кӑҫал чылай пысӑк ӗҫ тунӑ. Вӗсенчен пӗри 
хулари П искарево асӑну комплексӗнче Л енинграда нимӗҫ



фашисчӗсенчен хӳтӗлесе пуҫ хунӑ 5 пин ытла ентеш ячӗпе (вӗсенчен 
300-шӗ ҫак масарта выртать) Асӑну плити уҫнӑ.

Чӑваш наци конгресӗн президенчӗ Геннадий Архипов общество 
майӗпе ӗҫлекен организации тем тӗрлӗ ыйтӑва та татса пама тивни 
пирки пӗлтерчӗ. Хальхи вӑхӑтра Наци телевиденийӗнче вырӑсла 
кӑларӑмсем ьггларах пулни, чӑваш специалисчӗсем ҫителӗксӗр ӗҫлени, 
ЧНКна тытса тӑма патшалӑх пулӑшманни, Акатуя патшалӑх шайӗпе 
ирттерменни, влаҫ тытӑмӗнче тӑван чӗлхепе калаҫманни тата ытти 
те канӑҫсӑрлантарать ӑна.

АНЛӐ ЛАРУ

Иккӗмӗш кунне Чӑваш патшалӑх академи драма театрёнче анлӑ 
лару пулчӗ. Унта ЧР Патшалӑх Канашӗн пуҫлӑхӗ Ю.А. Попов 
хутшӑнчё. Малтан ЧНК президенчӗ Г.Н.Архипов «Эпир пурте пӗр 
тӗмрен — чӑваш ҫеҫкинчен» ятпа доклад туса пачӗ. Вӑл виҫӗ ҫул 
каялла чӑваш наци радиовне йӗркелесе яни пысӑк утӑм пулнине 
пӗлтерчӗ, наци телевиденийӗ тӑван чӗлхепе нумайрах калаҫмалли 
ҫинче пусӑм турӗ. Шупашкарта чӑваш ҫурчё ҫукки — ӑнланмалла 
мар пулӑм. Тухса калаҫакансем наци юхӑмне аталантарнӑ ҫӗрте ЧНК 
пӗлтерӗшӗ пысӑк пулнине палӑртрӗҫ, ҫав вӑхӑтрах ҫивӗч ыйтусем 
тӑратрёҫ. Чи малтан чӑваш чёлхине ҫӑлса хӑвармалли программа 
кирлине палӑртрӗҫ. Мӗншӗн тесен чӑвашсен йышӗ юлашки сакӑр 
ҫул хушшинче 200 пин чакнӑ, юлашки 25 ҫул хушшинче вара 410 
пин ҫын чакнӑ. Ҫаплах чӑваш историне тавӑрмалла пирён. Власть 
тата общественность пёр шухӑшлӑ пулманнипе эпир ӑна ҫухата 
пуҫларӑмӑр. Хамӑр хушӑра та тӗлли-паллисӗр ҫынсем тупӑнма 
пуҫларӗҫ, вёсем пулӑмсене унталла-кунталла турткаласа иртнӗ кун- 
ҫула «мантарма» пулӑшаҫҫӗ.

Ҫав вӑхӑтрах Етӗрнери лицей хупӑннӑ, пуҫламӑш классенче 
вӗрентме учительсем ҫитмеҫҫё. Хамӑр икӗчӗлхелёх ҫинчен калаҫатпӑр 
та — чӑваш чёлхине тӗпеле хупса хуратпӑр. Шкулти юрӑ урокӗсенче 
чӑвашла юрӑсем вӗрентмеҫҫӗ тесен те юрать. Кашни шкулта фольклор 
ушкӑнӗ кирлӗ, халӑх юррисене юратасси ҫакӑнтан пуҫланать. Ун 
пек тума пире Мускав чармасть, пуҫарулӑхё хамӑрта пулмалла. 
Паллах, Чӑваш Республикинче киностуди кирлӗ, ҫамрӑксене 
воспитани паракан, наци ӑнланулӑхне ӳстерекен фильмсем ытларах 
ӳкермелле. Чӑваш  патш алӑх педагогика университетӗнче 
этнопедагогика институчӗ уҫассишӗн те самай кёрешӳ пырать, хальлёхе 
ку ӗҫе вёҫне ҫитереймен-ха. Этнопедагогика науки не пуҫарса яраканӗ



хамӑр ҫынах вӗт — Г.Н.Волков. Ытти халӑхсем ун вёрентӗвӗпе питё 
анлӑ усӑ кураҫҫӗ. Хамӑрӑн вара мӗншӗн усӑ курас мар?

Атнер Хусанкай шухӑшёпе, чӑваша тӗнче шайӗнчи шухӑшлав, 
ытти халӑхсемпе ҫыхӑнусем кирлӗ. Хальхи лару-тӑру урӑхла, ытги 
халӑхсемпе таччӑн ҫыхӑнса ӗҫлеме хистет. Поэзи шайӗпе тӗнчене 
тухмалла, чӑваш ӑс-хакӑлне, тӗнчекурӑмне кӑтартмалла. Чи кирли, 
хавхалану ан сӗвӗрӗлтӗр.

Чёмпӗр Ен делегацийӗн ертӳҫи В.И.Сваев Ульяновск область 
кӗпӗрнаттӑрӗн саламне вуласа пачӗ,влаҫпа килӗштерсе ёҫлесен ҫеҫ 
пысӑк утӑмсем тума пулнине палӑртрӗ. Облаҫра чӑваш хаҫачӗ те, 
телекӑларӑмӗ те пуррине каларӗ. Регионсем пёрлехи проектсемпе 
ӗҫлемелле, пӗр-пӗрин опычӗпе усӑ курмалла терё вал. ЧНК 20 ҫул 
тултарнӑ ятпа ун президентне Чӗмпёр Ен делегацийӗнчен пысӑк 
сехет парнелерё.

«ЮНЕСКО чӑвашсене пётсе пыракан халӑхсен шутне кӗртни 
хут ҫинчех юлтӑр. Эпир пӗтместпӗр-ха, малалла аталанатпӑр, хамӑр 
пуласлӑхшӑн тӑрӑшатпӑр!" - терё Владимир Ильич юлашкинчен.

Пухӑва тӗрлӗ регионсенчен, ҫёршывсенчен пуҫтарӑннӑ чӑваш 
хастарёсен шухӑшне ЧНК вице-президенчӗ В.А.Иванов профессор 
сӑмахёсем пӗтӗмлетрӗҫ: «Чӑваш тёнчи ҫывхарнӑ чух анаслӑ ыйӑх 
вырӑнлӑ-ши?»

«Канат», 2012 ҫ., 45 №.



«Эревет» — 10 ҫулта
«Эревет» тесен эпир, Чӗмпӗр Ен чӑвашӗсем, тӳрех чӑвашсен юрӑпа 

ташӑ ансамбльне аса илетпӗр. Вунӑ ҫул каялла «Руслан» культура 
кӗрменёнче йӗркеленнӗскер облаҫра кӑна мар, унӑн тулашӗнче те 
ырӑ ятне сарма ёлкӗрчӗ.

Паян «Эреветӗн» уяв, вӑл вунӑ ҫулта. Ҫав ятпа пёрремӗш 
пётёмлетӳ тума пулать. Анчах малтан ушкӑн мёнле ҫурални ҫинчен 
пёлес килет. Сӑмахунӑн ертӳҫине Н.Ф. Косырева паратпӑр.

- 1980 ҫултанпа эпӗ Мирный поселокӗнчи (Чартаклӑ районӗ) 
«Ульяновская» чӑх-чӗп фабрикинче художество пултарулӑх ушкӑнне 
ертсе пыраттӑм. 1984 ҫулта пире «халӑх хорӗ» ят пачӗҫ.

1986 ҫулта «Руслан» Культура кӗрменӗнче тутар хорӗ пурччӗ. 
М анӑнта чӑваш художество пултарулӑх ушкӑнне йӗркелес кӑмӑл 
ҫуралчӗ. В.А. Коваленко директор патне пырса шухӑша пӗлтертем. 
Виктор Андреевич хаваспах пулӑшма пулчё. Ҫёнӗ хулара, авиазавод 
проходнойӗнче пӗлтерӳсем ҫырса ҫапрӑмӑр. Чи малтан Фаина 
Самойловапа хамӑн мӑшӑр Фрида (вӑл тутар пулин те чӑвашла лайӑх 
пӗлет) килчӗҫ. Вӗсем валли костюмсем ҫӗлеттертёмёр. Ҫынсем урлӑ 
Раиса Никитина лайӑх юрлама пултарнине пӗлтём, ун патне килне 
кайса репетицие килме ӳкӗтлерӗм. Пӗрремӗш репетицие вӗсемсӗр 
пуҫне Мила Натанова, Виктор Нагорнов, Валентина Илямакова, 
Анатолий Горшков, Михаил Таушкин, Николай Пермяков -  пурё 
40 ҫынна яхӑн - килчӗҫ. Ҫапла эрнере икё кун чӑвашсем пуҫтарӑнса 
юрлама-ташлама тытӑнчӗҫ. Пӗр ҫул иртсен Мария Уткина килчӗ. 
Вӑл ҫакӑнтах — «Русланта» - вырӑс хорӗнче юрлатчӗ. Эпир ӑна 
чӑваш уш кӑнне куҫма ӳкӗтлерӗмӗр. Ш упашкара костюмсем 
ҫӗлеттерме кайса килтӗм. Сцена ҫине чӑваш тумӗпе тухрӑмӑр. Ҫак 
вӑхӑталлах Чӑваш Енрен Сергей Каликов хореограф килчӗ. Вӑл 
ушкӑн сӑн-питне чылай лайӑхлатрӗ, номерсене илемлетрӗ. Ҫапла 
пӗрремӗш утӑмсем турӑмӑр, - каласа парать Николай Федорович.

1990 ҫулта ушкӑн юрӑпа ташӑ халӑх ансамблӗ ятне тивӗҫлӗ 
пулать. Кашни икӗ ҫултан ӑна ҫирӗплетсе пырать. Чӑвашсем 
хушшинче облаҫра та ҫак хисеплӗ ята илнисем икӗ ушкӑн кӑна.

Чӳк уйӑхӗн 16-мӗшӗнче «Эревет» хӑй вырнаҫнӑ «Руслан» 
Культура керменӗнче 10 ҫулхи юбилей ячӗпе пысӑк концерт 
кӑтартрӗ. Халӑх лӑк тулли. Сцена ҫине Культура керменён директорё 
В.А. Коваленко тухрӗ. Вӑл ушкӑна саламланӑ май ун ӗҫне нумай 
ҫул хушши хастар хутшӑннӑшӑн ертӳҫӗпе артисгсене парнесем пачӗ.



Ҫакна та палӑртмалла. Юбилей концертне хӑш-пӗр аргист ачисем 
те хутшӑнчӗҫ. Сӑмахран, Виталийпа Фаина Самойловсен хӗрӗ Ирина, 
Нестр Иванов хӗрӗ Евгения, Мария Селендюкова хӗрӗ Наталья. 
Ансамбль солистки Раиса Шумилова вара икё хёрне те илсе 
килнё. Мария Уткина хёрё Оксана ку ушкана ултӑ ҫул ҫӳрет ӗнтӑ. 
Ҫавӑн чухлех концерта ертсе паракансем те — Галина Толстовапа 
Галина Тарасова — юрлаҫҫӗ.

Юбилей ячӗпе «Эревете» Чӗмпӗр Ен чӑвашӗсен обществӑлла 
канашӗн председателе В.В. Афанасьев, нацисен культурине ҫӗнетсе 
аталантаракан центрти художество пултарулӑх пайӗн пуҫлӑхӗ Л.Н. 
Илларионова, Ульяновскри тутарсен культура центрён директоре 
Г.З. Герасимова, С.П. Толстое композитор саламларӗҫ, парнесем, 
чечексем пачӗҫ. «Канаш» хаҫат редакцийёпе И.Я. Яко&лев ячёллё 
общество та айкккинче юлмарӗҫ. Вёсем артистсене кёнекесен пуххи 
парнелерӗҫ.

Икё сехет ытла пынӑ концерт сисёнмесёрех иртсе кайрё. Яланхи 
пекех, халӑх кашни номере тӑвӑллӑн алӑ ҫупса йышӑнчӗ. Программа 
вӗҫленсен те артистсем сцена ҫинчен тӳрех анаймарёҫ: залра ларакан 
ҫынсенчен заявкӑсем килме тытӑнчёҫ. Паллах, «Эревет» ыйтнӑ 
юрӑсене юрласа памасӑр пултараймарё, мёншён тесен артистсемшён 
куракансен кӑмӑл-туйӑмё чи хакли.

Юлашкинчен сцена ҫине В.В. Афанасьев тухрё.
- Ульяновск чӑвашӗсем валли юрӑпа ташӑ ансамблӗ йёркелесе 

Н.Ф. Косырев питӗ пархатарлӑ ӗҫ турӗ. Ӑна вӑл паян кунчченех 
тёрёс-тёкел ертсе пырать. Пирён унӑн ҫӑмӑл мар ӗҫне тивӗҫлипе 
хакламалла. Ҫавӑнпа та ҫывӑх вӑхӑтра область администрацийё умне 
Николай Федоровича «Чӑваш Республикин тава тивёҫлё культура 
ӗҫченӗ» ята парас ыйтӑва тӑратмалла. Ку хисеплӗ ята вӑл чӑннипех 
тивӗҫлӗ, - терё Вениамин Васильевич.

Пухӑннисем унӑн сӑмахӗсем хыҫҫӑн тӑвӑллӑн алӑ ҫупса 
ячӗҫ.

«Эревет», чӑнах та, халӑх хисепне ҫӗнсе илнӗ. Вӑл пирёншён 
халӑх юрри-ташши ҫӳпҫи, чӗлхе этеплӗхӗ пулса тӑрать. Ҫавӑнпа 
ӑна халӑх (чӑвашсем кӑна мар) юратать.

Ушкӑн 10 ҫулта. Ку шкула ҫӳреме тытӑннӑ ача ҫулӗ кӑна 
Унӑн чи пысӑк ҫитёнӗвӗсем малта.

«Канаш», 49 №, 1996 ҫ.



Юрӑ — чун уҫҫи
Ҫӗнӗ хулара пурӑнакан Самойловсен ҫемйине Чӗмпӗр Енре пёлмен 

ҫын та ҫук пулӗ. Виталий Николаевичпа Фаина Васильевна — 
«Эревет» юрӑпа ташӑ халӑх ансамблӗн артисчӗсем. Вӗсем ушкӑна 
йӗркелесе яракансем хушшинче те пулнӑ.

- 1986 ҫула Фрида юлташӑмпа пӗрле кӗтсе илтӗмӗр. Вӑл унта 
мӑшӑрёпе пынӑччӗ. Вӑл халӗ нумайӑшӗ пӗлекен Н. Косырев пулса 
кайрӗ. Николай Федорович пире баян каласа юрлаттарчё, 
ташлаттарчӗ. Юлашкинчен: «Хӗрсем, атьӑр Ульяновскра чӑваш 
ансамблӗ туса хуратпӑр», - терё. Калаҫса татӑлнӑ япала тӳрех 
пулаймарё. Пёрремёш репетицие ҫурла уйӑхӗнче пуҫтарӑнтӑмӑр. 
Пирён Ирина ҫулталӑкра ҫеҫчӗ-ха. Ӑна коляскӑна хурса илсе 
кайрӑмӑр. Пирӗнсӗр пуҫне кунта М. Таушкин, Р. Никитина, 
Максимовсем, В. Нагорнов, В. Илямакова, Ф. Косырева, Р. Муллина, 
М. Натанова, А. Ишуков тата ыттисем пынӑччӗ.

«Руслан» керменти пёрремёш концерта лайӑх астӑватӑп. Ӑна 
ертсе пыма Шупашкартан Семенов хушаматлӑ конферансьене чӗнсе 
илнӗччӗ. Пурте пӑлханатпӑр, мён пулса тухасса пӗлместпӗр. 
Куракансем ӑшшӑн кӗтсе илчӗҫ, телевиденирен те ӳкерме килнӗччӗ. 
Концерт чиперех иртсе кайрӗ. Ун хыҫҫӑн ялсене тухса ҫӳреме 
пуҫларӑмӑр. Хуллен ӑсталӑха ӳстерсе пытӑмӑр. Сисмерёмӗр те — 11 
ҫул иртсе кайрӗ, - каласа парать Фаина Васильевна.

Самойловсем иккёшё те медицина ҫыннисем. Паллашма та вёсем 
Пӑвари медицина училищинче вёреннё чухне паллашнӑ. Фаина 
унта ҫак районти Хирти Кушкӑ ялӗнчен пынӑ пулнӑ, Виталий -  
Ҫӗпрел районӗнчи Ҫёнӗ Йелмелӗнчен. Вӗренсе пӗтерсен иккёшё те 
Кивӗ Ҫӗпрелӗнчи пульницара ӗҫленӗ. Виталий салтак тивӗҫне 
пурнӑҫласа таврӑнсан ҫамрӑк чӗресем пӗрлешнӗ.

Телейлӗ мӑшӑр Ульяновск хулине куҫса килет. Ҫемье пуҫлӑхӗ 
танк училищине службӑна каять.

1978 ҫулта Самойловсене пилӗк ҫула Венгрие командировкӑна 
яраҫҫӗ. Служба Калоча хулинче иртет.

- Гарнизонта уявсем, кану каҫӗсем иртетчӗҫ. Пире пӗрмай 
чӑвашла юрлатгараччӗҫ унта. Ун чухне чӑваш эстрада юррисем нумаях 
марччӗ. «Ҫумӑр ҫӑвать» юрра кашнинче юрламатӳрӗ килетчӗ. Тӑван 
ҫӗршывшӑн тунсӑхлаттӑмӑр. Уйрӑмах телевизорпа хӗлле ҫинчен 
кӑтартсан, - тет Фаина Васильевна.

Ун сӑмахне Виталий Николаевич тӑсать.



- Венгр чӗлхинче чӑвашла сӑмахсем те чылаях. Ют чӗлхене хулана 
тухса кӗмелӗх вӗренсе ҫитрӗмӗр. Калаҫнине аванах ӑнланаттӑмӑр. 
Венгрсем пире хисеплетчӗҫ, хамӑр ҫине сиввӗн пӑхнине туйман, - 
тет вӑл.

1983 ҫулта ҫемье тӑван ҫӗршыва таврӑнать. Виталий Николаевич 
маларах аптека пуҫлӑхӗ пулать, 1991 ҫултанпа санэпидеми отрядёнче 
эпидемиолога пулӑшакан пулма уйӑрса лартаҫҫӗ. Кӑҫал вӑл 
ҫакӑнтанах тивӗҫлӗ канӑва кайрӗ. Фаина Васильевна медицина ӗҫёнче 
28 ҫул вӑй хурать. Халӗ шалти ӗҫсен управленийӗнче медсестрара 
ӗҫлет. Сергей ывӑлӗ ашшӗн ҫулӗпе кайнӑ: ҫар ҫынни пулать. Вӑл 
Мускав облаҫёнче ҫар училищинче вӗренет, ҫулталӑк ҫурӑран офицер 
пакунӗсене ҫакса ярать. Ирина хӗрё ҫиччӗмӗш класа ҫӳрет.

- Хамӑр чӑваш пулнине эпир ниҫта та, нихҫан та пытарман, 
уншӑн мӑнаҫланнӑ ҫеҫ. «Каната» та кашни ҫулах илсе тӑратпӑр. 
Хӑш чухне пиртен: «Эрсветре» юрланӑшӑн укҫа нумай тӳлеҫҫӗ-и?» 
~ тесе ыйтаҫҫӗ. Мӗн тӑван ӗнтӗ вӗсене, мӗнпур япалана укҫапа 
виҫеҫҫӗ. Пире вара ансамльте пӗр-пӗринпе курса калаҫни, чӑваш 
юррисене юрлани, чуна кантарни хаклӑ, - вӗҫлет калаҫӑва кил 
хуҫи хӗрарӑмӗ.

Юлашкинчен ҫакна палӑртса хӑвармалла. Чӗмпӗр Енре чӑваш 
наци культура автономине туса хурас пирки иртекен конференцие 
Самойловсене делегата суйланӑ.

«Канаш», 39 №, 1997 ҫ., авӑн, 27.



Ют чӗлхене вӗренес тесен 
тӑван чӗлхене манмалла-и?

Хулара пурӑнакан хӑш-пӗр чӑваш хушшинче ҫакӑн пек суя шухӑш 
ҫӳрет: «Чӑвашла калаҫсан е вуласан вырӑсла калаҫнӑ чухне чӑваш 
сӑмахӗсем тухса кайма пултараҫҫӗ. Ҫавӑнпа ҫын ҫинче намӑс курма 
пулать». Ачисене те вырӑсла, акӑлчанла, нимӗҫле тата ьптине вӗрентме 
хыпса ҫунаҫҫӗ. Анчах... чӑвашла мар. Тӑван чӗлхе ҫамрӑк организма 
«хавшатать, пуҫне тустарать» имӗш. Ют чӗлхе вара усӑллӑ...

Кунта логика пур-и? Кашни хӑй шутлатӑр.
Эпӗ вара ҫапла шутлатӑп. Чи малтан ача амӑшӗн чёлхине пӗлмелле, 

ун урлӑ ашшӗ-амӑшне, тӑван халӑхне, культурине хисеплеме 
вёренмелле. Кайран мӗнле чӗлхесем вӗренесси — ачан кӑмӑлё, 
пултарулӑхӗ. Ҫине тӑрсан темиҫе чёлхе те вёренме пулать.

Пёр тӗслӗх илсе кӑтартатӑп.
Липки ялӗнче (Ульяновск районӗ) пурӑнакан тутар хӗрарӑмӗ 

Г.Г.Москеева пирӗн хаҫата ҫырӑнса илет, юратса вулать. Малтан 
вара чӑвашла пӗр сӑмахта пӗлмен. Тутарстан Республикинчи Азнакай 
районӗнче ҫуралса ӳснӗ (вӑл тӑрӑхра чӑвашсем пачах пурӑнмаҫҫӗ). 
Хусанта аслӑ пёлӳ илнӗ хыҫҫӑн Галия Галимзяновна чӑваша качча 
каять. Халё «Приволжское» хуҫалӑхра тӗп зоотехникра ӗҫлет.

- Иван мӑшӑрӑм пулӑшнипе виҫӗ уйӑх хушшинче чӑвашла йӑлтах 
вёренсе ҫитрӗм. Халӗ ҫӑмӑллӑнах калаҫатӑп та, вулатӑп та. Пӗр 
хушӑмсӑр калатӑп: «Канаш» интереслӗ, лайӑх хаҫат. Мӗн кӑна 
пӗлместӗп ӑна вуласа! Уйрӑмах мана поэмӑсем кӑмӑла каяҫҫӗ. Вӗсене 
Иван та куҫарса параймасть. Сайра усӑ куракан сӑмахсене ҫавӑнтах 
ансат сӑмахсемпе ӑнлантарса парсан маншӑн питӗ лайӑх пулӗччӗ, - 
тет Галия Галимзяновна.

Мӗн, вӑл вырӑсла пӗлнипе, халӗ чӑвашла вӗреннипе тутар чёлхине, 
тӑван халӑхне хисеплеме пӑрахнӑ, вёсенчен ютшӑннӑ тетӗр-и? Нимӗн 
чухлӗ те. Тӑван халӑхран уйрӑлма тем пек вӑй хуракансен ҫак 
хӗрарӑмран ырӑ тӗслӗх илме пулать.

- Хӑш чухне мӑшӑрӑм «Канашри» материалсен содержанине эпӗ 
каласа панипех ҫырлахать. Тепӗр хут хӑй вуласа чӑрманасшӑн та 
мар, эпё чӑвашла лайӑх пӗлнипе усӑ курать, - шӳтлет Галия 
Галимзяновна.

«Канаш», 45 №, 1997 Ҫ.



Яковлев ячӗллӗ урам пулӗ-и?
И.Я. Яковлева Чӗмпӗрте ӗҫлесе чапа тухнӑ чи паллӑ ҫынсен шутне 

кӗртеҫҫӗ. Хӑшӗ-пӗри вара тӳрех калать: «Чи палли — Яковлев». Ку 
шухӑшпа тавлашма йывӑр, мӗншӗн тесен пирён культура Патриархӗ 
чӑннипете улӑпла ӗҫсем тунӑ. Шутласа пӑхар-ха, тата кам54ҫул 
ҫын куҫ умӗнче пулса, тӗрлӗ чиновник-бюрократсемпе хӑрамасӑр 
кӗрешсе халӑха малалла сӗтӗрнӗ, унӑн пуласлӑхӗшӗн сывлӑхӗпе 
пурнӑҫне панӑ?

Эпир вара ун ятне Чӗмпӗр ҫӗрӗ ҫинче ҫӗклес тесе мён тунӑ-ха? 
Чӑннипе каласан, нумаях мар. Иван Яковлевич пӗччен уҫнӑ шкула 
тепӗр хут уҫас пирки хальхинче калаҫмӑпӑр. Тӗрӗс те, ку ыйтӑва 
татса пама ҫӑмӑлах мар. Унран чылай ҫӑмӑлраххисене те туман-ха 
эпир.

Ульяновскри урам ячӗсене кама кӑна асӑнса паман: фаждак 
вӑрҫи геройӗсен, Аслӑ вӑрҫӑ геройӗсен, тӗрлӗ ҫӗршыв ҫыннисен 
ячӗпе. Аса илер-ха: Карл Маркс, Фридрих Энгельс, Богдан 
Хмельницкий, Карл Либкнехт, Роза Люксембург... Вьетнам ҫынник 
ячё те пур — Хо Ши Мин. Ку списока кашни хӑй малалла тӑсма 
пултарать. Тӳрех калатӑп: эпӗ вӗсене хирёҫ мар.

Ҫак списока халиччен И.Я. Яковлев ячё тивӗҫлипе кёрсе 
юлайманнишӗн ҫеҫ пӑшӑрханатӑп. Нивушлё пирён Учитель ҫакна 
тивӗҫлӗ мар? Кунта ҫакна каласа хӑвармалла. Унӑн ячё пачах ҫук 
мар. Харпӑр ҫуртсенчен тӑракан пёр пӗчӗкҫӗ тӑкӑрлӑка (вӑл урам 
мар!) Яковлев ятне панӑ-ха. Анчах ку ҫителӗклӗ-и? Ку чӑваш 
халӑхне мӑшкӑлланӑ пек кӑна туйӑнать. Ҫак тӑкӑрлӑк ӑҫта 
вырнаҫнине те пурте пӗлмеҫҫӗ — куна иккӗленмесӗрех калама 
пулать.

Эпӗ мён патне илсе пырасшӑн? Пирён ҫакҫитменлӗхе пётермелле. 
Ҫывӑх вӑхӑтра наципе культура автономийён тата И.Я. Яковлев 
ячӗллӗ обществӑн ларӑвӗсенче ҫак ыйтӑва хускатса йышӑну 
кӑлармалла, ӑна Ульяновск мэрине ҫитермелле. Пӗр-пӗр урама И.Я. 
Яковлев ятне парсан пулас ӑрусемшӗн пысӑк пӗлтерёшлё ӗҫ тунӑ 
пулӑттӑмӑр.

«Канаш», 8 №, 1999 ҫ., нарӑс, 19.



Янра, хуткупӑс!
Вӑл кун суйлавччӗ, анчах бюллетеньсене урнӑна янӑ хыҫҫӑн никам 

та килне васкамарё, пурте «Янра, хуткупӑс» уява юлчӗҫ. Уява 
пуҫараканӗ — Н.П.Мулеев, вӑтам шкулти музыкӑпа ӗҫ учителӗ. Вӑл 
чӑваш культурине чӗртсе аталантарассишӗн нумай тӑрӑшать, темиҫе 
ҫул ӗнтӗ ял ҫыннисенчен йӗркеленӗ «Йӗлме» фольклор ансамбльне 
ертсе пырать. Ку ансамбль пӗлтёр апрель уйӑхёнче пултарулӑхне 
Хусанта кӑтартнӑ. Ульяновскри Акатуйсене те хутшӑннӑ. Николай 
Петрович хальхи уява та тӗплӗн хатӗрленнӗ: кашни купӑсҫӑпа тӗл 
пулнӑ, музыка инструменчёсене пухнӑ.

Акӑ купӑсҫӑсем сцена ҫине ларса тухнӑ. Вёсен шутӗнче -  
И. Казаков платник, И.Марков, В.Карсаков водительсем, А.Кашкаров 
столяр, Д.Карсаков платник, Ф.Патрин кладовщик, А.Карсаков 
механизатор тата ыттисем. Кашни хӑй мӗнле майпа купӑс калама 
тытӑннинпе паллаштарать, юратнӑ кӗввине каласа кӑтартать. 
В.Антиповпа А.Кашкаров вара аллине балалайка тытнӑ, унпа каласа 
тӗлӗнтерчӗҫ.

Д.Сергеев хӑй пёрремёш хут купӑс тытни ҫинчен ҫапла каласа 
парать:

-Ялти пёр вӑйӑҫӑн купӑсӗпе нартлаггарса пӑхрӑм. Ҫак самантра 
мзнӑн купӑс калама вёренес туйӑм ҫуралчё. Тӳрех киле чупрӑм, 
аннене: «Купӑс илсе пар-ха, - тесе йӑлӑнма тытӑнтӑм. Анне мана: 
«Эх,ачам, урунти ҫӑпату ҫӗтӗлсе тухрӗ вӗт, малашне мӗнле ҫӳрён? 
Мбнпур укҫа та — пёр мӑшӑр атӑ илме ҫитет-и, ҫитмест-и? — тет. 
Элё ҫав-ҫавах хамӑнне петӗм: «Илсе пар та илсе пар». Анне чӑтаймарё, 
юлашки укҫипе купӑс илсе пачӗ. Эпӗ ниҫта тухми купӑспа вӗренме 
тытӑнтӑм, юлашкинчен аванах калама вӗрентӗм. Кайран купӑса сутса 
ятӑм, ун укҫипе атӑ туянтӑм. Ҫапла пӗр укҫапах икё ӗҫ турӑм: купӑс 
калама та вӗрентӗм, атӑллӑ та пулгӑм.

Юлашки сӑмахсене илтсен ҫынсем хавассӑн кулса ячёҫ.
Уява «Йӗлме» ушкӑн та хутшӑнчӗ, чӑваш юррисене шӑрантарчё. 

Куракансем Наталья Макарова,Нина Карсакова, Галина Мулеева, 
Нина Патрина, Людмила Кашкарова, Нина Маркова, Людмила 
Пзтшеева, Тамара Егорова, Людмила Захарова, Валентина Самойлова, 
Валентина Пастухова пултарулӑхне пысӑк хак пачёҫ. Шкул ачисенчен 
Татьяна Лянкина, Наталья Никифорова, Валентина Архипова, Ирина 
Кудрявцева юрлани-ташлани кӑмӑла кайрё.

Нумайччен кёрлерё вӑтам шкул ҫурчӗ чӑваш кӗвви-юррипе,



такмакӗпе, ташшипе. Залти ҫынсем те ахаль лармарӗҫ, чӑтма ҫук 
илемлӗ кӗвӗсем каланӑ чухне ура хуҫса ташларӗҫ.

Юлашкинчен Н.П.Мулеев уява ҫапла сӑмахсемпе пӗтӗмлетрё: 
-Ял халӑхӗ уява хастар хутшӑннӑшӑн питӗ савӑнатӑп, тав тӑватӑп. 

Укҫа-тенкӗпе пулӑшнӑшӑн «Ильмово» ял хуҫалӑх предприятийӗн 
председателӗ Н. Мискин, ял совет самоуправленийӗн пуҫлӑхӗ 
Г.Карсаков пирки ырӑ сӑмахсем калас килет. Паян ял халӑхё мӗнле 
савӑннине курса пуҫра тепӗр шухӑш ҫуралчё: ҫывӑх вӑхӑтра Ҫӗнӗ 
Иӗлмелӗнче Чӑваш чёлхи кунне ирттерӗпӗр.

Килелле утнӑ май вара мана тепӗр шухӑш канӑҫ памарӗ: мӗншӗн 
«Янра,хуткупӑс» уява ҫамрӑксем сахал хутшӑнчӗҫ? Мӗне пӗлтерет 
ку? Ҫамрӑксем тӑван культурӑна маннине-и?

Тутарстан,
Ҫӗпрел районӗ,
Ҫӗнӗ Йӗлмел ялӗ.

«Сӑвар» хаҫат (Хусан), 1995 ҫ., май, 19.



60 ҫул — иккӗмӗш сывлӑш уҫӑлни
Ч ӑ н л ӑ  район

адм инистрацинчи  социаллӑ 
аталану  пайӗн  пуҫлӑхӗ 
А-А-Узиков майӑн 16-мӗшӗнче 60 
ҫул тултарчӗ. Вӑл Чӑнлӑ районӗн 
Х исеплӗ ҫы н н и , РФ тата 
Ульяновск облаҫӗн «Ёҫ ветеранӗ» 
ятне тивӗҫнӗ. Ӑна РФ ял хуҫалӑх 
министерствин Хисеп хучӗпе 
нафадӑланӑ.

Паллӑ кун умён эпир унпа 
курса калаҫрӑмӑр.

-Анатолий Александрович, 
хӑвӑр ҫинчен, ҫемйӗр ҫинчен 
кӑпггах каласа парӑр-ха.

-Эпӗ Ч ӑнлӑ районӗнчи 
Орловка ялӗнче ҫуралнӑ. Атте —
А лександр Павлович - 1918 
ҫулхи, Аслӑ вӑрҫӑ участникӗ.
Хамӑр районти хуҫалӑхсенче 20 
ҫул ытла председательте ӗҫленӗ. Шел, 61 ҫултах ҫӗре кӗчӗ. Анне - 
Ольга Петровна - 1928 ҫулхи, тӑван ялта шӑллӑм ҫемйипе пӗрле 
пурӑнать.

Эпӗ ялти пуҫламӑш шкулта вӗреннӗ хыҫҫӑн Кӗҫӗн Нагаткинта 8 
класс пӗтертӗм. Вӑтам шкула Аслӑ Нагаткина кайрӑм. Анчах 9 класс 
хыҫҫӑн Рязановӑри совхоз-техникума кайса кӗтӗм. 1972 ҫулта агроном 
профессине илсе тухрӑм. Салтака кайса килнӗ хыҫҫӑн ялти 
«Рассвет» колхозра ӗҫлеме пуҫларӑм. Малтан - агроном, кайран _ 
управляющий, председатель ҫумӗ. 1979 ҫулта председателе лартрӗҫ. 
1983 ҫулта Ульяновскри ял хуҫалӑх институтӗнчен заочно вёренсе 
тухрӑм. 1986-1988 ҫулсенче районти тёп агроном пултӑм. 1988-1994 
ҫулсенче районти «Сельхозхимия» пӗрлешӗве ертсе пытӑм. 1994- 
2005 ҫулсенче «Память Ильича» (каярахпа вӑл «Большенагаткинский» 
ятлӑ пулчӗ) хуҫалӑх пуҫлӑхӗ пултӑм. 2005 ҫултанпа социаллӑ аталану 
енёпе район пуҫлӑхӗн сумӗ.

Мӑшӑрӑмпа — Галина Григорьевнапа — 38 ҫул пурӑнатпӑр. Виҫӗ



ача ҫуратса ҫитӗнтертӗмӗр. Павел — фермер хуҫалӑхӗн пуҫлӑхӗ, район 
Совечӗн депутачӗ. Вячеслав — милици майорё. Анна -  область 
пульницинче уйрӑм заведующийӗ. Тӑватӑ мӑнук ҫитӗнет.

- Социаллӑ аталану пайӗ умӗнче паян мёнле тёллевсем тӑраҫҫё?
- Кунта вӗрентӳ, культура, социаллӑ хӳтлӗх кӗреҫҫӗ. Федераллӑ 

тата регион программисене пурнӑҫа кӗртетпӗр. Сӑмахран, юлашки 
икӗ ҫулта 262 ветерана ҫурт туянмалли сертификат патӑмӑр. Ҫулсереь 
ҫамрӑк специалистсен 5-6 ҫемйине хваттерпе тивёҫтеретпӗр. Районта 
спорт лайӑх аталаннӑ. Пирӗн спортсменсем Раҫҫей шайёнчи 
ӑмӑртусенче те призёрсем пулаҫҫӗ. Пултарулӑх коллекгивӗсем нумай, 
вӗсенчен ҫиччӗшӗ халӑх ятне илнӗ. Юлашки вӑхӑтра кӑна Аслӑ 
Нагаткинта чӑвашсен икӗ ушкӑнӗ йӗркеленчӗ: «Шанӑҫ» (ертӳҫи 
В.Тарават) тата «Уйсас» (А.Синдюкова). Чӑвашкассинче хальхи 
саманана тивёҫтерекен оборудованиллӗ «Вучах» кинозал ӗҫлет. Унга 
халӑх кӑмӑлпа ҫӳрет, уйрӑмах ачасем нумай килеҫҫӗ. Кунта ҫаплах 
нумай ҫул ёнтӗ юрӑ-ташӑ ушкӑнӗ ӗҫлет, кӑҫал вӑл каллех халӑх 
ятне ҫирӗплетрӗ. Культура ҫурчӗн директорӗ Р. Кириллов хӑй ёҫне 
пӗлсе, юратса пурнӑҫлать. Юлашки ҫулсенче районти кашни ялга 
ҫулсерен Ял кунӗ ирттерме пуҫларӑмӑр, чӑвашсем пурӑнакан ҫёрте 
~ Акатуйсем.

Пирён тёп ӗҫ — район ҫыннисем валли пурӑнма тата канма лайӑх 
условисем туса парасси, ҫынсем ҫакӑнтах юлччӑр гесе тӑрӑшасси. 
Юлашки ҫырав тӑрӑх, пирён районта ҫынсен шучӗ 3,5 процент ҫеҫ 
чакнӑ. Ку облаҫри чи лайӑх кӑтарту, мӗншӗн тесен ытти районсенче 
10-16 процент чакнӑ.

-Ёҫре кам тата мӗн ҫине таянатӑр?
-Чи малтан район пуҫлӑхне X.В.Рамазанова палӑртса хӑвармалла. 

Пирён районта вӑл 34 ҫул пурӑнать ӗнтё, 20 ҫул района ертсе пырать. 
Вӑл кунти ҫынсене лайӑх пӗлет, хӑй йӗри-тавра ӗҫлеме пултаракан 
команда пуҫтарнӑ. Тӑрӑшакан ҫынна яланах пулӑшма хатӗр, 
йывӑрлӑхра пӗччен хӑвармасть. Ун ҫумӗнче B.II. Анисимов, К.И. 
Сайгушев, В.Н.Сандркин, В.Н. Пидиксеев пек специалистсем 20- 
30 ҫул пӗр тӗллевлӗ, пӗр шухӑшлӑ пулса вӑй хураҫҫӗ. Эпир пӗр- 
пӗрне лайӑх пёлетпӗр, ун пек ҫынсемпе ӗҫлеме те кӑмӑллӑ.

Килте шанчӑклӑ тыл — мӑшӑрӑм, ҫавӑнпа та ёҫре пӗтём вӑя 
парса тӑрӑшма май пур манӑн.

-Анатолий Александрович, снре декабрь уйӑхӗнче УОЧНКА 
председателей ҫумне суйларёҫ. Ку хупма ӗҫ вёт-ха.

-Ентешсем умӗнчи пӗтӗм яваплӑха лайӑхтуятӑп, мӗншӗн тесен 
пирён районта 60 процента яхӑн чӑваш. Пултарулӑх коллективёсенс



яланах пулӑшма тӑрӑшатпӑр. Тум ҫӗлемелле-и, транспорт уйӑрмалла- 
и - алла тӑсма хатӗр. Районта 10 шкулта чӑваш чёлхине предмет 
шайёнче вӗрентеҫҫӗ. «Канаш» хаҫата та пирён районта нумайӑн 
ҫырӑнса илеҫҫӗ. Кӑҫал ку кӑтарту тата ӳсрӗ. Ҫак ыйтупа малашне 
те тимлӗн ӗҫлӗпӗр.

- Анатолий Александрович, 60 ҫул мӗн вӑл?
- 60 ҫул маншӑн, спортсменсем калашле, - иккӗмӗш сывлӑш 

уҫӑлни. Нумай ёҫленӗ, ӗҫлемелли вара тата нумай. Район халӑхӗшӗн, 
район ҫитӗнӗвӗсемшӗн малашне те тӑрӑшас кӑмӑл пур-ха. 
Мӑнуксене те ура ҫине тӑратмалла.

- Пушӑ вӑхӑтра мӗнпе апиаланма юрататӑр?
- Эпир хамӑр ҫуртпа пурӑнатпӑр. Пахчара, садра чакаланма 

юрататӑп. Ҫакӑнта чунпа канатӑп. Тепӗр киленӳ — купӑс каласси. 
Ҫак япалана ачалла хам тёллӗн вёрентӗм те пӑрахаймастӑп. Пушӑ 
вӑхат тупсанах алла купӑс тытатӑп.

“ Анатолий Александрович, калаҫушӑн тавах. Сире менелник 
ячёпе чун-чӗререн саламлатпӑр, телей сунатиӑр. «Канат» хаҫат 
тяражне ӳстерессишён тӑрӑпшӑшӑн тав тӑватпӑр. Малашне те чӑваш 
культурине аталантарас ӗҫре пёрле килёштерсе ӗҫлессе шанатпӑр.

Аслӑ Нагаткин ялӗ.

«Канаш», 2012 ҫ., 20 №.



Александр Вражкин: «Эпӗ чунпа 
тӑван тӑрӑхран ниҫта та кайман»

Н оябрӗн 19-мӗш ӗнче
Ш упаш карти «Чӗмпӗр Ен» 
ентешлӗхӗн пуҫлӑхӗн, «СВ-Пресс» 
издательство директорӗн ,
«Канаш» хаҫат тусӗн А.Н.
Вражкинӑн юбилей — 50 ҫул 
тултарать. Ентеш ӗмӗр
Ульяновска та час-часах килсе 
каять, кунти чӑвашсен культура 
пурнӑҫне хастар хутшӑнать. Эпир 
юбилярпа курса калаҫрӑмӑр.

-Александр Николаевич, хӑвӑр 
ҫинчен кёскен каласа парӑр-ха.
Шупашкара мӗнле лекрӗр?

-Эпӗ Чӑнлӑ районӗнчи Ирҫел 
ялӗнче ҫуралса ӳснӗ. Ку тӑрӑхра 
чӑваш ялӗсем карта кӑмпи пек лараҫҫӗ: Ҫӗнӗ Улхаш, Кивӗ Улхаш, 
Чӑвашкасси, Анат Тимӗрҫен, Вӑта Тимёрҫен, Пухтел. Чӑваш халӑхне 
ҫутта кӑлараканӗ И.Я.Яковлев 1879 ҫулта Хусанти вырӑс мар 
халӑхсен учитель семинарийӗн директорӗ Н.И.Ильминский патне 
янӑ ҫырура ҫапла ҫырать: «...Улхашран эпӗ тахҫан А.В.Рекеев 
Учительте ӗҫленӗ Тимӗрҫен ялне кайрӑм. Тимӗрҫен — питӗ пысӑк, 
чӑн-чӑн чӑваш ялӗ (2500 арҫын ытла), юнашар вырнаҫнӑ виҫӗ ялтан 
тӑрать. Кунти халӑх пуян, сывлӑхлӑ та хитре. Ҫынлӑхне, чунлӑхне 
ҪУхатман». Сӑмах май, ку тӑрӑхри шкулсем И.Я.Яковлев ырми- 
канми тӑрӑшнипе уҫӑлнӑ.

Ача чухнех эпӗ кӗнеке-журнал вулама питӗ юрататтӑмччё. Шкулти 
Тата ялти библиотекӑсенчен туха пӗлмен тесен те юрать. Атге малтан 
Комбайнёрта ӗҫлетчӗ, пенсие кайсан колхоз правленине кочегара 
куҫрӗ. Эпӗ вулама юратнине пӗлсен ман валли кантуртан кивӗ 
Журналсем ҫыххипех илсе килетчӗ. Шупашкарта тата Ульяновскра 
"тухакан хаҫатсене ҫырӑнса илеттёмӗр. «Пионер сасси» хаҫат, «Хатёр 
пул» журнал илсе тӑратгӑмӑр. 4-мӗш класра «Пионер сассине» хамӑр 
ҪЫрма айккипе йывӑҫсем лартса тухни ҫинчен пёр заметка ярса 
Патӑм. Пичетлерӗҫ. Питӗ савӑннӑччӗ. Мана шкулти стена хаҫачӗн



редакторе пулма шанчӗҫ. Малалла та ҫыртӑм. «Пионер сасси» хаҫат 
редакцийӗ ирттернӗ ҫамрӑк корреспондентсен конкурсӗнче иккӗмӗш 
вырӑн йышӑннӑччӗ. Чӗмпӗр тӑрӑхӗнчи Ленин вырӑнӗсем ҫинчен 
ҫырнӑ пысӑк статья икӗ номерте пичетленнӗччӗ. Шупашкара вӗренме 
пымашкӑн та ҫак редакцирен йыхравласа ячӗҫ.

1980 ҫулта Чӑваш патшалӑх университечӗн историпе филологи 
факультетне кайса кӗтӗм, студент пулса тӑтӑм. Мана ҫамрӑк 
журналистсен кружокӗн Старостине суйларёҫ, вӗренӳ ушкӑнӗн 
комсоргӗ туса хучӗҫ. Спортпа туслашрӑм, йӗлтёрпе чупассипе тата 
кире пуканӗ йӑтассипе 1-мӗш разряд нормине тултартӑм. Пёрремёш 
курс хыҫҫӑн Чӑнлӑ район хаҫачӗн редакцинче практика иртнӗччӗ. 
Унта мана Анатолий Юман журналист тата ҫыравҫӑ (ун ашшӗ — 
пирён ялсем) пысӑк пулӑшу пачӗ.

Алла диплом илсен «Коммунизм ялавӗ» (халӗ — «Хыпар») хаҫатра 
пилӗк ҫул вӑй хутӑм. Чӑваш радиовӗ валли те кӑларӑмсем пӗрре мар 
хатёрленӗ.

-Эсир «Канаш» хаҫатӑн чи малтанхи авторёсенчен пёри. Ҫав 
вӑхӑта аса илӗр-ха.

-Эпӗ «Коммунизм ялавӗ» хаҫатра ёҫленӗ вӑхӑтра Чӗмпӗр тӑрӑхёнче 
«Канаш» хаҫаттухма пуҫларӗ. Чӑвашла ҫыра пӗлекен журналистсем 
ҫуккипе И .Я.Яковлев ячӗллӗ ҫутӗҫ обществин председателӗ 
И.С.Кирюшкин мана Ульяновска куҫма йыхравларӗ, редакгор пулма 
сӗнчӗ. Икӗ пӳлӗмлӗ хватгер те шангарнӑччӗ. Эпё ун чухне юлташсемпе 
пӗрле Шупашкар хулин хаҫатне йӗркелес ёҫе пуҫӑннӑччӗ те — пёрне 
вӗҫлемесӗр тепӗр ёҫ ҫине сиксе ӳкес темерӗм. Ҫапах та «Канаш» 
валли Шупашкартан материалсем ярса тӑраттӑмччӗ, вёсене хаваспах 
пичетлетчӗҫ. Хам ҫуралнӑ тӑрӑхра тӑван сӑмах вӑй илсе пыни питӗ 
хавхалантаратчӗ. Халӗ «Канаш» вӑй илнӗ хаҫат ӗнтӗ, унта опытлӑ 
журналистсем ӗҫлеҫҫӗ. Пурӑна-киле хаҫат тёрлӗ тёспе тухасса, татах 
та аталанса каясса шанатӑп.

- Сире Чӗмпӗр Енпе халё мӗн ҫыхӑитарать?
- Чӗмпӗр тӑрӑхё — ман тӑван ен. Аппа-пичче, вёсен ачисем кунта 

пурӑнаҫҫӗ. Тӑван ялта аслӑ пичче тӗпленчӗ. Тӑван кил пушӑ ларать 
пулин те пӗргӑвансем ӑна юхӑнса кайма памаҫҫӗ, пӑхса тӑраҫҫӗ. 
Тӑван ял масарӗнче аттепе анне, Слава ятлӑ пичче ӗмӗрлӗхех канлӗх 
тупрёҫ. Чӑваш чунӗ Чӗмпӗрте теҫҫӗ те — эпӗ чунпа хам тӑван тӑрӑхран 
кайман тесех калаятӑп. Май килнӗ таран килсе ҫӳреме тӑрӑшатӑп, 
кунти пурнӑҫпа интересленегӗп.

-Александр Николаевич, ӑҫта ёҫлеме тӳрё килчё, халь мён ёҫлетёр? 
ЧНКпа та тачӑ ҫыхӑну тытатӑр Эсир.



- «Чебоксарские новости» хаҫатра пёрремёш номертен пуҫласа 
пай редакторӗнче ӗҫлерӗм, темиҫе ҫул яваплӑ секретарь пултӑм. Ҫав 
вӑхӑтрах уйӑхра пӗрре «Шупашкар» ятпа 8 страницӑллӑ чӑвашла 
хаҫат кӑларса тӑма вӑй ҫитереттӗм. Ун хыҫҫӑн мана РФ патшалӑх 
пичет комитечӗн Чӑваш Республикинчи управленине ертсе пыма 
шанчӗҫ. Уйӑхра пёрре «Пресса Чувашии» кӑларӑма хатёрлесе тӑрассине 
те хам ҫине илнӗччё. Власть тытӑмёнче пилёк ҫул пулнӑ хыҫҫӑн 
уйрӑм издательство йёркелесе ярас шухӑш ҫуралчӗ. «СВ (Свежий 
Ветер)-Пресс» ят патӑмӑр ӑна. Вунӑ ҫул ытла иртрё унтанпа. Ҫёр- 
ҫёр кӗнеке, альбом, буклет кӑлартӑмӑр ку хушӑра. Пёр тапхӑр «ОРТ 
(отдых, развлечения, туризм) в Чувашии» хаҫат кӑларса тӑтӑмӑр. 
«Чебоксары в памятных датах», «Здравницы Чувашии», «Знакомьтесь: 
Чебоксары» проектсем уйрӑмах ӑнӑҫлӑ пулса тухрӗҫ. Кӑҫал Раҫҫей 
историйӗн ҫулӗ тесе палӑртнӑ. Унпа килӗшӳллён «Чувашский край 
в памятных датах и фотографиях» ятпа стена ҫумне ҫакмалли пысӑк 
календарь хатёрлесе ҫитертӗмӗр. Чӗмпӗр тӑрӑхне те манса каймарӑмӑр. 
Мӗнле манӑн! Яковлев шкулӗ хӑй вӑхӑтӗнче ялкӑшса тӑнӑ та. Унтан 
вӗренсе тухнӑ нумай ҫын халӑх мухтавӗ пулса тӑчӗ. Вӗсем ҫинчен 
хальД.В.Кузьмин кӑларнӑ энциклопедире те вуласа пӗлме пулать.

Обществӑлла ӗҫсенчен те пӑрӑнса ҫӳремен эпӗ. Нумай ҫул хушши 
Раҫҫейри тавар кӑларакансен союзӗн ЧР представительствине ертсе 
пыратӑп. Республикӑри музейсемпе лицейсен попечитель канашӗн 
Ьҫне те хастар хутшӑнатӑп. Ҫав вӑхӑтрах ЧР Патшалӑх Канашӗн 
председателӗн ҫумӗн А.П.Князевӑн пулӑшаканӗ эпӗ. Чӑваш наци 
конгресён Мӑн Канашӗн членӗнче тӑратӑп. Унта яланах кӗрсе ҫӳретӗп. 
ЧНК пухӑвӗсене чӗмпӗрсем нумайӑн килни тата хастар хутшӑнни 
мана савӑнтарать. Чёмпӗрсене Шупашкарта хисеплеҫҫӗ, вёсен ырӑ 
ӗҫӗсене пӗлеҫҫӗ: И.Я.Яковлева палӑк лартнине те, Раҫҫей Акатуйне 
ирттернине те... Кунта УОЧНКА пуҫлӑхӗн В.И.Сваевӑн тӳпи пысӑк. 
Ӑна ахальтен кӗпӗрнаттӑр советникӗ пулма суйламан ёнтӗ.

-Шупашкарти «Чӗмпӗр Ен» ентешлёх мӗнле ӗҫлет?
-Эпир, Чӗмпӗр хутлӑхӗнче ҫуралса ӳснӗ ҫынсем, Шупашкарта 

ентешлӗх туса хутӑмӑр, пӗр ушкӑна чӑмӑртантӑмӑр. Ентешлӗхӗн чи 
хастар ҫыннисем: Владимир Нагорнов скульптор, Пётр Маркин 
ҫыравҫӑ, Николай Мулянов радиожурналист, Пётр Сымкин 
Журналист, «Бичурин тата паянхи самана» музей директорё Ирина 
Удалова (Эльмукова), «Куҫ микрохирургийӗнче» тӑрӑшакан Эмиль 
Ургалкин, наука ҫынни Алевтина Долгова, Шупашкар аэропортёнче 
нумай ҫул аэронавигаци службине ертсе пынӑ Николай Тимошкин. 
Час-часах тӗлпулусем ирттеретпӗр, чун килениччен калаҫатпӑр,



канашлатпӑр. Каша ялӗнче ҫуралса ӳснӗ Владимир Сатай ҫыравҫӑ 
пирки час-час аса илетпӗр. Пысӑк мероприятисенче сцена ҫине тухса 
чёмпӗрсен ятӗнчен саламлатпӑр. Нумаях пулмасть акӑ Литература 
музейӗнче Чӗмпёр Ен ҫыравҫисен -  Анатолий Юманӑн тата 
Валентина Тараватӑн — пултарулӑх каҫӗсене ирттернӗ ҫӗре 
хутшӑнтӑмӑр.

-Сирӗн шутӑрпа, чӑваш тёнчине аталантарма мӗн тумалла, 
Александр Николаевич?

-Тӗнчене чӑваш пулса килтӗмӗр пулсан чӑваш пулсах пурӑнасчӗ. 
Эпир ьггти халӑхсем умӗнче чӑваш пулнипе, хамӑр йӑла-йӗркене 
пӗлнипе интереслӗ. Тӑван культурӑна аталантарнӑ ҫӗре кашни чӑваш 
хутшӑнмалла. Ытти халӑхсемпе тан пымалла пирӗн, вёсенчен нимӗнпе 
те кая мар эпир. Пирён халӑхӑн ырӑ енӗсем нумай, ҫавсене ҫухатас 
марччӗ. Усалли ан ҫыпҫӑнтӑр тесе тӑрӑшасчӗ. Ҫакна пурнӑҫа кӗртесси 
хамӑртан килет.

-Тавах, Александр Николаевич. Сире юбилей ячӗпе ӑшшӑн 
снламлатиӑр, чӑваш тёнчишён малашне те усалла ӗҫсем тума сунатпӑр. 
Сывлӑхлӑ та телейлӗ пулӑр! Сире чӑваш туррисем упраса пурӑнччӑр!

Шупашкар хули.

Америкаран та ҫӗнтерӳпе 
таврӑн, Сергей!

Ж урналистӑн  пӗр-п ӗр  
материал ҫырас тесен хӑш чухне 
темиҫе хут шӑнкӑравласа калаҫса 
татӑлма е темиҫе хут усӑсӑр кайса 
килме килет. Хальхинче вара 
мана ӑнчӗ: эпӗ шыракан ҫын куҫ 
тӗлне хӑех пулчӗ.

Чӑваш ачи С. Казаков боксла 
выляссипе Европа чемпионӗ 
пулсан ун ҫинчен вулакансене 
тӗплӗнрех каласа парас шухӑш 
ҫуралчӗ. Ҫавӑнпа та чемпионӑн 
адресне е телефонне пӗлме (вӑл 
Димитровградра пурӑнать) унӑн 
ашшӗ-амӑшӗ патне ҫул тытрӑм. 
Манӑн телее, Сергей пӗр каҫлӑха 
тӑван килне килнӗччӗ.

Кёске справка. Сергей Казаков, тӗнче класлӑ спорт маҫтӑрӗ. 
Ульяновск хулинче 1976 ҫулхи утӑ уйӑхӗн 8-мӗшӗнче ҫуралнӑ. Европа 
чемпионӗ (1998), икӗ хут Раҫҫей чемпионӗ (1996, 1998), икӗ хут 
Раҫҫей Хӗҫпӑшаллӑ Вӑйӑсен чемпионӗ (1996, 1998). Боксла 11 ҫул 
вылять. Хальхи тренерё - Альфред Гришин.

- Чупма, выляма мӗн ачаранах юрататтӑмччӗ, - тесе пуҫларӗ 
калаҫӑва Сергей. - Тӑваттӑмӗш класра пирён пата бокс тренерӗ пычӗ, 
хӑйсем патне тренировкӑсене ҫӳреме йыхӑрчё. Пӗтӗм класӗпех 
кайрӑмӑр, анчах пӗр-икӗ заняти хыҫҫӑн ҫурри ытла пӑрахрӗ. Эпӗ 
кчасра имшерккисенчен пӗриччӗ, ҫавӑнпа та хӑш чухне вӑйлӑраххисем 
кӳрентерме пӑхатчёҫ Ман вара вӗсене парӑнас килместчӗ. Тен, ҫавӑнпа 
Та тр ен и р о вк ӑсен е  пӑрахм арӑм . Ҫапла «А втомобилист» 
епорткомплексра юлтӑм. Пёрремёш тренер Олег Александрович 
Атапин мана питё нумай пулӑшрӗ, уншӑн ӑна пысӑк тав сӑмахӗ 
калас килет.

Вӗренекенӗ те пултаруллӑ та ҫирёп характерлӑ пулни палӑрать. 
Кунсерен тренировкӑсене ҫӳресе шӑм-шакне хытарать, тӗллевӗ патне 
ҪЫвхарать. Пёрремёш ҫитӗнӗвӗ кӗттермест: бокса ҫӳрекен ача ҫине 
хласӗнче никам та алӑ ҫӗклеме алӑ хӑймасть. Ҫак вӑхӑтра вӑл шкултан



вёренсе тухать, хулари 7~мёш техника училищине пётерет, слесарь- 
сантехник профессине алла илет. Боксла выляса вара кашни 
амӑртурах призлӑ вырӑнсем илет.

Салтака каяс умён Казаковсен килне облаҫ спорткомитетёнче 
ёҫлекенсем пыма пуҫлаҫҫӗ. Вёсем Сергей ҫитӗнӗвӗсене сӑнаса тӑнӑ 
иккен, ҫавӑнпа талантлӑ ҫамрӑка аякка ярасси килмен, облаҫрах 
хӑварасшӑн пулнӑ. Альфред Владимирович Гришин ӳкӗтленӗ хыҫҫӑн 
Сергей Димитровградра ҫар службине юлма килӗшет. Кунти «Ринг» 
спортклуб нумай боксера пысӑк спорта тухма пулӑшнӑ.

- Тӳрех ӑнлантӑм: эпӗ лайӑх ҫынсен аллине лекрӗм, ӳкӗнӗҫлӗ 
пулмарё. Г1ёр виҫеллӗрех Гайфуллин нумай пулӑшрё. Малтан, паллах, 
вӑл манпа кушак шӑшипе вылянӑ пек, ҫӑмӑллӑн вылятчӗ, мана 
чӑн-чӑн бокс мӗнле иккенне ӑнлантарчё. Каярах вӑй пухрӑм, унпа 
танпашрӑм. Тӗрлёрен ӑмӑртусене илсе ҫӳреме пуҫларӗҫ. Малтан 
Тамбова Раҫҫей Хёҫ-Пӑшаллӑ Вӑйёсен ӑмӑртӑвне кайса куртӑм, 
пёрремёш вӑйӑрах выляса ятӑм. Ку 1995 ҫулта пулчӗ. Нумай та 
вӑхӑт иртмерӗ — ҫитёнӳ те килчӗ: Саранскра иртнӗ Атӑлҫи 
чемпионатёнче ҫёнтертём. 1996 ҫулта Раҫҫей чемпионӗ пулса тӑтӑм, 
кӑҫал Белгород хулинче — тепёр хут. Пёлтёрхи чемпионатра иккёмёш 
вырӑн йышӑннӑччӗ, - каласа парать С. Казаков.

Хальлӗхе ҫамрӑк спортсмен 8 ҫӗршыва ҫитсе курнӑ: Америка 
(икё хут), Германи, Иран, Дани, Польша, Финлянди тата ытти те.

Калаҫӑва чемпионӑн амӑшё — Раиса Ивановна хутпгӑнать. Сӑмах 
май, вал Чӑнлӑ районӗнчи Анат Тимӗрҫенте ҫуралса ӳснӗ, чемпионам 
ашшё — Николай Иванович — Ҫёпрел районӗнчи Ҫёнӗ Йӗлмел ялӗнче.

- Сергей пӗчӗккёллех йӑрӑччӗ, хӑюллӑччӗ. «Коммуналкӑра» 
пурӑннӑ чухне Ирина коридортан йӗрсе кӗрсен вӑл айӑплине шырама 
тухатчё, хӑйёнчен чылай пысӑкраххисене «вёрентетчӗ». «Ку манӑн 
йӑмӑк, ӑна ан тивёр», - тетчӗ. Музыкӑна юратать, балалайка калать, 
ташлать. УАЗ Культура кӗрменне пилёк ҫул бал ташшин секцине 
ҫӳрерё. Боксра ҫитёнӳсем гума пуҫласан тин ӑна пӑрахма тӳрӗ килчӗ.

Ш култа яланах мухтатчӗҫ, тӑрӑш са вӗренетчӗ. Мухтанма 
юратмасть, эпӗ боксер тесе каланине нихҫан та илтмен. Ҫынна 
пулӑшма яланах хатӗр. Пёррехинче вӑрах вӑхӑт чирлӗ выртрӑм. Сергей 
вырйн патёнчен каймастчӗ, мӗн кирлине тӑватчӗ. Ӑшӗнче ҫунсан та 
ҫынна пӗлтермест. Оптимист, малашне аван пуласса шанать, - тет 
Раиса Ивановна.

Юлашки ӑмӑрту ҫинчен вара чемпион ҫапла каласа пачӗ:
Минск хули кӑмӑла кайрё: илемлӗ, таса. Ҫыннисем те килӗшрӗс, 

уҫӑ кӑмаллӑ, калаҫма юратаҫҫӗ. Ринга пурӗ тӑватӑ хутчен тухма



тиврӗ. Раҫҫей спортсменӗсенчен чи малтан ҫапӑҫмалла пулчӗ, ҫавӑнпа 
та яваплӑх пысӑкчӗ. Ҫитменнине, мана хирёҫ белорус тухрӗ. Паллах, 
нумайӑшӗ ун майлӑччӗ. Ҫапах та ӑна парӑнтартӑм. Иккӗмӗш вӑйӑра 
мана В. Марьян румын кӗтсе тӑчӗ. Вӑл пёрремёш турта Кипртан 
килнӗ боксерӑн янахне ҫапса амантнӑ, ҫӑмӑллӑнах парӑнтарнӑ. Ҫавна 
пула тренерсем мана асӑрхануллӑ пулма сёнчӗҫ, ӑна ҫывӑха яма 
хушмарёҫ. Чӑнах та, икё раунд унтан шикленсе вылярӑм. Каярах 
вӑл ытла хӑрушӑ маррине туйса илтём, атакӑна куҫрӑм, вирлӗрех 
ҫапма тытӑнтӑм.

Виҫҫӗмӗш вӑйӑ чи йывӑрри пулчӗ. О. Кирюхин (Украина), 
Атлантӑри Олимп вӑййисен призерӗ, тӳрех мала тухрӗ — 2:0. Кайран 
унпа танлашрӑм, иртсе кайрӑм. Виҫҫӗмӗш раундра вӑл йӑнӑша 
пуҫларӗ, ывӑнчӗ. Гонг хыҫҫӑн табло ҫинче 7:5 шут ҫунатчӗ.

Финалта С. Казаков Литваран килнё 17 ҫулхи И. Стаповичпа 
тӗл пулнӑ. 4:0 шут кам вӑйлӑраххине лайӑх кӑтартса парать. Чӑваш 
ачи - чемпион!

Раҫҫей боксерёсем 4 ылтӑн медаль ҫӗнсе илеҫҫӗ, 38 ҫӗршывран 
килнё командӑсенчен мала тухаҫҫё.

— Финал хыҫҫӑнах ман ҫине Раҫҫей ялавне ҫакса ячӗҫ, ыталама, 
алла чӑмӑртама пуҫларёҫ. Ҫак саманта нихӑҫан та манмастӑп. Питё 
савӑнӑҫлӑ пулчё!

Пьедестал ҫинче тӑнӑ вӑхӑтра Раҫҫей гимнӗ янӑраса кайрӗ, ялав 
ҫӗклерӗҫ. Ҫав вӑхӑтра тӑван ҫӗршывшӑн мӗнле савӑннине, 
мӑнаҫланнине сӑмахпа каласа пама та ҫук! — тет Европа чемпионё.

Халӗ вӑл Америкӑна кайма хатёрленет. Утӑ уйӑхён 20-мӗшӗнче 
унта Ырӑ кӑмӑл вӑййисем пуҫланаҫҫё. Сергей каллех 48 килограмм 
таякан боксерсем хушшинче Раҫҫей чысне хӳгёлӗ.

Ҫёнтерӳпе таврӑнмалла пултӑр, ентешӗмӗр.

«Канат», 26 №, 1998 ҫ.



БАМ — аслӑ чукун ҫул
Кӑҫал БАМ тума тытӑнни 

30 ҫул ҫитрё. Хӑй вӑхӑтӗнче 
мӗнле чаплӑ стройкӑччӗ вӑл!Ун 
ҫинчен юрлатчӗҫ, унта кайма 
ӗмӗтленетчӗҫ.

Николай Розова та шӑпа 
ҫак аслӑ чукун ҫула хунӑ 
вырӑнсене илсе ҫитернӗ.

— Х усанти  м едиц ина 
институтне пӗгернӗ хыҫҫӑн 
Саранскра ҫулталӑк хушши 
интернатура иртрӗм те Теччӗ 
рай он  п у л ьн и ц и н е  ӗҫе 
вырнаҫрӑм. 1972ҫулхи кёркунне 
мана военкоматран повестка 
килчӗ. Эпӗ запасри офицер- 
ҫке — лейтенант. Ҫапла вара, 
мӑшӑрӑматата ҫулталӑк та икӗ 
уйӑхри ачана пӑрахса хӑварса 
«ссылкӑна» тухса кайрӑм. Тында 
ҫывӑхёнчи Свободный хулине вырнаҫтарчӗҫ, - аса илет Николай 
Дмитриевич.

Унта вӑл хӑйӗн профессийӗпе вӑй хурать — шӑл тухтӑрӗ. Зея 
юхан шывё урлӑ кӗпер хывакан виҫӗ чукун ҫул чаҫӗн салтакӗсемпе 
офицерӗсене сыватать.

Тепӗр тӑватӑ уйӑхран ҫамрӑк офицер отпуска килет, инҫе ҫула 
ҫемйине те илсе каять. Хальхинче Розовеем Маревый поселока 
лекеҫҫӗ. Йӗри-тавра вӑрман та шурлӑх, тӗтре евӗр карса тӑрать. 
Поселок ятне ҫапла ахаль паман иккен. Н. Розова Шаталов 
подполковник кӗтсе илет. «Маттур, лейтенант! Эсӗ пёрремёш ҫигрён. 
Часах кунта салтаксен чаҫӗ килсе ҫитмелле. Хальлёхе вара часть 
командирё эсӗ пулатӑн», — тет вӑл. «Эпё лейтенант ҫеҫ вёт, 
подполковник юлташ. Ҫынсем ҫине кӑшкӑрма та пултараймастӑп, 
сасӑ та вӑйлӑ мар», — хирёҫлеме пӑхать Н. Розов. «Темех мар. 
Кӑшкӑрма прапорщик паратпӑр, эсё — йӗркелекенни пулатӑн»," 
хуравлать лешӗ.

— Малтан шӳг ҫеҫ пуль терӗм те ку япалана — ӗҫне тумах тиврӗ 
ҫав. Часах 120 ҫамрӑк салтак килсе ҫитрё. Нумайӑшӗнне ҫӳҫне

хамах касрӑм, пурне те мунча кёртрёмёр, форма тӑхӑнтартӑмӑр 
прапорщикпа перле. Пёр эрнере 700 салтака вырнаҫтартӑмӑр. Часть 
командире килнӗ хыҫҫӑн мана ун ҫумӗ турёҫ, ҫумӗ килсен вара 
снабжени (япаласемпе тивӗҫтерес енӗпе) пайӗн пуҫлӑхӗ пултӑм. 
Ҫапла вара, чаҫри чи пысӑк должноҫсенче «ларса» куртӑм,— кулать 
Н. Розов.

Пӗр вӑхӑт Амур-ҫи-Комсомольск ҫывӑхӗнчи М арьинский 
разъездра та пурӑнма тивет. Харпичан — нанаецсен поселокӗ. Ҫаплах 
кунта Бендер, Краснов бандисенчи ҫынсем те (20 ҫурт) пулнӑ: 
вӗсене ссылкӑна янӑ.

-  Эпӗ Теччӗре лайӑх ёҫе вырнаҫнӑччӗ, 200 тенкё шалу илеттёмччӗ 
(ун чухне заводра ёҫлекенсем те 100-120 тенкӗ ҫеҫ илнӗ, ялта вара 
-60-70 тенкӗ — Н.Л.). Ҫапахта мӑшӑрхыҫҫӑн ИнҫетХӗвелтухӑҫне 
кайрӑм, — калаҫӑва хутшӑнать Николай Дмитриевичӑн пурнӑҫри 
юлташӗ Наталья Павловна. — Сехет тӑрӑхӗ пирённипе танлаиггарсан 
-  7 сехет малта. Ҫут ҫанталӑк пуян. Вӑрманта тӗпрен илсен 
лиственница ӳсет, хыр та нумай. Эпир баракра пурӑнаттӑмӑр. Ман 
валли ӗҫ ҫукчӗ. Вӑхӑта ҫыхса, варени вёретсе, кукӑль пёҫерсе 
ирттереттӗмччӗ. Ҫакӑ та асра юлнӑ: вӑл вӑхӑтрах кунта ҫамрӑксем 
кӗсйине пистолет чиксе ҫӳретчӗҫ. Ку енчен хӑрушӑрахчӗ. Мӗнле 
кӑна чӗр чун ҫукчӗ — пӑрӑнтӑк, изюбр, упа, пакша... Ӳпре-шӑна — 
пӗлӗт пек. Ӑҫта та пулсан вӑрман ҫунсан вара плац урлӑ ҫёленсем — 
40-50-шарӑн шуса каҫатчёҫ, ҫёнӗ вырӑна куҫатчёҫ.

Калаҫӑва кил хуҫи тӑсать:
- Пёлетӗн-и Тында мёне пӗлтернине? Эвенкла вӑл «шӑтӑк» тенине 

пӗлтерет. Чӑнах та, тарӑн айлӑмра ларать вӑл. Питё сивӗ пулать, эпӗ 
52 градус пулнине куртӑм, утмӑла та ҫиткелет тетчӗҫ. Сӑмсана тӑм 
илет те — икӗ эрне хуралса-хӑмӑрланса тӑрать. Ҫулла вара 30 градус 
шӑрӑх. Пёр сехет вӑйлӑ ҫумӑр ҫусан юхан шывсем, ҫырмасем ҫырантан 
тухса каяҫҫӗ. Пулӑ нумайччӗ -  ун пеккине ниҫта та курман: таймень, 
чебак, ҫӑрттан, ӑркай (форель), кета... Анчах шыв сивёччӗ. Кӑмпа — 
пуҫтар кӑна. Эпир курман ҫырла нумайччё: кӑвакҫырла (голубика), 
кашкӑр ҫырли (жимолость) тата ытти те.

Эпё тухтӑр пулнӑ-ха. Ҫапах та чукун ҫул ҫинче ӗҫлекенсем костыль 
(рельса шпал ҫумне хӗстерсе хуракан пысӑк пӑтана ҫапла калаҫҫӗ) 
Ҫапса кёртме чӗнсен султан (кувалда) илтӗм те — пиллёкӗшне 
тӳнккесе хутӑм. Чуна мӑнаҫлӑх туйӑмӗ кӗчё: эпё те ҫак аслӑ 
чукун ҫул тунӑ ҫёре хутшӑнтӑм.

«Канаш», 37 №, 2004 ҫ.



Валентин Иванов: «Ытлашши калаҫса
ӗҫне хупласа хурар мар»

Хисеплё вулакансем, сире Раҫҫеб Патшалӑх Думин депутатёнчен 
В.Б. Ивановран илнё интервью вулама сёнетпёр.

- Владимир Борисович, эсир Ульяновскра И.Я. Яковлев палӑкне 
лартма 60 пин тенкё куҫартар. Эпир уншӑн пётём облаҫри чӑвашсен 
ятёнчен тав тӑватпӑр. И.Я. Яковлев ӗҫ-хӗлие мӗнле хаклатӑр?

- И.Я. Яковлев ҫинчен питё нумай пӗлетӗп тесе мухтанаймастӑп. 
Ҫапах та хӑйӗн пурнӑҫне тӑван халӑхне панӑ ҫын пысӑк хисепе 
тивёҫ. Ун пек паттӑр ҫынсен ёҫӗ-хӗлне тӑхӑмӗсем хаклаҫҫӗ — эпир 
паян ҫавна куратпӑр та. Ҫын ячӗ-сумне ьпти ӑрусем валли сыхласа 
хӑварма мӗнле-тёр паллӑ япаласем кирлӗ. Ман шутпа, палӑкё хӑй 
те, ӑна лартас тесе илсе пыракан ҫӑмӑл мар ӗҫ те питӗ кирлӗ 
паллӑсем.

- Ҫӗршыври пурнӑҫа ҫӳлерех шая хӑпартас тесе тӑватӑ нацн 
проекчӗ шутласа кӑларчӗҫ: сывлӑха сыхласси, вӗренгӳ, строительство, 
ял хуҫалӑхне аталантарасси. Ҫакна пурнӑҫа еплерех кёртёҫ-ши? 
«Единая Россия» партии тӳпи унта мӗнлерех пулӗ?

- Раҫҫей Президенчӗ В.В. Путин наци проекчӗсене пурнӑҫа кӗртес 
ӗҫре «Единая Россия» партие пулӑшса пыма ыйтнине пӗлетӗр ӗнтё. 
Чи кирли, ытлашши калаҫса ӗҫне хупласа, аяккине пӑрса хӑвармалла 
мар е пӗчёк ҫеҫ ёҫе мухта-мухта пӗлӗте ҫити хӑпартмалла мар. Эпӗ 
область тӑрӑх ҫӳренӗ вӑхӑтра ҫакна пысӑк тимлӗх уйӑратӑп. Чӑн 
кӑтартӑвне тупма тӑрӑшатӑп, вёсене отчет туса пыратӑп, Патшалӑх 
Думин ертӳҫисене паратӑп. Ҫулталӑк вӗҫёнче хамӑн отчетсене премьер- 
министрӑн пёрремёш ҫумӗ Д.А. Медведев патне ҫитеретӗп.

- Сирӗн пуҫарӑвӑра — спутник телевиденине хута ярас проекта 
— пурнӑҫа кӗртме мён тумалла? Эпир мӗнле пулӑшма пултаратпӑр? 
Облаҫри наци телекӑларӑмёсене те хупрӗҫвёт...

- Ун пирки эпё В.В. Путин патне икӗ ҫыру ятӑм. Президент 
аппаратӗнчен ҫакӑн пек хурав килчӗ: «Культура» канал пур — ҫитет». 
Эпӗ ҫакна тӗрӗс мар тесе шутлатӑп. Мӗнле пулӑшмалла? Ҫакӑн 
ҫинчен Раҫҫейри наци автономисен пухӑвӗсенче, конференцийӗсенче 
калаҫмалла. Малтанласа ку ыйтӑва облаҫра сӳтсе явмалла. 
Телевидени енӗпе эпӗ сӗнӳсем хатӗрлетӗп. Мён те пулин йӗркелеме 
май пулсан сире пӗлтеретӗп.

- Халё Раҫҫей граждансн паспорчё ҫине ун нацилёхне ҫьфмаҫҫё.



Эп, сӑмахран, паспорта улӑштарнӑ чухне чӑваш тесе ҫыртарасшӑн 
заявлена патӑм. Эп ыйтнине пурнӑҫламарӗҫ. Тӗрӗс-н ку?

- Тӗрӗс-и, тёрӗс мар-и — калама пултараймастӑп. Эпӗ ӑс-хакӑла, 
культурӑна (эпир кунта политика пирки мар, культура пирки 
калаҫатпӑр) ӑнланни ҫакӑн пек: кашни ҫыннӑн чунӗнче малти тёнче 
пур. Официаллӑ ҫырса хуни вара ҫын икё питлӗ пулсан ниме те 
пёлтермест. Еврей халӑхӗн историне аса илер-ха, вӗсем хӑш-лӗр 
документра хӑйсене «суйласа илнӗ халӑх» пек кӑтартма пикеннё. 
Ку япалана ҫынсем йышӑнсах каймаҫҫӗ. Еврей халӑх кульгурине 
вара тӗнчере пурте пӗлеҫҫӗ, йышӑнаҫҫӗ. Эп ҫапла шутлатӑгт: Эсир 
хӑвӑра чӑваш халӑхӗн пёр пайӗ тесе шутлани, ун культурине йышӑнни 
~ чи пахи.

- Паллах, Раҫҫейре патпшлӑх чӗлхн - вырӑс чӗлхи. Ҫапах та 
«Единая Россия» партии до куме нчёсене халах валли ьггтн чёлхесемие 
те ҫырма юрать пек. Ҫавӑнпа пӗрлӗхлӗ Раҫҫей ӗнтё вӑл. Ку парти 
ячё-сумне те ӳстерме нултарё. Эсир мёнле шутлатйр?

- Ку вара политика пайё, кунта чӗлхесем ҫине пайланса кайнипе 
килӗшме пултараймастӑп. Тёрёс мар куҫарни, юри урӑхларах куҫарни 
(кун пеккипе политиксем аппаланма юратаҫҫӗ) пӗрлӑхлӗ патшалӑха 
тустарма пултарать. Тӗрлӗ калаҫакан политиксем пулни хӑрушӑ.

- Суйлав бюллетенёсенче «пурне те хнрёҫ» текен йёркене илсе 
пӑрахрёҫ. Ҫак сӑлтавпа ҫьшсем суйлава каяс хастарлӑхё чакмӗ-ши?

- Ку ыйтупа нумай тавлашнӑ ӗнтӗ. Ҫынсен хастарлӑхӗ чакма 
пултарӗ. Ун чухне вара партисен тата вёсен ӗмӗт-шухӑшӗсен хакё 
те чакать. «Пурне те хирӗҫ» йӗркешӗн сасӑлани — е пӗтёмёшле шӑв - 
шав, е партисем ҫинчен сахал пӗлни. Ҫакӑ ӗненӳсӗрлӗх патне илсе 
пырать, суйлава кайма чарать. Ҫапах та, ман шутпа, ҫакӑ ҫитес 
суйлавсен чи пёрремёш ыйтӑвӗ мар.

-Валентин Борисович, тавах калаҫушӑн.

«Канаш», 32 №, 2006 ҫ., ҫурлаДО.



Диаметр Земли вычислил чуваш!
Умы человечества с 

древнейших времён стремились 
познать мир, Вселенную. Земля 
вращалась, менялись эпохи, шли 
годы: тысячелетия — от Икара, 
столетия -  от Коперника, Бруно 
и Галилея, десятилетия — от 
Ц иолковского. Но наука не 
позволяла измерить длину пояса 
Земли. И вот в середине 20 века 
явился человек и совершил 
великое открытие: впервые в 
мировой истории вычислил 
диаметр планеты, на которой 
ж ил. Им был А лександр 
Александрович Изотов, чуваш по 
национальности

Об А.А.Изотове страна узнала в1952 году, когда ему — доктору 
технических наук, профессору Московского института геодезии, 
аэрофотосъёмки и картографии — была присуждена Государственная 
премия за книгу «Формы и размеры Земли по современным данным». 
В этом труде учёный заново определил величину и объём нашей 
планеты и уточнил форму её эллипсоида. По его вычислениям, 
произведённым с большой точностью, формы и размеры Земли 
оказались совершенно иными, чем было принято считать до этого. 
Выяснилось, что наша планета имеет три неодинаковых диаметра 
или радиуса.

В этой области долгие годы работал член-корреспондент Академии 
наук СССР профессор Ф.Н.Красовский. Изотов вначале был его 
студентом, позже под руководством Красовского окончил 
аспирантуру. В 1936 году чувашский парень защитил кандидатскую 
диссертацию на тему «Оценка точности триангуляции». Это работа 
была опубликована и получила вторую премию ЦК ВЛКСМ на 
конкурсе молодых учёных. В немецком переводе она была 
представлена вниманию Геодезической комиссии Прибалтийских 
стран в Хельсинки.

А.А. Изотов родился 26 августа 1907 года в д. Абляскино (Ёнекасси) 
Чистопольского уезда Казанской губернии (ныне деревня входит в



Октябрьский район Татарстана) в чувашской крестьянской семье. 
Он окончил Московский геодезический институт в 1932 году. Здесь 
остался работать и занялся научной работой. Под руководством 
профессора Красовского он работал более 17 лет. В 1948 году 
Красовский умер.

В конце 1949 года А.А. Изотов защитил диссертацию на учёную 
степень доктора технических наук. В 1951 году ему было присвоено 
звание профессора.

А.А.Изотов был награждён орденами Трудового Красного Знамени, 
«Знак Почёта», медалями «За оборону Москвы», «За доблестный 
ТРУД», «В память 800-летия Москвы», а также знаком «Отличник 
геодезии и картографии».

Он умер в 1988 году в Москве, там и похоронен.

(По материалам книги «Чуваши Татарстана» 
(Чебоксары, 2006) 

«Канаш», 2011 ҫ., 7 №.



«Согласие» ҫынсене пулӑшу парать
« У л ь я н о в с к  м е б е л ь »  

п рои зводство  пёрлешёвён 
ди р екто р сен  канаш ён
п редседателё, Саккунсем 
кӑл ар акан  Пуху депутачё, 
«Единая Россия» регионти партии 
Чукун ҫул районӗнчи уйрӑмён 
ертӳҫи А.Г.Еленкин пуҫарӑвӗпе 
2005 ҫулта У льяновскри 
Х рустальная урамра халӑха 
пулӑшу паракан «Согласие» 
центр уҫӑлн ӑ. Ӑна
В. Е. Панова ертсе пырать. Эпир 
унпа тёл пулса калаҫрӑмӑр.

— А натолий  Георгиевич 
Еленкин ку юхӑннӑ предприятие 
2002 ҫулта килчё. Чи малтан 
производствӑна ура ҫине тӑратрӗ, 
хута ячё. Унтан ҫынсен пурнӑҫне 

ҫӑмӑллатас, вӗсене пулӑшу парас пирки шутлама тьггӑнчӗ. Центрӑн 
тӗп тӗллевё — халӑхӑн социаллӑ ыйтӑвӗсене татса парасси, — тет 
Валентина Евгеньевна. — Эпир тӗрлӗ сулӑмпа ӗҫлетпӗр. Анатолий 
Георгиевич тӳрех предприяти ветеранӗсене тимлӗх уйӑрма пуҫларӗ, 
вӗсене пӗр чӑмӑра пӗрлештерчӗ. Ун пеккисем 300 ытла тупӑнчӗҫ. 
Предприятире 18 ҫултан кая мар вӑй хунисене тата ҫакӑнтанах тивӗҫлӗ 
канӑва кайнисене виҫё уйӑхра пӗрре 750 тенкё укҫан преми паратпӑр. 
Халӗ ку списока Тӑван ҫӗршывӑн Аслӑ вӑрҫӑ ветеранӗсене те кӗртнӗ. 
Ку мероприяти уявах ҫаврӑнать. Ачасем концерт кӑтартаҫҫё, ватӑсене 
Тав хучӗсем паратпӑр. Апатлантаратпӑр. Кайран вара вӗсем баян 
кӗввипе юрлаҫҫӗ. Эпир ӑна кашни хутӗнче тёрлӗ ҫӗрте ирттеретпӗр 
Хӑйсем тёллӗн ҫӳрейменнисене килӗсене ҫитсе паратпӑр. Тёлпулусем 
те ирттеретпӗр ветерансем валли. Унта Чукун ҫул районӗн пуҫлӑхё 
В.И. Трофимов, облаҫри ветерансен канашӗн пуҫлӑхӗ С .Н .Ермаков 
пулкалаҫҫӗ. Ульяновск хулин пуҫлӑхӗ М.Беспалова та килнӗ кунта. 
Пеней фончӗн ҫыннисем, районти ветерансен канашӗн пуҫлӑхё '  
пирён яланхи хӑнасем. Ҫаплах юбилейсем ирттересси те йӑлана кӗнӗ.



Вёсем те анлӑн иртеҫҫӗ. Ветерансем хушшинче ииашка-шахмат 
турнирӗсем йӗркелетпӗр. Эх, савӑнаҫҫӗ вӗсем пӗрле пуҫтарӑнсан, каҫса 
кайса калаҫаҫҫӗ, пӗрле ӗҫленине аса илеҫҫӗ! «Дети войны» кӑкӑр 
паллине пама та ятарласа пухрӑмӑр вӗсене. Кӗҫнерникун вара центрта 
-  ветерансен кунӗ.

«Согласие» центрта эрнере пӗр кун — эрнекун — халӑха тӳлевсӗр 
юридици пулӑшӑвӗ параҫҫӗ, юрист ҫынсен ыйтӑвӗсене хуравлать. 
«Знай свои права» проект тӑрӑх вӑхӑтран вӑхӑта Чукун ҫул районне 
кӗрекен ялсене — Анникав, Белый Ключ, Луговой тата ыттисене — 
тухса ҫӳреҫҫӗ. Унта тӗрлӗ енӗпе ӗҫлекен специалистсем каяҫҫё, халӑхпа 
тел пулса пулӑшу параҫҫӗ. Компьютер илсе каяҫҫӗ, унпа усӑ курса 
ҫынсене Ульяновскри тӗрлӗ министерствӑсене, поликлиникӑсене 
кайма малтанах черете ҫырса хураҫҫӗ. Ҫаплах ялсенче тӗрлӗ темӑпа 
ҫавра сӗтелсем ирттереҫҫӗ. Сӑмахран, Пеней фончӗн специалисчӗ 
ҫак тытӑмри ҫӗнӗлӗхсем ҫинчен каласа парать, кирлӗ пулсан облаҫри 
Пеней фончӗн пуҫлӑхӗ патне каймашкӑн ҫырӑнтарма пулӑшать.
А.Г.Еленкин Саккунсем кӑларакан Пуху депутачӗ пулнӑ май график 
тӑрӑх хӑй те суйлавҫӑсемпе ҫакӑнтах тӗл пулать. Центрта Патшалӑх 
Думин депутачӗсем те ҫынсене тӗрлӗ ыйтупа йышӑнаҫҫӗ. 
Юлашкинчен кунта Патшалӑх Думинчи «Единая Россия» фракци 
пуҫлӑхӗн пёрремёш ҫумӗ Н.И.Булаев пулнӑ, шкул директорӗсене 
вӗрентӳ ӗҫӗнчи улшӑнусем ҫинчен каласа панӑ. Ульяновск хули 
Думин депутачӗ Г.В.Павленков та ҫынсене ҫакӑнтах йышӑнать.

«Живи, родник» проект тӑрӑх центр специалисчӗсем шкул 
ачисемпе пӗрле ялсене тухса ҫӳресе ҫӑлсене тасатас, вёсен йӗри- 
тавра тирпейлӗх кӗртес, ҫырмасенче ҫуран ҫӳремелли каҫӑсем тӑвас 
ёҫсене йӗркелеҫҫӗ, ҫак ёҫе вырӑнти халӑха явӑҫтараҫҫӗ. Кунта уйрӑмах 
31,46, 48-мӗш шкулсенчи экологи отрячӗсем хастарлӑх кӑтаргаҫҫӗ. 
Хулари Винновка ращинче ёҫлеме вара 30, 47, 58-мӗш шкулсене 
ҫирӗплетнӗ. Пӗлтӗр «Живи, родник» проектпа центр область грандне 
~ 30 пин тенкӗ — тивӗҫнё. Ку укҫапа принтер, фотоаппарат, кӗреҫе- 
кӗрепле туяннӑ. Чи хастар ачасене вара «За заботу о красоте г. 
Ульяновска» паллӑ панӑ.

«Милосердие» проект та вырӑн тупнӑ кунта. Салтаксем, Раҫҫейри 
тӗрлӗ инкектӳсекен ҫынсем (сӑмахран, шыв илсен, пушар пулсан) 
валли кирлё япаласем пуҫтарса посылкӑсем, бандерольсем ярса 
параҫҫё.

Майӑн 9-мёшне вара кунта ятарласа хатӗрленеҫҫӗ. Волонтёрсем 
Утса ҫӳреймен ветерансем патне килёсене кайса саламлаҫҫӗ: 
открыткӑсем, ҫырусем, апат-ҫимӗҫ параҫҫӗ. Чӗннӗ ҫӗре пынисем



валли тӗлпулусем йӗркелеҫҫё, концерт лартаҫҫё. «Ульяновскмебель» 
кашни ветерана ЮООтенкӗ парса чыслать.

Ҫамрӑксем ҫинчен те манса кайман кунта. Ҫамрӑксене пухса 
савӑнӑҫлӑ лару-тӑрура паспорт параҫҫӗ, ҫак кун вёсен асӗнче ӗмёрлӗхех 
асра юлтӑр тесе тӑрӑшаҫҫё. Регионти «Единая Россия» парти ертсе 
пынипе «Выбери дело по душе» проект ӗҫлет. Ӑна Л.Д.Гордейко 
илсе пырать. Районти 13 шкулта та «Производство кунё» пур. 
Специалистсем халӑха ӗҫпе тивёҫтерекен центр ӗҫченӗсемпе пӗрле 
шкулсене тухса ҫӳреҫҫӗ, ачасемпе тӗл пулаҫҫӗ. 8-9-мӗш классенче 
вёренекенсене предприяти историйӗ, сӗтел-пукан тӑвас ӗҫ ҫинчен 
каласа параҫҫӗ. 10-11-мӗш классене вара предприятие илсе килеҫҫӗ, 
экскурси ирттереҫҫӗ, произволствӑпа тата ӗҫ условийёсемпе
паллаштараҫҫё.

Сусӑрсене пулӑшас шутпа «Клуб молодых инвалидов» та 
йёркеленё кунта, ӑна А.Шипунов ертсе пырать. Унӑн ёҫ вырӑнӗ 
урӑх ҫӗрте, ҫапах та вӑл «Согласие» центрпах ҫыхӑннӑ.

Калаҫӑва пётӗмлетсе В.Е. Панова ҫапла каларё: «Анатолий 
Георгиевич Еленкин «Согласие» вырнаҫнӑ пӳлӗмсене тара илнӗ. 
Вӑл вӗсемпе хӑй пӗлнӗ пек усӑ курма, ҫав шутра укҫа-тенкё ӗҫлесе 
илме те пултарать. Анчах вӑл ку ҫулпа кайман. А.Г.Еленкин ҫынсене 
социаллӑ пулӑшу парассине чи мала хурать, урӑхла каласан укҫи- 
тенкине халӑхшӑн тӑкаклать. Вӑл паянхи пурнӑҫра ҫакӑ тӗрӗс 
тесе шуглать».

Халӗ вара кунта Ульяновск облаҫёнчи чӑвашсен наципе культура 
автономийён Чукун ҫул районёнчи уйрӑмӗ ёҫлеме пуҫларӗ, ӑна та
А.Г.Еленкин йӗркелерӗ. Малашне ку центр чӑваш культурине 
аталантаракан тепёр вырӑн пулӗ.

«Канаш», 2013 ҫм 10 №.



И. Дмитриев ӳкерӳҫӗ ҫинчен
Шупашкарта пулнӑ май манӑн Ӳнер музейӗ ҫумӗнчен иртсе 

кайма тӳрӗ килчӗ. Унта И.В. Дмитриев ӳкерӳҫӗн куравӗ пыратчӗ. 
Пӗлес килчӗ: кам вӑл Дмитриев? Пӗлсессӗн вара тӗлӗнтӗм те, 
савӑнтӑм та: Ҫӗнӗ Улхаш ҫынни пулса кайрӗ. Хамӑр ентешех иккен.

Иван Васильевич Дмитриев 1902 ҫулхи ака уйӑхӗн пӗрремӗшӗнче 
Чӗмпӗр кӗпернинчи Ҫӗнӗ Улхаш ялӗнче (халӗ вӑл пирӗн облаҫӑн 
Чӑнлӑ районне кёрет) ҫуралнӑ. Питӗ пултаруллӑ та нумай пӗлӳ 
илнӗ ҫын пулнӑ вӑл. 1920-22 ҫулсенче Чёмпӗр пединститутӗнче, 
1921-22 ҫулсенче Чӗмпӗр «Изомузотео» ӳнер техникумӗнче вӗреннӗ. 
Унтан ҫӗршывӑн тёп хулине куҫса кайнӑ. Мускаври иккӗмёш 
университета (пединститут) пётерет. 1930 ҫулта Мускаври ӳнер 
училищинчен вӗренсе тухать.

И.В. Дмитриевӑн тӗп ӗҫӗ — живопись, ҫав вӑхӑтрах вӑл график 
та, скульптор та, прикладник та... Унӑн чи лайӑх картинисем 
чӑваш хресченӗн пурнӑҫӗпе ҫыхӑннӑ. Ёмӗр тӑршшӗпех ун куҫӗ 
умӗнчен чӑваш ялӗн, хӗрарӑмӗн сӑнарӗ кайман. Ҫакӑ унӑн тӗп 
произведенийӗсен ячёсене пӑхса тухсанах паллӑ: «Чувашский двор», 
«Купальщица», «Девушка в тухье», «Чувашская свадьба», «Портрет 
И.Я. Яковлева», «Чувашки у околицы», «Чувашки».

Ахальтен мар ёнтё В. Немцев ӳкерӳҫӗ И. Дмитриев пирки: «Вӑл 
чӑваш ӳкерӳ шкулӗн чи ҫутӑ ҫӑлтӑрёсенчен пӗри», - тенӗ.

Иван Васильевич вара хӑй пултарулӑхӗ ҫинчен ҫапла каланӑ: 
«Манӑн ӗҫӗм Чӑваш ҫёршывӗшӗн пултӑр. Эп ҫапла ӗҫлеме 
пултарнишӗн хамӑн халӑха тав тума тивӗҫ».

Ёмёрӗпе чӑваш темипе ӗҫленӗ вӑл, анчах чӑваш ҫыннин ун 
картинисемпе паллашма май пулман тесен те юрать. 1972 ҫулта 
Ҫеҫ, хӑй ҫитмӗле ҫитсен, Шупашкарта унӑн пёрремёш куравӗ иртет. 
Кӑҫал вара ҫуралнӑранпа 100 ҫул ҫитнине халалласа -тепре.

СССР Художниксен союзӗн членён И. Дмитриевӑн картинисем 
тЗДёнмелле илемлӗ. Бетховен евёр, шултра аккордсемпе янӑратгарнӑ 
автор вёсене. Ҫапла, вӑл тӗссене янӑраттарма, калаҫтарма ӑсталӑх 
Ҫитернӗ. Тёс культурине лайӑх ӑнланнӑ. Ун картинисенче ҫил вӑркӑшӗ 
Палӑрать, шыв шӑнкӑртатса юхни илтёнет. Вӑйӑ картинче хӗрсем, 
Уйӑхҫути ҫинчи хӗрарӑмсем... Темле асамлӑх, вӑртгӑнлӑх, аваллӑх, 
Ҫав вӑхӑтрах анлӑх пур вёсенче. Ӳкерӳҫӗн картинисем куракан



чӗри патне тӳрех ҫул тупаҫҫӗ, чи тарӑн туйӑмсене вӑратаҫҫӗ. Иван 
Васильевич иртнӗ ӗмӗрӗн 20-40-мӗш ҫулӗсенче чӑваш идиллинче 
чӑннипех чи паллӑ вырӑн йышӑннӑ.

Пёлӗшсем каласа панӑ тӑрӑх, И. Дмитриев сайра тӗл пулакан 
ҫын пулнӑ. Чунӗпе питӗ ырӑ (ун пек пулмасан куҫа илӗртекен, 
ытарайми картинӑсем мӗнле ӳкернӗ пулёччӗ-ши?), чӑвашпа вырӑс 
чӗлхисемсӗр пуҫне тата тӑватӑ чӗлхе пӗлнӗ: француз, латин, 
итали, нимӗҫ. Музыкӑна юратнӑ, фортепьяно каланӑ. Тёрлеме 
пӗлнӗ. Вӑл икӗ кӗнеке авторӗ, пӗри шӑпах тӗрёпе ҫыхӑннӑ -  
«Художественная вышивка». Тепёр кӗнеки -  «Воспоминания».

Акӑ мӗнле паллӑ ҫын тата чаплӑ ӳкерӳҫӗ пулнӑ пирӗн ентеш. 
Ун картинисен уйрӑм альбомӗ кӑна ҫук-ха хальлӗхе, ахаль ҫынсем 
ун пултарулӑхӗпе анлӑн паллашма пултараймаҫҫӗ. Ҫавӑн пек 
альбом хатӗрлесе кӑларсан ун илемлӗ ӗҫӗсем чӑваш ҫыннине мӗн 
тери савӑнтарнӑ пулӗччӗҫ!

«Канаш», 41 №, 2002 ҫ.



Игнатий игумен:
«Ҫын чунӗнчен 

хакли нимӗн те
ҫук»

Православн тённе
ӗненекенсемшӗн халё Рапггав тшши 
пырать. Мӗн вӑл типӗ тытяи? Мӗне 
яӗлтерет вӑл? Ҫак тата чирку ӗҫӗпе 
ҫыхӑннӑ ытти ыйтусемпе энир 
Ульяновскри Чӑваш чнркӗвӗн 
настоятелӗпе Игнатий нгуменпа 
калаҫрӑмӑр.

— Игнатий атте, кйштах 
чӑваш чиркӗвӗ никёсленнӗ тапхӑра аса илер-ха.

— Чӑваш чиркӗвӗ 1992 ҫулхи чӳк (ноябрён) уйӑхӗн 1-мёшӗнче 
Уҫӑлчӗ. Кӑҫал 18 ҫул пулчё. Эпӗ ҫакӑнта пёрремёш кунтанпах ӗҫлетӗп. 
Пуҫласа яма питӗ йывӑр пулчӗ. Улталакансем те тупӑнчӗҫ. Анчах 
Турӑ тата ырӑ ҫынсем пулӑшнипе сӑваплӑ ӗҫе пуҫарса ятӑмӑрах. 
Паллах, хӑй вахӑтӗнче хуҫалӑха хута яма — ӑшӑ кӗртме, газ 
пӑрӑхёсене туянма, ҫыхӑнтарма -  питӗ нумай укҫа-тенкӗ кирлӗ пулчӗ. 
Вӑл вӑхӑтра пире Чӑнлӑ район пуҫлӑхӗ Х.В.Рамазанов питӗ пысӑк 
пулӑшу пачӗ, 300 пин тенкӗ укҫа куҫарчӗ. Тавах ӑна! Сӑваплӑ 
ӗҫшӗн Ханяфи Валиевича Турӑ сывлӑх патӑр.

Пирён пата ҫын нумай ҫӳрет — чӑвашсем те, ыгги наци ҫыннисем 
те. Аякран килекенсем те пур: Сызрань, Самар, Шупашкар, Мускав, 
Улатӑр, Новосибирск тата ытти хуласенчен. Хӑш-пӗр чиркёвён 
куполёсем те ҫутӑ, хай те илемлӗ курӑнать, анчах халӑх сахал ҫӳрет. 
Телее, пирён ун пек мар. Хӑш чухне кӗме вырӑн пулмасть. Халӑх 
пирён пата кӑмӑлпа ҫӳренишӗн эпё савӑнатап. Кунта ҫакна асӑнни 
те вырӑнлӑ: чиновниксем чунсӑр пулни ҫынсене нумай нуша кӳрет, 
вёсем вара пирён пата хӳглӗх шырама, чунӗсене лӑплантарма килеҫҫӗ.

~  Кёлёсем хйҫан иртеҫҫё?
~ Шӑматкун 16 сехетре пуҫланать, вырсарникун ирхине — 8 

сехетре. Тата уяв кунёсенче те кӗлӗ ирттеретпӗр. Аслӑ (Мункун) 
типӗре виҫё кун кӗлӗ тӑватпӑр: эрнекун, шӑматкун, вырсарникун. 
Ҫынсем ыйтнипе ҫур ҫӗрте — 12 сехетре — ятарлӑ кёлёсем 
Прттеретпёр. Ӑна ылтӑн кӗлӗ теҫҫӗ. Унта инҫе ҫула каякансем, операци 
тутарас умён, суд умён тата ытти йывӑрлӑхсем умён килеҫҫӗ. Эрне

варринче ҫынсене Турӑ юнне сыптарса, хваттерсене усал сыалӑшран 
тасатса ҫӳретӗп, вилнӗ ҫынсем патӗнче кӗлӗ вулатӑп.

— Ҫын чунё ҫннчен калаҫар-ха. Христос пирс ӳкӗнме хушать.
— Ҫапла, эпир сӑмахпа, ӗҫпе, ӳт-пӳпе, шухӑшпа нумай ҫылӑх 

тӑватпӑр. Хӑшне — пӗлмесӗр, теприсене — пӗлсе тӑрсах. Ҫаксене 
ӳкӗнсе кӑна каҫартгарма пулать. Укӗнсен ҫын чунӗ тасалать. Тӗнчере 
ҫын чунӗнчен хакли нимӗн те ҫук. Пӗр-пӗр ҫыннӑн пуянлахӗ, мулё 
— ниҫта хурса пётерме ҫук. Чунӗ вара суккӑр, нишлӗ. Ку ҫынна 
ниепле те телейлӗ теме ҫук. Пуянлӑхӗ ӑна пӗр тапхӑр кӑна 
савӑнтарать, кайран ун чунне шуйттансем кӑшлама тытӑнаҫҫӗ. Кун 
пек ҫынна чиркӳ пулӑшӑвӗ кирлӗ, ун чунне юсамалла. Унӑн чиркӗве 
ҫӳремелле, ӳкӗнмелле, ырӑ ӗҫсем тума тӑрӑшмалла. Унсӑрӑн пысӑк 
инкек пулма пултарать. Ахальтен мар ҫветгуй Матрона ултавлӑ вӑхӑт 
ҫитӗ, лавккара шыв сутма пуҫлӗҫ тенӗ. Ун сӑмахӗсем тӳрре тухса 
пыраҫҫё. Ултава хирӗҫ тӳрӗ кӑмӑллӑ, таса чунлӑ ҫынсем ҫеҫ тӑма 
пултараҫҫӗ. Ҫут ҫанталӑкра пулса иртекен инкек-синкек те ҫынсен 
чунӗсем пушаннипе, суккӑрланнипе ҫыхӑннӑ.

— Игнатий атте, чӑваш чиркёвне Пантелеймон турӑшёпе сипленме 
килекенсем те нумай вёт.

— Тӗрӗс, Афонти ҫветтуй Пантелеймон турӑшӗпе сиплетпӗр эпир. 
Анчах чиркӳ — пульница мар. Унта пульницана пынӑ пек пымалла 
мар. Чи малтан Турра ӑша илмелле, чёрёлессине чун-чёререн 
шанмалла. Ун чухне ҫеҫ усси пулать. Чиркӗве тӑванӗсем йӑтса кёнё 
ҫынсем Пантелеймон турӑшӗ айне выртнӑ хыҫҫӑн хӑйсем тёллён 
утса, патакпа аран-аран уксахласа кӗнисем патаккисене пӑрахса 
тухса кайнисем чылай пулнӑ. Тӗлӗнмелле, анчах ку тӗрёс япала.

— Типӗ тытни мӗн вӑл?
— Типӗ тьпса ҫын шӑпах хӑйӗн кӑмӑлне ҫирӗплетет, чунне тасатать. 

Усалсене хирёҫ тӑма вӑй-хӑват пухать. Ачаранах типӗ тытни, кӗлӗ 
туни, ӳкӗнни вара ҫын организмёшён усалсенчен сыхлакан иммунитег 
пулса тӑрать. Типӗ тытсан ҫынна ӑс кёрет. Кӑмӑл ҫемҫелет. Ҫын 
Турӑсӑр никам та мар. Турӑпа пёрле пулсан кӑна ҫын ырӑ ӗҫсем 
тума пултарать. Типӗ тытни вӑл хӑш-пӗр япала ҫименни кӑна мар, 
ҫак вахӑтра ырӑ ёҫсем нумайрах тума тӑрӑшмалла. Сӑмахран, пӗр- 
пӗр чирлӗ е ватӑ ҫын валли лавккаран ҫӑкӑр туянса килсе пани "  
сӑваплӑ ӗҫ. Типӗ тытнӑ вӑхӑтра перекетленӗ укҫапа ҫынсене 
усӑ тумалла. Раштав типпи — ҫулталӑка вӗҫлекен тапхӑр. Алла пулсан 
ҫак ҫулта тунӑ сылӑхсене типӗ тытса каҫарттарар, ҫитес ҫула таса 
чунпа кётсе илер. Ҫӗнӗ ҫулта Турӑ пире ырлӑх кӑна патӑр. Пирён те 
Турӑ саккунӗсемпе пурӑнмалла пултӑр!

— Игнатий атте, ырӑ калаҫушӑн тавах!
«Канаш», 2010 ҫ., 50 №•



u
Иӗрке пулсан — ӗҫ пырать

«Цильнинский» ял хуҫалӑх 
производство кооператив 
правленийӗнче ҫак кунсенче икё 
Хисеп грамоти хуш ӑннӑ. 
Пёрремёшне районти «2003 ҫулхи 
чи лайӑх хуҫалӑх» ӑмӑртура 1- 
мӗш вырӑн йышӑннӑшӑн панӑ. 
Тепри вара Мускавранах, вӑл 
хуҫалӑх пуҫлӑхӗн Н. Афанасьевӑн 
ячӗпе килнӗ. Раҫҫей Федерации 
ял хуҫалӑх министерстви Николай 
Васильевича нумай ҫул хушши 
хӑйӗн тивӗҫӗсене тӳрӗ кӑмӑлпа 
пурнӑҫласа пынӑшӑн нафадӑланӑ.

Тӑватӑ ҫул каялла ҫак хуҫалӑх 
районта 17-мӗш вырӑнта пынӑ. 
2000 ҫулхи ҫуркунне ун ӗҫченӗсем 

ӗҫ-пуҫа лайӑхлатас шутпа Н.В. Афанасьева председателе суйлаҫҫӗ. 
Вӗсем ӑна лайӑх пӗлнӗ, шаннӑ, мӗншӗн тесен Николай Васильевич 
ҫакӑнтах ӳссе пынӑ. Шкул пӗтернӗ хыҫҫӑн тӗрлӗ ӗҫсенче вӑй 
хунӑ. Унтан Ульяновскри ял хуҫалӑх институне вӗренме кӗнӗ. 
Иккӗмӗш курс студентне салтака илсе кайнӑ. Виҫӗ ҫул тинӗссемпе 
океансем тӑрӑх ишме тӳр килнӗ, моряк службин илӗртӳлӗхне курнӑ, 
йывӑрлӑхне тӳснӗ. Киле таврӑнсан аслӑ шкула пырса кӗнӗ, 1991 
Ҫулта агроном специальноҫне алла илсе тӑван хуҫалӑха таврӑннӑ. 
1992 ҫулта ӑна председатель ҫумӗ пулма шанаҫҫӗ. Тепӗр тӑватӑ 
ҪУлтан вӑл — тёп агроном. Тата тӑватӑ ҫултан — пуҫлӑх.

Хуҫалӑх членӗсем Николай Васильевича хуҫа пулма суйласан вӑл 
хӑйӗн тивёҫӗсене йӗрке тӑвассинчен пуҫлать.

- Чи малтан специалистсене пуха-пуха калаҫрӑм, вӗсенчен 
тытӑнтӑм. Кашни ӗҫ умён калаҫу ирттеретӗп. Ёҫшӗн тӳлемелли 
норматива икӗ хут ӳстертём. Тариф ҫумне пысӑк преми хушрӑм. 
Манӑн принцип ҫапла: ӗҫлекене тивӗҫлӗ тӳлемелле. Кахалсенчен, 
эРех-сӑра юратакансенчен хӑтӑлмалла, мӗншӗн тесен вӗсенчен пӗрех 
Усси ҫук. Хӑшӗсем, хӑйсене шанманнисем, ҫакна ӑнланчӗҫ те тухса 
хайрёҫ. Эпё председателе ларнӑ чух 211 ҫынччӗ хуҫалӑхра, п аян — 
128 ҫеҫ. Ёҫ кӑтартӑвӗсем вара, хӑвӑрах куратӑр, лайӑхрах. Эпӗ



ҫынсене мён те пулин шантартӑм пулсан нихҫан та улталамастӑп. 
Унсӑрӑн халӑх ӗненми, ёҫ малалла кайми пулать, - каласа парать 
Н. Афанасьев.

Пуҫлӑх лавне туртма ҫӑмӑл мар, пӗлӳ нумай кирлё, Николай 
Васильевич ҫакна лайӑх ӑнланать. Кӑҫал вӑл иккӗмӗш аслӑ пӗлӳ 
илнӗ, Санкт-Петербургри техника университечӗн Ульяновскри 
филиалӗнчен вӗренсе тухнӑ.

Ҫынсем кунта ҫакна ӑнланнӑ: тӑрӑшса ӗҫлени сая каймасть. 
Сӑмахран, «Нива» комбайнпа Р. Рахматуллин 5300 центнер тырӑ 
ҫапса илнӗ. Уншӑн ӑна 11600 тенкё укҫа, 95 центнер тырӑ панӑ. 
Ҫапла вара, вӑл 28 кун хушшинче 30600 тенкӗ ӗҫлесе илнё. 
ВЛевитаевӑн ӗҫ укҫи — 27800 тенкё. Чи сахал ҫапса илнё комабйнерӑн 
та — 15700 тенкё. Н. Исхаков водитель комбайн айёнчен 9700 центнер 
тырӑ турттарнӑ (ӗҫ укҫи — 14500 тенкё). Тырӑ лайӑх ҫитӗннё — пӗр 
гектартан вӑтамран 34,1 центнер. Ульяновскри пиво тӑвакан 
«Витязь» завода 700 тонна пысӑк пахалӑхлӑ урпа сутса кӑна 2 
миллион тенкелӗх тупӑш курнӑ. Пёр килофамм тыррӑн хӑйхаклӑхӗ 
— 95 пус. Кашни ӗҫлекене 3-5 тоннӑран кая мар тырӑ панӑ, пурё 49 
тонна сахӑр валеҫнӗ.

Сахӑр чӗкӗнтёрӗ кӑларассипе те кӑтартусем лайӑх. Пёр гектартан 
вӑтамран 250 центнера яхӑн тухнӑ. Николай Васильевич пуҫарӑвӗпе 
кунта Курск технологийӗпе ёҫлеҫҫӗ. Унти Агибалов профессорпа 
«Цильнинский» хуҫалӑх пуҫлӑхӗ пӗрре мар курса калаҫнӑ, усӑллӑ 
канашсем илнӗ. Халё кунта акнӑ чухне ҫеҫ 40 процент тӑкак 
перекетленет. Алӑпа ҫумламаҫҫё, гербицидпа усӑ кураҫҫӗ. Ёҫлеме 
пултаракансене кунта та кӳренмелли ҫук. С. Албутов тракторист 
виҫӗ эрне чёкёнтёр кӑларса 2400 тенкӗ укҫа, 42 центнер тырӑ, 508 
килограмм сахӑр песукӗ илнӗ — пурё 17400 тенкелӗх. Чӗкёнтӗре 
районта чи малтан кӑларса пётерсе завода ӑсатнӑ.

11 уйӑх хушшинче кашни ёнерен вӑтамран 3000 килофамм сёт 
суса илнё. Шултра мӑйракаллӑ выльӑхсен виҫи талӑкра 492 грамм 
ӳссе пырть. Сӑвакан ӗнесен кӗтӗвне лайӑхлатма ӑратлӑ пилӗк пушмак 
пӑру, икӗ вӑкӑр туяннӑ. Ҫаплах ӑратлӑ 25 сысна ҫури те хушӑннӑ. 
Куратпӑр ӗнтё: выльӑх-чӗрлӗх ёрчетессине те пысӑк тимлӗх уйӑраҫҫё 
Апла пулсан ҫывӑх вӑхӑтра кӑтартусем лайӑхланас шанчӑк пысӑк.

- Ман шухӑша ӑнланса, тёллевсене курса, малашлӑха ӑнтӑлса 
ёҫлекенсене тав сӑмахӗ калас килет. Ун пеккисем сахал мар пирён: 
Р. Алеев тёп инженер, Р. Сафин управляющи, М. Антонова бригадир, 
Е. Алексеев, Н. Исхаков водительсем, В. Авакумов, А. Мулендеев,
В. Ш егердюков механизаторсем, Г. Хуснутдинова доярка,



Т.Федорова сысна пӑхакан тата ыттисем — пурне те асӑнса 
пӗтереймӗн. Кӑҫал кӗрхи ӗҫсем вӗҫленсен чи тӑрӑшуллӑ 49 ҫынна 
парне парса чысларӑмӑр: кӗпе, утюг тата ытти те. Каларӑм ӗнтӗ, 
халӗ ҫынсене ӗҫлеме хавхалантаракан сӑлтав пур -  шалу. Пултарайсан 
хӑть те мӗн чухлӗ ӗҫлесе илччӗр — манран чару ҫук. Тырӑ — чи 
лайӑх сортсене ҫеҫ акатпӑр, хире удобрени сапатпӑр. Кӑҫал 
техника та туянтӑмӑр-ха: Т-70 трактор, УАЗ-санитарка, УАЗ-469, 
КАВЗ автобус, сеялка...

Йывӑрлӑхсемте сахал мар. Электроэнерги питё хаклӑ, тӗрлӗрен 
налуксем хӗссе тӑраҫҫӗ, кирлӗ пек сарӑлса ӗҫлеме чӑрмантараҫҫӗ. 
Ҫапах та ҫынсем мана ӑнланма тытӑнни кӑмӑла ҫӗклет, шанчӑк 
парать, - терё юлашкинчен Николай Васильевич.

Выльӑх-чӗрлӗх ферми Телешовкӑра вырнаҫнӑ. Унта 50 пуҫ 
сӑвакан ӗне, 80 — ҫамрӑк выльӑх, 100 ытла сысна. Маргарита 
Мидюкова кунта 1978 ҫултанпа ӗҫлет. Малтан ветеринар пулнӑ, 10 
ҪУЛ ёнтё — ферма заведующийӗ. Пилӗк доярка: Т. Сафина, 
Н.Танкова, Г. Хуснутдинова, Н. Пиколова, Е. Кузнецова. Вӗсене 
кирлё чухне Т. Григорьева улӑштарса тӑрать. Пӑру пӑхнӑ ҫӗрте 
нумай ҫул хушши Н. Яковлева тӑрӑшать, сыснасем патӗнче — 
Т.Федорова. Кунта Лысенковсене асӑнса хӑвармалла. Евгений 
тата унӑн ывӑлӗ Денис хӗллехи тапхӑрта выльӑхсене апатпа 
тивёҫтерсе тӑраҫҫӗ, ҫулла — кӗтӳре. А. Казаков ветврач тата зоотехник 
тивӗҫӗсене йӗркеллӗ пурнӑҫласа пырать. Хӗлле валли апат ҫителёклӗ, 
пёр ӗнене 3 тонна тухать.

В. Мидюков, И. Ежов, Н. Яковлев трактористсем паян фермӑра 
тӗрлӗ ӗҫсене пурнӑҫлаҫҫӗ. Ҫулла вара вӗсем утӑ ҫулаҫҫӗ, ӑна 
преслаҫҫӗ, чӗкӗнтёр кӑлараҫҫӗ. Вёсен техники яланах хутра.

Чӑнлӑ районӗ.
Чӑнлӑ рабочи поселокӗ.

Кӑмӑлӗ ырӑ, ёҫӗсем сӑваплӑ

Малалла талпӑнмалла, ырӑ ёҫ тумалла, 
ҫынсене пулӑшмалла

Ч ӑ н л ӑ  р ай он ӗн чи  Аслӑ 
Нагаткинра ӗҫлесе пурӑнакан 
Владимир Петрович Остроумов 
районти чи хисеплӗ ҫынсен 
шутёнче. Ахальтен мар ӑна 2005 
ҫулта «Чӑнлӑ районӗн Хисеплӗ 
гражданӗ» ята парса чысланӑ.
Ш анса панӑ тивӗҫне тӳрӗ 
кӑмӑлпа, лайӑх пахалӑхпа туса 
п ы н ӑш ӑн  Раҫҫей сы влӑх 
сыхлавён м инистерстви ӑна 
Хисеп хучӗпе наградӑланӑ. «Ёҫ 
ветеранӗ» ята тивӗҫнӗ.

Владимир Петрович — аслӑ 
категориллӗ тухтӑр. Вӑл район 
п ульн и ц и н че лаборатори  
пуҫлӑхӗн ӗҫне 1987 ҫултанпах 
илсе пырать. Унччен Ҫӗпрел район пульницинче тӗп тухтӑр 
ҫумӗн тивӗҫне пурнӑҫласа пынӑ. Район ҫыннисем ӑна икӗ хут 
райсовет депутатне суйланӑ.

Унӑн ҫуралнӑ ҫӗршывӗ — Тутар Республикине кӗрекен Пӳркел 
ялӗ. 1950 ҫулта ҫуралнӑскер ачаранах тухтӑр пулма ӗмӗтленнӗ. Ашшӗ 
ветеринар пулнӑ. Володя унран хӑпман, ял выльӑхӗсене сиплеме 
ҫӳренӗ. Вӑтам шкул пӗтерсен документсене Хусанти медицина 
институтне кайса парать. Ӑнӑҫлӑ кӗрсе 1973 ҫулта вӗренсе тухать. 
Пӳркелӗнче унччен дипломлӑ тухтӑр пулман.

Вӑл ӗҫлеме килнӗренпе лаборатори самаях ҫӗнелсе улшӑнать: ҫӗнӗ 
оборудованипе пуянланать, халӑх сывлӑхне тӗрӗслеме тӗрлӗ мелеем 
хутшӑнаҫҫӗ. Чӑнлӑ район пуҫлӑхё Х.В. Рамазанов та район 
ҫыннисемшӗн сахал мар тӑрӑшать. Нумаях пулмасть вӑл лаборатори 
валли биохими анализне ирттерекен статфакс текен оборудовани 
туянса парать. Вӑл пёр харӑс 12 анализ илет. Кунта пурё 60 тёрлё 
анализ тума пулать. Кӑҫал 700 ҫын (вӑрҫӑ ветеранӗсем, пӗччен юлнӑ 
мӑшӑрӗсем) диспансеризаци мелёпе сывлӑхне тӗрёсленӗ.



Хӑй юратнӑ ӗҫне парӑннӑ пулин те унӑн кӑмӑлӗ ытти ырӑ 
ӗҫсем валли те ҫителӗклех. Пӗр-икӗ ҫул каялла тӑван ялӗнче часавай 
лартаҫҫӗ тенине илтсен вӑл 15 пине яхӑн укҫа парса пулӑшать. Кӑҫал 
Аслӑ Нагаткинра часавай тума укҫа уйӑрать. «Сӑваплӑ ёҫ 
тӑвакансене эпё яланах пулӑшма хатӗр, - тет ырӑ кӑмӑллӑ тухтӑр. 
Сӑмахӗ ёҫпе ҫирӗпленнине эпир хамӑр та курнӑ. «Канаш» хаҫат 
ёҫченӗсем лаборатори ӗҫӗ ҫинчен ҫырма пырсан икӗ корреспондентӑн 
пёр фотоаппарат ҫеҫ пулнине пӗлсен вӑл ӑна туянма укҫа пачӗ. 
Тӗлённёччӗ эпир ун чух! Ҫакӑн пек уҫӑ кӑмӑллӑ ентешсем пит сайра 
тӗл пулаҫҫӗ-ҫке... Уншӑн «ҫук» сӑмах ҫук. Малалла талпӑнмалла, 
ырӑ ӗҫ тумалла, ҫынсене пулӑшмалла.

Ҫурла уйӑхӗн 13-мӗшёнче Владимир Петрович 60 ҫул тултарать. 
Хисеплӗ ентешӗмӗре эпир юбилей ячӗпе чӗререн саламлатпӑр. 
Ёҫӗнче ҫёнӗрен те ҫӗнӗ ӳсёмсем сунатпӑр. Ырӑ кӑмӑл, чун ӑшши 
ҫӑлкуҫ шывӗ пек нихӑҫан та ан иксӗлтӗр. Сывлӑхӑр хурҫӑ пек ҫирӗп, 
ёмӗрёр вӑрӑм пултӑр. Ырӑ ӗҫсемшӗн вӑхӑтӑра та, мулӑра та 
шеллеменшӗн халӑхӑмӑртан пархатар курӑр.

Нина РАЗУМОВА, 
Николай ЛАРИОНОВ. 

«Канаш» тухма пуҫласан 
эпё тепер хут ҫуралтӑм

- Чӗмпӗр тӑрӑхӗнче чӑвашла 
хаҫат тухма тытӑнни калама 
ҫук лайӑх. Эпӗ ӑна пёрремёш 
номерӗнченех вуласа пыратӑп. 
Хама та тепре ҫуралнӑ пекех 
туйрӑм , пуҫра ҫӗнӗ сӑвӑсем 
ҫуралчӗҫ (унччен  25 ҫул 
ҫырманччӗ). Вӗсене «Канаш» 
редакцине ярса пама шутларӑм. 
Чи малтан 1992 ҫулта «Сукмак» 
ятлӑ сӑвӑ пичетленчӗ. Ку мана 
тэтах та хавхалантарчӗ, - тет 
хаҫата тӑтӑшах ҫырса тӑракан 
автор А.А. Ашкеров.

С ӑвӑсем  ҫырма А лексей 
Антипович темиҫе ҫул каярах 

кӑна тьггӑнман. Элшелӗнчи 5-мӗш класра вӗреннӗ чухнех пёрремёш 
сӑввине калӑпланӑ. Халё автор унӑн малтанхи куплетне ҫеҫ 
астӑвать:

Автан тусӑм, cap автан,
Мӗншӗн хытӑ авӑтан?
Мӗншӗн хытӑ сассупа 
Аннене up вӑратан?

Ҫак вӑхӑтра хаҫатсемпе ҫыхӑну тытма пуҫлать, редакцисене 
сӑвӑсем, заметкӑсем ярса парать

- Малтан сӑвӑсем, заметкӑсем ҫырма манран икӗ ҫул аслӑ тете 
Валерьян пуҫларӗ. Пӗррехинче вӗсене шкулта ирӗклӗ темӑпа 
сочинени ҫырма хушнӑ. Тете чӑваш хӗрарӑмӗн йывӑр пурнӑҫне 
сӑвӑласа ҫырса кӑтартнӑ. Ҫак вӑхӑтра чӑваш хӗрарӑмӗн паспорчӗ 
те пулман, вӑл ниҫта та тухса ҫӳреймен. Хӗвел тухнӑ чухнех 
пилӗк авма тытӑннӑ та тӗттӗм пуличчен, лаша пек, ӗҫленӗ, чура 
вырӑнӗнчех пулнӑ. Ҫавсене Валерьян йӑлтах ҫырса кӑтартнӑ. 
Уншӑн ӑна учитель «2» паллӑ лартса панӑ, мӗншӗн тесен, паллӑ 
ёнтӗ, иртнӗ саманара тёрӗссине калама юраман. Анчахтете хӑраса 
ӳкмерӗ, малалла ҫырчӗ. Ӑна курса эпё те ҫыру ӗҫӗпе аппаланма 
пуҫларӑм, - каласа парать Алексей Антипович.



1952 ҫулта саккӑрмӗш класра вӗреннӗ чухне Хусанти «Хӗрлӗ 
ялав» хаҫатра ҫамрӑк ҫыравҫӑн материалӗсем тухаҫҫӗ. Ӑна 
уншӑн 100 тенкӗ укҫа ярса параҫҫӗ.

- Хам вӑйпа укҫа ӗҫлесе илнишӗн питӗ хӗпӗртенӗччӗ ун чух. 
Тӳрех лавккана чупрӑм, ходик сехет илтӗм, пёрремёш хут тӑраниччен 
пӗремӗк ҫирӗм. Унччен ӑна ҫисе те курманччӗ. Юлашки 25 тенкине 
аннене заем тӳлеме патӑм, - аса илет ҫак вӑхӑта А.А. Ашкеров.

Шкулта тухса тӑракан «Шурӑмпуҫ» журналӑн редакторӗ те пулнӑ 
вӑл. Унта чӑвашсен хальхи паллӑ хӗрарӑм ҫыравҫи Нелля Петровская 
та пулнӑ (хӗр чухнехи хушамачӗ Кузьмина).

10 класс пӗтерсе тухнӑ хыҫҫӑн кӗркунне Алексей Мускав 
облаҫӗнчи Загорск хулине (халӗ Сергиев Посад) стройкӑна ӗҫлеме 
каять, ҫавӑнтанах ҫара лекет.

Ҫёнӗ салтаксен Севастополь хулинче хӑйне евӗр экзамен тытма 
тивет. Хут ӗҫне лайӑх пӗлекенсене шырас тӗллевпе вӗсене диктант 
ҫыртараҫҫӗ, математикӑпа задачӑсем шутлатараҫҫӗ. «Экзаменсем» 
кӑтартӑвӗ тӑрӑх А. Ашкерова чаҫри штабра аслӑ писарь пулма 
ҫирёплетеҫҫӗ. Унӑн служби Одессӑпа Николаев хулисенче иртет. 
Ҫав вӑхӑтра вӑл ҫар округён «Защитник Родины» хаҫатне нумай 
материал ҫырать.

Ҫартан таврӑннӑ хыҫҫӑн ӗнерхи салтак Пӑвари техника 
училищине вёренме кӗрет, икӗ ҫултан 4-мёш разрядлӑ слесарь 
пулса тухать. Сӑмах май каласа хӑварас пулсан — унӑн аттестатне 
«5» паллӑсем ҫеҫ илемлетеҫҫӗ. Слесарь ӗҫне алла илнӗ вӑхӑтра та 
хаҫата ҫырма пӑрахман, Кивӗ Ҫёпрелӗнчи «Коммунар», Пӑвари 
«Ялав» хаҫатсемпе ҫыхӑну тытнӑ. Пӑвари хаҫат ӗҫченӗсен совещанине 
те хутшӑнма тивӗҫлӗ пулнӑ.

Училище хыҫҫӑн — Казахстан. 1960 ҫулта вӗренсе тухакансене 
нумайӑшне Кокчетав облаҫне направленипе яраҫҫӗ. А.А. Ашкеров 
Летовочное ятлӑ ялта тракторсем юсакан завода лекет. Ҫамрӑк 
специалист кунта слесарьте виҫӗ ҫул ӗҫлет.

Ульяновска килсен йывӑр станоксем тӑвакан завода (УЗТС) ӗҫе 
кӗрет. Унтанпа 33 ҫул иртнӗ. Алексей Антипович паян кунччен те 
Ҫакӑнта ӗҫлет, станоксем юсать. Унӑн кӑкӑрне «Ёҫ ветеранӗ» тата 
«Мухтавлӑ ӗҫшӗн» медальсем илемлетеҫҫӗ. Сӑн ӳкерчёкӗ яланах 
таводри Хисеп хӑми ҫинче, дипломсемпе грамотӑсем те темӗн чухлех. 
Заводри парторганизацие те 6 ҫул ертсе пыма тивӗҫлӗ пулнӑ.



Заочно майпа автомеханика техникумне те пётерме ёлкёрнё.
Алексей Антипович мӑшӑрӗпе — Валентина Лазаревнапа — пёр 

ача пӑхса ӳстернё. Валерий халӗ хӑйӗн ҫемйипе уйрӑм пурӑнать. 
Вёсен 5 ҫулхи Алеша ӳсет.

- Атте — Антип Владимирович — хресчен пулнӑ, лашасем пӑхнӑ. 
Вӑл ҫӳллӗ те вӑйлӑ ҫын пулнӑ. Путнӑ лашине пӗччен йӑтса 
кӑларнине ял-йыш халь те астӑвать. Анне Укуш ятлӑччӗ, хут 
ҫинче — Агафья Владимировна. Эпир пилёк пӗртӑван пулнӑ, халӗ 
сыввисем — виҫҫӗн, эпӗ ҫемьере тӑваттӑмӗш. Валерьян тете халь те 
нумай ҫырать. У нӑнкӗнекете тухнӑ. Лена ятлӑ йӑмӑкӑм Теччӗ 
районёнче пурӑнать. Пирӗн йӑхра ҫыракансем тэтах та пур. 
Сӑмахран, иккӗмёш сыпӑкри тӑван Николай Юнгеров, унӑн хӗрӗ 
Елена (хальхи хушамачӗ Кузьмина), - каласа парать хӑйӗн йӑхӗ 
ҫинчен Алексей Антипович.

«Канаш» хаҫатра иртекен сӑвӑҫсен конкурсне А.А. Ашкеров 
тӑватӑ хутчен хутшӑннӑ, икё хутчен пёрремёш вырӑн йышӑннӑ, 
икё хутчен иккӗмӗш вырӑна тухнӑ. Халӗ вӑл Чӗмпӗр тӑрӑхӗнчи чи 
паллӑ юптаруҫӑ, ҫак сайра тӗл пулакан жанрпа тухӑҫлӑ ёҫлет.

- Сӑвӑсем пуҫа тӗрлӗ вӑхӑтра пырса кӗреҫҫӗ: ҫёрле вӑранса 
кайсан та, трамвай ҫинче те, ӗҫленӗ вӑхӑтра та. Кайран вёсене хут 
ҫине ҫырмалли ҫеҫ юлать. Кӑҫал чӳк уйӑхӗнче 60 ҫул тултаратӑп, 
ҫырас, ёҫлес шухӑш-ӗмӗт пысӑк. Пуҫра тӗрлӗ произведенисем пур, 
вёсене пурнӑҫа кӗртес пулать. Хама ҫамрӑк туятӑп-ха. Ҫитменнине, 
мана Ульяновск облаҫӗнчи ҫамрӑк ҫыравҫӑсен шутне кӗртеҫҫӗ. 
Куншӑн мёнле савӑнмӑн-ха? - кулать Алексей Антипович.

«Канаш», 30 №, 1996 ҫ.



Кирилловсем музыкӑна юратаҫҫӗ
— Купӑс калама шкула кайичченех вӗреннӗ эпӗ. Аслисем 

мана урамра тытса ӗҫкӗ-ҫикӗ ҫине ҫавӑтса кӗретчӗҫ. Тенкел ҫине 
лартатчӗҫ те купӑс тыттаратчӗҫ. Урасем ҫӗре ҫитместчӗҫ, вӑтаннипе 
пуҫа купӑс хыҫне пӗшкӗртсе тӑсаттӑм вара кӗвве. Ташласа савӑннӑ 
хыҫҫӑн кӗсьене вак укҫа яратчёҫ. Тухса чупаттӑм вара урама 
сиккипе, - аса илет ачалӑхне Р.П. Кириллов.

Ҫапла, кӗвӗ-ҫемӗ туртӑмӗ Турӑ паниех унӑн, юратнӑ ӗҫне пӗтӗм 
кӑмӑлтан тӑвать. Ӑна ял-йыш ҫийӗнчех асӑрханӑ. Чӑвашкассинчи 
культура вучахне ертсе пыма ҫын кирлё пулсан Родион Петровичран 
лайӑхраххине тупайман. Ҫапла вӑл 1981 ҫулта клуб заведующийӗ 
пулса тӑрать.

- Тӗрӗссипе, ун чух клуб валли ятарлӑ ҫурт та ҫукчё. Ял халӑхӗ 
валли спектакльсем лартас кӑмӑл пурпӗрех пысӑкчё. Ҫавӑнпа 
репетицисем ирттерме выльӑх пӑхакансен ҫуртӗнче, медпунктра 
пуҫтарӑнаттӑмӑр. Ҫапла спектакльсем кӑтартма пуҫларӑмӑр. Унта, 
паллах, юрламалли номерсем те пурччӗ. Куракансем пире: «Мёнле 
лайӑх юрлатӑр, сирён хор йёркелемелле», - теме пуҫларёҫ. Питё 
лайӑх сӗнӳ пулчӗ ку. Ӑна ҫийӗнчех пурнӑҫа кӗртме шутларӑмӑр. 
Николай Петрович Узалуковпа Константин Иванович Симулин 
килёрен ҫӳресе ҫынсем пуҫтарма тытӑнчӗҫ. Пурё ҫирӗм саккӑрӑн 
килчӗҫ, - калаҫӑва тӑсать Родион Петрович.

Ку 1988 ҫулта пулса иртет. Ҫак вӑхӑтрах артистсемпе ял 
ҫыннисемшӗн пысӑк савӑнӑҫ пулать. Чӑвашкассинче кирпӗчрен 
купаланӑ хӑтлӑ Культура ҫурчӗ уҫӑлать. Ёҫлес кӑмӑл тата ӳсет. Хор 
ертӳҫи Р.П. Кириллов сценаҫине тухмалли тумтирилме Шупашкара 
ҫитет, 16 хёрарӑм кӗпи, 14 арҫын кёпи илсе килет. Масмак (ҫамка 
Урлӑ ҫыхмалли тӗрленӗ хӑю) тата мӑй ҫыххи ҫине ҫӗлесе хума 
шӑрҫасем туянать. Артистсем вара вёсене хӑйсене килӗшекен тёрӗсем 
туса илемлетеҫҫӗ.

Халё Чӑвашкассинчи хора пирӗн облаҫра пӗлмен чӑваш та ҫук 
пулӗ. Кунта кӑна мар, вӑл ытти регионсене те тухса сӳренӗ. 
Шупашкарта, Мари Республикинчи Звенигово хулинче, Тутарстанри 
Ҫӗпрел районёнче, Ҫӗнӗ Малӑкла районӗнчи Курак Хӑви ялӗнче, 
Чӑваш Енри Йӗпреҫ районёнче те пултарулӑхне кӑтартнӑ. 
Ульяновскра иртнё пёрремёш чӑваш Акатуйне хутшӑннӑ, 
телевидение те тухнӑ. Чӑвашкассинчи И.Я. Яковлева халалланӑ 
Чӑващ чӗлхи уявӗ пӗрре те ҫак хор хутшӑнмасӑр иртмен. Пӗлтӗр



Ульяновскри Ҫамрӑксен кӗрменӗнче хореем хушшинчи конкурсра 
чӑвашкассисене телевизор парса чысланӑ.

Паян ушкӑнра 22 ҫын, вӗсенчен саккӑрӑшӗ — арҫын.
- Пёрремёш кунтанах ҫӳрекенсенчен хӑшӗсем ялта пурӑнмаҫҫӗ 

ӗнтӗ. Анчах яла килсен тӳрех хора пыраҫҫӗ. Пӗрле концертсене, 
репетицисене хутшӑнаҫҫӗ, - тет ушкӑн ертӳҫи.

Родион Петрович музыкӑна юратакан ҫемьере ӳснӗ. Ашшӗ Петр 
Семенович, Тӑван ҫӗршывӑн Аслӑ вӑрҫин участникӗ, ялта чаплӑ 
вӑйҫӑ-купӑсҫӑсенчен пӗри пулнӑ. Амӑшӗ те купӑс калама пӗлнӗ, 
лайӑх юрланӑ. Шӑллӗ, Николай Петрович, Шупашкарта музыка 
училищинчен вӗренсе тухнӑ. Хусанти консерваторирен икӗҫул ҫурӑра 
вӗренсе тухнӑ. Тата икӗ ҫул ҫурӑра журналистика факультетне пӗтернё. 
Хусанти «Формация» джаз-ансамбльте вылянӑ. Халӗ Турцире 
пурӑнать, контрактпа музыкантра ӗҫлет. Родион Петровичӑн 
иккӗмёш ывӑлӗ, 11 ҫулхи Женя, музыкант пулма ӗмӗтленет. Кӑҫап 
вӑл Шупашкарти пултаруллӑ ачасем валли уҫнӑ Г.Лебедев ячӗллб 
лицей-интерната вёренме кёнӗ. Ун пирки аслашшё ҫапла калать: 
«Музыка енӗпе Родион хамран иртсе кайрӗ, мӑнукӑм ашшӗнчен те 
иртсе кайтӑр».

Пӗлтёр Австрирен икё журналист килнӗччё. Вӗсем пирён облаҫри 
чӑвашсем ҫинчен материал пухса ҫӳрерӗҫ. Чӑвашкассинчи 
Кирилловсен кил-ҫуртӗнче вӗсем самаях тӗлӗнчёҫ: килӗнче мӗнле 
кӑна музыка инструменчё ҫук! Женя чикӗлеш енчен килнӗ хӑнасене 
чӑваш кӗвви-юррине ионика ҫинче каласа савӑнтарчӗ.

Кирилловсем Аслӑ Нагаткинта тата Ульяновскра иртекен ҫемье 
ансамблӗсен конкурсёсене те кайса ҫӳренӗ. Унта кил хуҫи 
Женьӑсӑр пуҫне мӑшӑрне, Надежда Петровнӑната явӑҫтарать. Ҫак 
конкурссенчен илсе килнӗ парне — савӑт-сапа — халӗ кил-ҫурта 
илемлетет.

Чӑнлӑ районӗ.

«Канаш», 14 № , 1997 ҫ., ака, 5.



Данилову покой только снится
Л авренти й  Д анилов 

прослуж ил в ОВО при
Засвияжском РУВД с 1980 по 
2004 годы в долж ности  
милиционера, старшего смены, 
ком андира группы захвата, 
вышел на пенсию  в звании 
прапорщика милиции.

За добросовестную службу 
имеет немало поощрений от 
ком ан дован и я  ОВО, УВО. 
Службу охраны  изучил в 
совершенстве, был опытным 
наставни ком  молодёж и. 
Награждён нагрудным знаком 
«Отличник милиции», медалями 
«За безупречную службу 2-ой и
3-ей степеней», «За отличие в 

службе». Является Почётным сотрудником ОВО УВО Ульяновской 
области. Ему вручены часы из Москы с символикой «Охрана».

Но сегодня о нём будем говорить как о творческом человеке. 
Л Данилов — уроженец деревни Нижарово Янтиковского района 
Чувашской Республики, вырос в многодетной семье крестьян, из 
десятерых детей он — шестой. Рано познал нелёгкий крестьянский 
труд. Вместе с тем в нём с детства живёт творческое начало.

Ещё в школьные годы начал писать стихи и рассказы. Они 
печатались в республиканской газете «Пионер сасси» (Голос пионера) 
Вспоминая детство, Л.И.Данилов пишет: «Любовь к литературе 
привила нам мать. Она наизусть читала стихи А. Пушкина, 
МЛермонтова, И.Крылова, К.Иванова, Якова Ухсая. Вечерами при 
свете керосинной лампы она знакомила нас с чувашской классической 
литературой».

А в средних классах Лаврентий уже сам запоем читал русскую и 
чувашскую классику.

Тяготеющего к литературе парня заметили и в армии. Служил 
°н в лётных войсках Прикарпатского военного округа, был 
заместителем командира взвода. А увидев журналистские задатки,



ком андиры  наш ли ему общ ественную  работу, назначили 
ответственным за выпуск листовки «На боевом посту». Такие же 
обязанности он выполнял позднее и в милицейской службе, 
редактировал ротные стенные газеты «На посту», «Колючка», также 
вёл фотогазету.

В 1989 году в Ульяновске открылась газета на чувашском языке 
«Канаш », что послужило толчком для соверш енствования 
писательского мастерства. В первые недели издания газеты 
Лаврентий Иванович приносит в редакцию свои произведения 
пачками. Печатается почти в каждом номере. Мне тогда в память 
врезалась его документальная повесть о службе в армии. Там 
расписаны реальные события, без украшений. Очень интересно и 
правдиво получилось, автор там смотрит на солдатскую службу 
через призму юмора. Читатели долго обсуждали эту повесть. Также 
в газете «Канаш» печатаются стихи и рассказы. Их автор вроде 
бы пишет просто и доступно, но в них спрятан глубокий смысл. 
Это сразу же заметили опытные поэты и писатели, как Анатолий 
Юман и Валентина Тарават и другие. Также Лаврентий Иванович 
свои произведения переводит на русский язык.

В стихах Данилова много природной, любовной лирики. Они 
звучат по-разному: слышен плач одинокого мальчишки в поле, 
звон колоколов церкви соседней деревни, шелест листьев на 
деревьях... Что-то некрасовское пробуждается в душе. А большая 
баллада «Бездонный Яр» близка по содержанию и стилю к балладе 
одного из зачинателей новой чувашской литературы М.Фёдорова -  
«Леший». В альманахе ульяновских чувашских писателей «Шевле 
сути» (Свет зарницы), изданного в 2000 году, «Бездонный Яр» 
занимает достойное место.

Л.Данилов остроумный писатель с нестандартным мышлением. 
Он нашёл свой путь и стиль в литературе, обрёл своё самобытное 
лицо. Главное его достоинство — это умение заставить ДУМАТЬ 
читателя. Произведения таких писателей всегда востребованы 
читателями. Стихи и рассказы Данилова ,кроме «Канаша», печатаются 
в журналах и газетах, выходящих в Чебоксарах, Казани, Самаре, 
Белебее (Башкортостан), а также в журнале «Охота и охотничье 
хозяйство» (Москва).

В 1997 году автор издал книгу «Чтобы помнили», в которой 
показаны история вневедомственной охраны, этапы её развития и



становления. Также в ней можно познакомиться с ветеранами и 
действующими сотрудниками этой службы. Также он соавтор книги 
«Профессия — быть на страже» (2002).

Наш герой разносторонний человек. Он член Союза писателей 
Чувашской Республики, Почётный краевед, действительный член 
Народной академии Чувашской Республики, также ответственный 
секретарь литературного объединения «Шевле» (Зарница) при 
областной чувашской газете «Канаш». Имя его занесёно в книгу 
«Знатные люди Янтиковского района ЧР». О его творчестве открыт 
специальный уголок в Янтиковском краеведческом музее. Имя 
JI.Данилова также фигурирует в книге «Краткая чувашская 
региональная энциклопедия: Пензенская, Саратовская, Ульяновская 
области».

Лаврентий Иванович собрал огромные тома, фотоальбомы, 
рассказывающие о разных династиях. Шкафы его квартиры набиты 
ими и книгами до краёв. Пишет историю своего села и отдельно 
нескольких семей. Беспокойный он человек, всегда готовый 
протянуть нуждающемуся руку помощи. Не может сидеть, сложа 
руки. Это о таких людях говорят, что покой им только снится...

Журнал «Ветеран» (г. Ульяновск), 2012, № 4.



Лянкин яланах малта пулма хӑнӑхнӑ: I : I : < ; i :

А п р е л ь  
у й ӑ х ӗ н ч е  
У л ь я н о в с к р а  
кёп ӗрн аттӑр  — 
п р а в и тел ь ств о  
п у ҫ л ӑ х ӗ
С . И . М о р о з о в  
ертсе пы н ип е 
урамри йёркене 
сыхлас ыйтусемпе 
лару иртнё. Унта 
пӗлтӗрхи ӗҫсене 
пётём летсе чи 
л а й ӑ х х и с е н е  
п а л ӑ р т н ӑ .
«М униципаллӑ 
пӗрлешӳсенчи чи 
лай ӑх  ирӗклӗ 
халӑх дружини» номинацире Чӑнлӑ посёлокӗнчи «Защита» виҫҫӗмӗш 
вырӑн йышӑннӑ, ӑна ҫак ҫитӗнӳшӗн кубок, диплом тата компьютер 
парса чысланӑ. Наградӑсене С.И.Морозов дружина командирне
В.Н.Лянкина тыттарнӑ.

Кунта кӑштах ӑнлантарни кирлё. Дружинӑна йёркелесе ярсанах 
чӑнлӑсем облаҫри районсем хушшинче пёрремёш вырӑн тытса тӑнӑ. 
Командирӗ «Чи лайӑх дружинник» номинацире ҫӗнтернӗ. 2011 ҫулта 
вара конкурса хуласенчи дружинӑсем те хутшӑннӑ. Ҫавна шута илсен 
виҫҫӗмӗш вырӑн — питӗ пысӑк ҫитӗнӳ.

Владимир Николаевич Лянкин Чӑнлӑ посёлокёнчи «Защита» ятлӑ 
ирёклӗ халӑх Дружинине 21 ҫул ертсе пырать ӗнтӗ. Унта халь 49 
ҫын. Ку дружина халь облаҫра чи лайӑххисенчен пӗри пулса тӑнӑ. 
Пурӗ вара облаҫра кун пек дружинӑсен шучӗ — 241, унта 4158 ҫын. 
Чӑнлӑ районӗнче тӑхӑр ушкӑн, 214 ҫын.

Халӑх дружинисене пирӗн ҫёршывра пӗрре пуҫтарнӑ, тепре салатса 
янӑ. Юлашкинчен вёсем кирлине ӑнланса илнӗ. Чӑнлӑ посёлокёнче 
уйрӑмах кирлӗ вӑл, мӗншӗн тесен кунта криминал енчен яланах 
йывӑрлӑхсем пулнӑ. Ҫакна тӗрлӗ сӑлтавпа ӑнлантарма пулать: посёлок 
хула ҫывӑхӗнче вырнаҫнӑ, тӗрлӗҫёртен килнӗ нумай наци пурӑнать, 
чукун ҫул станцийӗ пур, «Ульяновск — Хусан» автотрасса иртет...

Ҫавӑнпа та пилӗкҫул каялла район пуҫлӑхӗ Х.В. Рамазанов тата 
районти шалти ёҫсен пайён пуҫлӑхӗ пуҫарӑвӗсемпе дружинӑсен ёҫне



ҫёнӗрен чӗртсе тӑратаҫҫӗ. Чӑнлӑра ун командире пулма В.Н. Лянкина 
суйлаҫҫё. Ун тӳрё кӑмӑлне, пужарулӑхне, хастарлӑхне пурте пӗлеҫҫӗ. 
Вӑл вырӑнти вӑтам шкулта 1970 ҫултанпа вӑй хурать, халӗ ОБЖ 
предметне вӗрентет. Унсӑр пуҫне ҫак предметна вӗрентекенсен 
районти методика пӗрлешӗвӗн пуҫлӑхӗ, Чӑнлӑ хула тӑрӑхӗн ггуҫлӑхё, 
ҫакӑнти депутатсен совечӗн ертӳҫи, районти вӗрентӳ ӗҫченёсен 
профсоюзӗн пуҫлӑхӗ. Тататӗрлӗ комисси, подкомисси...

Ку ӑнсӑртран мар. Владимир Николаевич ачаранпах ӗҫе хӑнӑхса 
ӳснӗ. 5-мӗш класран пуҫласа спортпа туслашнӑ, тӗрлӗ ӑмӑртусене 
хутшӑннӑ. Тӑван ялӗнче — Тутарстанри Ҫӗпрел районӗнчи Ҫёнӗ 
Йӗлмелӗнче — 13 ҫултах кӗтӳ кӗтме пуҫланӑ. 7-мёш класс хыҫҫӑн 
каникулта плугарьте ӗҫленӗ. Каярах каникулсенче вырӑнти хуҫапӑхра 
грузчикра вӑй хунӑ. Ҫав вӑхӑтрах ГАЗ-51 автомашинӑпа ҫӳреме 
вёреннӗ. Тракторист е шофёр пулма ӗмӗтленнӗ... Анчах шӑпа урӑхла 
килсе тухнӑ. Вӑтам шкул пӗтерсен ӑна Чӑваш Паснапуҫ шкулне 
пёрремёш класс ачисене вӗрентме яраҫҫӗ. Ачасем вӗренӳ ҫ.улё вёҫне 
пурте лайӑх вулама, ҫырма, шутлама хӑнӑхнине шута илсе районти 
вёрентӳ пайӗ ӑна Грамота парса хавхалантарать.

1966 ҫулта ҫар служби пуҫланать: Польша чикки, пограничник. 
Службӑра, вӗренӳре хасгарлӑх кӑтартнӑшӑн, спортра пысӑк ҫитёнӳсем 
тунӑшӑн командовани В.Лянкина Мускаври пограничниксен 
Училищине вёренме ярать. Унта вӑл кёҫӗн лейтенант пулса тӑрать, 
ЧаҪне таврӑнать. Виҫӗ ҫултан службӑна йӗркеллӗ пёгерсен тӑван яла 
килет.

Унччен салтакран офицер пулса яла таврӑнакан никам та 
пулман. Ҫакна районта тӳрех асӑрхаҫҫӗ. Владимир Николаевича Ҫӗпрел 
Райкомне ӗҫлеме чӗнеҫҫӗ. Ҫак вӑхӑтрах вӑл райпотребсоюзра 
инструктор пулать. Ку ҫулсенче вал спортӑн нумай енӗпе ӑмӑртусенче 
Ҫӗнтерет, районти чи вӑйлӑ спортсменсенчен ггӗри пулса тӑрать. Пӗр 
аӑхӑт ялти ферма заведующийӗ те пулать. Анчах ачасене юратни 
хӑйӗн ӗҫне тӑватех. Ӑна Чӑнлӑ районӗнчи Пухтел ялне чӑваш чӗлхипе 
литературине вӗрентме чӗнсе илеҫҫӗ. Унтан Чӑнлӑ посёлокне куҫать.

-Эпӗ атгесёр ӳснӗ, ҫемьере кёҫённи пулнӑ. Анне, Мария Ивановна, 
мана питӗ тӗрӗс те ҫирӗп воспитани панӑ: ёҫе тӑрӑшса тумалла, 
ҪЫнсене хисеплемелле, пулӑшмалла, ыттисемшӗн яланах тёслёх 
пулмалла... Эпё аннене мана ҫын тума тӑрӑшнӑшӑн халӗ хӑй ҫут 
тёнчере ҫук пулин те паян кунччен тав тӑватӑп,- тет Владимир 
Николаевич.

Ачаранах ҫынсемшӗн тӗслӗх, малтисен ретӗнче пулма хӑнӑхнӑ 
° Н.Лянкина Чӑнлӑ посёлокёнче те харӑс темиҫе ӗҫ илсе пыма 
^анаҫҫӗ. Унсӑр пуҫне спорта та пӑрахман вӑл. 65 ҫула ҫитнӗ пулсан



та ветерансем хушшинче чупассипе, йёлтёрпе чупассипе, кире пукан 
йӑтассипе, тёл перессипе районти тата облаҫри ӑмӑртусене хутшӑнать, 
яланах ҫӗнтерӳҫӗсен е призёрсен шутёнче. Ҫакна килти архивра папки - 
папкипе упранакан Грамотӑсем, Дипломсем ҫирӗплетеҫҫӗ.

-Халӑх Дружинин пӗлтерӗшӗ пысӑк. Эпир районти шалти ӗҫсен 
пайӗпе тачӑ ҫыхӑнса ӗҫлетпӗр. Мён пулассине хамӑр ҫынсем урлӑ 
маларах пӗлме тӑрӑшатпӑр. Акӑ пӗр тӗслӗх илсе кӑтартатӑп. Икӗ 
ҫул каялла посёлокра ҫапӑҫу пуласси пирки пӗлтӗмӗр. Тӳрех милицие 
систертӗмӗр. Хамӑр ушкӑнсем тӗл пулмалли вырӑна кайрӑмӑр. Икӗ 
уш кӑнра ҫирӗмшер ҫамрӑк. Аллисенче арматура татӑкёсем, 
пистолетсем, обрезсем... Пёр-пӗрне амантма та, вӗлерме те хатӗр. 
Телее, ҫапӑҫу тытӑнас умён милици ҫыннисем пырса ҫитрёҫ. Ҫапла 
вара пысӑк инкеке сирсе яма пулӑшрӑмӑр. Мён пулса тухма 
пултаратчӗ кунта — калама та хӗн...

Пирён посёлокра канмалли кунсенче ҫамрӑксем нумай. Ҫавӑн 
чухне дежурствӑна тухатпӑр. Ҫулла 20 сехет 30 минутра тытӑнатпӑр 
та 00 сехет те 30 минутчен ҫӳретпӗр. Хӗлле 20.00 — 23.30 сехетсенче. 
Ҫаплах Марьевка, Телешовка, Кашинке, Арбузовка ялӗсенче те 
пулатпӑр. Уйрӑмах Чӑнлӑри Культура ҫуртне тимлӗх уйӑратпӑр. Халӗ 
ташӑ каҫёсем шӑв-шавсӑр иртеҫҫӗ. Залра пирус туртмаҫҫӗ, ӳсӗрсем 
ҫук. Ҫурт умӗнче эрех-сӑра ӗҫсе ларакансем те курӑнмаҫҫӗ. 
Посёлокра пурӑнакансем пире урамра ӳсӗр ҫынсем сахалланӑшӑн, 
ачисене тӗрӗслесе тӑнӑшӑн тав тӑваҫҫӗ,- тет «Защита» дружинӑн 
командирӗ.

Вёсен ӗҫне ҫакӑ лайӑх кӑтартса парать: юлашки тӑватӑ ҫул 
хушшинче посёлокри преступность 20 процент чакнӑ.

Паллах, пур ҫёре те ӗлкӗрме ҫӑмӑл мар. Мана йӗркепе пурӑнма 
хӑнӑхни, ӗҫпе пиҫёхни тата ҫемье пысӑк пулӑшу параҫҫӗ. Манӑн 
мӑшӑрӑм лайӑх: веҫех ӑнланать, пур ҫёрте те пулӑшу пама тӑрӑшать, 
килти ӗҫсене ытларах хӑй ҫине илет. Уншӑн тавах ӑна. Лидия 
Петровнӑпа эпир 1969 ҫулта пӗрлешрӗмӗр, икё хӗр те икӗ ывӑл 
ҫуратса ӳстертӗмёр. Халӗ пирӗн тӑватӑ мӑнук ӗнтӗ. Манӑн ҫемье "  
манӑн пуянлӑх! Хамӑн ҫемьепе мӑнаҫланатӑп эпӗ, - туйӑмӗсене 
пытармасть ҫемье пуҫлӑхӗ.

Кёркунне В.Н.Лянкина тепӗр тӗрӗслев кӗтет. Сентябрьте 
Мускавра «Раҫҫейри чи лайӑх дружинник» конкурс иртмелле. Унта 
«Защита» дружинӑн командирё те хутшӑнӗ. Ку питё пысӑк яваплӑх, 
пысӑк чью. Апла пулсан пурҫӗртете малта пулма хӑнӑхнӑ Владимир 
Николаевич Лянкина унта ӑнӑҫу та ҫитӗнӳ сунар!

Г.Майрабеев: «Ял ачисем валли
кӗрешмелли вырӑн кирлё»

К и вё Улхашра 
4-мёш ҫул ёнтё 
М ай р а б е ев сен  
парнине ҫӗнсе 
и л е с с и ш ё н  
ҫамрӑксем ирӗклӗ 
майпа кёрешсе 
ӑмӑртаҫҫё. Кунг? 
ҫулсерен 200 ытла 
спортсмен килет.

Камсем вёсем 
М айрабеевсем , 
турнир мёнле 
пуҫланса кайнӑ?

Кун пирки 
Г е о р г и  й 
М а й р а б е е в п а  
курса калаҫрӑмӑр.

-Эпё вунӑ ҫул Тольяттире пурӑнтӑм. Кӗрешӳ турнирёсене 
ҪӲреггём. Ульяновск облаҫёнчен пынӑ спортсменсене яланах ҫёр 
каҫма вырӑн тупса параттӑм, хам патра сиплев центрӗнче мунча 
кӗртеттём. Ҫапла пӗррехинче турнир хыҫҫӑн калаҫса кайрӑмӑр. Мана 
юлташсенчен хӑшӗ-тӗр эс хӑвӑн ятупа турнир йӗркелеетӗн-и тесе 
ыйтрӗ. Йӗркелеетёп терӗм. Шухӑшӗ унчченех пурччӗ те — ҫак 
самантра «пиҫсе» ҫитрӗ, - тет Георгий Васильевич.

Сӑмахӗ хыҫҫӑн — ӗҫё. 2009 ҫулта Майрабеевсен 1-мӗш ӑмӑртӑвё 
иртет, унта 170 кӗрешӳҫӗ килет. Кунта ҫакна калас пулать. 
Майрабеевсем -  Георгийпа Пётр — пӗртӑвансем. Пӗрремёшё 1972 
ҪУлхи ноябрён 26-мӗшӗнче ҫуралнӑ, иккӗмӗшӗ — 1976 ҫулхи июнён 
12-мӗшӗнче. Иккёшё те Кивӗ Улхашри вӑтам шкултан вёренсе тухнӑ.

Георгий шкул хыҫҫӑн салтакра пулнӑ, Шупашкарти строительство 
Техникумне пӗтернӗ. Ирёклӗ майпа кӗрешессипе спорт маҫтӑрён 
кандидачӗ. Ульяновск облаҫӗн чемпионӗ. Чӑваш Республикин 
Первенствин ҫёнтерӳҫи. Раҫҫей шайӗнчи ӑмӑртусен призёрё (48 
^ о гр а м м  таякансем хушшинче).

Пётр шкул пӗтерсен Ульяновскри 2-мӗш ПТУна кайса кёрет, 
Сменщик профессине алла илет. Тӑван ҫёршыв умёнче салтактивӗҫне



пурнӑҫлать. Ирӗклё майпа кӗрешессипе спорт маҫтӑрӗн кандидачӗ. 
Грекпа рим (классика) кӗрешӗвӗн спорт маҫтӑрӗ. Раҫҫей чемпионачӗн 
бронза призёрӗ (1994 ҫул, 48 килограмм таякансем хушшинче), виҫё 
хут Ульяновск облаҫӗн чемпионӗ.

Георгийпа Пётр сакӑр ачаллӑ ҫемьере ҫуралса ӳснӗ. Ашшёпе амӑшё 
— Василий Георгиевичпа Клавдия Петровна — пурне те ачаранах 
ӗҫпе пиҫёхтерсе воспитани панӑ, анлӑ пурнӑҫ ҫулӗ ҫине тӑратнӑ.

-Эпир пӗвӗпе ҫӳллӗ пулмасан та ачаранах йӑрӑ пулнӑ. 5-мӗш 
класра вӗреннӗ чухне мартӑн 8-мӗшне уявланӑ чухне ял клубӗнче 
аслисем пире, ача-пӑчана, пӗр-пёринпе кӗрештерчӗҫ. Мана ку кӑмала 
кайрӗ. Эпё шкулти физкультура учителӗ Н.А.Узеринов ертсе пыракан 
кёрешӳ секцине ҫӳреме тытӑнтӑм, вӑл ман пёрремёш тренер. Ӑна 
пире спорт ҫулӗ ҫине тӑратнӑшӑн шӑллӑмпа иксӗмӗр те тав сӑмахӗ 
калатпӑр. Каҫсерен тренировкӑсене колхозӑн кивӗ правлени ҫуртне 
сиктермесӗр ҫӳреттӗм. Пёрремёш хут ӑмӑртӑва Аслӑ Нагаткина 
кайнӑччӗ — Совет Союзӗн Геройӗн Е.Т.Воробьёвӑн призӗшӗн 
кӗрешсе 29 килограмм таякансем хушшинче виҫҫӗмӗш вырӑн 
йышӑнтӑм. Каярах Пётр та секцие ҫӳреме тытӑнчӗ. 10-мӗш класра 
мана область тӑрӑх ӑмӑртусене илсе ҫӳреме пуҫларӗҫ, облаҫӑн сборнӑй 
командине илчёҫ, - каласа парать Георгий Васильевич.

Халё вал Ульяновскри «Авто-Форум» тулли мар яваплӑ 
общ ествӑна ертсе пырать. Кунта стрительство техникине, 
материалёсене туянма пулать. Ун Тольяттире те фирма пур, вӑл 
коттеджсем хӑпартать. Ҫаплах хӑйӗн сиплев комплексё те йёркеллех 
ӗҫлет. Урӑхла каласан Майрабеев-асли строительство усламёпе 
аппаланать. Кӗҫӗнни вара ун патӗнче маҫтӑрта вӑй хурать.

Майрабеевсем ятлӑ турнир ирттернисёр пуҫне ытги ырӑ ӗҫсенчен 
те пӑрӑнмаҫҫё. Сӑмахран, кӑҫал Кивӗ Улхаш ялӗ 465 ҫул тултарнине 
палӑртнӑ уява вӗсем Шупашкартан ял халӑхне савӑнтарма чӑваш 
эстрада юрӑҫисене илсе килнӗ, вёсене концертшӑн тӳлесе янӑ.

-Мӑшӑрӑмпа Раиса Семёновнапа (вӑл Патӑрьел районӗнчен) икӗ 
ача ӳстеретпӗр — Алёна 14 ҫулта, Артём 3 ҫулта. Мана вӗсем 
хавхалантарса пыраҫҫӗ. Ачасен пуласлӑхӗ пирки пӑшӑрханнипех 
хамӑр ялта турнир ирттерме шутларӑмӑр. Ҫамрӑксем валли усӑллӑ 
ёҫ пултӑр, вӗсем урамра ҫапкаланса ан ҫӳреччӗр. Ачасене вӑхӑтра 
тӗрёс ҫул ҫине тӑратмалла. Вёсен ырӑ тӗллев пултӑр. Турнирсенче 
кӗрешекен ачасене пӑхатӑп та — хама пӗчӗк чухнехине куратӑп 
Мён чухлӗ хёлхем вёсен куҫӗсенче! Пиртен пулӑшу кирлё ачасене 
Ман чи пысӑк ёмёт — тӑван ялта кӗрешмелли вырӑн туса хурасси 
Эпё хам енчен вӑй ҫитнӗ таран пулӑшу пама хатӗр. Ачасем сывӑ 
пурнӑҫ йӗркине пӑхӑнса, ашшӗ-амӑшӗшён те, ҫӗршывшӑн та усӑллӑ 
ӳсчӗр тесен — зал кирлех! — тет Г.В.Майрабеев.

Мана халӑх суйласа лартнӑ
Пирён редакци хӑни — 

Чёнлӑ район пуҫлӑхё, РФ 
тава тивёҫлӗ ял хуҫалӑх ӗҫченӗ, 
Ульяновск облаҫӗн Хисеплӗ 
граждане X.В.Рамазанов.

— Ханяфи Валиевич, район 
пуҫлӑхӗ пулма ҫӑмӑл-и?

— Тӗплӗн тӑвас тесен хуть 
те мӗнле ёҫ те йывӑр. Ертӳҫӗ 
пулма пушшех те. Анчах ман 
ку ӗҫре пысӑк опыт пур. Чӑнлӑ 
районне кӑна 20 ҫул ытла 
ертсе пыратӑп. Чи кирли пёр- 
пӗр ыйтӑвӑн е йывӑрлӑхӑн 
пуҫне тытса илмелле, ӑна чунпа

сисмелле. Ыйтӑва тимлӗх уйӑрмасӑр вӑхӑта тӑсмалла мар. Ун пек 
пулсан ыйтӑва кирлё пек татса пама май пур. Халӗ нацилӗхпе витӗнсе 
кӑкӑр ҫапакансен вӑхӑчӗ иртсе кайрё ӗнтё.Ертӳҫӗ хуть те мёнле 
наци ҫынни пултӑр — ҫынсем ӑнланмалла ӗҫсем пулмалла, халӑхшӑн 
тӑрӑшмалла. Ӗҫ халӑхӗпе ҫыхӑну татмалла мар, ялсене тухса ҫӳресе 
вёсен нушисене курмалла, пулӑшма васкамалла.

Район ҫинчен калас пулсан кунта чӑвашсем 70 процента яхӑн 
пурӑнаҫҫӗ, ҫавӑнпа мана ертсе пыма ҫӑмӑлрах, мёншӗн тесен вӗсем 
ырӑ кӑмӑллӑ, ӗҫчен те шанчӑклӑ ҫынсем. Мана хӑш чухне тутар 
ҫынни чӑвашсем нумай пурӑнакан района ертсе пырать тесе айӑгшама 
пӑхаҫҫӗ. Анчах та мана ҫӳлтен ҫирёплетсе лартмаҫҫӗ вӗт, халӑх хӑй 
сУйлать, апла пулсан ман тӑрӑшулӑха район ҫыннисем кураҫҫӗ. Эпӗ 
те вӗсене хисеплетӗп, юрататӑп, ман ҫывӑх юлташсем хушшинче 
чӑвашсем ытларах.

— Эснр ку тӑрӑха мёнле лекнӗ?
— Эпӗ Инза районёнчи Дракино ялӗнче ҫуралнӑ. 1970 ҫулта 

^адовкӑри совхоз-техникума пӗтерсен направленипе Чӑнлӑ 
Районёнчи «Анненковский» совхоза агронома ячӗҫ. Унтан 
Управляющий пултӑм, каярах директора лартрӗҫ. Пыра-киле район 
Рентрне куҫарчӗҫ, районти ӗҫтӑвком председателӗ туса хучӗҫ. Эп 
Ҫ̂Та та пётӗм вӑя парса ӗҫлеме хӑнӑхнӑ, нимле йывӑрлӑхран та



пӑрӑнман. Тен, ҫавӑнпа 1990 ҫулта район пуҫлӑхне суйларёҫ. Ёҫленӗ 
вӑхӑтра Ульяновск ял хуҫалӑх институтне пӗтертӗм, учёнӑй-агроном 
специальноҫне илтӗм.

— Район халё мӗнле ыйтусемие нумайрах ӗҫлет, мӗнле ҫитёнӳсем 
пур?

— Пӗлтӗрхи шӑрӑх ҫанталӑк, паллах, хресчене пысӑк ҫитӗнӳсем 
тума май памарё. Ҫапах та экономика кӑтартӑвӗсене сыхласа 
хӑварма пултартӑмӑр, социаллӑ тивӗҫсене пурнӑҫлайрӑмӑр. Пирӗн 
район, экономика министерстви ирттернӗ тӗпчевсем тӑрӑх, облаҫра
4-мӗш вырӑн йышӑнать. 2010 ҫулта унчченхи ҫулпа танлаштарсан 
ҫын пуҫне тупӑш 882 тенкӗ ӳснё. Халё ку цифра — 14 пин те 700 
тенкё. Районта 690 ҫухрӑм газ пӑрӑхӗ хунӑ, ялсене газ кёртесси 
вӗҫленсе пырать.Ҫамрӑк специалистсем ялта юлччӑр тесе юлашки 
вӑхӑтра Аслӑ Нагаткинта 36 хватгерлӗ ҫурта хута янӑ. Ҫынсем хӑйсем 
вӑйӗпе кӑҫал 66 ҫурт туса лартнӑ. Аслӑ вӑрҫӑ ветеранӗсене те 
хваттерсемпе тивёҫтернӗ. Халӑха ӗҫмелли шывпа тивёҫтерес тӗллевпе 
25 пёрлехи тата 109 уйрӑм хуҫалӑх пусӑ чавнӑ. Бюджетран шыв 
ыйтӑвӗ валли 13 миллион тенкӗ тӑкакланӑ. Ялсенче пёлтӗр 334 
светильник ҫакнӑ. Тӑватӑ ял тӑрӑхёнче пушара хирёҫ кӗрешмелли 
депо уҫнӑ. Еҫсӗр тӑрса юлнӑ ҫынсен шучӗ 2,05 процентран 1,44 
процента ҫити чакнӑ. Ҫулталӑк пуҫламӑшӗнчен 588 ӗҫ вырӑнё тунӑ. 
Районти вӑтам шалу — 9 пин те 162 тенкё. Анчах ял хуҫалӑхӗнче ку 
кӑтарту 5 пин те 747 тенкӗ кӑна-ха. Кунта пирӗн тӑрӑшмалӑх пур. 
Халӑх ӗҫкёпе иртӗхсе пынине те асӑрхамасӑр иртме ҫук. Ку пире 
питӗ пӑшӑрхантарать. Ҫамрӑк тухтӑрсем валли 5 хваттер туянса 
патӑмӑр. Халӑх сывлӑхӗ — чи хакли.

Районта 25 шкул, 17 садик тата икё хушма пӗлӳ паракан 
учреждени. Раҫҫейре юлашки 15 ҫулта 16 пин ытла шкул хупнӑ, 
вӗсенчен тӑватӑ пинне — юлашки виҫӗ ҫулта. Ку юхӑм пире те 
пырса лекрё.

Ача-пӑча спорт шкулёсене 1000 ытла шкул ачи ҫӳрет. Пирён 
спортсменсем Раҫҫей шайёнче те хӑйсене лайӑх енчен кӑтартма 
ӗлкёрчӗҫ.

Нумаях пулмасть «Центр развития предпринимательства» 
организаци уҫӑлчӗ. Пӗлтӗр ӗҫсӗр юлнӑ 229 ҫын харпӑр услам ёҫне 
пуҫӑнчӗ. Конкурс урлӑ иртнӗ 6 ҫӗнӗ усламҫа кашнине 300 пин 
тенкё парса хавхалангартӑмӑр. Услам вӑйлӑ аталансан социаллӑ 
сектора ҫӑмӑлтарах пулать. Пирён район фермерӗсем те облаҫӗпех 
паллӑ, ку юхӑм Чӑнлӑ тӑрӑхӗнче анлӑ сарӑлнӑ. Вёсен ҫитӗнёвӗсем 
курӑмлӑ. Кунта, паллах, чӑвашсем ытларах палӑраҫҫӗ.



— Эсир мӗнле ҫынсемпе ӗҫлеме килёштеретёр, ҫынра мӗнле 
пахалӑха каҫармастӑр?

— Хам пурнӑҫра тӗрлӗ ҫынсене тӗл пулма тӳрӗ килчӗ. Ҫапла 
пӗтӗмлетӳ тума пултаратӑп: нумай калаҫакансем, ҫын умӗнче хытӑ 
кӑшкӑракансем, ыттисене хурлама юратакансем, сӑмахпа нумай 
шантараканскем ӗҫ патне ҫитсен пачах урӑхланаҫҫӗ, улталаҫҫӗ, вёсене 
шанма ҫук: Кашни кун хытӑ шавламасӑр вӑй хуракансем — чи 
шанчӑклӑ ҫынсем. Эп хам йӗри-тавра ҫавӑн пеккисене пухма 
тӑрӑшатӑп. Сутакансене каҫарма пултараймастӑп. Кунта калаҫу мана 
е урӑх ҫынна сутни пирки кӑна пымасть. Ҫӑмӑл меслетпе хӑйсем 
валли пысӑк укҫа е чап илесшӗн тӑрӑшса хӑшӗсем халӑх интересӗсене 
сутаҫҫӗ. Кусем чӑн-чӑн сутӑнчӑксем. Ун пеккисем пысӑк влаҫрата 
пур, пирӗн хушӑра та. Вёсен чунӗнче нимле таса туйӑм та ҫук, 
вӗсем обществӑшӑн хӑрушӑ ҫынсем.

— Тимёрҫен ҫывӑхӗнчи тасамарлӑх пухмалли полигон ыйтӑвё 
хупӑннӑ-и е халӗ те ӑна хута ярас хӑрушлӑх пур-и?

— Унти 50 гектар ҫинче чавнӑ пысӑк шӑтӑксем — котловансем — 
халӗ те пур-ха. Хӑй вӑхӑтӗнче ҫак полигона хута яртарасшӑн мар 
пулса пётём Тимӗрҫен халӑхӗ ҫул ҫине тухрӗ. Хӑшӗсем машина урапи 
айнех выртрӗҫ. Пурпёрех парӑнмарӗҫ. Тавах вёсене хӑюлӑх 
кӑтартнӑшӑн. Халӗте ман пата тӑрсан-тӑрсан сӑран кургкатӑхӑннӑ, 
пуҫӗсене ҫап-ҫутӑ хыртарса янӑ пуҫггахсем килкелеҫҫӗ. «Атя полигона 
хута яратпӑр, сире те, пире те усӑ пулать»,- теҫҫӗ. Эп вёсемпе нихҫан 
та килёшместёп. Мёнле тата кама усӑ пулнине эпир аван ӑнланатпӑр. 
Кунта таҫтан-таҫтан радиоактивлӑ япаласем илсе килсе пытарасшӑн. 
Чӑнах та, камӑн-тӑр кӗсйине пысӑк укҫа кӗрӗ. Кунта пурӑнакан 
халӑх вара малашне вилсе пётӗ. Тепре ку ыйтӑва пысӑк шайра 
хускатсан машина айне хам тухса выртатӑп, пётём район ҫыннисене 
Ура ҫине тӑрататӑп. Эпё ку районта 41 ҫул пурӑнатӑп ёнтё, ман 
ачасем те ҫакӑнта ҫуралнӑ. Ку маншӑн тӑван вырӑн. Хам кунта 
ёҫленӗ чухне пирён районта нимёнле полигон та пулмасть, пире 
пӗтерме радиоактивлӑ япаласем илсе килеймёҫ.

— Авантарах тема ҫине куҫар-ха. Ханяфи Валиевич, Эсир культура 
ыйтӑвёсене нумай тимлӗх уйӑратӑр, культура ҫыннисене нумай 
пулӑшатӑр. Пирён хаҫат редакцине те саман пулӑшу панӑ: оргтехника, 
сёгел-пукан туянма, уявсем ирттерме, хаҫата халӑх хушшинче сарма...

— Культурӑсӑр общество йёркеллё аталанаймасть. Шел, паян 
Мускавран культура аталанӑвӗ ҫине тимлесех пӑхмаҫҫё. Ҫавӑнпа та 
№ рантах тёрлё майсем тупса пулӑшма лекет. Кашни ҫул ака ӗҫӗсем 
вёҫленсен Бега уявне ирттеретпӗр. Ӑна Акатуй та, Сабантуй та теме



пулать. Унта мӗнпур халӑх ҫыннисем хутшӑнаҫҫӗ. Хӑнасем Чӑваш, 
Тутарстан Республикисенчен тата ытти ҫӗртен килеҫҫӗ.

Часах Ульяновскра иртекен пӗтӗм тӗнчери чӑвашсен Акатуйне 
хутшӑнма хатӗрленетпӗр. Унта пирӗн артистсем, спортсменсем, ал 
ӑстисем каяҫҫех. Унччен районта хамӑр Акатуя йӗркелӗпӗр. Ҫак 
кунсенче Культура ӗҫченӗсен кунне ирттертӗмӗр. Унта А.Юман,
В.Тарават, А.Чебанов ҫыравҫӑсем пулчӗҫ. Май килнӗ таран вёсене 
тата ыттисене яланах пулӑшатӑп.

«Канаш» хаҫата эпё хам та ҫырӑнса илетӗп, вулатӑп, чӑвашла 
ӑнланатӑп. Хаҫат лайӑх, анчах темшён ӑна чӑвашсем сахалтарах 
ҫырӑнаҫҫӗ? Ҫакӑ мана тӗлӗнтерет. Эпӗ чӑваш пуҫлӑхсене яланах 
мӗншӗн тӑван чӗлхепе тухакан хаҫатӑра ҫырӑнтарма пулӑшмастӑр 
тесе намӑслантаратӑп. Пирён районта ун тиражне пин экземпляра 
та пулин ҫитересчӗ. Кунта чӑвашсем хӑйсене хисеплени тата 
хастарлӑхӗ кирлӗ.

Кӑҫал районта виҫӗ клуба юсама план тунӑ: Карабаевкӑра, 
Пухтелӗнче, Тутар Кашинче. Ҫаплах Чӑвашкассинче И.Я.Яковлев 
кунне иртгерӗпёр, ҫак ялтах «Вучах» ятлӑ модель кинозалӗ йёркелесе 
ярӑпӑр, Кивӗ Улхашра Чӑваш культура центрӗ уҫӑпӑр. Районта пилӗк 
пултарулӑх ушкӑнне халӑх ятне панӑ.

Ҫамрӑксене патриотла воспитани панӑ ҫӗрте нумай ёҫлеме тивет. 
Сӑмахран, салтака каякансене хам пил сӑмахӗсем каласа ӑсататӑп, 
район чысне ҫӳлте тытӑр тесе асӑрхаттаратӑп. Усси пурах: пирӗн 
районтан кайнӑ салтаксем ҫар чаҫӗнчен пӗри те тарман! Ун пек 
район облаҫра та пӗрре кӑна — эпир!

Юлашкинчен ҫакна каласа хӑварас килет. Малашне те кам-тӑр 
ҫӳлтен ырлӑх пӑрахса парасса кӗтмелли ҫук. Хресчен вӑл мӗнле 
саманара та хӑйӗн пилӗкне авнипе ҫеҫ хӑтӑлса юлнӑ. Паянхи пурнӑҫа 
мӗнле пур, ҫавӑн пек йышӑнмалла та — хамӑр вӑя шанса пурӑнмалла. 
Ёҫлемелле те ӗҫлемелле! Хамӑр района ҫӳллӗрех шая хӑпартма пирён 
майсем те, опыт та пур. Пурин те пёр тёллевлё пулмалла. Ун чухне 
пысӑк ҫитӗнӳсем килӗҫ.

— Тавтапуҫ, Ханяфи Валиевич. Сире те пысӑк ҫитӗнӳсем, ӑнӑҫусем 
сунатпӑр! 

Марье вунтӑватӑ ҫултах колхоз 
ӗҫне пуҫӑннӑ

М.Н.Амосова колхоз фермине 
ӗҫлеме 14 ҫултах кайнӑ, Ҫӗнӗ 
Иӗлмелӗнчи ял хуҫалӑхӗнче 41 
ҫула яхӑн сысна ҫӑвӑрлаттарнӑ 
ҫӗрте вӑй хунӑ. Ку вӑхӑтра 
хуҫалӑх ячӗ виҫӗ хуг улшӑннӑ, 
сакӑр председатель ылмашӑннӑ. 
Чы слӑ ӗҫшӗн М ария 
Николаевнана ВДНХ икё бронза 
медалӗпе нафадӑланӑ.

Вӑрҫӑ хыҫҫӑнхи йывӑр ҫулсем, 
юхӑннӑ ялсем, хуҫалӑхсем. 1956 
ҫулта Марье 5-мӗш класаҫӳреме 
тытӑнать. Амӑшӗ — Хветуҫ — 
колхозра конюхра ӗҫлет, килте 
икӗ ҫулхи ача — Зина пур. 
Пӗррехинче кӗтмен ҫёртен шкула 

колхозри ферма заведующийӗ Николай Великанов пырать те Марьене 
сысна витине ӗҫлеме чёнет. Хёрача колхоза амӑшне пулӑшма пырсан 
мӗнлерех тӑрӑшса ӗҫленине пуҫлӑхсем сӑнаса тӑнӑ пулмалла. Ҫапла 
вара Марье шкултанах фермӑна ӗҫе каять.

— Мана ку ӗҫре пӗр ҫул кӑна мар вӑй хуракан хӗрарӑмсем патне 
ячӗҫ. Матрёна (Матюҫ) Капказова, Нина Платоновна Кадирова, 
Ольга Хаврукова лайӑх йышӑнчёҫ, киле хӑвса ямарӗҫ,- аса илет 
Мария Николаевна. —Веҫех алӑпа тумаллаччӗ ун чух. 'Гарасаллӑ 
сарлака пусӑран шыв ӑсса йӑтаттӑмӑр, ӑшӑтаттӑмӑр. Улӑмё те 
ҫитместчӗ, ӗнесем ҫинӗ улӑм илсе килеттӗмӗр. Хире лашапа улӑма 
кайсан пите тӑм илсе яратчӗ. Ҫӗр хута сыснасем валли апат 
пӗҫереттӗмӗр, малтанхи тапхӑрта час-час фермӑрах выртагтӑмӑр, 
каярах конюхсен ҫуртӗнче ҫӗр каҫаттӑмӑр. Пурӑна киле мӗнпур 
витесем валли пёр запарник турӗҫ, унтан пӑспа пӗҫернӗ сысна апатне 
пичкесене витрепе тултарса лашапа илсе килетгӗмёр, Вите тӑрӑх 
алӑпа йӑтса апатлантараггӑмӑр. Сыснасен шучӗ тёрлё вӑхӑтра 
тёрлӗ пулнӑ, Елена Ермолаевапа иксӗмӗр ӗҫленӗ чухне амасемпе вёсен 
ҪУрисем 800 пуҫа ҫитнӗччӗ. Сыснасен айне те яланах кӗреҫепе, 
маттикпе, шӑпӑрпа хамӑр тасатса тӑнӑ.



М.Н.Амосова ӗҫлекен витере яланах тирпейлё пулнине районти 
пуҫлӑхсем те пӗлнӗ. Пёррехинче колхоза районти пёрремёш секретарь 
Ахметов килет, витесем тӑрӑх тӗрӗслесе ҫӳрет.

—Пирён витене кёрес умён эпё вӑл вӑрҫасран хӑраса ӳкрӗм. 
Ахметов витене кёрес умён: «Амосова витине кёмесен те пулать, 
унта хуть хӑҫан та йӑлтӑртатса тӑрать»,— тенине илтсен вара 
лӑплантӑм,— каласа парать Марье акка.

Сыснасем патӗнче ӗҫлесен выльӑх врачӗн, зоотехникӑн тивӗҫӗсене 
те самаях пӗлмелле. Выльӑхсене васкавлӑ пулӑшу памалли самантсем 
те час-час пулнӑ. Нумай ҫул ӗҫлесе ку вӑрттӑнлӑхсене вӑл веҫех 
вёренсе ҫитнӗ. Марье аккана ял ҫыннисем те кил хуҫалӑхёнчи 
сыснасем чирлесен яланах чӗнетчёҫ — вӑл никама та хирӗҫлемен. 
Е хура шӑлне илсе ярать, е укол тӑвать, е мӗнле пӑхмаллине 
ӑнлантарса хӑварать...

Хӗрӗх ҫул ытла пӗр ҫулпа утнӑ Марье акка: кил — колхоз, колхоз 
— кил. Икӗ ҫухрӑмра вырнаҫнӑ витене кашни кун виҫӗ хут кайса 
килнё. Хуть те мёнле ҫанталӑкра та! Ҫакна ял халӑхӗ курать вёт. Пёр 
хӗрарӑм тёлённипе Мария Николаевнаран: «Эсир яланах колхозалла 
утатӑр, сирӗн килӗрте яшка кам пӗҫерет?»- тесе ыйтать. Вӑл шӳтлесе: 
«Кӳршӗсем»,- тет. «Ҫӑкӑр кам пӗҫерет, кӗпе-йӗм кам ҫӑвать?»- тёпчет 
лешё. Хуравё каллех: «Кӳршӗсем». Кӑштах вӑхӑт иртнӗ хыҫҫӑн ҫак 
хӗрарӑм ӑна курсан: «Итле-ха, Марье, эп ҫавӑн чухне сан сӑмахусене 
ёнентӗм вёт. Ҫынна ӗмёр тӑршшӗпех кам ҫӑкӑр, яшка пёҫерсе патӑр, 
кӗпе-йӗм ҫуса тӑтӑр ӗнтӗ? Ну айван та эпӗ!»- тет.

Марье акка чирленипе ёҫе каяйманни те астумасть. «Чирлеме 
вӑхӑт пулман пирӗн, сыснасене пӑхмалла пулнӑ. Ҫур кун та ӗҫрен 
юлман»,- тет.

Вӑл ӗҫлеме тытӑннӑ вӑхӑтра колхоз Ленин ячӗллӗ пулнӑ, 1960 
ҫулта Ҫӗнӗ Чукал ялӗпе пӗрлештерсен Бауман ятне параҫҫӗ. 1990- 
мӗш ҫулсенче унран уйрӑлсан «Ильмово» хуҫалӑх пулса тӑрать. 
М.Н.Амосова ӗҫленӗ вӑхӑтра хуҫалӑхра ҫак ҫынсем председатель пулнӑ: 
А .П .Э сли ван ов , А .А .М утин, Г .И .Ч аш ки н , З .Х алиуллин, 
Р.Н.Низамугдинов, М.С.Садретдинов, Р.Х.Хисметов, Н.М.Мискин.

1996 ҫулта Ҫӗнӗ Йӗлмелӗнчи ял хуҫалӑх витисенчен сыснасене 
урӑх яла илсе каяҫҫӗ те — Марье акка вара ӗҫлеме пӑрахать, тивӗҫлӗ 
канӑва тухать.

Ҫёршыв М.Н.Амосован тӑрӑшуллӑ ӗҫне хакласа 1986 тата 1987 
ҫулсенче икё хут ВДНХ бронза медалӗпе чысланӑ. Вӑл «Ёҫ ветеранӗ» 
ята тивӗҫнӗ. Сумлӑ ятсем те нумай: «9-мӗш пилёкҫуллӑхӑн ударникӗ», 
«Тутарстанри 1973-75 ҫулсенчи социализмлӑ ӗҫ ҫӗнтерӳҫи», «Районти



чи лайӑх сысна пӑхакан», «Тава тивӗҫлӗ колхозник», «Ылтӑн алӑллӑ 
ӑста» (ӑна ҫулталӑкра пӗр амаран вӑтамран 22 ҫура илнӗшӗн районтан 
панӑ). Район тата ял Совечӗсен депутачӗ те темиҫе хутчен пулнӑ.

Ҫаплах ун КПСС Тёп Комитечӗ, СССР Министрсен Совечӗ, 
ВЦСПС, ВЛКСМ Тӗп Комитечӗ панӑ Хисеп фамоти те пур. Ку 
наградӑпа пёрле ӑна сӑмавар тата пысӑк тутӑр парнеленӗ.

Марье акка ялта хӑҫан мён пулса иртнисене питӗ лайӑх астӑвать. 
Хӑйӗнчен аслисем те унран: «Марье, эсӗ нумайӑшне астӑватӑн вӗт. 
Ҫав япала хӑҫан пулса иртнӗччӗ-ха?» - тесе час-часах ыйтаҫҫӗ. Чӑнах 
та, Марье акка нумай пёлет, аслисем каласа панисене аса илмелли 
пур ун.

Ял-йыш Мария Николаевна тата ун йӑмӑкӗ — Зинаида ырӑ 
кӑмӑллӑ пулнине те лайӑх пёлет. Вёсем патне ҫынсем пулӑшу ыйтма 
пырсан нихҫан та хирёҫлемеҫҫӗ, кашнин кӑмӑлне тупаҫҫӗ, пулӑшма 
тӑрӑшаҫҫӗ. Колхозра ӗҫленё чухне ҫынсене ӗҫ тума лаша мӗн чухлӗ 
паман-ши! Вӗсем социаллӑ ӗҫченсем те мар, ҫапах кӳршӗре 
пурӑнакан ватӑ ҫынсене хӑйсен ирёкӗпех пӑхаҫҫӗ. Малтан урам урлӑ 
пӗччен пурӑнакан чирлӗ Туня аккана темиҫе ҫул пӑхрёҫ, вӑл вырӑнпа 
выртнӑ чухне килӗнчен яшка тата ытти апат-ҫимӗҫ илсе пырса 
ҫитеретчёҫ. Каярах пирён атте вилнё хыҫҫӑн чирлӗ анне пӗччен 
юлсан ун патне те ҫак ырӑ ҫынсем виҫӗ ҫул куллен ҫӳрерёҫ, ӑна мӗн 
виличченех пулӑшрёҫ, пӑхса тӑчӗҫ. (Эпӗ ҫемьепе Ульяновскра 
пурӑнатӑп.) Уншӑн вӗсене ҫӗре ҫити пуҫ тайса тав тӑватӑп! Ырӑ 
ӗҫӗрсемшӗн Турӑран пархатар курӑр!

Халӗ те вӗсем кӳршӗри пенсионерсем патне кашни кун кӗрсе 
тухаҫҫӗ, кирлё чухне пулӑшаҫҫӗ.

Мартӑн 1-мӗшӗнче Мария Николаевна Амосова 70 ҫул тултарать. 
Менелник ячёпе саламланӑ май ӑна ҫирёп сывлӑх, канлӗ пурнӑҫ, 
вӑрӑм ӗмӗр сунас килет. Ҫакӑн пек тӑрӑшуллӑ, ӗҫчен, ырӑ кӑмӑллӑ, 
кирек хӑш вӑхӑтра та ҫынна пулӑшма хатӗр ҫынсем нумайрах пулсан 
Ҫӗр ҫинчи пурнӑҫ епле илемлӗнӗ!

Ҫёпрел районӗ,
Ҫӗнё Йӗлмел ялӗ.

«Сувар», 10 № , 2012 ҫ., пуш, 9.



Мехел ҫитсен ҫыравҫӑ пулса 
тӑнӑ Ырьят

— Мӗншӗн сирӗн повёҫӗрсем 
хурлӑхлӑ вӗҫленеҫҫӗ? — пӗлме 
тӑрӑшрёҫ пухӑннисем Анатоли 
Ырьятран.

— Мён тӑвӑн-ха ӗнтӗ? Пурнӑҫӗ 
ҫавӑн евёрлӗрех вӗт. Повеҫсенчи 
сюжетсене эпӗ пурнӑҫран илнӗ: 
хам курнине-илтнине, аслӑ ӑрури 
ҫы нсем  тахҫан пулнӑ ӗҫсем 
ҫинчен каласа Панине ҫырса 
кӑтартнӑ. Паллах, илемлетнӗ 
сӑнарсем  тунӑ, унсӑрӑн вӑл 
илем лӗ ли тература ш утне 
кёреймӗ. Чӑнлӑх вара йӳҫӗ, эпир 
юмахра пурӑнмастпӑр. Тепӗр 
енчен илсен акӑ мӗн. Повеҫри 
геройсен пурнӑҫне пылпа ҫу 
ӑш ӗн че ҫы рса к ӑтартн и  
тыткӑнлайӗ-ши вулакана? Вӑл 
хайлавсене кӑсӑкланса, кулянса вулӗ-ши? Вулаканӑн чунне 
хускатасси, ҫынна пурнӑҫ ҫинчен тӗплӗн шухӑшлатгараси — ҫыравҫӑн 
тёп гёллевӗ, - терё автор.

Ку калаҫу юпа уйӑхӗн 18-мӗшӗнче У льяновскри Наци 
культурисене ҫӗнетсе аталантаракан центрта пулса иртрӗ. Кунта
А.Ырьятӑн «Хӑмӑшлӑха путнӑ кӗмӗл уйӑх» кӗнекине ҫынсем умне 
кӑларнӑ каҫ йӗркеленнӗччӗ (халӗ ӑна презентаци теҫҫӗ ӗнтё) 
Тӗлпулӑва педуниверситетри чӑваш наци ушкӑнӗн студенчӗсем, Г 
мёш педучилище хӗрӗсем килни те савӑнтаракан пулӑм. 55-мӗш 
шкулӑн директор ҫумё С. Марышева тата Чӑнлӑри ӳнер шкулён 
директоре И. Щеголькова вара чечек ҫыххисемпех килнӗ. Апла 
пулсан А. Ырьят пултарулӑхне юратаҫҫӗ.

Анатолий Григорьевич ача чухне виҫӗ профессие кӑмӑлланӑ '  
учитель, врач, артист. Чӑнах та, пӗрремӗшӗ пурнӑҫа кӗнӗ. Вӑл 15 
ҫул шкулта ӗҫленӗ. Шӑпа пӳрнипе Ульяновска куҫса килсен вара 
тёрлё ҫӗрте вӑй хума тивнӗ. Юлашкинчен, «Канаш» хаҫат тухма 
пуҫласан, редакцие чӗнсе илеҫҫӗ ӑна. 11 ҫул ытла ҫакӑнта ӗнтӗ вӑл



Ҫакӑнтах литература ҫулӗ ҫине гӑнӑ. Маларах ӑна поэзи илӗртнӗ. 
Ҫапла вара «ӑнсӑртран» мехел ҫитсен (хӑй каларӑшле) ҫыравҫӑ пулса 
тӑнӑ. Тепӗр вӑрттӑнлӑхне те пытармарӗ автор. Паян вӑл пысӑк 
калӑпӑшлӑ прозӑллӑ хайлавпа ӗҫлет (тен, роман та пулса кайӗ вӑл). 
«Ырьят» псевдоним суйласа илме автора Шупашкарта пурӑнакан 
Анатолий Смолин поэт сӗнӳ панӑ иккен. Хӑйне те килӗшнӗ ку ят. 
Ҫапла вара вӑл литературӑра Дмитриевран Ырьят пулса тарагь.

А. Ырьят поэзире те вӑй хурать терӗмёр. Ун сӑввисемпе Станислав 
Толстов композитор 14 юрӑ хывнӑ ӗнтӗ. Хӑш-пӗри Шупашкарта 
тухнӑ аудиокассетӑсене те кӗнӗ. Ҫак тӗлпулӑва С. Толстов хӑйӗн 
мӑшӑрӗпе — Веронийӑпа килнӗччӗ. Вӗсем куракансене ҫак юрӑсемпе 
савӑнтарчӗҫ, лешсем алӑ тупанӗсене шеллемесӗр алӑ ҫупрёҫ. Ҫаплах
А. Ырьят хӑйӗн сӑввисене вуларӗ, ҫав шутра ҫӗннисене те. Тӗлпулу 
вӗҫӗнче вӑл ҫапла каларӗ: «Вулакансене манӑн хайлавсемпе сӑвӑсем 
килӗшни чуна хавхалантарать, ҫӗнӗ вӑйна ӗҫлеме хистет».

Хӗрсем автора нумай ыйту пачӗҫ, уйрӑмах хайлавсенчи пурнӑҫӗ 
тӑрӑх. Студентсем А. Ырьята та, Толстовсене те чечек пуххисем 
пачӗҫ, тав турӗҫ, ӑнӑҫусем сунчӗҫ.

Юлашкинчен ҫакна каламалла. Ҫак каҫа йӗркелесе, ертсе пыраканӗ 
«Канаш» хаҫат журналисчӗ А. Степанова пулчӗ. Пӗр вӑхӑтрах 
педуниверситетри чӑваш ушкӑнӗнчи студентсене тӑван литература 
вёрентнё май вӑл ҫамрӑксемпе вырӑнти ҫыравҫӑсен хушшинче кёпер 
хыврӗ.

Ҫак пуҫарулӑхшӑн вӑл пуринчен те тав сӑмахӗ тивӗҫ.

«Канаш», 44 № , 2001 ҫ., чӳк, 2.



Министр учился в Ульяновске
Пётр Васильевич Дементьев — 

генерал-полковник-инж енер, 
дважды Герой Социалистического 
Труда, лауреат Государственной 
премии СССР родился 11 (24 по 
новому стилю) января 1907 года 
в деревне Убей Буинского уезда 
Симбирской губернии (ныне 
входит в Дрожжановский район 
Р есп убли ки  Т атарстан ) в 
чуваш ской  сем ье. О тец —
Василий Степанович — рядовой 
учитель, мать — Елена 
Герасимовна — домохозяйка.

После окончания сельской 
школы учился в Ульяновском 
профессионально-техническом 
училище. В 1927 году поступил 
в М осковский механический 
институт имени Ломоносова, 
через два года добился перевода 
в Военно-воздушную академию имени профессора Н.Е.Жуковского.

После успешного завершения учёбы в числе 24 самых талантливых 
вы п ускн и ков  П етра Д ем ентьева н ап рави ли  в Н аучно- 
исследовательский институт гражданского воздушного флота. Там 
проработал три года и попросился на конкретный производственный 
участок. С тех пор трудился на авиационных предприятиях и прошёл 
путь от н ачальн и ка цеха до ди ректора  М осковского  
самолётостроительного завода. Он немало сил и энергии вложил в 
дело создания новой отечественной авиационной техники.

В начале 1941 года был образован Наркомат авиационной 
п ром ы ш лен н ости  С С С Р. Р уководителя крупного 
самолётостроительного завода П.В.Дементьева назначили первым 
заместителем народного комиссара. В том же году, в возрасте 34 
лет, он стал Героем Социалистического Труда. Второй золотой 
медалью «Серп и Молот» его наградили в 1977 году.

Велика заслуга нашего земляка в развитии советской авиации в 
годы Великой Отечественной войны. Только за три последних года

войны предприятия страны увеличили выпуск самолётов до 40 тысяч 
в год. Уже в первые месяцы сражений советская военная авиация 
дала должный отпор вражеским самолётам, показав качественное 
превосходство. Из 80 тысяч самолетов, которые немцы построили 
за последние три года войны, 75 тысяч было уничтожено на советско- 
германском фронте.

Война способствовала техническому прогрессу. Внедрение 
реактивных двигателей, широкое применение радиолокации, 
автоматики и телемеханики означали вступление авиации в новый, 
высший этап развития, создали возможность для полётов со 
скоростью звука, в любое время суток и года, в плохих погодных 
условиях и на значительные расстояния.

Пётр Васильевич радовался каждому достижению советских 
авиаконструкторов, бдительно и ревностно следил за испытаниями 
новейшей техники, знал не понаслышке многих отважных лётчиков. 
И когда в конце 1950-х годов в стране встал вопрос о формировании 
первого отряда космонавтов из числа физически здоровых, грамотных 
и храбрых пилотов разных национальностей, совсем не случайно 
был отобран наш земляк, чуваш, лётчик-истребитель Московского 
округа ПВО А.Г.Николаев, впоследствии ставшим третьим 
космонавтом СССР.

В марте 1953 года, когда м инистерство  авиационной  
промышленности СССР вошло в министерство оборонной 
промышленности СССР, курировавшееся Л.П. Берией, П.В. 
Дементьев потерял свой пост. После смещения и ареста Л.П. Берии, 
в августе 1953 года, он был назначен министром авиационной 
промышленности СССР, встав во главе советского авиапрома почти 
на четверть века — до самой своей смерти в 1977 году (с 1957 года — 
в качестве председателя Государственного комитета Совета министров 
СССР по авиационной технике — министра СССР, с 1963 года — 
председателя Государственного комитета по авиационной технике 
СССР, а с 1965 года -  вновь м ин истра ави ац и он н ой  
Промышленности СССР).

«На его долю, — отмечается в одной из статей, посвящённых 
юбилею П. В. Дементьева, — выпали невероятно тяжёлые предвоенные 
воды, страшное лихолетье войны с эвакуацией 118 авиационных 
заводов из районов, оказавшихся в тылу либо вблизи фронта, в 
Сибирь, Поволжье и Среднюю Азию. При его непосредственном 
Участии шло перевооружение авиации реактивными машинами, 
создание новой подотрасли -  вертолётостроения, выход на трассы



реактивных пассажирских лайнеров, наращивание научного 
потенциала авиационной отрасли, которая в 70-е годы стояла вровень 
с лидерами мирового авиастроения. Дементьева в Шутку называли 
«Петром Великим», и, как во всякой шутке, здесь большая доля 
истины — он был выдающимся организатором, инженером с даром 
научного предвидения, человеком государственного ума, железной 
воли и непреклонного характера. Именно во многом благодаря 
Дементьеву авиастроительная промышленность в 60 — 70-е годы 
стала становым хребтом отечественного машиностроения».

Мало кто знает, что в 1975 году на основании Распоряжения 
Совета Министров СССР П.В. Дементьев подписал приказ “О 
строительстве в г. Ульяновске авиационного промышленного 
к о м п л е к с а ” . К ом п лекс  состоял  из трех заводов: 
самолетостроительного, агрегатного и приборостроительного. В планах 
было также строительство станкостроительного завода, заводов по 
производству авиационных двигателей и товаров народного 
потребления.

С 1954 года и до конца своих дней П.В.Дементьев был депутатом 
Верховного Совета СССР. На 19 съезде КПСС его избрали 
кандидатом, а на пяти следующих съездах — членом ЦК КПСС.

Родина высоко оценила заслуги Петра Васильевича Дементьева, 
дважды присвоив ему звание Героя Социалистического Труда и 
наградив девятью орденами Ленина, орденом Красного Знамени, 
двумя орденами Трудового Красного Знамени, орденами Суворова 
2-ой степени, Кутузова 1-ой степени, орденом Красной Звезды, 
многими медалями.

Умер наш знаменитый земляк 17 мая 1977 года в Москве, 
похоронен на Новодевичьем кладбище.

В Казани в честь П. В. Дементьева установлен бронзовый бюст
В 2007 году на средства уроженца села Городище Дрожжановского 

района, генерального директора строительной компании «Туе» 
Н.Ф.Угаслова (г. Чебоксары) бюст Дементьеву был установлен в 
селе Старое Дрожжаное Республики Татарстан.

В 1977 году его имя было присвоено Московскому авиационному 
производственному объединению (бывший завод «Знамя труда»). В 
честь его имени назван Казанский авиационно-технический колледж

Именем П.В.Дементьева названы улицы в Казани и Чебоксарах 
По разным источникам подготовил НЛарионов.



Мулянов — 50 ҫулта
Геннадий Мулянов ачаранах 

выльӑхсене юратнӑ. Ҫавӑнпа 
У льяновскри ял хуҫалӑх 
институтӗнче пӗлӳ илме 
шутланӑ.Ҫакӑнта вӑл тӑватӑ 
хутчен экзамен парса кёнӗ . Ӑна 
вӑл пурпӗрех пӗтернӗ -  лайӑх 
паллӑсемпе.

Ч ӑнлӑ рай онӗн чи  Кивӗ 
Улхашри вӑтам шкултан вёренсе 
тухсан каччӑ пёрремёш хутранах 
асӑннӑ института зоотехника 
ф акультетне кӗрет. Анчах 
Астрахане ҫӗрулми сутма каять те 
уйӑх ҫурӑран ҫеҫ таврӑнать.
Килнӗ ҫӗре ӑна вӗренӳ заведенийӗнчен кӑларса яма ӗлкӗрнё ӗнтӗ...

Тата икӗҫул зкзаменсем хыҫҫӑн конкурспа иртеймест. 1980 ҫулта 
тин ӑнӑҫу пулать. Аслӑ пурнӑҫ ҫулӗ ҫине тухнӑ чухне ҫакӑн пек 
ҫирёп характер кӑтартни, шутласа хунине пурнӑҫлама пултарни унӑн 
чун саккунӗ пулса тӑрать.

Геннадий 9 ачаллӑ ҫемьерен, вӑл чи кӗҫӗнни. Ашшӗ — Макар 
Николаевич — 1914 ҫулхи — колхозра звеньевой, бригадир ёҫӗсепе 
илсе пынӑ. Амӑшӗ 1917 ҫулта ҫуралнӑ, тӗрлӗ ӗҫсенче вӑй хунӑ.

Вӑтам шкул хыҫҫӑн Геннадий та вырӑнти колхозра ҫултадӑк 
хушши трактор бригадине ертсе пырать. Пуҫлӑхсем унӑн 
пултарулӑхне ҫав вӑхӑтрах асӑрхама ӗлкӗрнё пулмалла...

Кивӗ Улхаш каччи хӑйсен ялӗ хӗрӗпе Галина Левендеевапа шкултах 
туслӑ пулнӑ. Галина пединститута физикӑпа матаматика факультетне 
кайса кӗрет. Капла хӗрпе качча тӑтӑшах тӗл пулма меллех мар 
пулса тухать. Геннадий — Учхозра, Галина — Ульяновскра.

—Генӑна мӗншӗн савнине халь каласа та параймастӑп, анчах чун 
Ун патне питӗ вӑйла туртатчӗ. Вӑл яштакаччӗ, илемлӗччӗ... Ҫавӑнпа 
Та ҫичӗ уйӑх вӗреннӗ хыҫҫӑн пединститута пӑрахрӑм. Тепӗр ҫул ял 
куҫалӑх институтне зоотехника факультетне кайса кӗтӗм. 1981 ҫулхи 
январьте эпир Геннадийпа пӗрлешрёмӗр, - каласа парать ҫамрӑклӑхне 
эса илсе Галина Николаевна.



Геннадий Макарович зоотехник профессине алла илнӗ вӑхӑтра 
каҫсерен вёренсе марксизм-ленинизм университетне пётерет. Вал 
вӑхӑтра унта кашнинех вёренме илмен...

Малалла ӗҫ биографийӗ пуҫланать. Муляновсене Майна районёнчи 
выльӑх-чӗрлӗх ӗрчетекен Опытлӑ станцие яраҫҫӗ. Кунта вёсем 10 
ҫул пурӑнаҫҫӗ. Ҫемье пуҫлӑхӗ тёп зоотехникра, директор ҫумӗнче 
ӗҫлесе чылай опыт пухать.Туртакан лаша ҫине тиеҫҫё тенӗ евӗр, ӑна 
парторг, юлташла суд председателӗн тивӗҫӗсене пурнӑҫласа пыма 
ыйтаҫҫӗ. Галина Николаевна вара селекционерта вӑй хурать.

1994 ҫулхи июньте Муляновсем Чӑнлӑ районӗнчи Покровски 
ялне куҫса килеҫҫӗ. Геннадий Макаровича «Россия» хуҫалӑха ертсе 
пыма шанаҫҫё. 2001 ҫултанпа вӑл «Новая жизнь» ятлӑ.

— Килсенех ёҫлекенсем валли 27 хваттер турӑмӑр. Виҫӗ яла -  
Типӗ Пӑкӑрла, Покровские тата Репьёвкӑна — газ кёртрёмёр. Чирку 
тума нумай пулӑшрӑмӑр. Пёр вӑхӑт мӑйракаллӑ шултра выльӑхсен 
шутне 1500-е ҫитернёччӗ. Самана пӑсӑлсан виҫӗ хут чакарма тӳрӗ 
килчё.

2000 ҫулта Ҫӗнтерӳ кунӗ тӗлне Покровскинче парк уҫрӑмӑр. Унта 
650 тӗм лартрӑмӑр, кунта 20 тӗрлӗ йывӑҫ илсе килтӗмёр: туя, каштан, 
кӑвак чӑрӑш, ҫӗпӗр хырӗ, пирамида евӗр тирек (тополь) тата ытти 
те. Пилӗк ҫул ачана пӑхнӑ пек пӑхрӑмӑр паркри ҫамрӑк хунавсене. 
Тӑрӑшни сая каймарӗ, халӗ парк ҫынсене илемлӗхӗпе савӑнтарать,- 
тет Геннадий Макарович.

Халӗ Г.М.Муляновӑн виҫӗ пин гектар ҫӗр, хуҫалӑх районта ура 
ҫинче ҫирӗп тӑраканнисем хушшинче. Ӗҫне кура — хисепё. Геннадий 
Макаровича иккӗмёш хут район депутатне суйлаҫҫӗ. Пилӗк ҫул 
каялла ӑна «Чӑнлӑ районӗн Хисеплӗ гражданӗ» сумлӑ ят панӑ.

Тунӑ ҫитӗнӳсемпе ҫырлахса ларакан ҫын мар Г.М.Мулянов. 
Темиҫе ҫул каялла вӑл С ан кт-П етербургри  политехника 
университетӗнче финансист специальноҫне алла илет.

Мӑшӑрё, Галина Николаевна, бухгалтерта тӑрӑшать, ҫемьере "  
килӗшӳ.

Ачисем те -  ашшӗ-амӑшӗн савнӑҫё. Асли ,Наташа, ҫемьеллӗ пулса 
мӑнук парнеленӗ ӗнтӗ, халӗ Даша пилӗк ҫулта. Ывӑлӗ,Саша, вара 
аслӑ пӗлӳ илсе ашшё патне ёҫлеме таврӑннӑ, паян вӑл кунта тӗп 
агроном.

Геннадий Макарович — ку тӑрӑха пёрремёш хут Инди буйволёсене 
илсе килекенӗ. Вёсене курма ҫынсем таҫтан та килеҫҫё. Хӑй те вёсене 
кашни кунах пӑхса киленет.

Пысӑк планссмпе пурӑнать пуҫлӑх:малашне хуҫалӑхра ӑратлӑ



лашасем ӗрчетесшӗн. Халӗ ҫак енӗне документсем хатӗрлес ӗҫ пырать. 
Лаша — Геннадий Макаровичӑн чи юратнӑ выльӑхӗ. Пӗр-пӗр лаша 
чирлесен пуҫлӑх ун патӗнче ҫӗрӗпе тӑма та пултарать...

Хамӑр енчен ҫакна та палӑртма кӑмӑллӑ: Г.М.Мулянов кашни 
ҫулах хӑйӗн ӗҫченёсем валли 10-15 экземпляр «Канаш» ҫырӑнса 
парать. Пире те пулӑшать, чӑваш культурине те ентешсем хушшинче 
сарать.

Январӗн 13-мӗшёнче Геннадий Макарович Мулянов 50 ҫул 
тултарать.

Сире юбилей ячӗпе чунтан саламлатпӑр, ырӑ кӑмӑлӑршӑн тав 
тӑватпӑр. Умри тӗллевӗрсене пурнӑҫлама Турӑ вӑй-хӑват 
патӑр,шанчӑклӑ юлташсем пулӑшса пыччӑр, сывлӑхӑр чӑваш юманӗ 
пек ҫирёп пултӑр!

Чӑнлӑ районӗ,
Покровски ялӗ.

«Канаш», 2010 ҫ., 1 №



Нарсии Ульяновскра пуранать
Кам пёлмест пуль чӑваш пикине - Нарспие. Ун ҫинчен мён 

чухлӗ вуланӑ, калаҫнӑ, илтнё. Анчах та паян Нарспи ятлӑ ҫынпа 
тёл пулнисем нумаях мар пулӗ тетӗп. Вӑл вара Ульяновск хулинчех 
пурӑнать. Паллах, К. Иванов поэминчи герой мар — паянхи пурнӑҫ 
ҫынни.

- Самар Енрен эпё, - каласа парать Нарспи Дмитриевна 
Мулендеева, - Шунтал районӗнчи Ухинкел ялӗнче ҫуралса ӳснё. Ята 
агге хунӑ. Вал ача чухне ӑна йӑмӑкне хурасшӑн пулнӑ, анчах 
асатте ирёк паман. Мана вара, хӑйӗн хӗрне, ҫуралсан тӳрех Нарспи 
тесе ҫыртарнӑ. Анне Юля тесе чӗнесшӗн пулнӑ.

Мостовая поселокӗнче пурӑнакан Мулендеевсен килӗнче тип- 
тирпейлӗ, кашни япала хӑй вырӑнӗнче. Кил хуҫисем — Виталий 
Степановичпа Нарспи Дмитриевна — питӗ ырӑ, тарават ҫынсем пулчӗҫ.

- Ҫын килсен питӗ савӑнатпӑр эпир, уяв пекех туйӑнать. Пирён 
пата тус-юлташсем, тӑван-пӗлӗшсем кӗркелесех тӑраҫҫё, - теҫҫӗ вӗсем.

Кунта Мулендеевсен ҫемйи 1979 ҫулта килнӗ. Унччен вара 
Казахстанра пурӑннӑ.

Тёплёнрех кил хуҫи хёрарӑмё каласа парать:
- Шкул пӗтерсен Ульяновскри автозавода ӗҫлеме килтӗм. Ёҫре 

Ҫӗпрел районёнчи Турхан Упирен пёр хӗр пурччӗ. Унпа туслашрӑмӑр. 
Каярах вӑл мана тӑван ялне хӑнана илсе кайрӗ. Клубра ман 
паталла пӗр йӗкӗт ҫывхарчӗ. Эпӗ урӑх вырӑна куҫса тӑтӑм. Пӑхатӑп 
та — вӑл каллех ман ҫумра. Ҫапла Витьӑпа паллашса кайрӑмӑр. Вӑл 
ун чухне ялта пурӑнатчӗ. Ун хыҫҫӑн вӑл та автозавода ёҫлеме 
килчӗ. 1971 ҫулхине туй турӑмӑр. Ниҫта та пурӑнма ҫуккипе 
хваттере кётёмӗр.

Анчах ҫамрӑк мӑшӑра уйрӑм хваттерте пурӑнас шухӑш канӑҫ 
памасть. Ҫак тӗллевпе Кокчетав облаҫне куҫса каяҫҫӗ. Ленинград 
районёнчи «Казанский» совхозра Мулендеевсене хваттерпе 
тивёҫтереҫҫё. Нарспи Дмитриевна стройкӑна вырнаҫать. Виталий 
Степанович механизатор пулса тӑрать. Хӗлле фермӑра тракторпа 
ёҫлет, ҫулла комбайнпа тырӑ пуҫтарать. Пёрремёш ҫулхинех ҫамрӑк 
комбайнерсем хушшинче ҫёнтерӳҫӗ ятне илет. Ҫапла сакӑр ҫул иртсе 
каять. Ҫак вӑхӑтра ҫемьере икӗ ывӑл ҫуралать. Вёсене шкула ярас 
умён ҫемье Ульяновск хулине таврӑнать.

Виталий Степанович 17 ҫул ӗнтё автозаводри чукун шӑратакан 
цехра автомат линийӗнче слесарьте ӗҫлет. Ҫакӑнтах унӑн шӑллё



Николай та вӑй хурать. Вёсем кунта станоксене юсакан тёп 
специалистсем. Ёҫре йывӑр лару-тӑру сиксе тухсан пуҫлӑхсем пӗлеҫҫӗ: 
Мулендеевсемсӗр ку чӑрмавран хӑтӑлма ҫук, куна ылтӑн алӑсем ҫеҫ 
тума пултараҫҫӗ.

Нарспи Дмитриевна та малтан автозаводах ӗҫе кёрет. Каярах 
«Автозапчасть» завода куҫать, сывлӑхшӑн сиенлӗ цехра ОТК 
контролерӗсен бригадирӗнче ӗҫлет. Халӗ тивӗҫлӗ канура. Пахчара 
аппаланма юратать, илемлё чечексем ӳстерет. Юрлама та ӑста. 
Мулендеевсем чаваш артисчёсен пёр концерт-спектаклёнчен те 
юлмаҫҫё. Хамӑр халӑхӑн этеплӗхӗпе кӑсӑкланаҫҫӗ. Пирӗн хаҫата 
пёрремёш ҫултанах ҫырӑнса илеҫҫӗ. Пӗлтӗр унти лотерея вӑййине 
хутшӑнса тепӗр ҫул валли тӳлевсёр ҫырӑнтару выляса илчӗҫ.

- Кашни чӑвашах «Канаша» ҫырӑнса илме ӳкӗтлетпёр. Анчах 
пурте ӑнлансах каймаҫҫӗ-ха хальлӗхе. «Чӑваш чӗлхи, хаҫачё кама 
кирлӗ вӑл», - текенсем те пур. Ҫакӑ кӑмӑла хуҫать, - теҫҫӗ 
Мулендеевсем.

Мулендеевсем хӑйсен аллипех икӗ хутлӑ ҫурт ҫӗклесе лартнӑ.
Вёсен ачисем те хӑйсем пекех пултаруллӑ. Асли, Сергей, 

Мурманскри тинӗс колледжне пӗтерсе тухнӑ. Халё «Капитан Чурилов» 
карап ҫинче капитанӑн виҫҫӗмӗш пулӑшаканӗ, тӗнчери океансем 
тӑрӑх шыв касса ҫӳрет. Олег спортпа интересленет. Пёр вӑхӑт 
«Волга» командӑра хаккейла вылянӑ. Халӗ хулара пӗр фирмӑра 
менеджер ӗҫӗсене туса пырать.

- Эпир нихӑҫан та айккинчен пулӑшу кӗтсе ларман, ҫак пурнӑҫа 
хамӑр алӑсемпе, хамӑр тӑрӑшулӑхпа тунӑ. Ача чухнех кукаҫей (вӑл 
Еширек ятлӑччӗ): «Колхоза ан ҫырӑнӑр, унта наянсем кӑна кёреҫҫӗ», 
- тенине астӑватӑп. Ӗҫлемесӗр нимӗн те алӑ ҫине килсе ӳкменнине 
эпир ҫамрӑклах ӑнланнӑ. Ҫавӑнпа телее ӗҫре шыранӑ, - тет Нарспи 
Дмитриевна.

Ку килтен эпӗ тулли кӑмӑлпа тухса кайрӑм: мӗнле пултаруллӑ, 
ӗҫчен, ырӑ кӑмӑллӑ чӑвашсем пур иккен. Ҫакӑн пек ҫынсемпе 
калаҫнӑ хыҫҫӑн тӗнче те илемлӗрех курӑнать, пурӑнас та килет. 
Ҫакна ӑнлантӑм: ырӑ ӗмӗтли ырӑ тӑвать, ыттисемшӗн ырӑ тӗслӗх 
пулса тӑрать.

«Кянаш», 32 № , 1997 ҫ.



Пётр Головин — тӑван шкулёнче
СССР халӑх учителе, Ишевкери вӑтам шкулта физика предметне 

вӗрентекен П.П.Головин ячё пӗтӗм ҫӗршывӗпех паллӑ. Вӑл унта 
«Импульс» фирма уҫнӑ, ӑна 20 ҫул ертсе пырать. Ҫак тапхӑрта хӑйӗн 
опычӗпе паллаштарма вӑл Раҫҫейри 300 ытла хулана ( Мускав, 
Санкт-Петербург, Хусан, Челябинск, Шупашкар, Магадан тата 
ыггисем) ҫитнӗ, физика вӗрентекенӗсемпе уҫӑ занятисем, практика 
семинарӗсем, маҫтӑр-классем нумай ирттернӗ.

Пётр Петрович Ҫӗпрел районӗнчи Ҫёнӗ Йӗлмел (Тутарстан) ялӗнчи 
ҫичӗ ҫуллӑ шкултан вӗренсе тухсан Чӑнлӑ районӗнчи Кивё Улхашра 
вӑтам пӗлӳ илнӗ, кайран Ульяновск пединститутне пӗтерсе тухнӑ 
Педагогика наукисен кандидачӗ, естествознани академийӗн 
профессорӗ, Пӗтӗм Раҫҫейри учительсен пӗлӗвне ӳстерекен автор 
шкулӗн ертӳҫи. Унӑн наукӑпа методика енёпе ҫырнӑ 110 ытла ӗҫ, 
10 ытла кёнеке. Вӗрентӳ енӗпе йӗркеленӗ нумай конкурс лауреачӗ. 
ВДНХ медалӗсене, дипломёсене сахал мар тивӗҫнӗ. 41 ҫулта СССР 
халӑх учителӗ пулса тӑнӑ ( ҫак сумлӑ ята ҫакӑн пек ҫамрӑкла 
ҫӗршывра никам та илеймен). «Знак Почёта» орден кавалерё.

Чукоткӑна ҫитсе семинарсем ирттернӗ пулсан та П.П.Головин 
тӑван ялёнче ун пек мероприяти йӗркелеменччӗ-ха. Ҫак ҫитменлӗхе 
вӑл нумаях пулмасгь пӗтернӗ. Ҫёнӗ Йӗлмелӗнчи вӑтам шкулта районти 
пётём физика учителёсене пуҫтарса тӳлевсӗр семинар-канашлу

ирттернӗ. Ун хыҫҫӑн опытлӑ вӗрентӳҫӗ вырӑнти шкулти 9-11-мӗш 
классемпе уҫӑ заняти йеркеленӗ. Семинара районти вӗрентӳ пайӗн 
специалисчӗ И.Яфизов хутшӑннӑ.

Мероприятисем вӗҫленсен Пётр Петрович Головин шкулти 
таврапӗлӳ музейне кӗрсе курнӑ, унти экспонатсемпе паллашнӑ. 
Хисеплӗ хӑнасен кӗнекинче ҫак тӗлпулӑва йӗркелеме пулӑшнӑшӑн, 
музейра ял историне ҫутатса паракан пуян материалсем пуҫггарнӑшӑ]н 
тав туса асӑнмалӑх ҫырса хӑварнӑ.

Юлашкинчен вӑл шкул валли хайӗн кун-ҫулне сӑнарласа паракан 
фотоальбом, Чӗмпёр тӑрӑхӗнчи паллӑ чӑвашсем ҫинчен ҫырнӑ кёнеке, 
хӑй ҫырнӑ вӗрентӳпе методика кӗнекисене, физика урокӗсенче 
лаборатори ӗҫӗсем ирттермелли приборсен тата электроматериалсен 
пуххисене парнелесе хӑварнӑ.

«Канаш», 2010 ҫ., 16 №



Поэзи ҫинчен — пӗр сӑмах та...
Анатолий Юман поэт 

ҫак кунсенче 79 ҫул 
тултарать. Ун пирки 
пирӗн хаҫат сахал мар 
ҫы рн ӑ, вӑл хӑй те 
«Канаш» хаҫатӑн чи 
хастар авторӗсенчен 
пӗри. Унӑн пултарулӑхӗ 
ҫинчен  эпир  чылай 
пӗлетпӗр.

Паянхи интервьюра 
калаҫу А .Ю манӑн 
пултарулӑхӗ пирки мар, 
унӑн кулленхи пурнӑҫӗ 
ҫинчен пырать.

—Анатолий Фёдорович, Сирӗн ача чухне мӗнле ӗмёт пулнӑ?
—Ача чухне ман художник пулас ёмёт пурччё. Пирён урамра 

Владимир Узалуков (ӑна ялта Пашалу Вӑлатимёрӗ тетчӗҫ) пурӑнатчӗ. 
Вӑл колхоза кӗменччӗ, вёсен кил-йышӗ хӗсӗк ҫуртра пурӑнатчё. 
Унта хӑй ӳкернӗ картина нумайччӗ. Эпё ун патне куллен тенӗ пекех 
пырса ҫӳреттӗмччӗ. Ҫапла хавхаланса акварельпе картинӑсем ӳкерме 
пуҫларӑм. «Пионерская правда» хаҫата та ярса панӑччё хӑш-пӗрне. 
Пичетлемерӗҫ. Эпё шкулта плакатсем ҫырнӑ, стена хаҫатне илемлетнё.

5-мӗш класра пире чӑваш чӗлхипе Пелагея Петровна Иванова 
вӗрентетчӗ. Вӑл шкулта литература кружокӗ йӗркелерё, малтанхи 
занятире А.С.Пушкинӑн «Руслан и Людмила» поэмине вуласа 
пачӗ. Ӑна вырӑсларан чӑвашла экспромтла куҫарса пычӗ. Ҫакӑн 
хыҫҫӑн эпӗ сӑвӑ ҫырас ӗҫпе апгталанма тытӑнтӑм. Малтанхи сӑвӑ 
ҫураки ҫинчен пулса тухрё.

—Ачасем тӗрлӗрен коллекци пухма юратаҫҫӗ. Эснр пӗчёк чу* 
мӗнпухиӑ?

-Япаласем пухнине астумастӑп. Писательсем ҫырнӑ калавсене, 
сӑвӑсене журналсенчен алӑпа ҫырса илеттӗмччӗ. Ҫавсене пухаттӑмччӗ.

—Шкулта мӗнле предметсене юратнй?
—Чӑваш чёлхине юрататтӑмччӗ, вӑл предметпа «5» паллӑсем ҫеҫ 

илеттём. Ҫаплах ӳкерӳ, юрӑ урокӗсем кӑмӑла каятчӗҫ.



—Кире пуканӗ йӑтма хӑҫан пуҫланӑ?
-1948 ҫулта почтальонра ӗҫлерӗм. Ҫавӑн чухне ман алла «Спутник 

деревенского физкультурника» кӗнеке лекрӗ. Унта Иван Подцубный 
ҫинчен тата мӗнле майпа вӑйлӑ ҫын пулмаллине ҫырса кӑтартнӑччӗ. 
Юлташӑн кире пуканӗ пурччӗ, унпа аппаланма тьггӑнтӑмӑр. Кӑштах 
вӑхӑт иртсен ҫакӑ паллӑ пулчӗ: эпир лутра пулсан та икӗ пӑтлӑ 
кире пуканӗсемпе вылятпӑр, пиртен пысӑкраххисем йӑтаймаҫҫӗ. 
Пиртен тӗлӗнеҫҫӗ. Пӗррехинче Кивӗ Ҫӗпрелне Сабантуя кайрӑм, 
ӑмӑртӑва хутшӑнтӑм. Иккӗмӗш вырӑна тухрӑм, уншӑн мана шурӑ 
перчетке парнелерӗҫ. Кайран Тимӗрҫенти шкулта хамӑр тунӑ штангӑпа 
айкашаттӑмӑр. Пӗррехинче концерт умён икӗ пӑтлӑ кире пуканне 
25 хут йӑтнӑччӗ.

—Мӗнле музыка кӑмӑла каять?
-И.Дунаевский, Шуберт кӗввисем кӑмӑла каяҫҫӗ. Ҫамрӑк чухне 

Л.Утёсов юррисен пластинки пурччӗ, ӑна юратса итлеттӗмччӗ. 
«Кармен» оперӑри арисене, «Сентиментальный вальс» итлеме 
кӑмӑллатӑп. Чӑвашсенчен Г.Лебедевӑн «Савниҫӗм», «Тӑван ҫӗршыв» 
юррисем чуна ҫывӑх. Ҫаплах Лукин, Хирбю, Кулаков кӗввисене 
юрататӑп.

—Апат-ҫнмёҫрен мӗн кӑмӑллатӑр?
-Ю рма янӑ салма яшкине, ҫӗр улми пӑтгине, нимӗре кӑмӑллатӑп.
—Мёнлерех кино курма юрататӑр?
-Совет фильмӗсем чуна ҫывӑх: «Волга-Волга», «Трактористка». 

«Красные дьяволята» тата сасӑсӑр «Намус» фильмсем те асра юлнӑ.
—Сирен юратнӑ писательсем камсем?
-Вырӑссенчен А.Пушкинпа С.Есенин, чӑвашсенчен — К.Иванов, 

Ухсай Яккӑвӗ, П.Хусанкай, С.Шавлы, Митта Ваҫлейӗ, А.Воробьёв, 
В.Урташ, А.Артемьев, В.Садай, Л.Агаков, А.Талвир, К.Чулкаҫ...

В. Маяковскийён «Как делать стихи», М. Исаковскийён 
«О поэтическом мастерстве», Г.Шенгелин «Техника стиха» 
кёнекисем мана нумай усӑ панӑ.

—Юратнӑ юрӑҫсем, композиторсем.
-Ю р ӑ  ӑстисенчен А.Герман, Л.Утёсов кӑмӑла каяҫҫё, 

чӑвашсенчен — МДенисов, Т.Гурьева, ЗЛисицына, И.Христофоров,
В.Петров, Л.Семёнова, А.Орлов, И.Ильичёв.

Композиторсем: П.Чайковский («Сентиментальный вальс», 
«Танец белых лебедей», «Времена года»), Даргомышский («Русалка» 
°пера), Шуберт («Серенада»). И.Дунаевский, Бизе («Кармен»), 
Г.Лебедев («С авниҫём», «Тӑван ҫёрш ы в»), Ф .В асильев 
(«Шывармань», «Хӗрсен юрри»), Ю.Кулаков, Хирбю, Лукин.



—Мода тата ҫын хыҫҫӑн каятӑр-и?
—Эпӗ киввине юрататӑп. Шухӑшламасӑр ҫын хыҫҫӑн каймастӑп. 

Тумтире те кивеличченех тӑхӑнатӑп. Ҫыннӑн сӑпайлӑ пулмалла.
—Пирус туртнӑ-и?
-Ҫамрӑк чухне туртса курнӑ. Ман Пушкин сӑн ӳкерчӗкӗллӗ 

портсигар та пурччӗ. Пӗр-икӗ ҫул туртнӑ хыҫҫӑн ӳсӗрме пуҫларӑм. 
Вара туртма пӑрахрӑм. Ман ачасем те тӗтӗмпе аппаланмаҫҫё. Пирус 
-- сиенлӗ япала, уйрӑмах ҫамрӑксемшӗн.

Сывлӑха упрас пирки халь те шухӑшлатӑп. Ирсерен тӗрлӗ 
хусканусем тӑватӑп, ӳг тӑрӑх шыв яркалатӑп. Хӑнӑхнӑ йӑлапа кире 
пуканӗ йӑткалатӑп.

—Тӗн ҫине мӗнле нахатӑр?
—Мана ҫуралсанах шыва кӗртмен, мӗншӗн тесен анне парти 

организацийӗн секретарё пулнӑ. 7-8 ҫула ҫитсен анне ялне -  Ялавӑра 
— илсе кайса вӑрттӑн шыва кӗртнӗ. Хама атеист тесе шутлатӑп. Ҫут 
ҫанталӑк сакунне ӑнланни те тӗне ӗненнӗ пекех.

—Пушӑ вахӑтра мӗнпе аппаланма юрататар?
—Эп Аслӑ Нагаткинта хам ҫуртпа пурӑнатӑп. Халь пӗччен юлтӑм. 

Пахчара чакаланатӑп. Хам валли кӑштах ҫӗр улми лартатӑп. 
Улмуҫҫисем, чие йывӑҫӗсем пур.

—Ҫынсенче мён юрататар?
—Тӳрё кӑмӑллӑ ҫынсене хисеплетӗп. Суякансене, шухӑшне час- 

час улӑштаракансене, икӗ питлӗ ҫынсене кӑмӑлламастӑп. Ун пек 
ҫынсем ыттисене шар кӑтартаҫҫӗ.

Ман пурнӑҫрата ун пекки пулнӑ.1977 ҫулта Шупашкарти Г.Орлов 
ҫыравҫӑ-осведомитель ман ҫинчен кирлӗ ҫӗре Совет влаҫне хирӗҫ 
пырать тесе элекленӗ. Ун хыҫҫӑн ман пичетленсе тухнӑ кӗнекене 
кзсрёҫ, Айхи тусӗ тесе айӑпларӗҫ, пысӑк пичетре пичетлеме пӑрахрӗҫ. 
Ҫакӑн хыҫҫӑн эрне хушшинче ҫӳҫ кӑвакарчӗ.

-Хӑвӑра ура хуракансене мён тӑватӑр, кӳренёве мӗвле чӑтса 
ирттеретёр?

—Эпё никама та усал туман, тавӑрман. Чунра усал япала тытса 
пурӑнмастӑп. Пурнӑҫ хӑех пурне те вырӑнне лартать.

-Ҫынсен ӑнӑҫӑвё ҫине мӗнле пӑхатӑр?
—Савӑнатӑп! Уйрӑмах ӗҫтешсем ҫӗнӗ кӗнеке кӑларсан. Ҫынна мӗн 

ӑмсанмалли, кӗвӗҫмелли пур? Хӗвел ӑшши кашнин валли ҫитет. Ёҫ 
те нумай. Кашни хӑй пурнӑҫне пурӑнать. Ҫут тӗнчере пӗрре кӑна 
пурӑнатпӑр. Тӗнче илемлӗ! Ӑна хаклама пӗлмелле. Пурнӑҫа усӑллӑ, 
тивёҫлё пурӑнмалла. Ҫынсене усал тумалла мар, усал ӗҫе усалпа

тавӑрмалла мар. Пӗр-пӗрне кӗвӗҫни, чӑрмантарни хамӑр ӗмӗре 
кӗскетни кӑна.

—Чӑваш ҫыннин чя лайӑх енӗ мён тесе шутлатйр?
-Чӑваш ёлӗк-авалтанах ӗҫчен, сӑпайлӑ пулнӑ. Халӗ те ҫавах. Анчах, 

шел, юлашки вӑхӑтра ҫӗнӗ ӑрура ҫак пахалӑхсем ҫухалса пыраҫҫӗ. 
Малашне ун пек ан пултӑр тесен обществӑн ҫамрӑксене воспитани 
панӑ ҫӗрте чылай вӑй хумалла.

—Сирён пурнӑҫарти чи телейлё кун...
—Асра юлнӑ кунсем темиҫе. 1947 ҫулта район хаҫатӗнче ман 

пёрремёш сӑвӑ тухнӑччё -  «Колхоз такмакӗсем». 1958 ҫулта «Телей 
сӑпки» поэма «Ялав» журналта тухсан питӗ хӗпӗртенӗччӗ. 1971 ҫулта 
вӑл уйрӑм кӗнекен те тухрӗ.1961 ҫулхи майӑн 28-мӗшӗнче пёрремёш 
ача -  Сергей -  ҫурални чӗрене кӗрсе юлнӑ. Ытти виҫё ачан ҫуралнӑ 
кунӗсем те ҫавах.

—Пурнйҫа тавӑрма май пулсан мӗнле пурӑннӑ пулӑттӑр?
-Ш ел, пурнӑҫа тавӑрма ҫук... Ҫын ҫамрӑк чух ӑсӗ ҫитменнипе 

нумай йӑнӑш тӑвать. Пире мӗншӗн-тӗр ҫын йӑнӑшӗ ним чухлӗ те 
вӗрентмесг. Ху йӑнӑш тусан ҫеҫ чӗрене кӗрсе вырнаҫать. Вӑл ӗмӗрёпех 
упранать.

Тепре пурӑнас пулсан йӑнӑшсенчен асӑрханнӑ пулӑттӑм...
—Тавах ырӑ калаҫушӑн, Анатолий Фёдорович.

«Канаш», 2011 ҫ., 43 №, юпа, 27.



Пурнӑҫа юратни вӑй парать
- Пилӗк ача ҫуратса ӳстертӗм, 

халӗ пӗччен пурӑнатӑп, - тет
В.В. Деменкова мана пӑлтӑрта 
кӗтсе илнӗ май. Пирӗн калаҫӑва 
картишӗнче кӑкарса хунӑ пысӑк 
мар йы тӑ — Ш арик 
«аккомпанемент» тӑвать, хуҫи 
лӑплантарнӑ хыҫҫӑн ҫеҫ вӗрме 
пӑрахать, вырӑнне кӗрсе выртать.

Аслӑ Ключищине Валентина 
В асильевна 1979 ҫулта 
Комсомольски районӗнчи Нӗркеҫ 
ялӗнчен килнӗ. Чӑваш Енре 35 
ҫула яхӑн шкулта ӗҫлесе тивӗҫлӗ 
канӑва тухнӑ хыҫҫӑн шӑпа ҫӗнӗ 
вырӑна илсе ҫитернӗ ӑна.

- 1974 ҫулта мӑшӑрӑм вӑхӑтсӑр ҫӗре кӗчӗ, ачасем (вӗсем хушшинче 
йӗкӗрешсем те пур -  Н.Л.) ҫӗршыв тӑрӑх аякка сапаланчӗҫ. Игорь 
ятли Ульяновскра строительство техникумӗнче вӗренетчӗ. Ун 
ҫывӑхӗнчерех пулас ӗмӗтпе Аслӑ Ключищинче ҫурт туянтӑм, - 
ӑнлантарать кил хуҫи хӗрарӑмӗ.

Ют тӑрӑх, ҫӗнӗ ял, палламан ҫынсем. Малтанлӑха час-час тӑван 
ял, ҫамрӑклӑх, шкулта иртнӗ ҫулсем аса килеҫҫӗ. Ҫураласса вӑл 
Каҫал хутлӑхӗнчи Хирти Сӗнтӗр яшӗнче ҫуралнӑ. Колхозсем йӗркеленӗ 
вӑхӑтра Зайковсен (хӗр хушамачӗ) ҫемйине «кулак» тесе хӗн 
кӑтартаҫҫӗ: ёнине, тыррине тата ытти туприне илсе каяҫҫӗ. Аслашшӗне 
колхоза ҫийёнчех кёнӗ пулин те курайман ҫын ҫӑхав ҫырса панӑ 
хыҫҫӑн 1937 ҫулта «троцкист» тесе Петрозаводск хулине ӑсатаҫҫӗ.

- Пӳрте темиҫен кӗрсе тӑчӗҫ, асаттене тумланма ҫеҫ вӑхӑт пачӗҫ. 
Веҫех ухтарчёҫ, 5550 тенкӗ укҫине илсе кайрёҫ. Асанне кӑшкӑрса 
йӗрсе алӑк патӗнче йӑванса юлнине нихҫан та манас ҫук, - аса илет 
синкерлӗ ҫулсене Валентина Васильевна.

Аслашшӗ лере ҫитсен пӗр ҫыру ҫеҫ ҫырма ёлкӗрет, чире кайса 
вилет. Ун пирки кайран пӗрле пулнисем каласа параҫҫӗ.

Хӗрача ялти ҫичӗ ҫуллӑ шкулта «5» паллӑсемпе ҫеҫ вӗренет. 
Унсӑр пуҫне вӑл обществӑлла пурнӑҫра чи хастаррисенчен пӗри: 
сӑвӑ ҫырать, стена хаҫачӗ кӑларма хутшӑнать, литература кружокне



ҫӳрет. 1939 ҫулта Патӑрьелӗнчи педтехникума вӗренме кӗрет. Вёреннӗ 
вӑхӑтра хӗрсене Улатӑр тӑрӑхне, Сӑр хӗррине, окоп чавма илсе 
каяҫҫӗ. Унта Валентина алли ҫине харӑс темиҫе теҫетке ҫӑпан 
тухать.

- Алӑ тукмак пекех пулса кайрӗ, ӗҫе тухаймастӑп. Анчах асли 
мана киле ярасшӑн мар. Пӗр ырӑ кӑмӑллӑ преподаватель вара 
яваплӑхне хӑй ҫине илсе киле кайма ирӗк пачӗ. Анчах ларса каймалли 
нимӗн те ҫук. Ҫутӑличчен тухса вӑрман тӑрӑх утрӑм. Сивӗ. Пырсан- 
пырсан чупса илетӗп. Енне-енне пӑхкалатӑп — кашкӑрсем тухмаҫҫӗ- 
и? Каҫа Эйпеҫе ҫитрӗм, хваттере кӗрсе выртрӑм. Тепӗр каҫа 
Патӑрьелне ҫитрӗм. Унта ҫитме хыҫран хӑвса ҫитнӗ лаша пулӑшрӗ. 
Чаппан тӑхӑннӑ арҫынпа ылмашӑнса тилхепе тытса пыратпӑр. Ҫав 
вӑхӑтра тепри ӑшӑнас тесе утса пырать. Виҫӗ кунтан тин ҫитрӗм 
киле. Асанне ман ҫӑпансене курсан тӳрех ҫапла турӗ: темиҫе шӑши 
тытса тирӗсене сӳрӗ, вӗсемпе алла ҫыхса ячӗ. Чӑнах та, пулӑшрӗ ку 
меслет, шыҫӑ чакрё, ҫӑпансем шӑтрӗҫ, - аса илет ҫак ҫулсене манпа 
калаҫса ларакан хӗрарӑм.

Техникум хыҫҫӑн В. Зайкова Виҫпӳрт ятлӑ яла пуҫламӑш шкула 
ӗҫлеме каять. Ҫӗрӗпе ҫывӑрмасӑр ыранхи уроксене хатӗрленнисем 
асра-ха унӑн. Ҫакӑнтан хӗре Ҫӗрпӗве физруксен семинарне вӗренме 
яраҫҫё. Ун хыҫҫӑн вӑл Нӗркеҫе ёҫлеме килет. Ялан хастаррисем 
шутёнче пулма хӑнӑхнӑ хӗр вырӑнти драмкружока ҫӳрет. Ӑна 
Лаврентий Таллеров ертсе пырать (каярах вӑл паллӑ чӑваш ҫыраҫи 
пулса тӑрать). Унсӑр пуҫне хорта юрлать Валентина Васильевна, 
агитаци ӗҫӗ илсе пырать ҫынсем хушшинче. Ҫак ялтах качча каять. 
Каярах института кӗретсӗр (заочно) вӗренме кёрет. Ҫемьери 
сӑлтавсене пула вӗренӗве пӑрахма тивет.

Хастар та тӑрӑшуллӑ хӗрарӑмӑн шӑпи урӑх ҫулпа та кайма 
пултарнӑ иккен. Ултав-суяна, сӳрёклӗхе юратман хӗрарӑм колхоз 
пухӑвӗсенче халӑхшӑн тӑрӑшман пуҫлӑхсен пичӗсене пӗрре мар 
тӗрёс те вирлӗ сӑмахсем каласа хӗретнӗ. Пӗррехинче эрех сыпма 
юратакан пуҫлӑха ӗҫрен кӑларнӑ хыҫҫӑн Валентина Васильевнӑна 
колхоз председетельне суйлама тытӑнаҫҫё. Анчах хӗрарӑм килӗшмесг, 
учитель ӗҫне пӑрахмасть. Вӗрентӳ ӗҫӗнче пысӑк ҫитёнӳсем тунӑшӑн 
ӑна каярах «Халӑх ҫутӗҫ отличникӗ» хисеплӗ ят параҫҫё.

Творчество ӗҫӗпе пурӑнма хӑнӑхнӑ хӗрарӑм Чӗмпӗр тӑрӑхӗнче 
та ахаль лармасть. Сӑвӑсем, статьясем ҫырать, вёсене «Ялав» 
журнала, «Пионер сасси», «Родина Ильича» хаҫатсене ярса парать, 
пичет органёсемпе ҫыхӑну тытать.

10 ҫул каялла «Канаш» хаҫат тухма тытӑнни вара Валентина



Васильевнӑшӑн творчествӑри тепӗр тапхӑра пӗлтерет. Ҫакӑнта ҫырусем 
ҫырнӑ хыҫҫӑн вӑл хаҫатра ӗҫлекен А. Юманран хурав илет. Анатолий 
Федорович хӗрарӑма вырӑс ялӗнче чӑваш чёлхине упранӑшӑн тав 
тӑвать. Ҫакӑн хыҫҫӑн Валентина Васильевнӑпа «Канаш» хушшинче 
тачӑ ҫыхӑну пуҫланать. Паян вӑл пирӗн чи ҫывӑх туссенчен пӗри. 
Хаҫата сӑвӑсем, статьясем ҫырса тӑнипе пӗрлех редакцие час-часах 
килсе ҫӳрет, «Шевле» литпӗрлешӗвӗн ларӑвӗсене сиктермест, 
хӑйсен ялӗнче чӑваш хаҫатне халӑх хушшинче сарса пысӑк ӗҫ тӑвать, 
ҫӗнёрен те ҫӗнӗрен чӑвашсене пирӗн енне туртӑнма пулӑшать.

«Канашсӑр» пурӑнаймастӑп», - тет вӑл.
Раштав уйӑхӗн 8-мӗшӗнче В.В. Деменкова 75 ҫул тултарать. 

Юбилее хастар хӗрарӑм пушӑ алӑпа кӗтсе илмест. Унӑн ҫак кунсенче 
пирён редакци пулӑшнипе пёрремёш кӗнеки — «Кётнӗ шуҫӑм» - 
тухать. Тепӗр вӑрттӑнлӑхне уҫса панӑшӑн та вӑл пире ҫилленмӗ 
тетпӗр. Валентина Васильевна роман ҫырать, 300 страницӑран та 
иртсе кайнӑ ӗнтӗ хайлавӗ.

Юбилей ячӗпе хамӑр туса чӗререн саламлатпӑр, ҫирёп сывлӑх та 
творчествӑра ҫитӗнӳсем сунатпӑр. Хастарлӑхё, ӑнтӑлӑвӗ, пурнӑҫа, 
ҫынсене юратни унӑн ҫителӗклех. Ҫаксем ӑна пурӑнма вӑй-хал, 
шанчӑк параҫҫӗ, ватӑлтармаҫҫӗ.

«Канат», 49 № , 1999 Ҫ.



Ҫӑлтӑр ҫынни
1962 ҫулхи ҫурла уйӑхӗн 11- 

мёшӗ чӑваш халӑхёшӗн ӗмёрлёхе 
асра юлмалли кун пулчӗ. Ҫак 
кун мухтаалӑ ентешӗмёр Андриян 
Николаев «Восток-3» космос 
карапӗпе тӗнче уҫлӑхне вёҫсе 
хӑпарса пултаруллӑ та ӗҫчен 
чӑваш халӑхӗн ятне тёнче умне 
кӑларчё, халӑхӑмӑрӑн ят-сумне 
ҫӗклерӗ. Тёнче Чӑваш ҫӗршывё, 
халӑхӗ пурине пёлчё!

Мӗнле кӑна эпитет шыраса 
тупман-ши ҫав вӑхӑтра чӑваш 
космонавчё валли: пирӗн улӑп, 
ҫӑлтӑр ҫынни, хӑюллӑ кӑйкӑр, 
мухтавлӑ паттӑр, кӑйкӑр ҫунатлӑ 
чӑваш , паттӑр чӑваш !... Ун 
паттӑрлӑ ёҫӗ миҫе поэта сӑвӑ 
ҫырма хавхалантарман-ши?

Ҫав кунсене пӗтӗм чӑваш 
халӑхё савӑнӑҫлӑ туйӑмсемпе 

пурӑннӑ.
Акӑ мён каласа парать Шупашкарта пурӑнакан Г. Ефимов 

поэт:
- Эпё ун чухне «Ялав» журнал редакторёнче ёҫлеттӗмччё. 

Тёрёссипе, чӑваш ачи тёнче уҫлӑхне вёҫсе каяссине пӗлнӗ эпё, вӑрттӑн 
каласа хунӑччё. Анчах ку хыпара никама та калама юраман — 
хӑлхана касса илме пултарнӑ уншӑн. А. Николаев вёҫсе кайсанах 
ман пата Мускавран шӑнкӑравларёҫ, сӑвӑ ҫырса пама ыйтрёҫ. 
Тепёр куннех вӑл «Литературная газетӑра» пичетленсе тухрё. Чунра 
пысӑк туйӑмччӗ ун чух, ҫёкленӳллё кӑмӑлпа, ҫунат хушнӑ евӗр 
ҪӲреттёмёрччё. Ҫавна аса илсен халё те чун хӑпартланать.

Ҫапла 33 ҫулхи чӑваш халӑхӑмӑра чапа кӑларчё, пире 
савӑнӑҫлӑх та мӑнаҫлӑх кӳчё. Хӑй вара наци геройё пулса тӑчӗ. 
Ҫапла тума унӑн Ҫӗр чӑмӑрё тавра 64 хут ҫаврӑнма тӳрӗ килчё. 
Тренировкӑсенче мён чул тар тӑкнине, ытлашши йывӑрпа ӑнсӑр 
пулса кайнисене никам та курман. Ахаль ҫынна вӑл кирлех те мар.



Тӗнче уҫлӑхне Андриян аслӑ лейтенант пакунӗсемпе вӗҫсе хӑпарнӑ, 
килсенех вара ӑна майор звани панӑ.

1970 ҫулхи ҫӗртме уйӑхӗнче хӑюллӑ ентешӗмӗр тӗнче уҫлӑхне 
тепӗр хут ҫӗкленет — хальхинче «Союз-9» караппа В. Севастьяновпа 
пӗрле.

1974-92 ҫулсенче А.Г. Николаев ЮА. Гагарин ячёллӗ космонавтсем 
хатӗрлекен Центр пуҫлӑхӗн пёрремёш ҫумӗнче вӑй хурать.

Халӗ икё хутчен Совет Союзӗн Геройӗ, техника наукисен 
кандидачӗ А.Г. Николаев генерал-майор Звезднӑй хулинче 
пурӑнать. Ун мӗнле кӑна хисеплӗ ят ҫук: тӗрлӗ ҫёршыв Геройӗ, 
тёрлӗ хула хисеплӗ гражданӗ, СССР патшалӑх премии лауреачӗ, тава 
тивӗҫлӗ спорт маҫтӑрӗ... Астронавтикӑн тӗнче академии чи хаклӑ 
наградине -  Даниэльпе Флоренс Гуггенхеймсен премине, СССР 
наука академии К.Э. Циолковский ячӗллӗ ылтӑн медальне, 
Ю.А.Гагарин ячӗллё ылтӑн медале тата ытти нумай наградӑна 
тивёҫнё. Ун ятне Уйӑхҫинчи кратера, урамсене, карапа, Шупашкарти 
ача-пӑча паркне, шкула, хуҫалӑха тата ьгггисене панӑ. Шупашкарта 
унӑн бронза бюсчӗ те пур. 1972 ҫулта космонавт-летчикӑн тӑван 
ҫӗршывӗнче — Сёнтӗрвӑрри районӗнчи Шуршӑл ялӗнче Космонавтика 
музейё уҫӑлнӑ. Халӗ унта ҫӗнӗ здани туса хунӑ. Музее пурӗ ҫирӗме 
яхӑн космонавт, хаклӑ хӑна килсе курнӑ пулӗ ӗнтӗ. Кӑҫал унта 
мана та пулма тӳрӗ килчӗ. Питӗ капмар та мӑнаҫлӑ ҫурт. Шалта 
А.Г. Николаев ларнӑ парта та пур. Вӗҫев аппарачӗ, космонавтӑн 
харпӑр япалисем, тӗнче уҫлӑхӗнчи ҫимелли апат-ҫимёҫ, паттӑрла ӗҫ 
хыҫҫӑн Шупашкарта ентешӗмёре илсе ҫӳренӗ ЗИЛ автомашина — 
темёнте пурунта. Музейрен мӑнаҫлӑх туйӑмӗпе тухатӑн. Инҫехте 
мар космонавт ҫуралса ӳснӗ ҫурт ларать. Ман шутпа, ҫакӑнта кайса 
курни никама та пӑсмасть.

А.Г. Николаев тӗнчери тӑваттӑмӗш космонавт, чӑвашсен — 
пёрремёш. Тен, чӑваш халӑхёнчен ун пек патгӑр кӑйкӑрсем тата 
тухёҫ. Анчах вӑл 40 ҫул каялла тунӑ паттӑрлӑх, ун пӗлтерӗшӗ 
нихҫан та тёксӗмленмӗ, ҫӗнӗ космонавтсемшӗн тӗслӗх пулӗ.

Материала хатӗрлеме пулӑшнӑшӑн Чӑвашрадио ӗҫченне П.К- 
Андреева тав тӑватӑп.

«Канаш», 32 №, 2002 ҫ.



Сётел-пукан тенчипе паллаштаракан музей
«Ульяновскмебель» производство пёрлешёвёнчи сётел-пукан 

музейӗ — облаҫра чи пысӑкки. Ӑна йёркелеме шутлаканӗ, пуҫараканӗ, 
укҫа-тенкӗ тӑкаклаканӗ — директорсен канашӗн председателӗ, 
Саккунсем кӑларакан Пуху депутачӗ А.Г.Еленкин.

П аллах, пӗр 
кун хуш ш инче 
пулса тӑман ку 
музей. Япаласене 
хуллен -хуллен  
икӗ ҫула яхӑн 
пуҫтарнӑ. Кун 
пек пы сӑк  та 
тӗлӗнмелле сётел- 
пукан музейӗ 
эсир урӑх ниҫта 

та кураймастӑр. Экспонатсене 500 тӑваткал метр лаптӑкӗнче 
вырнаҫтарнӑ. Уйрӑм-уйрӑм кӑна ҫакса-лартса тухман вёсене. Пирӗн 
ҫӗршыв ҫыннисен пурнӑҫӗн тӗрлӗ тапхӑрӗсем ҫине пайланӑ. Музей 
ёҫченӗ Анна Дороднова кунта миҫе экспонатне те тӗрёс калама ҫук 
тет — питӗ нумай! Пысӑккисем кӑна 70 ытла.

Чи малтан 19-мӗш ӗмӗрти хресчен пӳрчӗн ӑш -чиккипе 
паллашататӑн. Кунта пир тӗртмелли станок, арча, кӑкшӑм-чӳлмек, 
арламалли урапа, хултӑрчӑ, кӗнчеле, сӑпка тата ыттине курма май 
пур. Малалла 1940-50 ҫулсенчи хулари коммуналлӑ хваггер, 50-60 
ҪУлсенчи хваттер. 1970-мӗш ҫулсенчи кухньӑн, 1980-мӗш ҫулсенчи 
ача-пӑча пӳлӗмӗпе тата хваттер ӑш-чиккипе паллашма май пур.

1980-мӗш ҫулсенчи «дефицитсем» те — кунтах: «Свияга» 
гарнитур, «Волга» тата «Симбирск» сгенкӑсем. Хӑй вӑхӑтӗнче ҫынсем 
вёсене туянас тесе малтанах ҫырӑнса хунӑ, лавкка алӑкӗ умӗнче 
Черет тӑрса ҫӗр каҫнӑ. Куна аслӑраххисем астӑваҫҫӗ-ха. Сӑмах май, 
кунти «Симбирск» тӗрлӗ тӗслӗ пайсенчен тӑрать, ҫавӑнпа та пӗр 
тӗслине шыраҫҫё. Камӑн пур — шӑнкӑравласа пӗлтерме, унта кайса 
пама пултарать.

Экскурси вӗҫӗнче сире 19-мӗш ӗмӗрти питӗ сайра тӗл пулакан 
сётел-пукан кётсе тӑрать: урайне лартмалли ҫӳллӗ тӗкӗр, кӗнеке



шкапёсем, буфет, диван. Вёсене В.Н.Баранов ӑстан ылтӑн алли 
перӗннӗ хыҫҫӑн — пӑхса ытарма ҫук.

Чёмпёрти И.Я.Яковлев музей-хваттерёнче ларакан «Тет-а-тет» 
пукан пеюси те пур кунта. Ӑна А.Г.Еленкин шӑпах унтан курса 
килнё. Ку пукана конвейер ҫинче тума ҫук, ӑна алӑпа ӑсталанӑ. 
Ҫакӑн пеккине тепӗрне Анатолий Георгиевич Чӑваш Республикин 
Пуҫлӑхне М. В.Игнатьева парнеленӗ.

Экспонатсене тӗрлӗ майпа пуҫтарнӑ: пёрисене ырӑ ҫынсем панӑ, 
теприсене укҫалла туяннӑ, виҫҫӗмӗшсене вара хуҫисем вӑхӑтлӑха 
усӑ курма панӑ. Ҫӗлекен «Зингер» машина вара ҫырмара йӑваланса 
выртнӑ. Илсе килсе юсанӑ та — халь унпа ҫӗлеме те пулать.

-Пирён музее йёркелени — хамӑр предприяти историйӗ ҫине тата 
сётел-пукан тӑвас ӗҫ ҫине ҫӗнёлле пӑхни, - тет Анатолий Георгиевич. 
— Эпир кунта хамӑр предприятире тӗрлӗ вӑхӑтра кӑларнӑ сӗтел- 
пукана ҫеҫ мар, килте куллен кирлё пулакан хатёр-хётёре те пуҫггарма 
тӑрӑшрӑмӑр. Вӗсем пӗрлешсе пӗтӗмӗшле курӑну тӑваҫҫӗ, обществӑн 
тӗрлӗ тапхӑрёсене сӑнласа параҫҫӗ, куракансене иртнӗ саманана 
тавӑраҫҫӗ, хваттер ӑш-чикки ҫулсем иртнӗҫемӗн мӗнлерех улшӑнса 
пынине уҫӑмлӑн кӑтартаҫҫӗ. Ку музей сӗтел-пукан тӑвас йӑла- 
йӗркене, кивӗ традицисене малалла аталантарё, ҫамрӑксем ку ӗҫпе 
кӑсӑкланӗҫ тесе шутлатпӑр.

Музей предприятии культура центрӗ пулса тӑнӑ. Кунта ӗҫе 
вырнаҫакансем тӳрех ҫакӑнта килеҫҫё, историпе паллашаҫҫё. Ҫакӑнтах 
ветерансем тӗлпулусем ирттереҫҫӗ, хӑйсен ыйтӑвёсене сӳтсе яваҫҫӗ, 
шкул ачисем вара экскурсие ҫӳреҫҫӗ. Мӑшӑрланакансенчен ЗАГС 
хыҫҫӑн кунта килекенсемте чылай, вӗсем сайра тӗл пулакан сётел- 
пукан ҫине ларса сӑн ӳкерӗнеҫҫӗ. Кунта патшалӑх музейёсенчи пек 
ҫирӗп йӗрке ҫук, кашни экспоната тытса пӑхма пулать, ун ҫине 
ларма та чармаҫҫӗ. Музей ӗҫченӗ кашни япалапа тӗплӗн паллашӑр, 
алӑпа тытса пӑхӑр тет. Ятарласа вырӑс халӑх тумне тупса хунӑ, 
ӑна тӑхӑнса кашни ҫын сакӑнта сӑн ӳкерёнме пултарать. Малашне , 
тен, чӑваш халӑх тумӗ те пулӗ...

-Пирён музее йӗркелесе пӗтернӗ теме ҫук-ха. Ёҫсем малалла 
пыраҫҫӗ. Камӑн килӗнче кивё сётел-пукан пур — пирён пата 
шӑнкӑравлама пултараҫҫӗ. Эпир пырса куратпӑр, илсе килетпӗр. 
Питӗ сайра тӗл пулакан тата хаклӑ япаласемшӗн укҫа тӳлеме те 
пултаратпӑр. Музей Нефтяниксен тӑкӑрлӑкӗнче 12-мёш ҫуртра 
(проезд Нефтяников, 12) вырнаҫнӑ,- тет А.Г.Еленкин.



Владимир Сваев: 
"Эпё ҫӗннине шыракан ҫын"

Ҫак кунсенче Ульяновск 
облаҫёнчи чӑвашсен наци культу
ра автономийён (УОЧНКА) 
председателе Владимир Ильич 
Сваев 70 ҫул ту.тгариине паллӑ 
туре.

Вӑл область кӗпӗрнаттӑрён 
наци ы й тӑвӗсем п е ёҫлекен 
советникё, Ульяновск облаҫён 
Х исеплӗ ҫы н н и , облаҫри 
Национальноҫсен Канашӗн члгнӗ, 
Чӑваш Республикин Министрсен 
кабинечӗн Ульяновск облаҫёнчи 
сут-илӳ тата экон ом и ка 
представителӗ, Чӑваш  наци 
конгресӗн (ЧНК) Ульяновск 
облаҫӗнчи полном очиллӗ 

представителё, УОЧНКАҫумӗнчи чӑваш усламҫисен «Эртел» ушкӑн 
ертӳҫи.

В.И.Сваев ӗҫне Ульяновск облаҫӗн «За веру и добродетель» Хисеп 
паллине, Чӑваш Республикин Президенчён Тав ҫырӑвне, «За заслуги 
перед Чувашской Республикой» орден медальне парса хакланӑ.

Юбилей хыҫҫӑн эпир унпа курса калаҫрӑмӑр.
-Владимир Ильич, эсир УОЧНКАна 2003 ҫултанпах ерпгсе пыратйр 

ёнтӗ. Обществйлла ёҫ сирён пурнӑҫӑрта мёнле вырӑн йышӑиать?
- Эпё ачаллах ҫынсемпе хутшӑнса, килӗштерсе ӗҫлеме хӑнӑхнӑ. 

Кивӗ Улхаш шкулӗнче вёреннӗ вӑхӑтрах эпир концертсем 
лартаттӑмӑр, стена хаҫачӗсем кӑлараттӑмӑр. Пионер организаци 
Дружинин командире те пулнӑ эпё. Хулана килсен комсомол ӗҫне 
хутшӑннӑ. Заводра профсоюза кӗнӗ, цех комитечён председателён 
ҫумӗ пулнӑ. Яла килсен бригадӑри парти организации секретарӗн 
тивӗҫёсене туса пынӑ. Кайран Аслӑ Нагаткина куҫсан мана посёлок 
тата район совечӗсен депутачӗ пулма суйланӑ. Халӑх депутачёсен 
облаҫри Канашён депутачӗ те, облаҫри Обществӑлла палата членё те 
пулнӑ эпӗ. 1983 ҫулта Чӑвашкассинче пёрремёш хут И.Я.Яковлев 
кунне ирттернӗ ҫӗре те хастар хутшӑннӑ. 1992 ҫулта Кивӗ Улхашра



облаҫри чӑвашсен пёрремёш конференцийӗ иртрӗ. Унта область 
администраци пуҫлӑхӗ Ю.Ф.Горячев хутшӑннӑччӗ. Мана конферен
ции тӗп докладне ҫырма шанчӗҫ, кайран ӑна трибуна ҫинчен вуласа 
патӑм. Ҫапла вара эпӗ обществӑлла ӗҫсене пурнӑҫ тӑршшӗпех илсе 
пыратӑп. Облаҫри миграци службин пуҫлӑхӗн вырӑнёнчен тивӗҫлӗ 
канӑва кайнӑ хыҫҫӑн автономие ертсе пыма пуҫласан вара пӗтёмпех 
обществӑлла ёҫсем ҫине куҫрӑм.

- Эсир Чӑваш Республикин Министрсен кабннечён Ульяновск 
эблаҫӗнчн суту-илӳ тата экономика представителен ёҫӗсене те туса 
лыратӑр вёт-ха.

-Ҫапла, анчах унӑн ӗҫӗсене эпё маларах та официаллӑ майпа 
ҫирӗплетиччененех туса пынӑ. Манӑн кунти тивӗҫ — Чӑваш Респуб- 
ликипе Ульяновск облаҫӗ туслӑ пурӑнччӑр тата экономикӑпа 
культурӑра пӗр-пӗринпе тачӑ ӗҫлеччӗр тесе ҫыхӑнма ггулӑшасси. Кунта 
ӗҫсем сахал мар турӑмӑр. Чи малтан 2006 ҫулта Шупашкарта эпир 
хастар хутшӑннипе регион пуҫлӑхӗсем — С.И .М орозов тата 
Н. В.Фёдоров — икё регион хушшинче ӗҫлеме Килӗшӳ ҫырчёҫ. 2009 
ҫулта икӗ регионӑн культура министрӗсем Килӗшӳ ҫине алӑ пусрӗҫ. 
Эпӗ ку шухӑшсене малтан Национальноҫсен Канашӗн ларӑвӗнче 
каланӑччӗ. Ун хыҫҫӑн Ульяновск Хула Думин тата Шупашкар хулин 
депутачӗсем ҫыхӑнса ӗҫлеме, пӗр-пӗрин опычӗпе паллашма тыгӑнчӗҫ. 
Пирён енчен ку ӗҫе Хула Думин председателей пёрремёш ҫумё тата 
УОЧНКА председателей пёрремёш ҫумӗ П.К.Столяров илсе пырать. 
Халё вӗренӳ министерствисем те килӗшӳ турӗҫ ӗнтё, туслӑ ӗҫлеҫҫӗ. 
2011 ҫулта Ульяновскра Раҫҫей чӑвашӗсен пёрремёш Акатуйӗ те пирён 
пуҫарупа иртрӗ. Кунта Чӑваш Республикин Президенчӗ М.В.Игна
тьев килчӗ. Юлашки вӑхӑтра «Эртел» ушкӑн усламҫисем Чӑваш 
Республикин районёсенче сёт-ҫу завочё, стоматологи поликлиники 
уҫма пултарчӗҫ.

-Хавхалану, вӑй-хал ӑҫтан илетӗр эсир?
- Эпё ҫённине ҫуратакан, шухӑшласа кӑларакан ҫын. Мӗнле ӗҫе 

те тӗплӗн, пултарса тума тӑрӑшатӑп. Яланах ыранхи пурнӑҫ ҫинчен 
шуглатӑп, малалла пӑхатӑп. Начар туйӑмсене, хама начар калакан- 
сене айккине хӑварса аваннине шыратӑп. Ҫынсене пулӑшма, чысла- 
ма тӑрӑшатӑп. Ырӑ ӗҫсем туни кӑмӑла ҫӗклет, хавхалану кӳрет, 
савӑнтарать. Пурнӑҫӑмра И.Я.Яковлев Халалне тытса пыма 
тӑрӑшатӑп, ӑна пурнӑҫ планӗ вырӑнне хуратӑп.

-Сирён юбилей каҫне Ульяновск мэрё М.П.Беспалова, Саккунсем 
кӑларакян Пуху председателӗн пёрремёш ҫумӗ Г.А Дмитриева, облаҫри 
м л™  политика министре М.А.Сычёв, ЧНК президенчён пёрремёш



ҫумё К.К.Портнов, ЧР культура министерствинчи этноконфесси 
хугшӑнӑвёсен пайӗн пуҫлӑхӗ М.Н.Краснов саламлама пынӑччӗ. Чӑваш 
усламҫисем вара сире чаплӑ автомашина парнелерёҫ Ҫакна мӗнле 
хаклатӑр?

-Ҫакӑн пек пысӑк ҫынсем саламлама пыни, чаплӑ парне пани 
мана мар, чӑваш халӑхне чыс туни, автономи ӗҫне вырӑна хуни 
тесе шутлатӑп. Алла пулсан пысӑк пуҫлӑхсем пирӗн ӗҫе пӗлтерёшлӗ 
тесе шутлаҫҫё. Эпӗ обществӑлла майпа тӑван халӑхшӑн, область 
аталанӑвёшӗн тӑрӑшатӑп, хамӑн ёҫе ҫапла хакланишён, паллах, 
савӑнатӑп. Кун хыҫҫӑн ыррине тӑвас кӑмӑл татах та ӳсет.

-Чӑваш чёлхине шкулта вӗренпгессине мӗнле тимлӗх уйӑратӑр?
- Пирӗн пӗтӗм ёҫсем ачасене чӑвашла вёрентессипе, вӗсене 

чӑвашлӑха явӑҫтарассипе ҫыхӑннӑ. Облаҫри вёренӳ министерстви- 
пе, учительсен пёлӗвне ӳстерекен институтпа пёр ҫыхӑнура эпир. 
Ачасене пёчёк чухнех чӑвашлӑхпа витермелле, тӑван чӗлхепе калаҫма- 
ҫырма, ӑна хисеплеме вёрентмелле. Пирӗн тивӗҫ -  чӑваш чӗлхи 
вӗрентӳҫисемпе тачӑ ӗҫлесси. Эпир яланах вёсен августри 
канашлӑвӗсене, тӗрлӗ семинарсене, конференцисене хутшӑнатпӑр, 
тӑван чӗлхене мӗнлерех шайра вӗрентнине тӗрӗслесе тӑратпӑр, 
канашсем паратпӑр. Автономи тӑрӑшнипе, ертсе пынипе облаҫра 
ҫулсерен «Путене», «Чӑваш ачи, сассуна пар!», «Чӑваш шӑпчӑкӗ», 
«Сарпике» конкурссем, тӗрлӗ олимпиадӑсем иртеҫҫӗ. Чӑваш чӗлхи 
учителӗсен конкурсне те ирттертёмӗр. 2008 ҫулта Ульяновскри 
64-мӗш шкулта Чӑваш культура центрё уҫрӑмӑр. Районсенче 
Чӑваш чӗлхи кунӗсене ирттересси йӑлана кӗчӗ. Районсенчи Акатуйсем 
те ҫамрӑк ӑру тӑван халӑха хисеплеме вӗрентӗр, чӑваш юрри-таш- 
шине пӗлтёр тесе иртеҫҫӗ. И.Я.Яковлев палӑкне те ҫитес ӑрусемшӗн 
лартрӑмӑр, вӗсемшӗн тёслӗх, тӑван халӑхпа мӑнаҫланмалли вырӑн 
пултӑр терёмёр. Пирӗн хамӑр ачасене, мӑнуксене тӑван чӗлхепе 
калаҫма вёрентмелле. Ҫак ӗҫе куллен кашни чӑваш туса пымалла, 
чи малтан вара ҫемьере тытӑнмалла.

- Владимир Ильич, калаҫушӑн тавтапуҫ, сире сывлӑх, чӑваш 
халӑхӗшӗн ёҫлеме вӑй-хал сунатпӑр.

«Канаш», 2013 ҫ., 30 №, ҫурла, 1.



Чӑвашсем пӗрле пуҫтарйннӑшӑн 
савӑнатӑп

Январь уййхӗнче 
УОЧНКА ҫӗнӗ вырӑна 
куҫрӗ. Ун халё яланхн 
вырӑнӗ пур: Ульяновск 
хулннчн Лев Толстой 
урамӗнчи 12-мӗш ҫурт. 
Кнрпёчрен тунӑ пӗр хутлӑ 
кивӗ ҫурта юсас ӗҫсене Уль
яновск хулн пуҫлӑхён 
пёрремёш ҫумӗ, Хула 
Думин депутачӗ, Улья
новск облаҫёнчи чӑвашсен 
наципе культура автономи 
председателӗн пёрремёш 
ҫумё П.К. Столяров ертсе 
пынӑ. Эпир унпа курса 
калаҫрӑмӑр.

-Пётр Капитонович, автономи ҫуртне юсас ёҫе эсир ертсе пынӑ. 
Мӗнрен пуҫланчё ку?

-Кун пек йышӑну икӗ ҫул каялла УОЧНКА ларӑвӗнче турӑмӑр. 
Кайранун пуҫлӑхёпе В.И.Сваевпа пёрле С.И.Морозов кӗпӗрнатгӑр 
патне ҫыру ҫыртӑмӑр, чӑваш автономийӗ валли ҫурт уйӑрса пама 
ыйтрӑмӑр. Вӑл шырӑр, тупӑр терӗ, кайран хутсене йӗркелемешкӗн 
пулӑшма шантарчӗ. Нумай ҫӗре ҫитсе куртӑмӑр, хулана пӑхса 
ҫаврӑнтӑмӑр. Пире пур енӗпе те тивёҫтерекен ҫурт тупрӑмӑр, анчах 
уншӑн 48 миллион тӳлемелле пулать терӗҫ. Паллах, ун пек укҫа ҫук 
пирён. Вара Лев Толстой урамёнчи 12-мӗш ҫурт ҫинче чарӑнтӑмӑр 
Хула пуҫлӑхӗ Марина Беспалова патне ҫырупа тухрӑмӑр, вӑл пире 
ку ҫурта тӳлевсӗр пама йышӑну кӑларчё. Ултӑ сотӑй ҫёре хутсем 
йӗркелесе УОЧНКАҫине куҫартӑмӑр. Унтан ҫӗрлаптӑкне 12сотӑя 
ҫитертӗмӗр, хутсене тепре турӑмӑр.

Ун хыҫҫӑн ҫурт патёнчи ӗҫсене пуҫларӑмӑр. Чи малтан ҫӳп- 
ҫапран, йӑваланса выртакан кирпӗч татӑкӗсенчен тасатмӑ тӳрӗ килчӗ 
— 15 КамАЗ илсе тухрӑмӑр. Йӗркесӗр ӳсекен йывӑҫ тёмӗсене 
касрӑмӑр, йӗри -тавра тимӗр карта пӳлтёмӗр, шала асфальт сартӑмӑр 
Карта ӑшне айккипе чӑрӑш, туя лартса тухрӑмӑр. Юсав ёҫӗсем валли 
1 миллион та 500 пин тенкё кайрӗ.

-Кямсем пулӑшу пачёҫ ку пархатярлӑ ёҫре?
-Ҫурта юсас ёҫе тӗрлӗ наци ҫыннисем хутшӑнчӗҫ: вырӑссем,



тутарсем, дагестанецсем, эрменсем тата чӑвашсем. «Эртел» ушкӑн 
арӗсем те айккинче юлмарӗҫ. «Ульяновскмебель» производство 
пёрлешёвён директорсен канашён председателё А.Г.Еленкин, 
"Медицинский центр" Академия" обществӑн президенчё А.Е.Елю- 
кин, «Инвестстрой М» фирма 1гуҫлӑхӗ В.А.Фёдоров, «Мишар» фирма 
пуҫлӑхӗ М.В.Селивестров. Кашни 50 пин тенкё укҫа пачё. Органи- 
зацисене те асӑнса хӑварар. «Армдорспецстрой» асфальт сарчё, 
«Симбирскавто М» карта тьпрё, хулана тирпей-илем кёртекен центр 
йывӑҫсем лартрӗ. Ҫурт ӑшне юсас ӗҫре малтан «Веста-Петроль» 
(А.Н.Юманов), кайран «Авто-Форум» (Г.В.Майрабеев) тӑрӑшрӗҫ. Ӑшӑ 
паракан пӑрӑхсене Р.Ж. Сеюков ертсе пыракан строительство 
компанийё хучё, электричество кӗртессине МСУ-30 (Г.Н.Кле
ментьев) хӑй ҫине илчё, электричество вӑйёпе хӑй тӗллӗн ӗҫлекен 
котёлсене МСУ-14 (А.МЛазарев) лартса пачё. Мана хула пуҫлӑхӗн 
пёрремёш ҫумӗ пулнӑ май вӗсемпе калаҫса татӑлма йывӑрах 
килмерӗ. Вӗсем хӑйсен ӗҫне чыслӑн тума тӑрӑшрӗҫ.

-Мӗнле тӗллевпе тытӑятӑр ҫак пысӑк ӗҫе?
-Тӗллевӗ пӗрре — чӑваш культурине аталантаракан организаци- 

сене пӗрле пуҫтарасси, вӗсене алла-аллӑн тытӑнса ӗҫлетгересси. Халӗ 
пирӗн хамӑрӑн ҫурт пур, ӑна чӑваш ҫурчӗ теме пултаратпӑр. Кунта 
автономи председателё, ун бухгалтерӗ, И.Я.Яковлев ячӗллӗ общество 
пуҫлӑхӗ лараҫҫё. «Канаш» хаҫат редакцине те икё пӳлӗм уйӑрса панӑ. 
«Еткер» телекӑларӑм тата Кӗрешӳ федерацийӗ валли те пӳлёмсем 
пур, вӗсем те кунта куҫма пултараҫҫӗ.

-Тавтапуҫ сире, Пётр Капитонович. Халӗ «Канат» хаҫатӑн 
журналисчёсен те ӗҫ условнйёсем чылаб лайӑхланчӗҫ: ҫутй та ирёк 
пӳлӗмсем, сивё тата вёри шыв пур, кухня. Тата мён тума шутлатӑр 
кунта?

-Чӑнах та, ку ҫурт малтан мёнле шайра пулнине аса илетёп те: 
хальхипе танлаштарсан — ҫёрпе пёлёт. Анчах кунпа ҫеҫ ҫырлахас 
килмест-ха. Чи малтан кунта газ кёртмелле, котёлсене ун ҫине 
куҫармалла, мёншён тесен вӑл йӳнерех. Хутсемпе аппаланма тытӑннӑ 
ёнтӗ. Малашне вара ку ҫурт ҫумне тепре — 2-3 хутлине — лартса 
хума май пур, унта культура центрё, конференц-зал, музей тата 
ыттине вырнаҫтарма пулать. Кун валли инвесторсем шыратпӑр. 
Хальлёхе вара пысӑк мероприятисем, конференцисем ирттерме 6- 
мёш шкул пур — вӑл автономи ҫурчӗ ҫумӗнчех вырнаҫнӑ. Эпё 
чӑвашсем пёр ҫурта пуҫтарӑннӑшӑн питӗ савӑнатӑп. Пирӗн ӗҫ сая 
ан кайтӑр. Кунти организацисем, пӗрлешӳсем чӑваш культурине, 
йӑли-йӗркине халӑхра сарассишӗн ҫине тӑрса ӗҫлессе, тӑван халӑхӑн 
чи лайӑх традицийӗсене малалла тӑсасса, ку ӗҫе ҫамрӑксене 
явӑҫтарасса шанатӑп.

-Тавах, Пётр Капитонович, сире ырлах-сывлӑх сунатпӑр!



Фермера колхоз председателӗпе 
танлаштарма пулать-и?

Николай Ивандеевӑн фермер 
хуҫалӑхён базине пырса кёрсен 
куҫа тӳрех тирпейлёх курӑнать. 
Техника ретён-ретӗн ларать, 
механизмсем, агрегатсем пёр 
вырӑнта, вӗсем тап-таса. Ҫӳпё- 
ҫапӑ й ӑвалан са  вы ртнине 
кураймастӑн. Нумаях пулмасть 
3000 тонна вырнаҫакан пахча 
ҫимёҫ усрамалли путвал, тырӑ 
хумалли ҫёнё ангар хӑпартса 
лартнӑ кунта.

- Кашни ҫёрте йёрке пултӑр, 
эпир килте япаласене тӗллён- 
паллӑн пӑрахмастпӑр вёт. Кунта 
та тирпей тума тӑрӑшӑтпӑр. 

Культура пур ҫӗрте кирлё. Ёҫри йёрке — пуҫран, шухӑшсенчен 
пуҫланать. База хёррине улмуҫҫи сачё лартрӑмӑр. Ҫывӑх вӑхӑтра 
пура турпарса килсе Механизаторсен ҫурчӗ тусаларгасшӑн. Малашне 
хырсем тата кӑвак чӑрӑшсем лартса парк тӑвас шухӑш пур тет 
фермер хуҫалӑхён пуҫлӑхё.

Н иколай И вандеев — облаҫри паллӑ фермер. Область 
делегацийӗпе пёрле вӑл яланах ют ҫёршывсене семинарсене, куравсене, 
тӗрлӗ тӗлпулусене тухса ҫӳрет. Америкӑра, Германире, Финляндире 
тата ытти ҫёрте пӗрре мар пулнӑ. Уйӑх каялла ҫеҫ Питӗртен ял 
хуҫалӑх техникин куравӗнчен килнё-ха, унта Финлянди фермерӗсем 
те хутшӑннӑ. Унта вӗсемпе элита вӑрлӑх туянма тата ял хуҫалӑх 
продукцисене сутас ыйтупа пӗрле ёҫлесси пирки калаҫнӑ.

РФ ял хуҫалӑхён тава тивёҫлӗ ёҫченӗ Н.Г.Ивандеев хӑй ёҫне 
пуҫарса яни 20 ҫул ытла ёнтӗ. Ҫак вӑхӑтра ун ҫумёнче ывӑлё — 
Герман ёҫлесе нумай вёреннӗ, халь вӑл хӑй ЧП «Ивандеев» 
предприяти йӗркеленӗ. Сӑмах май, ҫак кунсенче С . И .Морозов 
кёпёрнатгӑр Чӑнлӑ посёлокне ҫитсе облаҫри лайӑх аталанса пыракан, 
ятарлӑ конкурсра ҫёнтернӗ 40 ҫамрӑк фермера кашнине 1 миллион 
та 200 пин тенкёлёх сертификат панӑ.

Вёсем хушшинче Герман Николаевич та пур. Кёрхи ёҫсем



вӗҫленсен облаҫри пуҫласа ӗҫлекен ҫичӗ фермера Мускава вӗренме 
яраҫҫӗ, ку списока Герман Ивандеева та кӗртнӗ.

Ку кӗркунне тӑтӑшах ҫумӑрсем пулчӗҫ. Ҫак кун ҫанталӑк хӗвеллӗ 
тӑнипе усӑ курса хуҫалӑхра ҫӗрулми кӑларатчӗҫ. Паян КамАЗ 
автомобильпе Николай Григорьевич хӑйҫӳрет, Герман Николаевич 
вара — ЗИ Л -130 автомобиль рулё умӗнче. Сӑлтавӗ — пёр водитель 
ҫак кун пӗртӑванне пытарма ялне кайнӑ, тепри лайӑх ҫанталӑк 
тӑнӑ чух килти пахчинчи ҫимӗҫсене нӳхрепе кӗртесшӗн.

Хирелле ҫул тытатпӑр.
-Типӗ ҫанталӑк тӑрать паян, икё смена ӗҫлемелле, пӗр 22 сехетчен 

тӑрмӑшмалла ггулать. Ҫынсене пӗлтермелле каҫпа хире килме,- тет 
Герман Николаевич ашшёне.

Хӑй вара комбайн ҫинчи ҫёрулмие машина ҫине тиесе базӑналла 
вӗҫтерет. Эпир Николай Григорьевичпа Устеренка ялне каҫ валли 
ҫынсем пуҫтарма кайрӑмӑр. Ҫула май хире сухалакан трактористсем 
валли лавккаран минераллӑ шыв туянтӑмӑр.

Ҫӗрулмие «Беларусь» тракторпа Сергей Лянкин кӑларать. Вӑл 
сӗтӗрсе пыракан Германи комбайнё ҫинче икё хӗрарӑм тымар ҫимӗҫе 
тӑпра муклашкисенчен тасатса пыраҫҫё. КамАЗ ҫинчи пысӑк 
бензобакран насуспа уҫласа трактор ҫине солярка ярса хӑваратпӑр. 
Ҫаплах Виталий Алексеевӑн К-701 тата Марат Абиновӑн Т -150 суха 
тӑвакан тракторёсене заправка турӑмӑр. Ҫумри хирте кӗрхи тулӑ 
акаҫҫё — ак агрегат патне ГАЗ-53 машина килчё, сеялка ҫине 
вӑрлӑх ячӗҫ. Каҫ енне сулӑна пуҫларӗ. Часах хире каҫхи апат илсе 
килмелле. Пӑхатпӑр та — ҫӗрулми аврине ҫулакан трактор чарӑнса 
ларнӑ. Пысӑк хӑвӑртлӑхпа ҫаврӑнакан диск ҫинчен ҫёрулми аврине 
касса пыракан сӑнчӑрӗ тухса кайнӑ. Хута яма базӑна ҫитсе дискне 
сверло станокӗпе ҫёнӗрен виҫӗ шӑтӑк шӑтармалла. Эпир базӑна 
васкатпӑр. Николай Григорьевич юсав мастерскойне кӗрсе темиҫе 
минут хушшинче диск ҫине ҫӗнӗ шӑтӑксем туса тухрӗ. Халь ӑна 
хире трактор патне ҫитермелле. Фермер хуҫалӑхӗн пуҫлӑхӗн кёсье 
телефонё пӗрре те шӑнкӑртатма пӑрахмасть. Унран вёҫӗмсӗр мён те 
пулин ыйтаҫҫӗ, канашлаҫҫё — хушса, вӗрентсе тӑмалла.

-Ёлӗкхи колхоз председателё пекех эсӗ, Николай Григорьевич. 
Веҫех ху пуҫу ҫинче, веҫех хӑвӑн пёлсе ертсе пымалла. Ҫӗр лаптӑкӗ 
те пӗчёк мар — 1000 гектара яхӑн,- тетӗп эпӗ.

-Мён председатель!ie танлаштармалли пур гшре! Председатель груз 
турттаракан машина е трактор рулё умне ларать-и? Сверло станокёпе 
ӗҫлет-и? Сварщик ёҫӗсене тӑвать-и? Машина ҫине тырӑ тиет-и? 
Вӑл хӑйне туртгарма панӑ ҫӑмӑл машина рулё умне те лармасть —



ӑна ятарлӑ водитель илсе ҫӳрет. Председательсем мӗнле ӗҫлесен те 
пӗчӗк мар шалу илнӗ. Манӑн веҫех урӑхла, никам та ӗҫ укҫи памасть. 
Тухӑҫ илейсен, ӑна йӗркеллӗ вырнаҫтарайсан, уншӑн банка укҫа 
килсен тин усси пулать пирён. Кӑҫал ак ҫанталӑк типӗ тӑнипе 
тухӑҫ чаплӑ мар. Пӗрчӗллӗ культурӑсене гектартан 28 центнер кӑна 
илтӗмӗр, ҫӗрулми тухӑҫӗ те 200 центнертан иртмест, - тет вӑл.

Председатель ҫинчен каланӑ сӑмахсем тӗрӗссине темиҫе 
минутранах курса ӗнентӗмӗр. Хирӗҫ килекен пысӑк трактор чарӑнчӗ. 
Ку паллакан ҫын пулса кайрӗ: фермер хуҫалӑхӗн пуҫлӑхӗ Пётр 
Краснов. Ун тракторисчӗ чирлесе ӳкнӗ -  ҫавӑнпа вӑл та паян 
тракторпа хӑех ҫӳрет. Ҫапларах вӑл фермер пурнӑҫӗ. Ҫёр кётсе тӑмасть, 
пурне те вӑхӑтра ӗлкӗрмелле.

-Халь хӗрӳ вӑхӑг. Типӗ ҫанталӑкӑн кашни сехетне шута илес 
пулать, унпа усӑ курмалла. Хамӑн ҫынсене тӑрӑшуллӑ ӗҫшӗн тав 
сӑмахӗ каласшӑн. Иван Григорьев (ӑна база начальникӗ тесен те 
юрать) базӑра йӗрке туса тӑрать, Мария Милова повар тата бригадир 
тивёҫӗсене пурнӑҫлать, Николай Караполов, пӗртӑван Абиновсем , 
Виталий Алексеев, Сергей Лянкин кирлё чух тракторпа, кирлё чух 
комбайнпа ӗҫлеҫҫӗ. Сезон вӑхӑтӗнче юлташсене, тӑвансене пулӑшма 
чёнетёп. Иван Ивандеев, Юрий Вражкин, Анатолий Уткин ҫулсерен 
пысӑк пулӑшу параҫҫё. Паллах, ҫумри мӑшӑрӑм Галина Владимировна
— манӑн ҫирӗп тӗрек,- каласа парать Николай Григорьевич.

-Сирён ӗҫёрте чи йывӑрри мён?- тёпчетёп фермертан.
-Пуҫтарнӑ тухӑҫа ӑнӑҫлӑ вырнаҫтарасси!- тӳрех хурав парать вӑл.

- Питё нумай тырӑ е тымар ҫимӗҫ туса илме пулать — усӑллӑ 
сутаймасан пурпӗр «ҫунса каятӑн». Хакӗсем капла та пӗчёк те — хӑш 
«гух унпа та вырнаҫтараймастӑн. Патшалӑх тьггӑмӗнчи учрежденисене 
ҫулталӑкӗпех ҫёр улми е пахча ҫимӗҫ сутса тӑма тендер урлӑ тухмалла. 
Вӑл мӗн япалине тӗппипе ӑнлансах пӗтерме те ҫук. Сӑмахран, эпир 
ҫӗрулмие килофамне 6-7 тенкӗпе сугма хатӗр, шкулсемпе садиксене 
вара урӑх ҫӗртен килсе 15 тенкӗпе сугаҫҫӗ. Мӗншӗн йӳннине илмеҫҫӗ, 
мӗне пӗлтерет ку? Продукцие вырнаҫтарас тесе тӗрлё меслетсем, 
ҫулсем шыратпӑр, туянакансене облаҫра та шыраса тупатпӑр, ытти 
хуласене кайса та сутатпӑр. Укҫа кашни кун кирлё. Техника туянма 
илнӗ кредита та тавӑрмалла, ӗҫлекенсене те тӳлемелле, тепӗр ҫулхи 
ака валли те хатӗрленмелле. Ҫӗр ӗҫченӗн пурнӑҫӗ пӗр чарӑнмасӑр 
кусакан кустӑрма евёрех вӑл. Акара тырҫи ҫинчен шутлатӑн, 
тырҫинче ака пирки шутлатӑн...

Чӑнлӑ районӗ,
Хирти Репьёвка ялё.



Хамӑра шанатпӑр, 
анчах ҫумӑрё те кирлё

П авел У зиков ҫӑкӑр  
ӳстерекенсен йӑхӗнчен. Ун 
аслашшӗ — Александр Павлович
-  21 ҫул Чӑнлӑ районӗнчи ял 
хуҫалӑхӗсене ертсе пынӑ. Ашшӗ 
те — Анатолий Александрович — 
нумай ҫул ял хуҫалӑх ертӳҫи, 
районти тёп агроном пулнӑ, халӗ 
район админисграцинчи социаллӑ 
пай пуҫлӑхё.

Павел Анатольевич фермер 
хуҫалӑхне 2001 ҫулта 25 гектар 
ҫӗр ҫинче йӗркелесе янӑ. Ун 
чухне пёр Т-4 трактор кӑна 
пулнӑ ун. Тухӑҫа пуҫтарса илме 
техника тара ты тнӑ. П аян 
хуҫалӑхра 1000 ытла гектар, 600 
гектарне чӗкӗнтӗр йышӑнать, 300-ӗшне -  пӗрчёллё культурӑсем

— Эпир чӗкӗнтӗр туса илес енӗпе ӗҫлетпӗр, мӗншӗн тесен уссине 
куратпӑр. Малашне ун лаптӑкне 1000 гектара ҫитересшӗн. Практикӑна 
наукӑпа ҫыхӑнтарса технологие ҫирӗп тытса пыратпӑр. Пирён пата 
эрнере пӗрре Ульяновск ял хуҫалӑх академийӗнчен ӳсен-тӑран 
физиологийӗн кафедрин пуҫлӑхӗ В.И.Костин килсе ҫӳрет, чӗкёнтёр 
мӗнле ӳснине сӑнаса тӑрать. Владимир Ильич мана тахҫанах пёлет, 
вӑл ман преподаватель пулнӑ. Туслӑ ҫыхӑну лайӑх тухӑҫ илме 
пулӑшать: пёлтёр гектартан вӑтамран 350 центнер тымар ҫимӗҫ тухрӗ,
- каласа парать П.А.Узиков.

Кӗркунне Германире туса кӑларнӑ «Франц Кляйн» комбайн 
туянни питё паха тесе шутлать Павел Анатольевич. Ку те'хника 
сезонра 600-700 гектар ҫинчен чӗкӗнтӗр кӑларма пултарать. Кӑҫал 
вара техника паркӗ ҫёнё Т-150 тракторпа пуянланнӑ — унпа пётём 
йывӑр ӗҫсене тума май пур. Вёсене туянма «Россельхозбанк» кредит 
парса пулӑшнӑ — хуҫалӑх унпа тачӑ ҫыхӑнса ӗҫлет.

Хуҫалӑхра паян тӑхӑр ҫын тӑрӑшать: Владимир Александрович 
Узиков, Николай Михайлович Узиков, Андрей Васильевич Талягин, 
Пётр Николаевич Аюгин, Владимир Михайлович Фабрикантов тата



ун ывӑлӗ Евгений, Владимир Сергеевич Улендеев, Олег Михайлович 
Нюкин, Валерий Михайлович Узиков. Пуҫлӑх каланӑ тӑрӑх, вӗсем 
пурте «универсалсем», хуть те мёнле техникӑпа та ӗҫлеме пултараҫҫӗ: 
паян — тракторпа, ыран — машинӑпа. Тутлӑ апат пӗҫерекенсем — 
Галина Ванюшкина, Елена Амонова.

Халӗ уй-хирте им-ҫам сапас ёҫ хёрсе пырать, каҫхи смена та пур, 
мёншён тесен вӑхӑтра ёлкёрмелле. Эпир пынӑ чух агрегата им-ҫам 
яратчӗҫ. Вӑл ҫум курӑка та пӗтерет, чирсенчен те сыхлать, чӗкӗнтӗре 
кирлё апатпа та тивӗҫтерет.

Павел Анатольевич, 1996 ҫулта агронома вӗренсе тухнӑскер, 2006 
ҫулта Санкт-П етербург политехника университетне пӗтерсе 
экономист дипломне илнӗ. Районти чи ҫамрӑк фермерсенчен пӗри 
пулсан та ун ячӗ-сумӗ пур. 2009 ҫулта ӑна район депутачӗсен советне 
суйланӑ. Ҫаплах ыркӑмӑллӑх ӗҫёсенчен те юлмасть, кирлӗ ҫӗре укҫа- 
тенкӗ уйӑрать. Пирӗн хаҫат тиражне ӳстерме те пулӑшрӗ Павел 
Анатольевич, ӑна хӑйӗн кашни ёҫченне ҫырӑнса пачё. Редакци ятӗнчен 
уншӑн ӑна тав тӑватпӑр!

- Ҫак кунсенче ҫумӑр кирлӗ, унсӑрӑн ӳсен-тӑран япӑхма пултарать. 
Ҫӗр ӗҫё ҫут ҫанталӑкран нумай килет. Ыттишӗн кулянмастпӑр, веҫех 
хамӑр алӑпа тӑватпӑр, хамӑра шанатпӑр,- тет фермер хуҫалӑхён 
пуҫлӑхӗ таса тӳпенелле пӑхса.

Чӑнлӑ районӗ,
Ҫёнӗ Воля ялӗ.

«Канаш», 2012 ҫ., 24 №.



Отец космонавта Бударина — чуваш
Ч уваш ская Республика 

вырастила трёх космонавтов:
А.Г.Николаев, М.Х. Манаров,
Н .М .Бударин. Об Андрияне 
Григорьевиче Николаеве мы 
знаем много, он из чувашской 
деревни  Ш орш елы
Марпосадского района. Мы им 
гордимся.

Муса Хираманович Манаров 
родился в Азербайджане, по 
национальности он лакец. С 4 лет 
он жил в Алатыре, здесь и вырос.

Н иколай М ихайлович 
Бударин родился 29 апреля 1953 
года в посёлке К иря 
Алатырьского района. О нём 
поговорим подробнее.

После окончания средней 
шклоы он в 1970-1971 годах 
работал лаборантом в средней школе N°7 города Щ ёлково 
М осковской области. Работал он наладчиком на заводе, 
электромонтёром, мастером по электрооборудованию, инженером- 
испытателем, начальником группы, ведущим специалистом, 
руководителем группы на Контрольно-испытательной станции. В 
1979 году окончил вечернее отделение Московского авиационного 
института, стал инженером-механиком.

В 1971-1973 годах служил в Чехословакии.
Николай Бударин первый полёт в космос совершил 27 июня 

1995 года в качестве бортинженера ОК «Мир» вместе с А.Соловьёвым. 
Во время полёта совершил три выхода в открытый космос с общей 
продолжительностью 14 часов 32 минуты. Приземлился в том же 
году 11 сентября. В полёте был 75 суток 11 часов 20 минут 21 
секунда.

Второй полёт он совершил в качестве бортинженера «Союз 
ТМ-27» и ОК «Мир» с 29 января по 25 августа 1998 года вместе с 
Т. Мусабаевым и Ю.Батуриным. Во время полёта совершил пять

Н. М. Бударин.



выходов в открытый космос с общей продолжительностью 30 часов 
14 минут. Продолжительность полёта составила 207 суток 12 часов 
51 минута 02 секунды.

Третий полёт Николай Михайлович совершил с 24 ноября 2002 
года по 4 мая 2003 года в качестве бортинженера 6-ой основной 
экспедиции МКС. Старт — на шаттле «Endyavour STS-113» в качестве 
специалиста полёта, посадка — на транспортном корабле «Союз ТМА- 
1 в качестве командира корабля (баллистический спуск).

Продолжительность полёта составила 161 сутки 1 час 14 минут 38 
секунд. А за три полёта Н.Бударин в космосе был более 444 суток.

Космонавт первого класса Николай Бударин награждён медалью 
«Золотая Звезда» Героя Российской Федерации (7 октября 1995 года), 
орденами «За заслуги перед Отечеством 3-ей степени», «За заслуги 
перед Отечеством 2-ой степени».

Также награждён тремя медалями НАСА «За космический полёт» 
(СШ А ), орденом «Отан» (Казахстан).

Теперь о семье Героя. Его отец — Михаил Романович Бударин 
(1920-1984) работал мастером леспромхоза, потом — в министерстве 
лесного хозяйства России. Мать —Александра Михайловна Бударина 
(Кокина) (1921-1986) работала врачом-стоматологом. У Николая 
Михайловича было два брата -  Юрий (1949-2000) и Сергей (1959- 
1999). Женат Николай Михайлович на Марине Львовне Сидориной 
(1956) , она трудится ведущим инженером РКК «Энергия». У них 
двое сыновей -  Дмитрий (1977) и Владислав (1983).

Увлекается космонавт-испытатель туризмом и велоспортом.
...Вместе с ульяновской делегацией в июне 2003 года я побывал 

на республиканском чувашском празднике Акатуй в Шемурше. 
Туда на вертолёте прилетели Президент Чувашской Республики 
Н.В.Фёдоров и космонавт Н.М.Бударин. Оба вышли на сцену, 
поздравили гостей праздника. Когда Н.Бударин сошёл со сцены, я 
попросил его сфотографироваться для ульяновской чувашской 
газеты «Канаш». Его лицо посветлело. Он сказал: «О, Ульяновск! 
Мой отец из Ульяновска». Я его сфотографировал, и он зашагал к 
Президенту Чувашии.

Меня этот факт заинтересовал.
В этом году я побывал на чувашском национальном празднике 

Акатуй в Москве. Там в мои руки попала книга Геннадия Викторова 
«Сыны Отечества: воспоминания и размышления» (Чебоксары, 2006). 
Автор здесь рассказывает об офицерах , выходцах из Чувашии, 
проживающих ныне в Москве и Московской области, которые



объединились в товарищество «Сыны Отечества».
Вот что пишет автор книги на 31 странице, где описывает службу

Н.Бударина: «Для меня и сегодня большая загадка — почему мы, 
чуваши, до сих пор не можем выпустить о своём национальном 
герое (Н.Бударин по отцу — чуваш, и это он не отрицает), трижды 
побывавшем в космосе, хотя бы одну книгу? Я уже не говорю об 
открытии музея его имени в Чувашии (хотя бы в посёлке Киря). 
Или у нас так много героев такого масштаба, как Н.М.Бударин? 
На примере кого же мы собираемся воспитывать настоящих патриотов 
Родины, горячо любящих свой народ, готовых идти на подвиг ради 
великого дела и выполнения долга?».

Оказывается, космонавта Николая Бударина судьба связывает 
и с чувашской нацией, и с Ульяновском.

А это ещё интереснее. Есть поле для исследований, есть работа 
для историков и краеведов.

«Канаш», 2011 ҫ., 4 №.



Чувашский язык не должен уйти 
в небытие

Поговорив с Дмитрием 
Кузьминым некоторое 
время, сразу чувствуешь, 
что человек  он 
неординарный. Начитан, 
эруди рован , мыслит 
нестандартно. Всегда ищет 
п ози ти вны е ходы. 
Говорит, что под лежачий 
камень вода не течет. 
П оэтом у всегда в 
движ ении: и телом, и 
мыслями.

О себе и родителях

Корни Дмитрия Васильевича Кузьмина со стороны отца — в селе 
Верхние Тимерсяны Цильнинского района нашей области. Дед, 
Алексей Степанович, в 1930-е годы со своей семьей переселился в 
Самарскую область. В середине 50-х годов родители Дмитрия 
Васильевича обосновались в поселке Романовка, центральной усадьбе 
госплемзавода «Канаш».

— Это хозяйство в свое время гремело на весь Советский Союз. 
Таким достижением нельзя не гордиться — восемь Героев 
Социалистического труда! И все они -  работники племенного завода 
«Канаш». Здесь разводили коров бестужевской породы, сюда ездили 
за опытом животноводы из многих регионов страны, — с гордостью 
говорит о малой родине Дмитрий Васильевич.

Окончив среднюю школу, Дмитрий уезжает в Казань поступать 
в авиационный институт. С первого раза не поступил. Но он не из 
тех, кто отступает. Год проработал на заводе токарем и сделал новую 
попытку, на этот раз удачную. Теперь он — студент факультета 
«Двигатели летательных аппаратов». В 1981 году - в руках диплом

После окончания института 3 года, как и положено тогдашнему 
молодому специалисту, отработал в механосборочном производстве 
УАПК инженером по подготовке производства. Затем 5 лет работал



в Н ИИ А Т. О дним из первых в Заволж ье орган изовал  
производственный кооператив по изготовлению корпусной мебели. 
Было это в 1889 году. В этом основную роль сыграли такие его 
качества, как тяга к новому, нежелание мириться с рутиной, ну и, 
конечно, не последнюю роль сыграло и то, что он вырос в зажиточной 
семье. Стремился заработать, глядя на своих родителей, которые 
имели большое подсобное хозяйство: пчел, парники, теплицы.

Кстати, его родители оба живы и здоровы и до сих пор держат 
более 40 пчелосемей и выращивают несколько тысяч корней рассады 
помидор, перца, капусты на продажу.

— А родителям моим за 80 лет. Живут до сих пор в том же селе 
Романовка, где я и родился. Село интернациональное, здесь 
проживают представители более 10 национальностей. Преобладают 
чуваши, мордва, татары и русские. Преподавали в местной школе 
только на русском. Дети в основном общаются на русском, 
практически не зная родного языка. Я, к сожалению, не исключение, 
чувашским языком владею слабо, на уровне понимания бытовой 
речи, — говорит он.

О чувашском народе

— Мы третья по численности нация среди коренных народов 
России. Нашему чувашскому языку, как утверждают ученые, 
несколько тысяч лет и он является одним из самых не только 
древних, но и наиболее развитых и богатых языков. Об этом писали 
академики Н.Я. Марр, Б. Серебренников и другие, в том числе и 
зарубежные. С помощью чувашского языка читаются надписи на 
древних эпитафиях.

К сожалению, тенденция на вытеснение чувашского языка из 
различных сфер сохраняется, даже в сфере бьгга. Особенно это заметно 
в чувашских селах за пределами Чувашии. Прогноз мой по части 
сохранения языка за пределами Чувашии скорее пессимистический. 
Пройдет буквально несколько десятилетий, и в большинстве сел 
Самарской, Саратовской, Оренбургской, Пензенской и других 
областей чувашский язык исчезнет. Останутся лишь островки 
чувашских языческих сел на территории Татарстана, Башкортостана 
и Ульяновской области. Это, конечно, в том случае, если кардинально 
не поменяется позиция руководства Чувашской Республики по 
отношению к чувашской диаспоре. Я это говорю не голословно, 
недавно в течение 14 дней мы проехали по многим селам



вышеуказанных регионов, где и столкнулись с данной проблемой 
воочию, — рассуждает Дмитрий Васильевич.

Он сам очень старается помочь чувашскому движению. Состоит 
в клубе чувашских предпринимателей «Эртел», один из активных 
его членов. Кроме того, помогает оборудовать мебелью школьные 
кабинеты г. Ульяновска, где преподают чувашский язык и культуру. 
Выделял денежные средства на поездку в Москву чувашской 
красавице на конкурс «Сарпике», проведение соревнований по 
чувашской борьбе Кӗрешӳ, организацию новогодней елки для 
чувашской детворы...

О спорте, здоровом образе жизни

Одно из хобби Д. Кузьмина — путешествия. Он старается 
побывать на всех чувашских праздниках, фестивалях, часто выезжает 
на эти мероприятия за пределы области. Например, в прошлом году 
он на своем автомобиле повез на Акатуй в Самарской области в 
Шенталу трех борцов. Двое из них вышли в финал, один -
А. Михайлов из Учхоза — привез на этом же автомобиле главный 
приз, живого барана. В этом году Дмитрий Васильевич выступил 
инициатором, одним из организаторов, спонсором туристическо- 
этнографического путешествия по местам проживания чуваш 
Среднего Поволжья и Урала. Туристы за две недели посетили семь 
регионов России, собрали богатый письм енны й, фото- и 
видеоматериалы.

В 2001-2002 годах Д. Кузьмин на свои средства издавал газету 
«Спортивная Чувашия». Конечно, понес немалые убытки. Дмитрия 
Васильевича очень беспокоит, что в Чувашии нет команд мастеров 
по игровым видам спорта. Правда, есть хоккейный «Сокол». Но из- 
за отсутствия финансирования команды из бюджетных средств 
результаты команды скромные, несмотря на то, что хоккей в 
Новочебоксарске любят и понимают. В городе хорошо развит детский 
хоккей , в прош лом  году детская  хоккей ная  ком анда из 
Новочебоксарска ездила даже на международный турнир в США, 
правда, спонсором поездки своих детей выступили в основном 
родители.

— Смотрите, как развивают национальную идею, поддерживая 
спорт, в Татарстане! Хоккей с шайбой, хоккей с мячом, футбол, 
баскетбол, волейбол, ватерпол... Сколько классных команд! Все 
они работают на престиж татарского народа. Россия и мир больше



узнают о татарском народе, благодаря развитию в республике спорта. 
Нам бы тоже не помешало использовать этот мощный рычаг. Для 
начала надо создать хорошую футбольную команду в Чувашии, чтобы 
о нас слышали по всей России и за ее пределами, — мечтает он.

О культурном центре

У этого вдохновленного человека несколько лет назад появилось 
новое увлечение: он собирает книги по истории и культуре 
чувашского народа, краеведению, о видных чувашах, словари и 
справочники чувашского языка. В личной библиотеке уже около 
тысячи книг, причем есть и редкие, не очень известные. Некоторым 
уже за сто лет. Также здесь есть книги по истории древней Руси, 
татарские энциклопедии.

Й вот директор мебельного ателье загорелся новой идеей. Он 
оборудовал одну большую комнату ателье под культурный миницентр. 
В красивых шкафах — библиотека. Все расположено по темам. 
Девушка быстро поможет разыскать интересную книгу. Для своих 
работников здесь выписываются все национальные газеты области 
— «Канаш», «Эмет», «Ялгат», а также «Народная газета», «Чемпион», 
«Спортивный вестник» (Чебоксары), «Тантӑш» (Чебоксары), 
«Ентешсем» (Москва). Скоро начнут поступать газеты «Сувар» 
(Казань), «Урал сасси» (Белебей, Башкортостан).

Рядом - музыкальный центр. Можно поставит любую чувашскую 
кассету или диск. Также желающие могут их купить или заказать у 
Д. Кузьмина. Здесь же Дмитрий Васильевич желает открыть 
корпункт газеты «Канаш», где будет дежурить один день в неделю 
(четверг) наш корреспондент. В корпункте можно будет подписаться 
на нашу газету с любого месяца, купить свежие номера газет, 
поговорить, поделиться мнениями. Читатели нашей газеты могут 
пользоваться личной библиотекой Д. Кузьмина, даже на 
продолжительное время забирать книги домой. В этом центре можно 
будет подавать заявки на экскурсионные поездки по знаменитым 
для чувашского народа местам — в Болгар (Татарстан), Слакбаш 
(Башкортостан, родина поэта К. Иванова), Хузангаево (Алькеевский 
район Татарстана, родина поэта П. Хузангая), Кошки-Новотимбаево 
(Тетюшский район Татарстана, родина И.Я. Яковлева)... По мере 
набора групп из 13 человек будут осуществляться поездки. Цена 
минимальная, символическая.



Хисеп мулран паха
Мӗн чухлӗ ырӑ сӑмах, ӑшӑ 

салам, хаклӑ парнесем гтулчӗҫ ҫак 
каҫ! Йӑлтах пӗр ҫын валли. Вӑл 
Аслӑ Н агаткинта пурӑнакан 
хастар чӑваш хӗрарӑмӗ — В.Н.
Игнатьева-Тарават.

В алентина Н и колаевн а  
творчество ёҫне пуҫӑннӑранпа 
чёрӗк ӗмӗр ҫитрӗ. Ҫавна халалласа 
Ч ӑн л ӑ  рай он  пуҫлӑхӗсем  
пулӑш нипе район Культура 
ҫуртёнче В. Тараватӑн творчество 
каҫӗ иртрӗ.

Унӑн творчестви нумай енлӗ: 
вӑл — поэт, прозаик, тӑлмачӑ, 
композитор. Пӗр харӑсах виҫӗ 
пултарулӑх уш кӑнне ертсе 
пырать. В. Тарават — Раҫҫей 
Писательсен пӗрлешӗвён членё,
Ч ӑваш  к о м п ози торӗсен  
ассоциацийӗн членӗ. Кӑҫал вара
ӑна «Раҫҫей Федерацийӗн тава тивёҫлӗ культура ӗҫченӗ» текен 
хисеплё ят пачӗҫ.

Уява тёрлӗ ҫӗртен нумай хӑна пуҫтарӑнчӗ. Шупашкартан
С.Асамат, А.Сарри, Т. Гурьева, З.Лисицына паллӑ юрӑҫӑсем, 
пӗтӗм тӗнче пӗлекен Р. Сарпи сӑвӑҫ, Чӑваш писателӗсен пӗрлешёвён 
пуҫлӑхӗ X. Агивер тата ыттисем килсе ҫитрӗҫ. Чӑваш Республикин 
тӗп хулинчен аппӑшне саламлама А. Музыкантов килчӗ. Пӗччен 
мар, хӑй ертсе пыракан «Сувар» ташӑ ушкӑнӗпе. Ҫапла чыс турӗҫ 
юбиляра Чӑваш Енре пурӑнакан ентешсем. Юрӑ-ташӑ нумайччен 
янрарё. Тата парнесем, парнесем.

Пёр ялта ҫуралса ӳснё ентешне саламлама Ҫёпрел районӗнчи Турхан 
Упи ялёнченте килнӗччё. Паллах, пушӑ алӑпа мар. Ун валли вӗсем 
сцена ҫине пысӑк кавир йӑтса хӑпарчӗҫ. Ҫакӑнтах юбилярӑн тетӗшё 
Николай ҫапла каларё:

- Пирён килте сакӑр ачаччӗ, пурте пӗчӗкренех ташлама-юрламз 
килёштереттӗмӗр. Атте-анне ертсе, вӗрентсе пынипе килте час-часах



концертсем кӑтартаттӑмӑр. Ҫавӑнпа пирён киле «консерватори» тетчӗҫ. 
Эпир пурте ҫак «консерваторие» пётернё.

Валентина Николаевнана сцена ҫинчен «Канаш» хаҫат редакторё
В.Ф. Ромашкин, Ульяновск облаҫӗнчи чӑвашсен обществӑлла 
Канашӗн ертӳҫи В.В. Афанасьев, Чӗмпӗр чӑваш шкулӗнче 
преподаватель пулса ӗҫленӗ Г.Н. Афанасьева, И.Я. Яковлев ячӗллӗ 
обществӑн ертӳҫи В.Г. Егоров, халӑха вӗрентесӗҫ управленийёнчи 
чӑваш шкулӗсен инспекторӗ Ф.Т.Улендеева, «Еткер» телекӑларӑм 
редакторё О.Н. Мустаев, учительсен квалификацине ӳстерекен 
институтри специалист В.А. Архипова, А.Ф. Юман сӑвӑҫ, Ульяновск 
облаҫӗнчи писательсен пёрлешёвӗн секретарё Е. Мельников, вырӑс 
сӑвӑҫӗ JI.Н икитина, «Чӑнлӑ хыпарӗсем» хаҫатра ӗҫлекен 
Е.Н.Кузьмина, 27-мӗш СПТУ директорӗ А.Ф.Саланов, Чӑнлӑ 
районӗн администраци пуҫлӑхӗн ҫумӗ П.Я. Уфимкин тата ыттисем 
саламларӗҫ.

Чӑнлӑ районӗн администраци пуҫлӑхё Х.В. Рамазанов вара 
ҫапла каларё:

- Эпё 30 ҫул ӗнтӗ чӑвашсем хушшинче ӗҫлетӗп, вӗсене вӗренсе 
ҫитрӗм: тӑрӑшуллӑ, ӗҫчен халӑх. Ҫавӑнпа та чӑваш культурине 
аталантарма укҫа-тенкӗ шеллеместӗп. Манпа ку ёҫре пӗр-пӗр чӑваш 
пуҫлӑх танлашса пӑхтӑр.

Чӑнахта, Ханяфи Валиевич пирӗн культурӑна аталантарнӑ ҫёре 
питё нумай вӑй хурать, укҫа-тенкӗ уйӑрать. Ку сӑмахсем вара пире 
малалла ӗҫлеме хавхалантарёҫ.

Юлашкинчен хӑйне чыслама пухӑннисене В.Н. Игнатьева-Тарават 
чӗререн тав турӗ, малашне тата тӑрӑшарах ӗҫлеме кӑмӑлӗ пурри 
ҫинчен пёлтерчӗ.

Тата пёр факт. Унсӑр уяв ҫинчен ҫырни туллин пулмасть. 
Ульяновск хулинчен Аслӑ Нагаткина кайса килме «Гидродормост» 
начальникӗ А.А. Федотов пулӑшрё. Вӑл нимле йывӑрлӑхсене пӑхмасӑр 
ҫак мероприяти валли автобус уйӑрчӗ, уява каякансен ҫул ҫинчи 
йывӑрлӑхёсене хӑй ҫине илчӗ. Аверий Александровича уншӑн чунтан 
тав тӑватпӑр. Вӑл чӑн-чӑн чӑваш, мӗншён тесен чӑвашсене хӑҫан та 
пулӑшма хатёр.

Аслӑ Нагаткин ялӗ.
Канаш, 20 №, 1997 ҫ.

